
رووداو – هەولێر
دوای بانگەوازێكــی )رووداو( بــۆ بەهاناوەچوونی منداڵێكی یەك ســاڵان كە بەدەســت نەخۆشــیی 
ڤایرۆسی جگەرەوە ژیانی لە مەترسیدایە، فاتیح مەولەوی زادە، سكرتێری پێشووی یەكێتی قوتابیانی 
كوردستان، پارچەیەك لە جگەری خۆی پێ بەخشی. فاتیح مەولەوی زادە، رۆژێك پێش نەشتەرگەریی 
بەخشینی جگەری بەو منداڵە بە )رووداو(ی گوت: "بانگەوازەكەم لە رووداو بینی، پزیشك شەش 
مانگــی بۆ هەنگاو دانابوو كە ئەگەر نەشــتەرگەریی چاندنی جگەری بــۆ نەكرێت دەمرێت، بۆیە 

وەكو كارێكی مرۆیی و لەپێناوی خودا بڕیارم دا پارچەیەك لە جگەری خۆمی پێببەخشم".
رۆژی 2019/6/28 لە نەخۆشخانەی فۆرتیس لە هیندوستان نەشتەرگەرییەكی قورس كە 

زیاتر لە 8 سەعات و نیوی خایەند، بۆ فاتیح و هەنگاو بە سەركەوتوویی كرا.
عارف جەرجیس، باوكی هەنگاو، 18 ســاڵە هاوســەرگیری كردووە و لەو ماوەیە 7 
منداڵیــان بووە، بەڵام تەنیا دوویان لە ژیاندا ماون. عارف دەڵێت: "تاوەكو ئێســتا 
ســێ كوڕ و دوو كچی دیكەم بە هەمان نەخۆشــی مردوون، پزیشكەكان دەڵێن 
بەهۆی خزمایەتیی نێوان من و هاوژینەكەمە كە منداڵەكانمان تووشی ئەو 

نەخۆشییە دەبن".

رێبوار كەریمی:
رۆژهه‌ڵاتی ناوداران! 

ئەو منداڵەی جگەری پێبەخشرا، پێنج 
خوشك و برای بە هەمان نەخۆشی مردوون

كۆمپانیا بیانییەكان 
روو لە هەرێمی كوردستان دەكەنەوە

سەرەتا رێگە بە دوو لیوای پێشمەرگە 
دەدرێت بگەڕێنەوە كەركووك

بەناوی پرۆژەی كاتی 
كڕین و فرۆشتن 
بە زەوییەكانی 

شارەوانییەوە دەكرێ

رووداو – سلێمانی

ئەندامێكی سەركردایەتیی یەكێتی نیشتیمانی 
كوردســتان دەڵێت كۆبوونەوەی دووشــەممەیان 
لەگــەڵ پارتی دواییــن كۆبوونــەوە دەبێ لەگەڵ 
پارتــی لەســەر پرســی دانانــی پارێزگارێــك بۆ 
كەركــووك، هــەر لەو كۆبوونەوەیــە ناوێكی نوێ 

دەدەنە پارتی.
بڕیارە ئەمڕۆ دووشــەممە 2019/7/1 شاندی 
پارتی بە ســەرۆكایەتی مەحمــوود محمەممەد و 
شاندی یەكێتی بە سەرۆكایەتی قادر حەمەجان، 

لە هەولێر كۆببنەوە. 
ئەندامێكــی ســەركردایەتی پارتی كــە داوای 
)رووداو(ی  بــە  بڵاونەكرێتــەوە،  نــاوی  كــرد 
راگەیانــد: "یەكێتی بە چەنــد ناوێكەوە دێتە نێو 
كۆبوونەوەكــە، ئێمــەش چەنــد ناوێكمان پێیە و 
هەوڵدەدەیــن لــەو كۆبوونەوەیەدا لەســەر ناوێك 

رێكبكەوین كە هەردوولا پێی رازی بین".
بەپێــی زانیارییەكانــی )رووداو( پارتی چەند 
ناوێكی بێلایەنی بەدەستەوەیە و دەیەوێت بیخاتە 

ســەر ئەو مێزەی یەكێتی ناوەكانی خۆی لەسەر 
دادەنێــت و یەكێــك لــە بەربژێــرە دڵخوازەكانی 
پارتیش بۆ ئەو پۆستە عەبدولڕەحمان مستەفای 
پارێزگاری پێشــووتری كەركووكە، بەڵام یەكێتی 
هــەوڵ دەدات هەرچــۆن بووە پارتــی بە عومەر 

ئینجە یان خالید شوانی رازی بكات.
ســەرچاوەیەكی ئــاگادار لــە كۆبوونەوەكانی 
یەكێتــی و پارتی بە )رووداو(ی راگەیاند، پارتی 
و یەكێتــی هــەوڵ دەدەن لە پێنــاو رێككەوتن و 
پێكهێنانی حكومەت لەم كۆبوونەوەیەدا رێكبكەون 
"ئەگەر رێكنەكەوتن، دوور نییە پێشنیازی دانانی 
پارێزگارێكــی كاتــی بكــەن، تاوەكــو ئەوكاتەی 
دەگەنە رێككەوتنی كۆتایی بۆ دانانی پارێزگارێك 

كە هەردوولا قایل بكات".
بــەڵام ئەندامێكــی ســەركردایەتی یەكێتی كە 
نەیویست ناوی بڵاوبكرێتەوە، دەڵێ كۆبوونەوەی 
دووشــەممە دواهەمین كۆبوونەوەیە لەگەڵ پارتی 
"یەكێتــی نــاوی نــوێ دەدات بە پارتــی، ئەگەر 
رێككەوتن ئەوە باشــە، ئەگەریــش رێكنەكەوتن، 
ئیدی دانیشتنی دیكە ناكرێت و هیچ ناوێكی نوێ 

ناخرێتە بەردەست". 
لەبارەی نــاوە نوێیەكانیشــەوە، رەتیكردەوە 
كەسانێك بن كە پۆستی بەرزی حیزبییان هەبێت، 
بــەڵام گوتی "ئەو ناوانــە دواهەمین ناوی یەكێتی 
دەبن كە گفتوگۆیان لەســەر بكات، چونكە ئەمە 
كۆتا دانیشتنی یەكێتی و پارتییە لەوبارەیەوە".

زیاد جەبــار، ئەندامی پەرلەمانی كوردســتان 
لە فراكســیۆنی ســەوز دەڵــێ، دەبێــت لیژنەكە 
كۆبوونەوەیەكی ئیجابی بكەن و بگەنە رێككەوتن 
و چاوەڕوانــی خەڵــك كۆتایــی بێــت "دەبێــت 
تاوەكــو 12ی مانــگ هەموو شــتێك ببڕێتەوە و 
كاندیــدەكان پێشــكەش بكرێن، مــن وەك خۆم 

گەشــبینم بە رێككەوتن". بــەڵام جەمال حەوێز، 
ئەندامــی هەمــان فراكســیۆن زیاتر گەشــبینە و 
پێیوایە بەرەوپێشچوونی زۆر روویداوە: "لەرێگەی 
مەكتەبــی سیاســییەوە هەواڵمــان پێــدراوە كە 
نزیكبوونەوە روویداوە و بڕیارە بگەنە ئەنجامێكی 

3باش".

یەكێتی ناوێكی نوێ
بۆ پارێزگاری كەركووك دەداتە پارتی

ژمارە )560(   دووشەممە 2019/7/1 - 10ی پووشپەڕ  2719   )750( دینار

لە دهۆك 70 كەس
چاوەڕێی سزای 
لەسێدارەدانن

رووداو -هەولێر

لــە  كوردســتان  پەرلەمانــی  ئەندامێكــی 
فراكســیۆنی گــۆڕان دەڵێــت پارەیەكــی زۆر لە 
كڕینــی كەلوپــەل و نۆژەنكردنــەوەی خانــووی 
پەرلەمانتارانــدا بە هەدەر دراوە. ســەرۆكایەتی 
بــۆ  لیژنەیــەك  كوردســتانیش  پەرلەمانــی 

بەدواداچوونی ئەو گومانە پێكدێنێ.
دابــان محەممەد، پەرلەمانتاری فراكســیۆنی 
گۆڕان لە پەرلەمانی كوردســتان بە )رووداو(ی 

راگەیانــد: "پاش ئەوەی خولی تازەی پەرلەمان 
دەســتبەكار بوون، دەبوو شوقە و خانووەكانی 
پەرلەمانتارانــی خولی پێشــوو نۆژەن بكرێنەوە 
و بدرێن بــە پەرلەمانتارانی تازە، بەڵام كارەكە 
بەشێوەیەكی هەڕەمەكی كراوە، ئەو پارەیەی كە 
بــۆی تەرخانكراوە نازانرێــت چەندە، زانیاریمان 
هەیــە كە لــە كڕینــی كەلوپەلەكانــدا گەندەڵی 
كــراوە". ئەو پەرلەمانتــارە هەروەها دەڵێت "لە 

سەرووی 300 ملیۆن دینار بەهەدەر دراوە".
ئەو پەرلەمانتارە گوتیشــی: "لە پســوولەی 

كڕینــی كەلوپەلەكاندا كەموكــووڕی هەیە و ئەو 
نرخانــەی لەســەر پســوولەكانن لەگــەڵ نرخی 
راســتەقینەی كەلوپەلــەكان یەكناگرنەوە، بۆیە 
گومان لەســەر پسوولەكان و ئەو پارانەش هەیە 

كە لیژنەی كڕین خەرجی كردوون".
بەڵام هیوا نەســرەدین، بەڕێوەبەری گشتیی 
)رووداو( بــە  لەوبــارەوە  پەرلەمــان  دیوانــی 
ی راگەیانــد: "ئێمە لە پەرلەمــان بەدواداچوون 
بــۆ كارەكانــی لیژنەكــە دەكەین، هێشــتا هیچ 
ئەنجامێك دەرنەكەوتووە، پەرلەمانتارەكان هیچ 

زانیارییەكیــان نییە، بۆیە هــەر زانیارییەك كە 
دەیــدەن ناتەواوە، ئێمە خۆمان بۆ جاری دووەم 

شتەكان چێك دەكەینەوە".
بەپێی زانیارییەكان، دەســتەی سەرۆكایەتی 
بــۆ  لێكۆڵینــەوەی  لیژنەیەكــی  پەرلەمــان 
پێكهێنــاوە.  بابەتــە  ئــەو  بەدواداچوونــی 
سەرچاوەیەكی ئاگادار لە بابەتەكە بە )رووداو(ی 
راگەیاند: "پێشــتر لێژنەیەك پێكهێنرابوو، بەڵام 
بە فەرمانی د.ڤالا فەرید، ســەرۆكی پەرلەمانی 
و  هەڵوەشــێنراوەتەوە  لیژنەكــە  كوردســتان، 

لیژنەیەكــی تــازە دروســتكراوە. لێكۆڵینەوە لە 
ســەرجەم شــوقە و خانووەكانی پەرلەمانتاران 
دەكرێــت كە چ كەلوپەلێك بۆ نێــو ماڵەكانیان 
كــڕدراوە، لێكۆڵینەوەش لەگــەڵ لیژنەی كڕین، 
لیژنەی چاككردنەوە و نۆژەنكردنەوەی خانووی 
و  دارایــی  بەڕێوەبەرایەتــی  و  پەرلەمانتــاران 
بەڕێوەبەرایەتی گشتیی دیوانی پەرلەمان دەكات 
و بەدواداچــوون بــۆ نــرخ و چۆنیەتــی كڕینــی 

كەلوپەلەكانیش دەكات".

رووداو -هەولێر

مــاوەی نزیكەی مانگێكە ئۆپەراســیۆنێكی 
چــڕی توركیــا لــەدژی گەریلاكانــی پارتــی 
كرێكارانی كوردســتان )پەكەكە( لەناو خاكی 
هەرێمی كوردستان دەستیپێكردووە، سەرچاوە 
ئەمنییەكانیــش دەڵێن توركیــا پلانی ئەوەی 
هەیە بەشــێوەیەكی هەمیشــەیی لــە هەرێمی 
كوردســتان بنكەی ســەربازی و لۆجســتیكی 

دابنێ.
نزیكــەی مانگێك دەبێ توركیا دەســتی بە 

ئۆپەراسیۆنی "چنگ" كردووە، ئۆپەراسیۆنەكە 
لــە ناوچــەی خواكوڕكــە و دەكەوێتــە ســەر 
كوردســتان،  هەرێمــی  نێــوان  ســنووری 
راپۆرتەكــە،  بەگوێــرەی  ئێــران.  و  توركیــا 
لــەو ئۆپەراســیۆنەدا 4000 ســەربازی تورك 
لــە دوو فیرقــەی كۆمانــدۆ و هەندێــك هێزی 
تایبەت بەشــدارن. بۆ یەكەمجاریش كەڵك لە 
مووشەكی زەمین ـ بۆ ـ زەمینی بۆرا )تۆفان( 
وەرگیراوە و فڕۆكەی بێفڕۆكەوانی تی بی 2 و 

فڕۆكەی جەنگیی ئێف 16ش بەشدارن.
بــە  ئەمنــی  ســەرچاوەی  كۆمەڵێــك 

)ئەلمۆنیتەر(یان راگەیاندووە "ئۆپەراســیۆنی 
چنگ" هاوشێوەی "ئۆپەراسیۆنی بەرەبەیان"ـە 
لــە ســاڵی 1997 كە بــۆ ماوەی ســێ مانگ 
درێژەی كێشا و لە ئەنجامی ئەو ئۆپەراسیۆنەدا 
كۆمەڵێك بنكەی سەربازیی توركیا لە هەرێمی 
كوردستان دانران، لەوانەش هێزەكانی توركیا 
بنكەیان لــە زاخۆ، دهۆك، باتیفــا، بێگۆڤا و 
شــێلادزێ و هێڵــی بەرگری لــە چیای گارە و 
چیای مەتین و ناوچەی زاپ و ئاڤاشین دانا.

بــە  توركیــا،  ئــاگاداری  ســەرچاوەیەكی 
مەرجی ئاشكرانەكردنی ناوی، بە ماڵپەڕەكەی 

راگەیانــدووە كــە ناردنــی هێــز و ئەنجامدانی 
ئۆپەراســیۆن لــە خواكــوڕك ســەختە، بۆیە 
توركیــا دەیــەوێ بــۆ درێژماوە لــەو ناوچەیە 
بمێنێتــەوە و وەك 2008 پشــت بە تەكتیكی 

لێدان و دەرچوون نەبەستێ. 
ســەرچاوەكە ئاماژەی بۆ ئــەوەش كردووە 
كە توركیا دەیەوێ لە رێگەی "ئۆپەراســیۆنی 
چنــگ"ەوە زۆنێكــی ئەمنــی لــە خواكــوڕك 
دروستبكات، بۆ ئەوەش چاوی لە "پشتگیریی 
هەرێمــی كوردســتان و رەزامەندیی بەغدا"یە. 
سەرچاوەكە دەڵێ "ئێمە دەزانین كە نە بەغدا 

و نــە هەولێر خۆیان بە تەنیــا هێزی ئەوەیان 
نییە پەكەكە لە خواكوڕك دەربكەن".

بەپێــی راپۆرتەكــە "لەوانەیــە توركیــا لە 
قۆناغەكانــی داهاتووی ئۆپەراســیۆنی چنگدا 
ئۆپەراســیۆنی ســەربازیی هاوبــەش لەگــەڵ 
پێشمەرگە بكات و دوای پاشەكشەی پەكەكە، 
ناوچەكە بكەوێتە ژێر كۆنترۆڵی پێشمەرگەوە". 
ئــەوە لەكاتێكدایە كە پێشــمەرگە بە درێژایی 
زیاتــر لە 20 ســاڵی رابردوو خۆی لە شــەڕی 
پەكەكە و ســوپای توركیا بــەدوور گرتووە و 

نەبووەتە بەشێك لەو هەڵمەتە سەربازییانە.

چاوی لە پشتگیریی هەرێمی كوردستان و رەزامەندیی بەغدایە

توركیا بەنیازی زۆنێكی ئەمنییە لە خواكوڕك

لێژنەیەك لە كڕینی كەلوپەلی خانووی 
پەرلەمانتاران دەكۆڵێتەوە

ئەڵمانیا ڤیزا ناداتە 
تیمە كوردییەكەی 

پەبجی

دوو لە تۆمەتبارانی 
کەیسی کچە حەوت 

ساڵانەکە هێشتا 
نەگیراون

منداڵە گەشتیارێكی عەرەب كەوتە نێو ئاوی بێخاڵراپۆرتە هەواڵ
رووداو - هەولێر

رۆژی 2019/6/30 منداڵێكی گەشتیاری عەرەب كەوتە نێو ئاوی بێخاڵ و ئاو بردوویەتی، تیمەكانی بەرگری شارستانی سەرقاڵی دۆزینەوەین. كاروان میراودەلی، بەرپرسی 
بەشی هونەریی بەڕێوەبەرایەتی بەرگری شارستانی سۆران بە)رووداو(ی راگەیاند "منداڵەكە كەوتووەتە نێو سەرچاوەی ئاوی بێخاڵ و ئاوەكە بردوویەتی، بەهۆی زۆریی ئاوەكەش 

گەڕان بەدوایدا و دۆزینەوەی زۆر ئەستەمە". كاروان میراودەلی هەروەها گوتی "منداڵەكە لەگەڵ دایك و باوكی لە شاری بەغداوە وەك گەشتیار هاتوونەتە ناوچەكە و تەمەنی شەش 
ساڵە". لە دووەم رۆژی جەژنی رەمەزان منداڵێكی دیكەی عەرەب كە تەمەنی چوارساڵ بوو كەوتە نێو ئاوی بێخاڵ و تاوەكو ئێستاش نەدۆزراوەتەوە.

ناسر عەلی
رووداو - دهۆك

هەفتــەی رابــردوو دادگای دهۆك ســزای لە 
ســێدارەدانی بۆ بكوژی دلیــن ئەحمەد دەركرد، 
پارێزەرەكەی مانگێكی لەبەردەمە بۆ تانەدان لە 
بڕیاری دادگا. دواتر لەســێدارەدانی بكوژی دلین 
دەوەســتێتە ســەر ئەو ئیمزایەی كە ســەرۆكی 
هەرێمــی كوردســتان دەیخاتــە ســەر بڕیــاری 

لەسێدارەدانەكە. 
دلین ئەحمەدی تەمەن 10 ســاڵ لە ئێوارەی 

دووەم رۆژی جەژنــی رەمەزانــی ئەمســاڵدا دیار 
نەما، دوای سێ رۆژ تەرمەكەی لە نزیك یاریگای 
دهۆك دۆزرایەوە، هەر هەمان رۆژ كەسێك بەناوی 
)ن.س( كە لەلایەن پۆلیسەوە وەكو گومانلێكراو 

دەستگیركرابوو، دانی بە تاوانەكەدا نا. 
رۆژی 2019/6/25 دادگایــی بكــوژی دلیــن 
بــە ئامادەبوونــی دایكی و باوكــی و ژمارەیەك 
چالاكڤان و خەڵكی دهۆك بەڕێوەچوو. ســەرەتا 
دایكی و باوكی و پارێزەرانی هەردوولا قســەیان 
كرد، دواتر بكوژ قســەی كــرد و گوتی "من ئەو 
رۆژە سەرخۆش بووم، ئاگام لە خۆم نەبوو. دلین 

بــە رەزامەندیی خۆی لەگەڵم هات". گوتیشــی: 
"پەشــیمانم لــەو كارەی كــردم، داوا دەكەم لێم 

خۆش ببن".
بــەڵام پەشــیمانی و پاڕانــەوە دادی بكوژی 
دلینی نــەدا، دوای دوو ســەعات دادوەر بڕیاری 
لەســێدارەدانی بۆ بكــوژ دەركرد. دایك و باوكی 
دلین كاتێك گوێیان لە بڕیارەكە بوو، فرمێسكی 
شــادی بە چاوانیاندا هاتــە خوارێ. باوكی دلین 
گوتــی: "هەر لە ســەرەتاوە ئومێدێكی زۆرم بە 
یاسا هەبوو، دڵنیا بووم مافی كچەكەم نافەوتێ، 
ئێستاش زۆر خۆشحاڵم بە دەرچوونی ئەو سزایە 

بۆ بكوژی كچەكەم، بەڵام هەتا سزاكەی جێبەجێ 
نەكرێ، دڵم ئۆقرە ناگرێ".

دوای دەرچوونــی ســزاكەی، بكــوژی دلیــن 
عەبدوڵــا،  دلێــر  زركا.  زیندانــی  نێردرایــە 
بەڕێوەبەری نووســینگەی مافی مرۆڤ لە دهۆك 
دەڵێت ســەردانی بكوژەكەی كردووە لە زیندان. 
قســەكانی بكوژی گێڕایەوە و گوتی: "بكوژەكە 
دەڵێت لە كاتی رووداوەكە سەرخۆش بووم. لێم 
پرســی چۆن دلینت برد بۆ ئەو شوێنە؟ گوتی: 
نازانم چۆن بوو، بەڵام نزیكەی 45 خولەك بەپێ 

رۆیشتین و دواتریش لەو شوێنە كوشتم".
دلێر عەبدوڵڵا دەڵێت ئەوان دژی لەسێدارەدانی 
بكــوژی دلینــن، چونكە رەنگە دواجــار بێتاوان 
دەربچێ. ئــەو نموونە بە گەنجێك دێنێتەوە كە 
ســزای 15 ســاڵ بەندكردنی بۆ دەرچووە، بەڵام 

دوای سێ ساڵ دەركەوتووە بێ تاوانە.
دلێر لەو باوەڕەدایە سزای لەسێدارەدان نابێتە 
هۆی كەمبوونــەوەی تاوان و دەڵێت: "ســەیری 
ئێران بكەن كە سزای لەسێدارەدانی هەیە، بەڵام 

بەردەوام تاوان لە هەڵكشاندایە". 
بەڕێوەبــەری نووســینگەی مافی مــرۆڤ لە 

دهــۆك گوتیشــی: "75 كەس لە دهۆك ســزای 
لەســێدارەدانیان هەیــە، وا حیســاب بكە ئەوان 
هەمــوو رۆژێك لەســێدارە دەدرێــن، چونكە نە 
سزاكەیان جێبەجێ دەكرێ و نە دەشگۆڕدرێ".

پارێــزەری بكــوژ مانگێكــی لەبەردەمــە بۆ 
تەمیزكردنەوەی بڕیــاری دادگا. ئەگەر بڕیارەكە 
تەمیزكرایــەوە و دیســان ســزای لەســێدارەدان 
بــۆ بكوژی دلیــن دەرچوو، ئــەوە پلەی قەتعی 
وەردەگــرێ و جێبەجێكردنــی بڕیارەكــە تەنیا 
پێویستی بە واژۆی سەرۆكی هەرێمی كوردستان 

دەبێ.

لە دهۆك 70 كەس
چاوەڕێی سزای لەسێدارەدانن

ناسر عەلی
رووداو - دهۆك

خێزانێكی هەشــت كەســی بۆ بەســەربردنی 
كاتێكــی خۆش دەچنە گوندی میســكا لەســەر 
رووباری خابوور، بەڵام تەنیا ســێ كەســیان بە 
زیندوویــی دەگەڕێنــەوە. كاتێــك منداڵێكی ئەو 
خێزانە دەكەوێتە ناو ئاوەكە و هەوڵی رزگاركردنی 
دەدەن، منداڵەكــە رزگاری دەبــێ، بــەڵام پێنج 

ئەندامی خێزانەكە دەخنكێنن.
ئەوانــەی خنكاون، دایك و باوكی منداڵەكە و 
كچێــك و دوو كــوڕن، تەرمی چواریان لە ئاوەكە 
دەرهێنــران، بەڵام تەرمی باوكەكــە بە ئاوەكەدا 

چووە و تا ئێستا نەدۆزراوەتەوە.
 ئەو رووداوە ســەعات شەشی ئێوارەی 28ی 
حوزەیرانی 2019 لە گوندی میســكا لە ناوچەی 
باتیفای ســەر بە قــەزای زاخۆ لەســەر رووباری 

خابوور روویدا. 

حەمید حاجی، مامی حەســەن عەبدولقادری 
تەمەن 45 ســاڵ كە ســەرۆكی ئەو خێزانە بووە 
و هێشتا تەرمەكەی نەدۆزراوەتەوە، گوتی: "ئەو 
رۆژە حەســەن لەگەڵ ژن و منداڵەكانی چوونەتە 
گوندی میسكا لەسەر رووباری خابوور، گوتبوویان 

دەچین هەوایەك دەگۆڕین و دەگەڕێینەوە".
حەسەن لەگەڵ هاوژینەكەی و دوو كچە 17 و 
18 ساڵانەكەی و چوار كوڕەكەی كە تەمەنیان لە 
نێوان -6 12 ساڵە، بە یەك ئۆتۆمبێل چوونەتە 

ئەو شوێنە. 
حەمید نازانێ كامیان یەكەمجار كەوتووەتە نێو 
ئاوەكە، كچە 17 ساڵانەكە و دوو كوڕی حەسەن 
كــە تەمەنیــان 6 و 7 ســاڵانە ماون، بــەڵام دوو 
كوڕەكە تووشی شۆك بوون و قسەیان بۆ ناكرێ. 
كچــە 17 ســاڵانەكەش كەوتووەتە نێــو ئاو، 50 

مەترێك بە ئاوەكەدا رۆیشتووە و رزگار كراوە.
كچەكەی دەڵێت: "یەكەمجار برایەكم كەوتە ناو 
ئــاو، باوكم كە مەلەزانە ویســتی رزگاری بكات، 

بەڵام كەوتە ژێــر ئاو، دایكم تەحەمولی نەكرد و 
ئەویش خۆی بە ئاوەكەدا دا. پاشــان برا تەمەن 
12 ســاڵانەكەم، دوای ئەویش برا 10 ساڵانەكەم 
و خوشكەكەم خۆیان هاوێشتە ناو ئاوەكە، بەڵام 

هەموویان خنكان".
هەر زوو تەرمی دایكەكە و كچەكە و كوڕێكیان 
دۆزرانــەوە و دەرهێنــران، رۆژی دواتریش تەرمی 
كوڕەكەی دیكەیــان دۆزرایەوە و دەرهێنرا، بەڵام 
تەرمــی باوكەكــە هێشــتا نەدۆزراوەتــەوە و لە 

خێزانەكەش تەنیا ئەویان مەلەی زانیوە. 
عەبدولعەزیــر،  بێــوار  مافپــەروەر  رائیــدی 
گوتەبێژی پۆلیســی بەرگریی شارســتانی دهۆك 
بە )رووداو(ی راگەیاند، هەتا ئێســتاش بە دوای 
تەرمی حەســەندا دەگەڕێن. گوتیشی: "تەنیا لە 
مانگــی حوزەیراندا نۆ كەس لە ســنووری دهۆك 
خنكاون، جگە لە تەرمی حەســەن تەرمی چوار 
كەسی دیكەش هێشتا نەدۆزراونەتەوە كە دوویان 

ئافرەتن".

چیرۆكی ئەو خێزانەی لە پێنج خولەكدا خنكان

ئەو منداڵەی بووە هۆی خنكانی 
پێنج كەس، رزگاری بوو

ئەو منداڵەی فاتیح جگەری خۆی 
پێبەخشی، پێنج خوشك و برای بە 

هەمان نەخۆشی مردوون

شكار ئەحمەد
رووداو – هەولێر

لەســەر داوای بەڕێوەبەرایەتی گشتی هاتوچۆی 
هەرێمی كوردستان دادگا فەرمانی دەستگیركردنی 
بۆ 1758 كەس دەركردووە كە تابلۆی ئۆتۆمبێلیان 
ســاختە كردووە. زۆربەیان دۆســیەكانیان لە دادگا 
یەكلاكراوەتــەوە و زیندانی كراون و ســزای دارایی 
دراون، بــەڵام 366 كەس لەو تۆمەتبارانە فەرمانی 
دەستگیكردنیان هەیە و هێشتا دەستگیرنەكراون. 
بەرپرسانی هاتوچۆش دەڵێن لەنێو تۆمەتبارەكاندا 

كەسانی بیانیش هەن.

عەمید سیروان عەلی، بەڕێوەبەری بەشی یاسایی 
لە بەڕێوەبەرایەتــی هاتوچۆی هەولێر بە )رووداو(
ی راگەیاند: "پێشــتر خەڵكانێك ساختەكارییان لە 
تابلۆی ئۆتۆمبێلدا دەكرد، بەڵام دوای دروستكردنی 
سیستەمی ئای تی لە گومرگی خاڵە سنوورییەكان، 
هەموو ئۆتۆمبێلێك دەبێت بەو فیلتەرەدا تێپەڕێت، 
ئەگەرنــا ســاختەكارییەكە ئاشــكرا دەبێت، جا لە 

رابردوودا كردبێتی یان ئێستا بیكات".
عەمیــد ســیروان زانیــاری زیاتر لەبــارەی ئەو 
سیســتەمە ئاشــكرا دەكات و دەڵێت: "سیستەمە 
تازەكە پەیوەندی بە خاڵە سنوورییەكانەوە هەیە، 
هەر ئۆتۆمبێلێك هاوردە دەكرێ دەبێ تابلۆ بكرێ، 

راســتەوخۆ دەینێرن بۆ بەشــی ئای تی، ئەوانیش 
لەڕێگــەی خاڵــە ســنوورییەكەوە لــەو نووســراوە 
فەرمییە دڵنیا دەبنەوە كە بۆ ئۆتۆمبێلەكە كراوە، 
ئەگەر نووســراوەكە بەنــاوی ئۆتۆمبێلێكی دیكەوە 
بێت ساختەكارییەكە ئاشكرا دەبێت و دەچێتە نێو 

نووسراوە ساختەكانەوە".
لــەو مامەڵــە ســاختەیە كڕیار و فرۆشــیاریش 
تێوەدەگلێــن، عەمیــد ســیروان دەڵــێ: "كڕیار و 
فرۆشــیاری مامەڵەكــە تێوەدەگلێن، بــەڵام رەنگە 
كەســێك ژمارەیەكــی زۆر ئۆتۆمبێلــی هێنابێت و 
فرۆشــتبێتییەوە، كڕیارەكــە بەبێ ئــەوەی ئاگادار 
بێــت ژمارەكەی ســاختەیە ئۆتۆمبێلەكــەی كڕیوە 

و بەناویشــی كــراوە، بەڵام لەكاتــی نوێكردنەوەی 
تابلۆكــە  كــە  دەبێــت  ئاشــكرا  ســاڵیانەكەی 
ســاختەیە، بۆیە ئەویش نــاوی دەچێتە نێو فایلی 
دادوەر  لەبەردەمــی  دەبێــت  و  ســاختەكارییەكە 
ئامادەبێــت و وتەی خۆی بدات بە دادوەر كە كەی 

و چۆن كڕیویەتی".
سەبارەت بە رێكارە یاساییەكانیش لەدژی كەسی 
ســاختەكار، بەرپرســی بەشی یاســایی هاتوچۆی 
هەولێر گوتی: "خۆمان لە بەڕێوەبەرایەتی هاتوچۆ 
ســكاڵا لەسەر كەسی ساختەكار تۆمار دەكەین، لە 
رۆژی دادگاییەكــەش نوێنــەری یاســاییمان ئامادە 
دەبێــت، بەڵگــەكان پێشكەشــی دادوەر دەكات، 

ئەویــش هەر بڕیارێكی لەســەر دۆســیەكە دا ئێمە 
پابەند دەبین پێوەی".

بەرپرســانی هاتوچۆ نیگەرانن لەوەی بەشــێك 
لەو ســاختەكارانە بەر لێبوردنی گشــتی دەكەون 
و ئــازاد دەكرێن. عەمید ســیروان دەڵــێ: "دادگا 
كێشــەی گەورەی بۆ دروســتكردووین، خەڵكانێك 
هەن ساختەكاری گەورەیان لە تابلۆی ئۆتۆمبێلێكی 
بێشوماردا كردووە، ئێمە رێكاری یاسایی توندمان 
بەرامبەر گرتوونەتەبەر، بەڵام لە دادگا بەر بڕیاری 

لێبوردنی گشتی دەكەون و ئازاد دەكرێن".
دادەوەر فەرمانــی دەســتگیركردن بــۆ هەموو 
ئەو كەسانە دەردەكات كە ساختەكاری لە تابلۆی 

شكار ئەحمەد
رووداو – هەولێر

دوای بانگەوازێكی )رووداو( بۆ بەهاناوەچوونی 
منداڵێكی یەك ســاڵان كە بەدەســت نەخۆشــیی 
ڤایرۆســی جگەرەوە ژیانی لە مەترسیدایە، فاتیح 
مەولــەوی زادە، ســكرتێری پێشــووی یەكێتــی 
قوتابیانی كوردستان، پارچەیەك لە جگەری خۆی 
پێ بەخشــی. باوكی منداڵەكەش دەڵێت پێشــتر 
5 منداڵــی دیكــەی بەهۆی هەمان نەخۆشــییەوە 

مردوون.
)رووداو(  ئینســتاگرامی   2019/4/27 رۆژی 
بانگەوازێكی بــۆ بەهاناوەچوونی منداڵێك بەناوی 
)هەنــگاو عارف(، تەمەن یەك ســاڵ بڵاوكردەوە 
كە جگەری لاواز بووە و پزیشــكەكانی گوتبوویان 
پێویســتی بە چاندنی جگەر هەیە، بەڵام جگەری 
هیچ ئەندامێكی كەسوكارەكەی بۆ نەدەبوو. فاتیح 
مەولەوی زادە دوای ئەوەی بانگەوازەكەی بینیبوو، 
بڕیــاری دابــوو پارچەیەك لە جگــەری خۆی پێ 

ببەخشێ.
فاتیح رۆژێك پێش نەشــتەرگەریی بەخشینی 
بــە )رووداو(ی گــوت:  بــەو منداڵــە  جگــەری 
"بانگەوازەكەم لە رووداو بینی، پزیشــك شــەش 
مانگی بۆ هەنگاو دانابوو كە ئەگەر نەشتەرگەریی 
چاندنی جگــەری بۆ نەكرێت دەمرێت، بۆیە وەكو 
كارێكــی مرۆیــی و لەپێنــاوی خــودا بڕیــارم دا 

پارچەیەك لە جگەری خۆمی پێببەخشم".
مەولەوی زادە كە پێشــتر گوتەبێژی وەزارەتی 
پەروەردە بووە، هەنگاو و بنەماڵەكەی نەناســیوە 
و پێشــتریش یەكتریان نەبینیــوە، فاتیح دەڵێ: 
"مانگێــك پێــش ئێســتا لە رێگــەی ئــەو ژمارە 
مۆبایلــەی لە رووداو دانرابوو پەیوەندیم بە باوكی 
هەنگاوەوە كرد، بەڵێنم پێدا پارچەیەك لە جگەرم 

بە هەنگاو ببەخشم".
لــە هەولێر و هیندوســتان پشــكنین بۆ فاتیح 
و هەنگاو دەكرێت. فاتیح دەڵێت :"خۆشــبەختانە 

ئەنجامی پشكنینەكان ئەوە بوو كە جگەری من بۆ 
منداڵەكە گونجاوە".

رۆژی 2019/6/28 لە نەخۆشخانەی فۆرتیس 
لە هیندوستان نەشتەرگەرییەكی قورس كە زیاتر 
لە 8 سەعات و نیوی خایەند، بۆ فاتیح و هەنگاو 

بە سەركەوتوویی كرا.
 عــارف جەرجیس، باوكی هەنگاو، 18 ســاڵە 
هاوســەرگیری كردووە و لــەو ماوەیە 7 منداڵیان 
بــووە، بەڵام تەنیا دوویــان لە ژیاندا ماون. عارف 
دەڵێــت: "منداڵەكانــی دیكــەم تاوەكــو تەمەنی 
شــەش مانگــی هیچ كێشــەیەكیان نەبــوو، بەڵام 
دواتر تووشــی نەخۆشیی ڤایرۆسی جگەر دەبوون 
و دەمردن، تاوەكو ئێســتا ســێ كوڕ و دوو كچی 
دیكەم بە هەمان نەخۆشــی مردوون، پزیشكەكان 
دەڵێن بەهۆی خزمایەتیی نێوان من و هاوژینەكەمە 

كە منداڵەكانمان تووشی ئەو نەخۆشییە دەبن".
ئێســتا هەنگاو خاوەنی برایەكە كە مامێكی لە 
مــردن رزگاری كردووە. عــارف جەرجیس دەڵێ: 
"كوڕێكــی دیكەشــم بەناوی هەڵگورد كە ئێســتا 

تەمەنی 13 ساڵە، هەمان نەخۆشی هەبوو. ساڵی 
2013 برایەكم بەشێك لە جگەری خۆی پێدا و لە 
مــردن رزگاری كرد. ئەمجارەش كاك فاتیح ژیانی 

هەنگاوی رزگار كرد".
باوكــی هەنــگاو دەڵێت 20 هــەزار دۆلاری لە 
نەشــتەرگەرییەكەی هەڵگورد خەرجكــردووە، بۆ 
خەرجیــی نەشــتەگەرییەكەی هەنگاویش دەڵێت: 
"سوپاســی نووســینگەی بەڕێز نێچیرڤان بارزانی 
دەكەم كە بڕیاریاندا هەموو تێچووی چارەســەر و 

نەشتەرگەرییەكەی هەنگاو لەئەستۆ بگرن".
باوكــی هەنــگاو سوپاســی رووداو و فاتیــح 
مەولــەوی زادە دەكات و دەڵــێ: "زۆر سوپاســی 
رووداو دەكــەم كــە بانگەوازیــان بۆ چارەســەری 
خــودا  ئەوانــەوە  لەڕێگــەی  و  كــرد  كوڕەكــەم 
فریشــتەیەكی وەكــو فاتیــح مەولــەوی زادەی بۆ 
ئێمە نارد كە نەماندەناسی، بەڵام ئامادەبوو ژیانی 
خۆی بۆ كوڕەكەم بخاتە مەترســییەوە و بەشێك 

لە جەستەی خۆی پێ ببەخشێ".

1758 كەس بە تۆمەتی ساختەكردنی 
تابلۆی ئۆتۆمبێل دراونەتە دادگا

366 كەس هێشتا دەستگیرنەكراون

برایەكی دیكەشی هەمان نەشتەرگەری بۆ كراوە

ئۆتۆمبێلــدا دەكــەن، عەقیــد عەلــی بورهــان، 
بەرپرســی بەشــی داواكارییەكانــی هاتوچــۆ بە 
)رووداو(ی راگەیانــد: "لە دوو ســاڵی رابردوودا 
بەتۆمەتــی  كــە  هەبــووە  كەیســمان   1758
ســاختەكاری لــە تابلــۆی ئۆتۆمبێل ســكاڵایان 
لەســەر تۆماركــراوە. 1392 كەســیان دادگایی 
كــراون. 1192 كــەس زیندانیكــراون و ســزای 
داراییــش دراون، 200 كەســیش تەنیــا ســزای 
دارایــی دراون، بــەڵام 366 تۆمەتبــار هێشــتا 

دەستگیرنەكراون".
ســەبارەت بــەو ژمــارە ســاختانەش كــە لە 
جــەلال،  ســامی  د.  دەبەســترێن،  ئۆتۆمبێــل 
بەڕێوەبــەری گشــتی دیوانــی وەزارەتــی ناوخۆ 
"پڕۆژەیەكمــان  راگەیانــد:  )رووداو(ی  بــە 
لەگــەڵ  رابــردوو  هەفتــەی  لەبەردەســتدایە 
بەڕێوەبەرانــی پۆلیســی هاتوچــۆ گفتوگۆمــان 
كردووە، بەم نزیكانە سیســتەمێكی ئەلیكترۆنی 
دادەمەزرێنین كە هەموو دەروازە ســنوورییەكان 
لەگــەڵ وەزارەتی ناوخۆ و بەڕێوەبەرایەتییەكانی 
هاتوچۆ بەیەكەوە دەبەســتێتەوە، ژمارەی كاتی 
نامێنێ، ئەو ئۆتۆمبێلەی هاوردە دەكرێت دەبێت 
لەماوەی 5 تاوەكو 7 رۆژ لەســەر ناوی كۆمپانیا 

یان لەسەر ناوی كەسێك تۆمار بكرێت".

فاتیح مەولەوی زادە و هەنگاو عارف پێش نەشتەرگەرییەکە

واژۆ بۆ لێپرسینەوە لە فوئاد حوسێن كۆدەكرێتەوە 
رووداو - هەولێر

لە پەرلەمانی عێراق واژۆ بۆ لێپرســینەوە لە دكتۆر فوئاد حوســێن، وەزیری دارایی عێراق كۆدەكرێتەوە. ســامر زیبان حەسون حەمدانی، پەرلەمانتاری هاوپەیمانیی فەتح 
بە )رووداو(ی راگەیاند "كۆكردنەوەی واژۆكان دەستیپێكردووە و تاوەكو ئێستا زیاتر لە 60 واژۆ بۆ لێپرسینەوە لە وەزیری دارایی كۆكراوەتەوە". لەبارەی هۆكاری كۆكردنەوەی 

واژۆكان، سامر حەمدانی گوتی :"هەندێك لە پەرلەمانتاران گلەیی ئەوە دەكەن كە ناتوانن وەزیری دارایی ببینن و وەڵامی پرسیار و بەدواداچونەكانیان ناداتەوە. هەندێكی دیكەش 
بابەتەكە پەیوەست دەكەن بە جێبەجێكردنی یاسای بودجە و رادەستنەكردنی 250 هەزار بەرمیل نەوتی رۆژانە لەلایەن هەرێمی كوردستانەوە".

راپۆرت

نەوزاد مەحموود
رووداو – سلێمانی 

نهێنییەكانــی  راگۆڕینــەوە  و  كۆبوونــەوە 
پێكهێنانــی  بــۆ  یەكێتــی  و  پارتــی  نێــوان 
حكومــەت و چارەســەركردنی ناكۆكییەكانیان 
لەبــارەی كەركووكــەوە، هــەردوو لای هێنایــە 
ســەر ئەو باوەڕەی لەســەر ئاســتی شاندێكی 
بــاڵا كۆبوونەوەیەكــی ئاشــكرا بــە هەندێــك 
بەرپرســێكی  بكــەن.  دەستشــلكردنەوە 
پارتــی دیموكراتی كوردســتان دەڵــێ: "پێش 
كۆبوونەوەكە بەرپرســانی یەكێتی نیشتیمانی 
كوردســتانمان ئاگادار كردووەتەوە كە بۆ ئەوە 
كۆدەبینەوە لەســەر كۆی كێشەكانی پارێزگای 
كەركــووك گفتوگۆ بكەین و پارێزگار بەشــێكە 
لــەو گفتوگۆیانــە". پەرلەمانتارێكی یەكێتیش 

گەشبینە بە گەیشتنە رێككەوتن.
بە ئامانجی رەخساندنی دەرفەتێكی دیكە بۆ 
ئەوەی پێكهێنــان و راگەیاندنی كابینەی نوێی 
حكومەت بارگاوی نەبێــت بە ناكۆكیی خراپتر 
لەوەی ئێســتا هەیــە، پەرلەمانی كوردســتان 
چاوپۆشــی لە بەشێكی پشووەكانی خۆی كرد 
و 15 رۆژ كەمتر پشــوو وەردەگرێ. ئەوەش بە 
هیوای ئەوەی تاوەكو رۆژی 12ی مانگی تەمموز، 
مەســروور بارزانی لیســتی نــاوی وەزیرەكانی 
لەبەردەستدا بێت و بیداتە پەرلەمان. هیوایەك 
كە لایەنەكان پێیانوایە دەكرێ كێشەكانی تێدا 

یەكلایی بكرێتەوە و چارەسەر بكرێن.
جەمال حەوێز، ئەندامی فراكسیۆنی سەوز لە 
پەرلەرمانی كوردستان، پێیوایە ئەو دەرفەتەی 
پەرلەمان خســتییە بەردەم لایەنەكان بەگشتی 
و حیزبەكــەی و پارتــی بەتایبەتــی "متمانەی 
زیاتری لە نێوان یەكێتی و پارتی دروستكرد بۆ 
ئەوەی كێشەكانیان چارەسەر بكەن، بۆیە ئەوە 

كارتێكی باش بوو".
هەندێــك لە بەرپرســانی پارتــی و یەكێتی 
پێیانوایە لە هەفتەیەكی یەكلاكەرەوەدان، بەڵام 
رووداوەكانی چەند مانگی رابردوو كە پڕ بوو لە 

هۆشــداری و زەنگی وریاكەرەوە بۆ پێكهێنانی 
حكومەت، دەریانخســت هێشتا ئەو دوو حیزبە 
نایانــەوێ یەكتــری بەجێبهێڵــن، هەرچەنــدە 
مەرجەكانیان پێكەوەهەڵكردنی قورستر كردووە.
ئەندامێكی ســەركردایەتی یەكێتی، باســی 
كۆبوونــەوە و راگۆڕینەوەكانی هەفتەی رابردوو 
دەكات لەنێــوان پارتــی و یەكێتــی كە لیژنەی 
ئاســاییكردنەوەی رەوشــی كەركووك و دانانی 
پارێزگارێك بۆ شارەكە دوور لە چاوی میدیاكان 
كردوویەتی. هــەردوو حیزب لە كۆبوونەوەكانی 
پێشــتریاندا هاوڕابوون لەســەر ئەوەی لێدوانە 
زبرەكانی بەرپرسانی هەردوولا، كاری شاندەكانی 
گرانتر كردووە "هەر بۆیە كاك كۆســرەت داوای 
لە هەمــوو ئۆرگانەكانی یەكێتی كرد بە هەموو 
شێوەیەك خۆیان بپارێزن لە قسەی برینداركەر" 
چونكــە لــە ئاگاداركردنــەوە و داواكارییەكەیدا 
هاتــووە "یەكێتــی و پارتــی لەســەر رێگــەی 

رێككەوتنن و نابێ دۆخەكە بشێوێتەوە".
ئەو ئەندامەی سەركردایەتی یەكێتی كە داوای 
كرد ناوی بڵاو نەكرێتەوە، دەڵێ لەو ماوەیە جگە 
لــە بێزاربوونی خەڵك "گوشــارەكانی ئەمریكا 
و هەندێــك لــە وڵاتانی ئەوروپا زیاتــر بوون و 
ئەوانیش داوایان كردووە لەوە زیاتر پێكهێنانی 
حكومەت پەكنەخرێت، هەر بۆیە رێگایەكی دیكە 
نییە جگە لە رێككەوتن، یەكێتی نەرمی دەنوێنێ 
لەسەر ئەوەی هەندێك لە داخوازییەكانی پارتی 
جێبەجێ بكات، دەبێــت پارتیش رازی ببێ بە 

پاڵێوراوێك بۆ پارێزگاری كەركووك".
ســەرەتای  یەكێتــی  بەرپرســەی  ئــەو 
دانوســتاندنەكان وەبیــر دەهێنێتــەوە كاتێك 
یەكێتی پێداگیری لەســەر دانانــی رزگار عەلی 
دەكــرد و پارتی رەتیدەكردەوە: "بەڵام ئێســتا 
یەكێتــی نەرمیــی نواندووە و تەنانەت لەســەر 
داخوازیی پارتی ئامادەیە كەســێك بۆ پارێزگار 

دیاری بكات كە ئەندامی سەركردایەتیش نەبێت، 
دەبێت پارتیش نەرمی بنوێنێ".

بڕیارە ئەمڕۆ دووشەممە 2019/7/1 شاندی 
پارتی بە ســەرۆكایەتی مەحموود محمەممەد و 
شاندی یەكێتی بە سەرۆكایەتی قادر حەمەجان، 
لە هەولێر كۆببنەوە. ئەندامێكی ســەركردایەتی 
پارتــی كــە داوای كــرد نــاوی بڵاونەكرێتەوە، 
دەڵــێ: "یەكێتی بە چەند ناوێكــەوە دێتە نێو 
كۆبوونەوەكــە، ئێمەش چەند ناوێكمان پێیە و 
هەوڵدەدەین لەو كۆبوونەوەیەدا لەســەر ناوێك 

رێكبكەوین كە هەردوولا پێی رازی بین".
بڕیار بــوو رۆژی 19ی حوزەیران كۆتایی بە 
چاوەڕوانییەكان بێت و پرســی رادەســتكردنی 
نــاوی بەربژێــرەكان یەكلایــی ببێتــەوە، بەڵام 
یەكێتی نیشتیمانی كوردســتان سوورە لەسەر 
ئەوەی پێش ساغكردنەوەی ناوی بەربژێرەكانی، 
پرسی پارێزگاری كەركووك رێككەوتنی لەسەر 

بكرێت. ئێستا هەوڵەكان بە ئاراستەی ئەوەن لەم 
هەفتەیەدا ناوی پارێزگاری داهاتووی كەركووك 

مۆری هاوبەشی هەردوو حیزبی لێبدرێت.
بەپێــی زانیارییەكانی )رووداو( پارتی چەند 
ناوێكی بێلایەنی بەدەستەوەیە و دەیەوێت بیخاتە 
سەر ئەو مێزەی یەكێتی ناوەكانی خۆی لەسەر 
دادەنێــت و یەكێك لە بەربژێــرە دڵخوازەكانی 
پارتیش بۆ ئەو پۆستە عەبدولڕەحمان مستەفای 
پارێزگاری پێشووتری كەركووكە، بەڵام یەكێتی 
هــەوڵ دەدات هەرچۆن بــووە پارتی بە عومەر 

ئینجە یان خالید شوانی رازی بكات.
ســەرچاوەیەكی ئاگادار لــە كۆبوونەوەكانی 
یەكێتی و پارتی بە )رووداو(ی راگەیاند، پارتی 
و یەكێتــی هــەوڵ دەدەن لە پێنــاو رێككەوتن 
و پێكهێنانــی حكومــەت لــەم كۆبوونەوەیــەدا 
رێكبكــەون "ئەگــەر رێكنەكەوتــن، دوور نییە 
پێشــنیازی دانانــی پارێزگارێكــی كاتی بكەن، 
تاوەكو ئەوكاتەی دەگەنە رێككەوتنی كۆتایی بۆ 
دانانــی پارێزگارێك كە هــەردوولا قایل بكات". 
بــەڵام ئەندامێكــی ســەركردایەتی یەكێتی كە 

نەیویست ناوی بڵاوبكرێتەوە، دەڵێ كۆبوونەوەی 
دووشەممە دواهەمین كۆبوونەوەیە لەگەڵ پارتی 
"یەكێتــی نــاوی نوێ دەدات بــە پارتی، ئەگەر 
رێككەوتن ئەوە باشە، ئەگەریش رێكنەكەوتن، 
ئیدی دانیشتنی دیكە ناكرێت و هیچ ناوێكی نوێ 

ناخرێتە بەردەست". 
لەبارەی ناوە نوێیەكانیشــەوە، رەتیكردەوە 
كەســانێك بن كە پۆســتی بــەرزی حیزبییان 
هەبێت، بەڵام گوتی "ئەو ناوانە دواهەمین ناوی 
یەكێتــی دەبن كــە گفتوگۆیان لەســەر بكات، 
چونكە ئەمە كۆتا دانیشتنی یەكێتی و پارتییە 

لەوبارەیەوە".
زیاد جەبار، ئەندامی پەرلەمانی كوردســتان 
لە فراكســیۆنی ســەوز دەڵــێ، دەبێت لیژنەكە 
كۆبوونەوەیەكی ئیجابی بكەن و بگەنە رێككەوتن 
و چاوەڕوانــی خەڵــك كۆتایــی بێــت "دەبێت 
تاوەكــو 12ی مانگ هەموو شــتێك ببڕێتەوە و 
كاندیدەكان پێشــكەش بكرێــن، من وەك خۆم 
گەشــبینم بە رێككەوتن". بەڵام جەمال حەوێز، 
زیاتــر گەشــبینە و پێیوایە بەرەوپێشــچوونی 
زۆر روویداوە "لەرێگەی مەكتەبی سیاســییەوە 
هەواڵمان پێدراوە كــە نزیكبوونەوە روویداوە و 

بڕیارە بگەنە ئەنجامێكی باش".
قســەكردن لەســەر بەربژێرەكانــی یەكێتی 
بــۆ پۆســتەكانی حكومەت لەناو ئــەو حیزبەدا 
وەستاوە، بەڵام بەشێكی زۆریان یەكلابوونەتەوە. 
پەیوەندییــە  ژووری  ئەندامێكــی  هــاوكات 
دیبلۆماسییەكانی بزووتنەوەی گۆڕان رایگەیاند 
كە كۆتایــی ئەم هەفتەیە نــاوی بەربژێرەكانی 

گۆڕان یەكلایی دەبێتەوە.
شــوناس شــێركۆ، باســی كۆبوونەوەكانــی 
جڤاتی گشــتی و جڤاتی نیشــتیمانی دەكات و 
دەڵێ "لە كۆتایی ئەم هەفتەیەدا بەربژێرەكانی 
گــۆڕان یەكلایی دەبنــەوە و تاوەكو رۆژی 11ی 
ئــەم مانگەش پێكهێنانی كابینەی نۆیەم تەواو 

دەبێت".

یەكێتی ناوێكی نوێ بۆ پارێزگاری 
كەركووك دەداتە پارتی

نەوزاد مەحموود
رووداو - سلێمانی

گفتوگۆكانی دوو ساڵی رابردووی نێوان شاندەكانی 
هەرێمــی كوردســتان و بەغــدا لەبــارەی پرســی 
كەركووكەوە تاوەكو ئێســتا بە ئەنجامێكی رۆشــن 
نەگەیشتوون، بەڵام بەرپرسێكی سەربازیی وەزارەتی 
پێشمەرگە دەڵێ: "ئەگەر لەگەڵ بەغدا رێكبكەوین، 
رێگە بە گەڕانەوەی هەمان ئەو ژمارە پێشــمەرگەیە 
نادەن كە پێشــتر لەوێ بــوون". ئەندامێكی بەرەی 
توركمانیــش پێداگیریی توندی حیزبەكەی لەســەر 
رەتكردنــەوەی پێشــمەرگە دووپاتدەكاتەوە و دەڵێ 

"قبوڵكراو نین".
پێــش ســێ‌ هەفتە لــە دەنگدانــی ئەنجوومەنی 
ئاسایشــی نێودەوڵەتی لەســەر پــرۆژە بڕیارێك بۆ 
درێژكردنــەوەی وادەی كاری یۆنامــی لــە عێراق كە 
ناوەڕاستی مانگی نیســانی ئەمساڵ بوو، نێچیرڤان 
بارزانــی، ســەرۆكی هەرێمی كورســتان، نامەیەكی 
ئاراستەی ســكرتێری گشتی نەتەوە یەكگرتووەكان 
كرد و لەو نامەیەدا داوای كرد نەتەوەیەكگرتووەكان 
رۆڵی نێوبژیوان بگێڕێ لە ئاساییكردنەوەی رەوشی 
140ی  مــاددەی  جێبەجێكردنــی  و  كەركــووك 

دەستووری عێراق.
نامەكەی بارزانی، دوای ئەوە هات كە چەندجارێك 
بەرپرســانی  و  عێــراق  ســەرۆكوەزیرانی  لەگــەڵ 
ســەربازیی بەغدا، تاوتوێی قۆناغــی نوێیان كردبوو 
بۆ چارەســەری كێشــە سیاسی و ســەربازییەكانی 

نێوانیان، بەڵام ئێستا پرسی گەڕانەوەی پێشمەرگە و 
وردەكارییەكانی، یەكێك لەو فایلانەیە كە چاوەڕوانی 
بەیەكگەیشتنەوەی شاندی سەربازیی هەولێر و بەغدا 

دەكات.
نــووری حەمەعەلــی، ئەندامــی ســەركردایەتی 
پارتی كە بەرپرسی میحوەری كەركووكی هێزەكانی 
پێشمەرگەشــە، دەڵێ بــەلای ئەوانــەوە گەڕانەوەی 
پێشمەرگە بۆ كەركووك وابەستەیە بە چەند پرسێكی 
دیكــەوە، هەركاتێــك لەگــەڵ بەغدا دانوســتاندنی 
لەبــارەوە بكــەن، وەك یــەك پاكێــج دەخرێنەڕوو، 
نەك بەتەنیا باســی گەڕانەوەی پێشــمەرگە بكرێت 
"ئەو پرســە لای ئێمە هــاوكات بە مانای گەڕانەوەی 
ئەنجوومەنــی پارێزگا، چۆڵكردنی بــارەگا حیزبی و 
ســەربازییەكان و گەڕانەوەی ئاوارەكان و گەڕانەوەی 

ئاسایش و پۆلیسە".
نــووری حەمەعەلــی، دەڵێت پرســی گەڕانەوەی 
پێشمەرگە بووەتە قسەی نێو ئەو كۆبوونەوانەش كە 
ئەمریكییەكان بەشداریی تێدا دەكەن لەگەڵ كورد و 
بەغدا، بەڵام ئاماژە بە وردەكاریی بۆچوون و روانگەی 
ئەمریكییــەكان ناكات و دەڵــێ :"ئێمە لەگەڵ بەغدا 
لەسەر هێڵین بۆ دۆزینەوەی چارەسەر و میكانیزمی 
بــاش. نامەكــەی نێچیرڤــان بارزانی بۆ ســكرتێری 
گشــتی نەتەوەیەكگرتووەكان جووڵەیەكی داوە بەو 

رێكخــراوە و هاتنی شــاندی ئەنجوومەنی ئاســایش 
بــۆ بەغدا، پەیامێكی روونی داوەتە دەســەڵاتدارانی 
عێــراق كە دەبێت مــاددەی 140 جێبەجێ بكرێت و 

پێشمەرگە بگەڕێتەوە كەركووك".
دوای رووداوەكانــی 16ی ئۆكتۆبەر، پێشــمەرگە 
بەدرێژایــی هــەزار كیلۆمەتــر لــە ناوچــە ناكۆكــی 
لەسەرەكان كشــایەوە. ئەوەش وەك هەلێكی زێڕین 
بــوو بۆ ئەو چەكدارانەی داعش تاوەكو ســەرلەنوێ 

دەست بە جووڵە بكەن و پەلاماری هێزە عێراقییەكان 
بدەنــەوە، هەروەها دووبەرەكی بخەنە نێو نەتەوە و 
پێكهاتەكانی عێــراق، بۆ دەستبەســەرداگرتنەوەی 
ناوچــەكان، بۆیــە ئەمریــكا و وڵاتانــی هاوپەیمان 
پێشنیازیان كردووە پێشمەرگە بە هاوبەشی لەگەڵ 

سوپای عێراق، ئەو ناوچانە بەڕێوەببەن.
فەریق جەمال ئیمینكی، سەرۆكی ئەركانی هێزی 
پێشمەرگە، دەڵێت هێشتا لەگەڵ وەزارەتی بەرگریی 
عێراق نەگەیشــتوونەتە ئەنجام 
"تاوەكو ئەنجامەكان نەبنە 
فەرمــی و وەك رێككەوتن 

واژۆی لەســەر نەكرێ، ناتوانین لەبارەی ئەوە قســە 
بكەین". ناوبراو نەیشاردەوە لەگەڵ بەغدا بەردەوامن 
لــە وتووێژی سیاســی و ســەربازی "بەڵام شــاندە 
سیاســییەكە هێشــتا بە ئێمەیان نەگوتووە بە چی 

گەیشتوون".
بەپێــی زانیارییەكانی )رووداو(، لە ناوەڕاســتی 
مانگــی رابردوو شــاندەكانی وەزارەتی پێشــمەرگە 
و شــاندی وەزارەتی بەرگریی عێراق دانوســتاندنیان 
كردبوو لەســەر بڕیــاری گەڕانەوەی پێشــمەرگە بۆ 
كەركووك، شاندی سەربازیی بەغدا بەرهەڵستی ئەو 
داوایەی پێشــمەرگەیان نەكــردووە، بەڵام گوتوویانە 
تاوەكو كاتی رێككەوتن لەوبارەیەوە، هێزێكی ســەر 
بە ئەنجوومەنی وەزیرانی عێراق دەهێنرێتە كەركووك 
و بازگەكانی دەوروبەری شارەكە بەهاوبەشی لەگەڵ 
پێشمەرگە دەپارێزرێن، هێزە ئەمنییەكان-یش لەناو 
شــاردا دەبــن و هیــچ هێزێكی دیكە لە نێو شــاری 

كەركووكدا نامێنێتەوە.
بەرپرســێكی هێزی پێشــمەرگە بــە )رووداو(ی 
راگەیاند، سەرۆكوەزیرانی عێراق، عادل عەبدولمەهدی 
لەگەڵ ئەوەیە كێشــەی ناوچە كێشەلەسەرەكانیش 
لەگەڵ كورد چارەســەر بكات و لاریی لە گەڕانەوەی 

پێشمەرگە نییە "بەڵام پێكهاتەكان و لایەنە شیعییەكان 
و بەتایبەت ئەوانەی كار لەسەر دروستكردنی كێشە 
دەكەن بۆ حكومەتەكەی، كارێكیان كردووە نەتوانێ 
بڕیار بدات". ئەو بەرپرســەی وەزارەتی پێشــمەرگە 
هەروەها گوتی: "ئەوەی تاوەكو ئێستا لە بەرپرسانی 
سەربازیی عێراق تێگەیشتووین، ئەوان سەرەتا رێگە 
بە گەڕانەوەی دوو لیوای پێشمەرگە دەدەن و دەبێت 
ئــەو هێزانەش بە هاوبەشــی لەگەڵ ســوپای عێراق 

پێكەوە كاربكەن و ناچنە ناو شاری كەركووكەوە".
ئەو بەرپرسە كە داوای كرد ناوی بڵاونەكرێتەوە، 
دەڵێ لەبەر ئەوەی هێشتا رێككەوتنی فەرمی لەسەر 
نەكــراوە "پێدەچێــت گەڕانەوەی پێشــمەرگە كاتی 

زۆرتر بخایەنێت.
بەڵام بەرپرســێكی بەرەی توركمانی، گەڕانەوەی 
هێزی پێشــمەرگە رەتدەكاتەوە و دەڵی ئێمە بەهیچ 
جۆرێــك رازی نابیــن بــە گەڕانــەوەی پێشــمەرگە 
"لەســەردەمی پێشــمەرگەدا كۆمەڵێــك گرووپــی 
میلیشــیایی و چەكــدار هەبوون، دزییــان دەكرد و 
ئۆتۆمبیلی خەڵكیان دەبرد و جیاوازیی نەبوو لەگەڵ 

سەردەمی سەددام". 
عەلــی هورمــزی، ئەندامــی بــەرەی توركمانــی 
هەروەهــا دەڵــێ، تەنیــا رێگەی چارەســەر ئەوەیە 
"هێزی هاوبەش دروستبكرێت و كورد بەڕێژەی 
32% لــەو هێزەدا بەشــداریی بكات، دەبێت 
ئەوانــەش كوردی ناو كەركووك بن 

نەك پێشمەرگە".

سەرەتا رێگە بە دوو لیوای پێشمەرگە 
دەدرێت بگەڕێنەوە كەركووك

ئەمە دوایین 
كۆبوونەوەمان 
دەبێ لەگەڵ 
پارتی لەسەر 
پۆستی پارێزگاری 
كەركووك

ئەندامێكی سەركردایەتی یەكێتی

دەبێ تەنیا 32 %ی هێزە 
ئەمنییەكانی كەركووك كورد بن

بەرپرسێكی بەرەی توركمانی

شكار ئەحمەد
رووداو – هەولێر

ئەنجوومەنــی وەزیــران دۆســیەی "تێوەگلانی 
بەرپرســانی یانەی وەرزشیی هەولێر لە گەندەڵی" 
ئاراستەی دەستەی دەستپاكی دەكات و ئەوانیش 
دەســتیان بە لێكۆڵینەوە لە دۆســیەكە كردووە، 
سەرۆكی یانەی هەولێر رەتیدەكاتەوە گەندەڵییان 
ناشــیرینكردنی  "هەوڵــی  دەڵێــت:  و  كردبێــت 

یانەكەمان دەدرێ".
بەپێــی ئــەو زانیاریانــەی دەســت )رووداو( 
دۆســیەی  وەزیــران  ئەنجوومەنــی  كەوتــوون، 
"تێوەگلانی بەرپرسانی یانەی وەزرشیی هەولێری 
لە گەندەڵی" بۆ دەســتەی دەســتپاكیی هەرێمی 
لێكۆڵینــەوەی  لیژنــەی  نــاردووە،  كوردســتان 
دەســتەكەش بە ســەرۆكایەتی ســەرۆكی دەستە 

لێكۆڵینەوە لە دۆسیەكە دەكەن.
ســەرچاوەیەك لــە دەســتەی دەســتپاكی بە 
)رووداو(ی راگەیانــد: "بەپێی ئەو راپۆرتەی لەژێر 
دەستی دەستەی دەستپاكیدایە، ئەو گرێبەستانەی 
لەگەڵ یاریزانەكان كراون گومانێكی زۆریان لەسەرە 
و بڕەكەشی بە سەدان ملیۆن دینار دەخەمڵێنرێت، 
یانەكــەش قەرزداری چەند یاریزانێكە كە پێشــتر 
ســەرچاوەكە  كــردوون".  لەگــەڵ  گرێبەســتی 
گوتیشــی: "یانەی هەولێر موڵكێكی زۆری هەیە و 
داویەتی بە وەبەرهێنەرێك بەناوی )ئیبراهیم( كە 
پڕۆژەی دووكان و بازاڕ و هۆڵی وەرزشــی لەســەر 
دروستكراوە و یانەكە داهاتێكی زۆری هەیە، بەڵام 

هێشتا قەرزداری یاریزانەكانیانن".
هەمــوو  یانەكــە  ســەرۆكی  بــەڵام 
ئــەو تۆمەتانە بــە ناڕاســت دەزانێت. 
عەبدوڵــا مەجیــد، ســەرۆكی یانــەی 

وەرزشــیی هەولێــر دەڵێت: "بــاس لەوە 
دەكرێــت گوایــە گەندەڵــی لــە پڕۆژەكانی 

وەبەرهێنانــدا هەیە كە لەســەر زەوییەكانی 
یانەكە دروســتكراون. ئێمە لە ســاڵی 2007 
رامانگەیاند كە پڕۆژەی وەبەرهێنانمان هەیە، 

بەڵام هیچ وەبەرهێنەرێك بەدەنگمانەوە 
نەهــات. دواتر وەبەرهێنەرێك چەند 

پڕۆژەیەكی دروستكرد".
بەپێــی ئــەو رێككەوتنــەی 
لەگــەڵ وەبەرهێنەرەكە كراوە، 
پــڕۆژەكان  داهاتــی  45%ی 

بۆ یانــەی هەولێــر دەگەڕێتەوە. 
عەبدوڵڵا مەجید دەڵێت: "لەســەر 

ئەو داهاتە خۆمــان بەڕێوەدەبەین و 
كەسیش هاوكاری نەكردووین".

ســەبارەت بــە گرێبەســتی یاریزانەكانیــش، 
عەبدوڵــا مەجیــد دەڵێ: "هەموو گرێبەســتەكان 
دیــارن و دەتوانــن لەگــەڵ یاریزانەكانیش قســە 
بكــەن. لەوانەیە لە یانەكانی دیكــە كەم و زیادی 
لە گرێبەســتەكاندا كرابێت، بەڵام لە یانەی هەولێر 
نەكراوە. من 14 ســاڵە ســەرۆكی یانەی هەولێرم 
و تەحــەدای هەمــوو كەســێك دەكەم بــە بەڵگە 
بیسەلمێنێ لە گرێبەستی هەر یاریزانێك دینارێك 

زیاتر یان كەمترمان نووسیبێ".
بــەڵام یانەی هەولێر پــارەی چەند یاریزانێكی 
نەداوە كە شەش ساڵ لەمەوبەر گرێبەستی لەگەڵ 
كــردوون، بــۆ ئەمــەش عەبدوڵڵا مەجیــد گوتی: 

"راستە لە ساڵی 2012 گرێبەستمان لەگەڵ چەند 
یاریزانێــك كرد، بەڵام ئەوكاتــە میزانیە نەهات و 

تاوەكو ئێستاش پارەی یاریزانەكانمان نەداوە".
بەپێی قســەی ســەرۆكی یانەی هەولێر، چەند 
ســاڵێكە هیچ هاوكارییەكیــان لە حكومەت و هیچ 
كــەس و لایەنێك وەرنەگرتــووە. عەبدوڵڵا مەجید 
دەڵێــت: "لە رۆژهەڵاتی ناوەڕاســت هیچ یانەیەك 
ناتوانــێ خۆی بژێنێت ئەگــەر حكومەت هاوكاری 
نــەكات، ماوەی پێنج ســاڵە حكومــەت پارەمان 
ناداتــێ، بــەڵام ماوەی چــوار مانگــە مانگانە 70 
ملیــۆن دینارمان دەداتــێ، ئەویش تەنیا بۆ تۆپی 
پێــی یانەكەیە لەگــەڵ مووچــەی یاریزانەكان كە 
لەســەرووی 80 ملیــۆن دینــارە، لەكاتێكدا ئێمە 
لــە یارییەكانی تۆپی پێ، بالە، پایسكلســواری و 
بەرزكردنــەوەی قورســایی لــە پاڵەوانێتییەكانی 

كوردستان و عێراقیش بەشداری دەكەین". 
زۆرە،  زۆر  یانەكــە  "خەرجیــی  گوتیشــی: 
بەشــداریكردنی یانەی هەولێر لــەو هەموو یاریانە 
پێویســتی بە خەرجییەكــی زۆرە، یاریزانەكانیش 
مووچەیان دەوێت. بێجگە لە دەستەی كارگێڕی و 
فەرمانبەرانی یانەكە و چاككردن و خاوێنكردنەوەی 
یاریگاكان، هەروەها تێچووی هاتوچۆ بۆ یارییەكان. 
بــە نموونە لەو ماوەیە بۆ دوو یاری چووینە بەغدا 
18 ملیۆن دینارمان خەرجكردووە كە لە خراپترین 
هۆتێلیش دەماینەوە، لەكاتێكدا پێشتر لە باشترین 

هۆتێل دادەبەزین".
ســەرۆكی یانــەی هەولێر پێیوایــە ورووژاندنی 
بابەتی تێوەگلانی یانەكە بە گەندەڵی دەســتی 
چەند كەســێكی تێدایە، ئەگەرنا دەســتەی 
دەســتپاكی لێكۆڵینــەوە لەگەڵ هەموو 

یانەكانی كوردستان دەكات. 
ئەو گوتی: "دەســتەی دەســتپاكی 
لێكۆڵینــەوەی لەگــەڵ هەمــوو یانەكانی 
كوردســتان كــردووە، ســاڵێك لەمەوبــەر 
هاتــوون و هەرچییەكیــان پێویســت بــووە 
داومانە پێیان، كەسانێكی فاشیل چاویان لەو 
كورسییەی یانەی هەولێرە، بۆیە دەیانەوێت 
یانــەی هەولێر ناشــیرین بكــەن و لەو 
رێگەیــەوە پێی بگەن، بەڵام پێیان 

ناكرێت".
بەپێــی ئــەو زانیارییانــەی 
دەســت )رووداو( كەوتــوون، 
تەنیــا یانەی هەولێــر نییە كە 
لێكۆڵینــەوەی لەگــەڵ دەكرێت، 
بەڵكــو چەنــد یانەیەكــی دیكەی 
كوردســتانیش گومانیان لەسەرە كە 

لە گەندەڵی تێوەگلابن.

لێژنەیەك لە كڕینی كەلوپەل و نۆژەنكردنەوەی 
خانووی پەرلەمانتاران دەكۆڵێتەوە

شكار ئەحمەد
رووداو – هەولێر

ئەندامێكی پەرلەمانی كوردستان لە فراكسیۆنی 
گۆڕان دەڵێت پارەیەكی زۆر لە كڕینی كەلوپەل و 
نۆژەنكردنەوەی خانووی پەرلەمانتاراندا بە هەدەر 
دراوە. ســەرۆكایەتی پەرلەمانــی كوردســتانیش 
لیژنەیەك بۆ بەدواداچوونی ئەو گومانە پێكدێنێ.

دابــان محەممــەد، پەرلەمانتاری فراكســیۆنی 
گــۆڕان لە پەرلەمانی كوردســتان بــە )رووداو(ی 
راگەیانــد: "پاش ئەوەی خولی تــازەی پەرلەمان 
دەســتبەكار بــوون، دەبوو شــوقە و خانووەكانی 
پەرلەمانتارانــی خولی پێشــوو نــۆژەن بكرێنەوە 
و بدرێــن بــە پەرلەمانتارانی تازە، بــەڵام كارەكە 
بەشــێوەیەكی هەڕەمەكی كراوە، ئەو پارەیەی كە 
بۆی تەرخانكراوە نازانرێت چەندە، زانیاریمان هەیە 
كە لە كڕینی كەلوپەلەكاندا گەندەڵی كراوە و چەند 

جارێك لیژنەی كڕین گۆڕدراون".
لــە  پەرلەمانتــارە،  ئــەو  قســەی  بەپێــی 
نۆژەنكردنــەوەی خانووەكاندا جیــاوازی لە نێوان 
پەرلەمانتارانی فراكســیۆنەكان كراوە "بۆ نموونە 
پەرلەمانتــاری هەندێك حیزب بایــی دەیان هەزار 
دۆلار كەلوپەلیان بۆ كڕدراوە، بەڵام پەرلەمانتاری 
حیزبــی دیكــە هەیــە رەنگە بایــی هــەزار دۆلار 
كەلوپەلیــان بــۆ نەكڕیبێ. ئــەوەش دەركەوتووە 
كە دەستەی ســەرۆكایەتی پەرلەمانی كوردستان 
پارەیەكــی زۆریــان بــۆ خەرجكــراوە لــە كڕینی 

كەلوپەل و سێرڤزكردنی ماڵەكانیاندا". 
ئەو پەرلەمانتارە گوتیشی: "لە پسوولەی كڕینی 
كەلوپەلەكاندا كەموكــووڕی هەیە و ئەو نرخانەی 
لەســەر پســوولەكانن لەگەڵ نرخی راستەقینەی 
كەلوپەلــەكان یەكناگرنەوە، بۆیە گومان لەســەر 
پسوولەكان و ئەو پارانەش هەیە كە لیژنەی كڕین 

خەرجی كردوون".
ســەبارەت بــە كەلوپەلــە كۆنەكانیــش، ئــەو 

پەرلەمانتــارە گوتــی: "دەبــوو بگەڕێندرێنەوە بۆ 
كــۆگای پەرلەمــان و لە موزایەدەیەكی ئاشــكرادا 
بفرۆشرێنەوە، بەڵام بەشێكی زۆری ئەو كەلوپەلانە 
دیــار نەماون". ئەو مەزەندە دەكات لە ســەرووی 

300 ملیۆن دینار بەهەدەر درابێ.
هیوا نەســرەدین، بەڕێوەبەری گشتیی دیوانی 
پەرلەمان لەوبارەوە بە )رووداو(ی راگەیاند: "ئێمە 
لــە پەرلەمان بەدواداچوون بــۆ كارەكانی لیژنەكە 
دەكەین، هێشــتا هیچ ئەنجامێــك دەرنەكەوتووە، 
پەرلەمانتارەكان هیچ زانیارییەكیان نییە، بۆیە هەر 
زانیارییــەك كە دەیدەن ناتەواوە، ئێمە خۆمان بۆ 

جاری دووەم شتەكان چێك دەكەینەوە".
بەپێی زانیارییەكان، دەســتەی ســەرۆكایەتی 
پەرلەمان لیژنەیەكی لێكۆڵینەوەی بۆ بەدواداچوونی 
ئــەو بابەتە پێكهێنــاوە. ســەرچاوەیەكی ئاگادار 
لــە بابەتەكــە بــە )رووداو(ی راگەیاند: "پێشــتر 
لێژنەیــەك پێكهێنرابوو، بــەڵام بە فەرمانی د.ڤالا 
فەرید، ســەرۆكی پەرلەمانی كوردستان، لیژنەكە 
هەڵوەشێنراوەتەوە و لیژنەیەكی تازە دروستكراوە".

"لیژنەیەكــی  گوتیشــی:  ســەرچاوەكە 
لێكۆڵینــەوەش لەســەر دۆســیەكە پێكهێنراوە و 
لێكۆڵینــەوە لە ســەرجەم شــوقە و خانووەكانی 
پەرلەمانتــاران دەكرێت كــە چ كەلوپەلێك بۆ نێو 
ماڵەكانیان كڕدراوە، لێكۆڵینەوەش لەگەڵ لیژنەی 
كڕیــن، لیژنــەی چاككردنــەوە و نۆژەنكردنەوەی 
خانــووی پەرلەمانتــاران و بەڕێوەبەرایەتی دارایی 
و بەڕێوەبەرایەتــی گشــتیی دیوانــی پەرلەمــان 

دەكات و بەدواداچــوون بۆ نرخ و چۆنیەتی كڕینی 
كەلوپەلەكانیش دەكات".

ئەو لیژنەیەی لێكۆڵینەوە لە دۆسیەكە دەكات، 
نوێنەری هەموو فراكسیۆنەكانی تێدایە. 

دابان محەممەد گوتی: "سەرەتا لیژنەی كڕین 
تۆمەتباركران، بەڵام ئەوان گوتیان ســەرۆكایەتی 
لەســەر دروســتكردوون  پەرلەمــان گوشــاریان 
بــۆ كڕینــی كەلوپــەل بــۆ ماڵەكانــی خۆیان و 

تۆمەتەكانیــان ئاراســتەی ئــەوان كــرد، بۆیــە 
ســەرۆكایەتی پەرلەمــان لیژنەیەكــی لــە هەموو 
فراكسیۆنەكان و فەرمانبەرانی پەرلەمان پێكهێنا، 
دواتر ئەندامی لیژنەی دەستپاكیشیان هێنایە نێو 
لیژنەكە و تاوەكو ئێســتا لێكۆڵینەوە بەردەوامە 

لەسەری".
دابان محەممەد كە ئەندامی لیژنەی دەستپاكیی 
پەرلەمانیشــە، ئەوەی روویــداوە بە "گەندەڵی" و 

"كارەســات" نــاو دەبــات و دەڵێــت: "دەبێــت 
لێپرســینەوە و ســزادانیش هەبێت، هەركەسێك 
بەشــدارە لــەو گەندەڵییــە ئێمــە رازی نابیــن 
چاوپۆشی لێ بكرێت، یان بەتەنیا دووربخرێتەوە، 

بەڵكو دەبێت سزاش بدرێت".
ئەو پەرلەمانتارەی فراكسیۆنی گۆڕان پێیوایە 
سەرۆكایەتی پەرلەمان بەشدارن لەو بەهەدەردانە 
و دەڵێت: "بەڕێوەبەری گشــتی دیوانی پەرلەمان 
دەبێــت ئاگاداری ئەو بابەتە بێت، ســەرۆكایەتی 
پەرلەمانیش كەمتەرخەمن و خۆشــیان بەشدارن 
لــەو بەهەدەردانــە. بەهــەدەردان و گەندەڵیــش 
هەیــە لەو بابەتەدا، رەنگە فەرمانبەرێكی لیژنەی 
كڕین دزی كردبێت و بەڕێوەبەری گشتیی دیوانی 

پەرلەمانیش چاوپۆشی لێ كردبێت". 
گوتیشــی: "ئێمە زانیاریمان لەسەر دۆسیەكە 
هەیە، بەڵام چاوەڕوانی لیژنەكە دەكەین كارەكانی 
تــەواو بێــت، ئەگــەر لــە چەنــد رۆژی داهاتوودا 
نەگەیشتنە ئەنجامێك، ئێمە بۆ رای گشتی بڵاوی 

دەكەینەوە".

پەرلەمانتارێك

300 ملیۆن دینار 
لە كڕینی كەلوپەل 
و نۆژەنكردنەوەی 
خانووی 
پەرلەمانتاراندا 
بەهەدەر چووە

بەدواداچوون بۆ 
كاری لیژنەكە 
دەكەین، بەڵام 
هێشتا هیچ 
ئەنجامێك 
دەرنەكەوتووە

بەڕێوەبەری گشتیی دیوانی پەرلەمان

شكار ئەحمەد
رووداو - هەولێر

شــارەوانیی هەولێــر بەشــێوەی كاتــی و بەبــێ 
دیاریكردنی ماوەی زەمەنی، زەویی دەداتە كەســێك 
بۆ ئەوەی "شووشــتنگەیەكی كاتی" لەسەر دروست 
بكات، ســەرۆكی لیژنەی شــارەوانیش لە پەرلەمانی 
كوردســتان ئــەو كارە بە "نایاســایی" و "گەندەڵی" 

دەزانێ.
بەپێی نووســراوێكی ســەرۆكایەتی شــارەوانیی 
هەولێر بۆ شــارەوانیی چــوار كە دەســت )رووداو( 
كەوتــووە و واژۆی ســامان محەممــەد، ســەرۆكی 

شارەوانیی هەولێری لەســەرە، لە رۆژی 2019/5/6 
فەرمانــی تەرخانكردنــی زەوییەكــی شــارەوانی لە 
ســنووری شــارەوانییەكە بــە ژمــارە )7/7439 ك 
93 ( لە گەڕەكی حەســارۆك كــە رووبەرەكەی 700 
مەترە، بۆ كەسێك بەناوی )ه.س.ع( تەرخانكراوە، 
بۆ ئەوەی شووشــتنگەیەكی بەشێوەی كاتی لەسەر 

دروستبكات.
بۆتان تاهیر خۆشناو، سەرۆكی شارەوانیی چواری 
هەولێر بە )رووداو(ی راگەیاند: "ئەو كەسە داواكاری 
پێشكەشــی ئێمــە كــردووە بــۆ ئــەوەی زەوییەكی 
شــارەوانی پێبدرێــت و شووشــتنگەیەكی لەســەر 
دروست بكات، ئێمە داواكارییەكەمان بۆ سەرۆكایەتی 
شــارەوانیی هەولێــر بەرزكردووەتــەوە، ئەوانیــش 
رەزامەندییان لەسەر داوە و بۆ ئێمەیان ناردووەتەوە".
ســەبارەت بەلایەنــی یاســایی كارەكــە، بۆتــان 
خۆشــناو گوتی: "ئێمە لایەنی جێبەجێكارین و هەر 
فەرمانێك لە سەرۆكایەتی شارەوانیی هەولێرەوە بۆ 
ئێمە بێت جێبەجێی دەكەین. حاڵەتی پێدانی زەویش 
بەشــێوەیەكی كاتی لە هەر شــەش شارەوانییەكەی 

هەولێــر هەیــە و بەرپرســیارێتییەكەی لەئەســتۆی 
ســەرۆكایەتی شــارەوانیی هەولێرە و دەسەڵاتەكانی 

خۆی جێبەجێ دەكات".
هەرچەندە لە نووسراوەكەی سەرۆكی شارەوانیی 
هەولێردا ئاماژە بەو وادەیە نەكراوە كە هاووڵاتییەكە 
دەتوانێــت زەوییەكەی شــارەوانی بەكاربێنێ، بەڵام 

شارەوانی هەولێر بڕیارەكە بە یاسایی دەزانێ. 
راگەیاندنــی  بەرپرســی  دەشــتەكی،  كرمانــج 
سەرۆكایەتی شارەوانیی هەولێر بە )رووداو(ی گوت: 
"راســتە ئەمە ناچێتە چوارچێوەی پێدانی زەوی بە 
كەســێك بەشێوەی موســاتەحە، بەڵام شــارەوانی 
بەشــێوەیەكی كاتــی مۆڵەتــی بــە دروســتكردنی 
شووشــتنگەكە لەســەر زەویــی شــارەوانی داوە و 

بڕیارێكی فەرمی و یاساییە".
بەڕێوەبەری راگەیاندنی شارەوانی هەولێر دەشڵێ: 
"ئــەو بڕیارانە لەلایــەن ئەنجوومەنی شــارەوانییەوە 
دەدرێــن، هەر بڕیارێكی ئەنجوومــەن كە 9 ئەندامی 
ئەنجوومــەن لەگەڵــی بن، بــۆ وەزارەتی شــارەوانی 
دەنێردرێت، لیژنەیەكی یاســایی لە بەڕێوەبەرایەتی 
كاروباری شارەوانییەكانی سەر بە وەزارەتی شارەوانی 
پێداچوونــەوە بە بڕیارەكە دەكەن و لەماوەی ســێ 
هەفتەدا وەڵامی ئەنجوومەنی شارەوانی دەدەنەوە، جا 

یان رەتیدەكەنەوە یان پەسەندی دەكەن".
بــە گوتــەی دەشــتەكی، زۆربــەی بڕیارەكانــی 
ئەنجوومەنی شــارەوانی لەلایەن لیژنە یاساییەكەوە 
رەتدەكرێنــەوە، بــەڵام بڕیــاری پێدانــی زەوییــان 
بەشــێوەیەكی كاتی بۆ درووســتكردنی شووشتنگە 
لەســەر زەویی شــارەوانی پەســەند كــردووە، بۆیە 

شارەوانیش دەسەڵاتی جێبەجێكردنی هەیە".
بەڵام لیژنەی شارەوانی لە پەرلەمانی كوردستان 
بڕیارەكە بە "نایاســایی" دەزانن. هاوڕێ مەلا ستار، 
سەرۆكی لیژنەكە بە )رووداو(ی راگەیاند: "شارەوانی 
تەنیا بەشێوەی موساتەحە دەتوانێت زەوی بدات بە 
وەبەرهێنەر، بەڵێندەر، كۆمپانیا یان كەسێك، بێجگە 
لەوە هەر زەوییەكی شارەوانی بدرێت بە كەسێك لە 

دەرەوەی یاسا و رێنماییەكان هەژمار دەكرێت".
هاوڕێ مەلا ستار پێیوایە سەرۆكایەتی شارەوانیی 
هەولێر لە تەرخانكردنی زەوی بۆ ئەو كەسە چاوپۆشی 

كردووە و دەڵێ: "شارەوانی هەولێر چاوپۆشی كردووە 
لەو كەسە و هەر كەسێكی دیكەش كە بەشێوەیەكی 
كاتــی زەوی پێدابێــت، ئەمــە گەندەڵییەكی روونە، 
چونكە ناكرێ زەوی بەبێ موســاتەحە و دیاریكردنی 
كاتەكەی بە هیچ كەســێك بــدرێ، دەبوو كاتەكەی 
دیــاری بكــرێ و دوای تەواوبوونی كاتەكە زەوییەكە 

بكرێتەوە بە موڵكی شارەوانی".
لیژنــەی شــارەوانی لــە پەرلەمانی كوردســتان 
بەدواداچــوون بــۆ ئــەو بابەتــە دەكات، ســەرۆكی 
لیژنەكە گوتی: "ئێمە لیژنەیەك پێكدێنین و سەردانی 
شــوێنەكە و ســەرۆكایەتی شــارەوانی هەولێریــش 
دەكەیــن كە بەشــێوەیەكی نایاســایی زەوییان داوە 
بەو كەســە، بەدواداچوون بۆ هەموو ئەو شــوێنانەی 
دیكــەش دەكەیــن كە بەم شــێوە نایاســاییە زەوی 

شارەوانییان بۆ تەرخان كراوە".
بەپێی قســەی خــاوەن نووســینگەكانی كڕین و 
فرۆشــتنی خانووبەرە، زیاتر لە دوو ساڵە شارەوانی 
بەشــێوەی كاتــی زەوییەكانــی دەدات بــە خەڵك، 
خاوەن نووســینگەیەكی خانووبەرە بــە )رووداو(ی 
گوت: "ئەو زەویانە لەنێو نەخشەدا هیچ ژمارەیەكیان 
بۆ دانەنراوە، تەنیا شارەوانی شوێنەكانیان دەزانێت، 
زیاتر لە دوو ساڵیشــە شارەوانی هەولێر بەشێك لە 
زەوییەكانی دەدات بە خەڵك بۆ ئەوەی بەنزینخانە، 
شووشــتنگە، ماركێت و باڵەخانەی لەســەر دروست 

بكەن".
بــە گوتــەی خــاوەن نووســینگەكان، زۆربــەی 
زەوییەكان پرۆژەیان لەســەر دروست ناكرێ و كڕین 
و فرۆشــتنیان پێوە دەكرێ. خاوەن نووسینگەیەك 
دەڵێــت: "زەوی هەیە بەشــێوەیەكی كاتی دراوە بە 
كەســێك و بەنزینخانەی لەســەر دروســتكردووە و 
پارەیەكــی زۆری تێدا خەرج كــردووە، ئەگەر دڵنیا 
نەبێــت كە لێــی وەرناگیرێتــەوە، بەشــێوەی كاتی 
وەریناگرێت و ئەو پارە زۆرەی تێدا خەرج ناكات". 

گوتیشــی: "ئەو كەســە زەوییەكەی بە 25 هەزار 
دۆلاری  هــەزار   250 ئێســتا  و  وەرگرتــووە  دۆلار 
دەدەنێ، بەڵام نایفرۆشێت، بۆیە پێموایە ئەمە جۆرە 
گەندەڵییەكی دیكەیە كە لە زەوییەكانی شــارەوانیدا 

دەكرێ".

بەناوی پرۆژەی كاتی، 
كڕین و فرۆشتن بە زەوییەكانی 

شارەوانییەوە دەكرێ

دەستەی نەزاهە دۆسیە 
بۆ یانەی وەرزشیی هەولێر 

دەكاتەوە

پەرلەمانتارێك

شارەوانی تەنیا 
دەتوانێت بە 
موساتەحە زەوی 
بدات

كەسانێك هەوڵی 
ناشیرینكردنی 
یانەی هەولێر 
دەدەن

هەیە زەوییەكی بە 25 هەزار دۆلار 
وەرگرتووە و ئێستا 250 هەزار دۆلاری 

دەدەنێ نایفرۆشێ

سەرۆكی یانەی هەولێر

 بودجەی مانگانەی یانەی هەولێر 70 ملیۆن دینارە

 )فۆتۆ: رووداو(

زنار شینۆ
رووداو - لەندەن 

لە كۆنفرانســی ئایندەی نەوتــی عێراق كە 
كۆتایی هەفتەی رابردوو لە لەندەن بەڕێوەچوو، 
حكومەتی عێراق هانی وەبەرهێنەرانی بیانی دا 
بۆ ئەوەی بەشداری لە دووبارە ئاوەدانكردنەوەی 
مووسڵ و كەركووكدا بكەن، ئەویش لە رێگەی 
چەنــد پانێلێكــی كۆنفرانســەكە، بــەڵام هیچ 
نوێنەرێكــی كەركووك لەو پانێلانەدا بەشــدار 

نەبوون.
باڵیــۆزی یەكێتیــی ئەوروپا لــە عێراق، لە 
پانێلی یەكەمی تایبەت بە كەركووك و مووسڵ 
كــە وەزیری نەوتی عێراق، جێگری ســەرۆكی 
ســندووقی دووبارە ئاوەدانكردنــەوەی عێراق، 
پارێزگاری مووســڵ، پارێزگاری سەڵاحەدین و 
بریكاری وەزیری ژینگەی عێراق بەشدار بوون، 
پێشــنیاری كرد لــە پلانــی ئاوەدانكردنەوەی 
مووسڵدا كار بۆ ئەوە بكرێ كە خەڵكی مووسڵ 
لــە بیریان نەچــێ داعش چی لە شــارەكەیان 

كرد.
ســامر غەزبــان، وەزیری نەوتــی عێراق كە 
یەكێــك بوو لە بەشــداربووە ســەرەكییەكانی 
نەمانــی  لــەدوای  رایگەیانــد  كۆنفرانســەكە، 
داعشــەوە داهاتــی نیشــتیمانییان بــە رێژەی 
2% زیادی كردووە و پێشــبینی كرد ئەمســاڵ 

زیاتریش بێ. 
پشتبەســتن  بــە  عێــراق  وەزیرەكــەی 
دووبــارە  ســندووقی  زانیارییەكانــی  بــە 
ئاوەدانكردنــەوەی عێراق، دەڵێت پێویســتیان 
بــە 77 ملیار دۆلارە بــۆ ئاوەدانكردنەوەی ئەو 
ناوچانەی بەهۆی شەڕی داعشەوە وێران بوون.

غەزبــان باســی لــەوەش كرد كــە هەوڵی 
بــەردەوام دەدەن بــۆ پــەرەدان بــە كێڵگــە 
نەوتییەكانــی مووســڵ، بــە تایبەتی كێڵگەی 
نەوتــی گەیارە كە ئێســتا بەرهەمــی رۆژانەی 
30 هــەزار بەرمیلە. جگــە لەوەش ئاماژەی بە 
دروســتكردنی چەند پاڵاوگەیەك و راكێشــانی 

بۆڕیی نەوت كرد.
كــە  ئاوەدانكردنــەوە  وەزیــری  جێگــری 
جێگری سەرۆكی ســندووقی ئاوەدانكردنەوەی 
عێراقیشــە، گوتی ئەوان بۆ پرۆژەكان لەســەر 
ســێ ئاســت كار دەكەن: پرۆژەی كورتمەودا، 
پــرۆژەی  بــۆ  درێژخایــەن.  و  مامناوەنــدی 
كورتمــەودا گەڕانــەوەی ئــاوارەكان بــۆ زێدی 

خۆیــان كاری لەپێشــینەیانە. بــەڵام گوتــی 
قەرەبوونەكردنەوە بووەتە ئاســتەنگی بەردەم 

گەڕانەوەی ئاوارەكان.

مووسڵ پێویستی 
بە 5 ترلیۆن دینارە

مەنسوور جبووری، پارێزگاری نوێی نەینەوا 
یەكێــك بوو لە قســەكەرانی پانێلەكان. رووی 
گلەیــی لە كۆمەڵگــەی نێودەوڵەتــی كرد كە 
مووســڵ ئاوەدان ناكەنــەوە و گوتی: "خەڵكی 
مووســڵ لە جیاتی هەموو جیهــان قوربانییان 
دا، بــەڵام ئەوە دوو ســاڵە لە دەســتی داعش 

دەرهێنراوە و هیچی بۆ نەكراوە".
پارێزگاری نەینەوا كە قســەی بۆ )رووداو( 
كرد، گوتی هێشتا 230 هەزار ئاوارەی مووسڵ 
نەگەڕاونەتەوە. گوتیشــی: "مووسڵ پێویستی 
بە 5 ترلیۆن دینار هەیە بۆ ئەوەی بگەڕێتەوە 
پێــش 2014". ئەو داوای لــە وەبەرهێنەرانی 
بیانی كرد كە سەردانی مووسڵ بكەن و ئەگەر 
بە چاوی خۆیان رەوشــی ئەمنیــی پارێزگاكە 
ببینــن ترســیان نابــێ لــەوەی وەبەرهێنــان 
لــەوێ بكەن. بــە گوتەی پارێزگاری مووســڵ 
فەرەنســییەكان ئامادەیی خۆیان دەربڕیوە كە 

فڕۆكەخانەی مووسڵ نۆژەن بكەنەوە.

باسی كەركووك كرا و 
بەرپرسەكانی لەوێ نەبوون

لە پانێلەكاندا باسی كەركووكیش كرا، بەڵام 
ئــەوەی جێی ســەرنج بوو، هیچ بەرپرســێكی 
شــارەكە لە كۆنفرانسەكەدا بەشــدار نەبوون. 
تاكە كەركووكیی بەشــداربووی كۆنفرانســەكە 
عەلی ساڵەیی بوو كە پێشتر سەرۆكی لێژنەی 
نەوت و غــاز بووە لــە ئەنجوومەنی پارێزگای 
كەركــووك. ســاڵەیی بــە )رووداو(ی گــوت: 
"كێشــەكانی ئەو شارە بەو جۆرە كۆنفرانسانە 
چارەســەر نابــن، بەڵكــو بــە دروســتكردنی 
كۆدەنگــی لــە نێــوان پێكهاتەكانی شــارەكە 

لەسەر پرسەكان چارەسەر دەبن".
لــە كۆنفرانســەكەدا عێراقییــەكان زۆرترین 
هەلی وەبەرهێنانیان بــۆ كۆمپانیا بیانییەكان 
روونكــردەوە، بــە تایبەتــی لــە كەركــووك و 
كۆمپانیــاكان  زۆربــەی  كۆمێنتــی  مووســڵ، 
لەسەر نەبوونی سیستمی پێشكەوتووی بانكی 
بــوو لە عێراق كە ئەوانــی خاوكردووەتەوە بۆ 
وەبەرهێنــان لــە عێــراق. لە كاتی پرســیار و 
راگۆرینەوەكانیشــدا، نوێنــەری كۆمپانیایەكی 
ئەمریكــی گلەیی لە بەغدا كرد و گوتی بەهۆی 
بیرۆكراســییەوە كێشــەی وەرگرتنــی ڤیزایان 
هەیە، بــەڵام لە كاتی گەشــتكردن بۆ هەولێر 

و سلێمانی كێشەی وەرگرتنی ڤیزایان نییە.

لە لەندەن بەبێ نوێنەرانی كەركووك 
قسە لەسەر كەركووك كرا

وەزیری نەوتی عێراق

ئاوەدانكردنەوەی 
ئەو ناوچانەی 
بەهۆی شەڕی 
داعشەوە وێران 
بوون پێویستی بە 
77 ملیار دۆلارە

رووداو - هەولێر

مــاوەی نزیكــەی مانگێكــە ئۆپەراســیۆنێكی 
چڕی توركیا لــەدژی گەریلاكانی پارتی كرێكارانی 
كوردســتان )پەكەكــە( لەنــاو خاكــی هەرێمــی 
كوردستان دەستیپێكردووە، سەرچاوە ئەمنییەكان 
بە ماڵپەڕی )ئەلمۆنیتەر(یان راگەیاندووە كە توركیا 
پلانی ئەوەی هەیە بەشــێوەیەكی هەمیشــەیی لە 
هەرێمی كوردستان بنكەی سەربازی و لۆجستیكی 

دابنێ.
نزیكــەی مانگێــك دەبــێ توركیــا دەســتی بە 
ئۆپەراســیۆنی "چنگ" كردووە، ئۆپەراسیۆنەكە لە 
ناوچەی خواكوڕكە و دەكەوێتە سەر سنووری نێوان 
هەرێمی كوردســتان، توركیا و ئێران. خواكوڕك لە 
باكووری قەندیل هەڵكەوتووە و پێكهاتەی شاخاوی و 
كەشوهەوای سەختی ناوچەكە وایكردووە هێزەكانی 

پێشمەرگە نەتوانن چاودێریی ئەو ناوچەیە بكەن.
بەگوێــرەی راپۆرتەكــە، لــەو ئۆپەراســیۆنەدا 
4000 ســەربازی تورك لە دوو فیرقەی كۆماندۆ و 
هەندێــك هێزی تایبەت بەشــدارن. میدیای توركیا 
لە زاری فەرماندە توركییەكانەوە باســی كوژرانی 4 
ســەربازی تورك و 51 گەریلای پەكەكە و تێكدانی 
100 حەشارگە و بنكەی لۆجیستیكی لە ناوچەكە 

دەكەن. 
 لــەو ئۆپەراســیۆنەدا بۆ یەكەمجــار كەڵك لە 
مووشــەكی زەمیــن ـ بــۆ ـ زەمینی بــۆرا )تۆفان( 
وەرگیــراوە و فڕۆكــەی بێفڕۆكەوانــی تــی بی 2 و 

فڕۆكەی جەنگیی ئێف 16ش بەشدارن.
مووشەكی بۆرا بەرهەمی توركیایە كە لە ساڵی 
2017 وە هاتووەتــە نــاو ئەمبارە ســەبازییەكانی 
توركیا. بەگوێرەی راپۆرتێكی )دیفێنس نیوز(، ئەو 
سیستەمە مووشەكییە لە مەودای 280 كیلۆمەتردا 
ئامانجەكانــی دەپێكێ. ســاڵی رابــردوو وەزارەتی 
بەرگریی توركیا رایگەیاند كە كار لەســەر بۆرا دوو 

دەكەن.
جــاران توركیــا دەیتوانــی لــە مەودایەكی 40 
كیلۆمەتریدا ئامانجەكانی لەودیو سنووری وڵاتەكەی 
بپێكێ، بەڵام سیستەمی بۆرا یەك ئەو مەودایەی بە 

قووڵایی 240 كیلۆمەتر فراوانتر كردووە.
كۆمەڵێك ســەرچاوەی ئەمنی بە )ئەلمۆنیتەر(
یان راگەیاندووە "ئۆپەراســیۆنی چنگ" هاوشێوەی 
"ئۆپەراسیۆنی بەرەبەیان"ـە لە ساڵی 1997 كە بۆ 
ماوەی سێ مانگ درێژەی كێشا و لە ئەنجامی ئەو 
ئۆپەراسیۆنەدا كۆمەڵێك بنكەی سەربازیی توركیا 
لە هەرێمی كوردســتان دانران، لەوانەش هێزەكانی 
توركیــا بنكەیان لە زاخۆ، دهۆك، باتیفا، بێگۆڤا و 
شــێلادزێ و هێڵی بەرگری لە چیای گارە و چیای 

مەتین و ناوچەی زاپ و ئاڤاشین دانا، ئەوە جگە لەو 
دوو بنكەیەی كە پێشتر لە كانی ماسی و بامەڕنی 

هەیبوون.
ســەرچاوەیەكی ئــاگاداری توركیــا، بە مەرجی 
ئاشــكرانەكردنی ناوی، بە ماڵپەڕەكەی راگەیاندووە 
كــە ناردنــی هێــز و ئەنجامدانی ئۆپەراســیۆن لە 
خواكوڕك سەختە، بۆیە توركیا دەیەوێ بۆ درێژماوە 
لــەو ناوچەیــە بمێنێتەوە و وەك 2008 پشــت بە 

تەكتیكی لێدان و دەرچوون نەبەستێ. 
ســەرچاوەكە ئامــاژەی بۆ ئەوەش كــردووە كە 
توركیا دەیەوێ لە رێگەی "ئۆپەراسیۆنی چنگ"ەوە 
زۆنێكــی ئەمنی لــە خواكــوڕك دروســتبكات، بۆ 
ئەوەش چاوی لە "پشــتگیریی هەرێمی كوردستان 
و رەزامەندیی بەغدا"یە. ســەرچاوەكە دەڵێ "ئێمە 
دەزانیــن كە نە بەغدا و نە هەولێر خۆیان بە تەنیا 
هێزی ئەوەیان نییە پەكەكە لە خواكوڕك دەربكەن".
بەپێی راپۆرتەكە "لەوانەیە توركیا لە قۆناغەكانی 
داهاتــووی ئۆپەراســیۆنی چنگــدا ئۆپەراســیۆنی 
ســەربازیی هاوبــەش لەگــەڵ پێشــمەرگە بكات و 
دوای پاشەكشــەی پەكەكــە، ناوچەكــە بكەوێتــە 
ژێــر كۆنترۆڵی پێشــمەرگەوە". ئــەوە لەكاتێكدایە 
كە پێشــمەرگە بــە درێژایــی زیاتر لە 20 ســاڵی 
رابردوو خۆی لە شــەڕی پەكەكە و سوپای توركیا 
بــەدوور گرتووە و نەبووەتە بەشــێك لەو هەڵمەتە 

سەربازییانە.
هەفتــەی رابردوو هێزەكانــی توركیا بۆردومانی 
گوندەكانــی بناری قەندیلیان كرد كــە تێیدا چوار 
ئەندامــی یــەك خێزان بوونــە قوربانــی و پێنجی 

دیكەش بریندار بوون.
حكومەتی هەرێمی كوردستان لە بەیاننامەیەكدا 
رایگەیانــد كــە قەبــووڵ نــاكات و رێگــە نــادات 
خاكەكەی بۆ هێرشكردنە سەر و تێكدانی ئاسایشی 
وڵاتانــی دراوســێ بەكاربهێنــرێ و بــەو هۆیــەوە 
ژیانــی هاووڵاتیانــی هەرێمی كوردســتان بكەوێتە 
مەترسییەوە. بەیاننامەكە ئاماژەی بۆ ئەوەش كرد 
كە حكومەتی هەرێمی كوردستان دەربارەی رووداو 
و بۆردومانەكانــی چەنــد رۆژی رابــردووی ناوچــە 

سنوورییەكان نیگەرانیی خۆی گەیاندووەتە توركیا 
و داواكارن دووبارە نەبنەوە.

ئۆفیســی ســەرۆكایەتی كۆماری عێــراق دوای 
كۆبوونــەوەی بەرهــەم ســاڵح و رەجــەب تەیــب 
ئەردۆغان، سەرۆككۆماری توركیا، لە بەیاننامەیەكدا 
رایگەیانــد، ســەرۆككۆماری عێــراق "جەختی لەوە 
كردووەتەوە كە پێویســتە سەروەریی خاكی عێراق 
بپارێــزرێ و هــەر چەشــنە كردارێكی ســەربازیی 
تاكلایەنــەی لــە دەرەوەی ســنوورەكانی عێــراق 

رەتكردووەتەوە".

چاوی لە پشتگیریی هەرێمی كوردستان و رەزامەندیی بەغدایە

زۆنێكی  بەنیازی  توركیا 
ئەمنییە لە خواكوڕك

یەكەم: جڵەوكردنی تواناكانی 
قەندیل و نەهێشتنی تۆڕەكانی 
لۆجیستیكی پەكەكە بۆ ناردنی 

گەریلا بۆ ناو خاكی توركیا.
دووەم: كۆتاییهێنان بە كاری 

قاچاخ كە سەرچاوەی داهاتی 
پەكەكەیە. 

سێیەم: پچڕاندنی هێڵی 
لۆجستیكی لە نێوان قەندیل و 

رۆژئاڤای كوردستان
چوارەم: كۆتاییهێنان بە نفووزی 

پەكەكە لە سلێمانی
پێنجەم: راكێشانی پێشمەرگە 
بۆ بەشداری لە ئۆپەراسیۆنی 
هاوبەش و زیادكردنی گوشار 

لەسەر قەندیل.
شەشەم: خزمەتكردن بە 

سیاسەتی نێوخۆی توركیا.

شەش ئامانجی 
سەرەكیی توركیا 

لە ئۆپەراسیۆنی چنگ: 

توركیا دەیەوێ 
پێشمەرگە رابكێشێتە نێو 

ئۆپەراسیۆنی چنگ

‘‘ ‘‘

پەكەكە گرووپێكی نوێ رادەگەیەنێ

ژمارەی هێزەكانی 
پێشمەرگە لە ئامێدی 

زیاد دەكرێن
ناسر عەلی

رووداو – دهۆك

گرووپێكی دەمامكدار لە گرتەیەكی ڤیدیۆییدا 
هەڕەشــە لــە هێزەكانــی توركیا لــە نێو خاكی 
هەرێمــی كوردســتان دەكــەن، بەڵام ســەرۆكی 
لیژنــەی ئەمنی لە ئەنجوومەنی پارێزگای دهۆك 
پێیوایە كاری گرووپەكە تەنیا شتێكی ئیعلامییە 

و هێرش ناكەنە سەر سوپای توركیا.
رۆژی 2019/6/27 لــە گرتەیەكی ڤیدیۆییدا 
كە میدیای سەر بە پارتی كرێكارانی كوردستان 
بڵاویان كردەوە، گرووپێكی دەمامكداری چەكدار 
خۆیــان وەك "هێــزی پاراســتنی جەوهەریــی 
باشــووری كوردســتان" ناســاند و رایانگەیانــد 
كــە بنكــە و بارەگاكانــی توركیا لە باشــووری 

كوردستان دەكەنە ئامانج.
لەو راگەیێندراوەدا كە چەكدارێكی گرووپەكە 
دەیخوێنێتەوە دەڵێت: "دەوڵەتی عوسمانیی نوێ 
داگیركارییەكی نوێ لەســەر گشت كوردستان و 
بە تایبەتی هەرێمەكانی برادۆست و كەركووك و 
بادینــان بەڕێوەدەبات، بەداخەوە چەند هێزێكی 
باشــووری كوردستان بۆ ئەم داگیركارییە نوێیە 

هاوكارن و بێ هەڵوێستن".
لە ســنووری پارێزگای دهــۆك پێنج بنكەی 

ســەربازیی ســوپای توركیــا هــەن. ئیدریــس 
هەركی، سەرۆكی لێژنەی ئەمنی لە ئەنجوومەنی 
پارێزگای دهــۆك رەتیكــردەوە راگەیاندنی ئەو 
گروپە كار لە رەوشــی ئەمنیی ناوچەكە بكات و 
گوتی "دڵنیاین هیچ كاریگەرییەكیان نابێ و هیچ 

چالاكییەكیش ناكەن".
هەركــی باســی ئامانجی ئــەو گرووپەی كرد 
و گوتــی: "ئامانجــی ئەو گرووپــە تەنیا ئەوەیە 
كە هێزەكانی پەكەكــە دەیانەوێت بەرێگای ئەو 
كارانە، گوشار بخەنە سەر هەرێمی كوردستان".
لە نیوەی دووەمی نەوەتەكاندا كاتێك شــەڕ 
لــە نێــوان پێشــمەرگەكانی پارتــی دیموكراتی 
كوردســتان و گەریلاكانــی پارتــی كرێكارانــی 
كوردستان دروستبوو، توركیا هێزێكی رەوانەی 
باشووری كوردستان كرد و پێنج بنكەی سەربازی 
لــە ســنووری پارێزگای دهۆك، بــە تایبەتی لە 
قەزای ئامێدی جێگیر كرد كە ژمارەیان زیاتر لە 
500 ســەرباز دەبێ بە زرێپۆش و چەكی قورس 

و مامناوەندەوە.
توركیــا بە پاســاوی لێــدان لــە گەریلاكانی 
پەكەكە زوو زوو باشووری كوردستان بۆردومان 
دەكات، بــە تایبەتی ناوچە ســنوورییەكان، بەو 
هۆیەشــەوە تەنیا لە ماوەی دوو ساڵی رابردوودا 
زیاتر لە 20 كەسی سڤیل كوژراون. هەر بەهۆی 

شــەڕ و پێكدادانەكانی توركیــا و پەكەكە 361 
گوند لە سنووری پارێزگای دهۆك چۆڵ بوون.

رۆژی 26ی شــوباتی 2019 لــە ســەنتەری 
ناحیــەی دێرەلووكــی ســەر بە قــەزای ئامێدی 
خۆپێشــاندانێك بۆ پرۆتســتۆكردنی كوشــتنی 
هاووڵاتیانــی ســڤیل بەهۆی بۆردومانــەوە كرا، 
دواتر بەشــێك لە خۆپیشــاندەران چوونە سەر 
بنكەیەكــی ســەربازیی توركیــا و ئاگریــان لــە 
بەشــێكی ســەربازگەكە بەردا، بەو هۆیەشــەوە 
گەنجێكی 17 ساڵان كوژرا و 10 كەسی دیكەش 

بریندار بوون. 
لــە دوای ئــەو ئاڵۆزییە هێزێكی پێشــمەرگە 
نێردرانە سنووری قەزای ئامێدی، لە چەند رۆژی 
رابردووشــدا ژمــارەی ئەو هێزانــە زیاتر كراون. 
ئەمەش دەنگۆی ئەگەری پێكدادانی پێشمەرگە 

و گەریلای بەدوای خۆیدا هێنا.
بــەڵام ســەرچاوەیەكی ئاگادار لە ســنووری 
قــەزای ئامێدی ئەو دەنگۆیانــەی رەتكردەوە و 
رایگەیاند "ئەو هێزە لە ســنووری قەزای ئامێدی 
دەمێنێتەوە، ئێســتا زۆرتر لە نێو ئاوەدانیدان، 
بەڵام لە چەند شــوێنێكی دیكەش لە دەرەوەی 
ئامانجەكــەش  دەكرێــن،  جێگیــر  ئامێــدی 
تەنیــا پاراســتنی ئەمنیەتــی ناوچەكەیــە نەك 

رووبەڕووبوونەوەی هێزی دیكە".

راگەیاندنی گرووپێک بەناوی هێزی پاراستنی جەوهەریی باشووری كوردستان

مووسڵ پێویستی بە 5 ترلیۆن دینار هەیە بۆ ئەوەی بگەڕێتەوە پێش 2014

هەڤپەیڤین

ستیڤ لوتس، جێگری سەرۆكی ژووری بازرگانیی ئەمریكا بۆ كاروباری رۆژهەڵاتی ناوەڕاست:

هەوڵدەدەین هەلی وەبەرهێنان لە ئەمریكا 
بۆ كۆمپانیاكانی كوردستان بدۆزینەوە

رووداو: لەگەڵ بەرپرسانی هەرێمی كوردستان و 
خاوەنكاران و بازرگانانی هەرێمی كوردستان لەسەر 

چی رێككەوتن؟
ســتیڤ لوتــس: ئێمــە خۆشــحاڵ بوویــن كە 
لــە یەكــەم رۆژی ســەردانەكەماندا یاداشــتێكمان 
لەگــەڵ ژوورە بازرگانییەكانــی كوردســتان واژوو 
كرد. یاداشــتەكە جەخت دەكاتە ســەر ئەوەی كە 
چــۆن هەردوو لامــان وەك دوو كۆمەڵەی بازرگانی 
پێكەوە كار بكەین. هەمووی لەبارەی هەماهەنگی و 
ئاڵوگۆڕە. هەندێكی لەسەر بنەمای زانیارییە، واتە 
ئێمە زانیاری بدەینە كۆمپانیاكانی ئەمریكا لەبارەی 
هەلەكانــی وەبەرهێنــان و چالاكیــی بازرگانی لەم 
هەرێمە. هەروەها بەشــێكی كارەكەمان بەخشینی 
زانیاری دەبێت بە وەبەرهێنەر و كۆمپانیاكانی ئێرە 
لەبــارەی دۆزینەوەی هاوبەش لە ئەمریكا، تەنانەت 
دۆزینەوەی هەلی وەبەرهێنان لە ئەمریكا. سەرەڕای 
ئاڵوگۆڕی زانیاری، ئامانجی سەردانەكەمان هێنانی 
پێشــەنگانی بواری وەبەرهێنان بوو بۆ ناوچەكە بۆ 
ئەوەی بە چاوی خۆیان بارودۆخەكە ببینن. لەگەڵ 
وەبەرهێنەرانی ئێرە لەســەر یەك مێز دابنیشــن و 

وەك من و تۆ گفتوگۆ بكەن.
ویلایەتــە  كــە  هەیــە  هۆكارێــك  چ  رووداو: 
یەكگرتووەكانی ئەمریكا ئێســتا بیر لە پەرەپێدانی 
هەرێمــی  لەگــەڵ  بازرگانییەكانــی  پەیوەندییــە 

كوردستان دەكاتەوە؟
ســتیڤ لوتس: پرسیارێكی باشــە، ئێمە وەك 
ژووری بازرگانیی ئەمریكا نوێنەرایەتی ســێ ملیۆن 
كۆمپانیای ئەمریكی دەكەیــن. بە هەموو قەبارە و 
سێكتەرە جیاوازەكانەوە لە هەر پەنجا ویلایەتەكەی 
ئەمریكا. ئێمە سەردانی هەموو وڵاتان ناكەین، تەنیا 
تەركیز دەخەینە ســەر ئەو ناوچانەی كە دەتوانین 
كاریــان لەگەڵ بكەین. ئێمــە دەزانین كە عێراق و 
هەرێمی كوردســتان بە كاتێكی گرنگدا تێدەپەڕن. 
پێمانوایە ئەمە هەلێكە بۆ كۆمپانیاكانی ئەمریكا بۆ 
ئەوەی بێنە ئێرە و وەبەرهێنان بكەن. دەزانین كە 
ركابەرییەكە سەختە، كۆمپانیاكانی وڵاتانی ناوچەكە 
لێــرەن، بازرگانی و وەبەرهێنانــی خۆیان دەكەن. 
ئەوەشــمان بیســت كە لێرە خولیای زۆر هەیە بۆ 
ئەوەی كۆمپانیا ئەمریكییەكان بێنە ئێرە بۆ كاری 
هاوبــەش و وەبەرهێنــان و زیادكردنــی چالاكییــە 
بازرگانییەكانیان و چەسپاندنی شوێنپێی بازرگانیی 
خۆیــان. ئامانج لە ســەردانەكەی ئێمــە كاركردنە 

لەسەر ئەم بابەتە.

زانیاری دەدەینە 
كۆمپانیاكانی 

ئەمریكا لەبارەی 
هەلەكانی 

وەبەرهێنان لە 
كوردستان

ژوورەكەمان 
نوێنەرایەتی سێ 

ملیۆن كۆمپانیای 
ئەمریكی دەكات 

ئێمە تەنیا 
سەردانی ئەو 

ناوچانە دەكەین 
كە دەتوانین 

كاریان لەگەڵ 
بكەین

خولیای زۆر هەیە 
بۆ ئەوەی كۆمپانیا 

ئەمریكییەكان بێنە 
ئێرە 

هەلی 
وەبەرهێنانی 

زۆر بەرفراوان لە 
كوردستان هەیە

دوای نەمانی 
داعش ژمارەیەكی 

زۆر كۆمپانیای 
ئەمریكی بۆ 

كاركردن روو لەم 
ناوچەیە دەكەن

هەرێمی كوردستان 
یاسایەكی 

وەبەرهێنانی باشی 
هەیە

هەفتەی رابردوو شــاندێكی گەورەی 
خاوەنــكار و بازرگانانــی ئەمریــكا لە 
هەرێمی كوردســتان بوون كە ستیڤ 
ژووری  ســەرۆكی  جێگــری  لوتــس، 
كاروبــاری  بــۆ  ئەمریــكا  بازرگانیــی 
ناوەڕاست، سەرۆكایەتی  رۆژهەڵاتی 
پێیوایە  لوتــس  دەكرد.  شــاندەكەی 
دەرفەتی  كوردســتان  هەرێمــی  لە 
بەرپرســانی  و  زۆرە  وەبەرهێنــان 
ئێرە بە پەرۆشــن بۆئــەوەی كۆمپانیا 
ئەمریكییەكان بێنە كوردســتان، بۆیە 
كە گەڕانەوە ئەمریكا ئەمە بە كۆمپانیا 
لەم  لوتــس  دەڵێــن.  ئەمریكییــەكان 
باسی  )رووداو(  لەگەڵ  هەڤپەیڤینەدا 
بۆ  ئامانجی سەردانی شــاندەكەیان 

هەرێمی كوردستان دەكات.

هەڤپەیڤین: عومەر ئەحمەد
رووداو - هەولێر

رووداو: كەرتی نەوت و گازی هەرێمی كوردستان 
بۆ ئێوە چەندە سەرنجڕاكێشە بۆ وەبەرهێنان، یاخود 
زیاتر چاوتان لە وەبەرهێنانە لە كەرتی پێداویستی 

و خزمەتگوزارییەكاندا؟
ســتیڤ لوتــس: لــە رووی مێژووییــەوە، لــە 
ناوچەكــەدا بە گشــتی، واتــە وڵاتانــی رۆژهەڵاتی 
ناوەڕاســت و عێــراق و هەرێمــی كوردســتانیش، 
بایەخێكــی زۆر بــە وەبەرهێنــان لــە كەرتــی وزە 
دراوە، بێگومــان ئەو كەرتە بەشــێكە لە تەركیزی 
ئێمە. دەزانین كە پێویستی و هەلی وەبەرهێنان لە 
چەندین كەرتی جیــاوازدا هەن. دەزانین حكومەتی 
ئێــرە بایەخێكــی تایبەت بۆ نموونە بە كشــتوكاڵ 
دەدات، هەروەها كەرتی پیشەسازی و وەبەرهێنان، 
سەرەڕای برەودان بە كەرتی گەشتیاری. ئێمە هەلی 
وەبەرهێنــان دەبینین بۆ كۆمپانیــا ئەمریكییەكان 
بــۆ ئەوەی داهێنــان، زانیــاری و ئەزموونی خۆیان 
بهێننــە ئێرە، بــۆ نموونە لــە بوارەكانــی دارایی، 
كەرتی تەندروســتی، تەكنەلۆژیای زانیاری، كەرتی 
گواســتنەوە و لۆجســتیك. راشــكاوانە پێمانوایــە 
هەلــی وەبەرهێنــان زۆر فراوانــە، بۆیــە دەمانەوێ 
شــاندێكی بەرفراوان بهێنین كە تەنیا نوێنەرایەتی 
یەك پیشەســازی و یەك كەرتی دیاریكراو نەكات. 
هەوڵدەدەین لە هەموو بوارەكاندا كۆمپانیا بهێنین. 

رووداو: لــە كوردســتان ئــاو و زەویــی گونجاو 
بۆ كشــتوكاڵ هەیە، كۆمپانیــا ئەمریكییەكان هیچ 

پلانێكیان دەبێت بۆ ئەو بوارە ستراتیژییە؟
ستیڤ لوتس: كەرتی كشتوكاڵ زۆر خۆشەویستە 
لەلای من، من خۆم لە نێو كێڵگەیەكی كشتوكاڵیدا 
گەورە بووم لە ئیندیانا. ئەمریكا وڵاتێكی فراوانە و 
لــەوێ بایەخی زۆر بە كشــتوكاڵ دەدرێت. بۆیە بە 
باشی لەو كەرتە تێدەگەم ، چونكە خۆم ئەزموونم 
لەگەڵــی هەیــە. زۆر شــت هەن كــە كۆمپانیاكانی 
كەرتــی كشــتوكاڵی ئەمریكا دەتوانــن لە هەرێمی 
كوردســتانی عێــراق بیكــەن. بۆ نموونــە دەتوانن 
تەركیز بخەنە سەر چەمكی ئاسایشی خۆراك. ئەگەر 
لێرە لەو كەرتەدا كار بكەی، پرسیارەكە ئەوەیە ئایا 
كێڵگەی كشتوكاڵیی بچووكی تایبەتتان هەن، یاخود 
دەتانەوێ جەخت بخەنە سەر بەرهەمهێنانی فراوان، 
یان رێگەیەكی مامناوەنــد بگرنەبەر كە كۆمپانیای 
گــەورەی ئەو بوارە لەگەڵ جووتیاران كار بكەن بۆ 
ئەوەی بەرهەمیان زۆر بكەن و ســوود بە ئاسایشی 
خۆراك بگەیەنن، ئەمە لە بەرژەوەندی سێ لایەندایە. 
جووتیاران سوودمەند دەبن، كۆمپانیا زەبەلاحەكانی 

بواری كشتوكاڵ سوودمەند دەبن، هەم هەرێمەكەش 
سوودمەند دەبێت لەڕێی دەستەبەركردنی ئاسایشی 

خۆراك.
رووداو: گەورەتریــن كونســولخانەی ئەمریكا لە 
جیهانــدا لە هەولێر دروســتدەكرێت. ئایا بچووكیی 
پەیوەندیــی ئابووریــی ئەمریــكا لەگــەڵ هەرێمــی 
كوردستان، شتێكی نەگونجاو نییە لەچاو پەیوەندی 
فراوانی ئەمنی و سەربازی و سیاسی لەگەڵ هەرێمی 

كوردستاندا؟
ســتیڤ لوتــس: ئەمــە خاڵێكــی زۆر گرنگــە. 
پەیوەنــدی ئابووری بــەلای ئێمــەوە بەبەهاترینە، 
هەمیشە كۆڵەكەی هەموو پەیوەندییەكانە. چەندین 
كۆڵەكــەی دیكەش هــەن وەكــو پەیوەندی ئەمنی 
و پەیوەنــدی دیپلۆماســی، ئەوانیــش رەهەنــدی 
گرنگــن. ئێمە وەكو هانــدەری وەبەرهێنان و بزنس 
كــە نوێنەرایەتــی كۆمپانیاكانی كەرتــی تایبەت و 
بەرهەمهێنــەرە بچووكەكان و دامــەزراوە گەورەكان 
دەكەیــن، بێگومان جەختی ســەرەكیمان لەســەر 
كۆڵەكــەی ئابوورییە. خاڵی گرنگ ئەوەیە هێشــتا 
كاری زۆرتــر هەیــە كە پێویســتە لەلایــەن كەرتی 
تایبەتــی ئەمریــكاوە لێرە لە هەرێمی كوردســتان 
بكرێت، هەروەها لە عێراقیش بە گشــتی، تەنانەت 
لەسەر ئاستی رۆژهەڵاتی نێوەڕاستیش. ئەوە شتێكە 
كە دەمانەوێ بە شــێوەیەكی ستراتیژیانە بیری لێ 
بكەینــەوە. لەبەرئەوەی ئەم وەفــدە بازرگانییەمان 
سەردانی ناوچەكەی كرد، هەوڵدەدەین پێشەنگانی 
بــواری بزنــس بهێنین بۆ ئەوەی بــە چاوی خۆیان 
رەوشەكە ببینن. چاویان بە بڕیاربەدەستان بكەوێت، 
بارودۆخــی وەبەرهێنان لێرە ببینــن و لە هەلەكان 

تێبگەن. هەرچەند بەرەوپێشــچوون هەبووە، بەڵام 
هێشتا كاری زۆر ماوە بكرێت.

رووداو: دوای هاتنی داعش، كۆمپانیا نەوتییەكان 
كشانەوە، پێتانوایە كۆمپانیا ئەمریكییەكان دەتوانن 
جارێكی دیكە كار بكەن بۆ بەرەوپێشبردنی كەرتی 

وزەی هەرێمی كوردستان؟ 
ســتیڤ لوتــس: بەدڵنیاییەوە ئێمــە پێمانوایە 
ژمارەیەكی زۆر كۆمپانیای ئەمریكی بۆ كاركردن روو 
لەم ناوچەیە دەكــەن، نەك تەنیا لە كەرتی وزەدا، 
بەڵكو لە زۆر كەرتی دیكەدا كە باسمكردن. پێمانوایە 

ئەمە زۆر گرنگە. بێگومان بڕیاری وەبەرهێنان لەلای 
كۆمپانیاكانە بۆ ئەوەی لە وڵاتێكی دیكە وەبەرهێنان 
بكەن، لە كۆمپانیایەكــەوە بۆ كۆمپانیایەكی دیكە 
دەگۆڕێــت. رۆڵــی ئێمە ئەوەیە ئاســانكاری بكەین 
بۆ تێگەیشــتنێكی باشتر لە رەوشــی وەبەرهێنان، 
هەروەها تێگەیشتن لە داینامیكە سیاسییەكان كە 
هەندێكیان هۆكاری پشت ئەو بڕیارانەن كە لەلایەن 
كۆمپانیاكانەوە دەدرێن بۆ وەبەرهێنان لە ناوچەكە. 
بەدڵنیاییــەوە ئێمــە گەشــبینین كــە نــەك تەنیا 
كۆمپانیــای بواری وزە، بەڵكو بواری تەندروســتی، 
تەكنەلۆژیای زانیاری و كشتوكاڵی روو لێرە بكەن و 

هەلەكە بقۆزنەوە بۆ وەبەرهێنان.
رووداو: هەرێمی كوردســتان هەمیشە ئارەزووی 
خۆی پیشانداوە بۆ ئەوەی پەیوەندییەكی زۆر باشی 
لەگەڵ ئەمریكا هەبێت. ســەرەتا ئەمریكا زۆر سارد 

بوو بەرامبەر پێشــكەوتنی كەرتی نــەوت و گاز لە 
كوردســتان، بۆچــی ئەمریــكا لەو چەند ســاڵەی 

رابردوودا ئاوا رەفتاری كرد؟
ســتیڤ لوتس: كاری ئێمە هەڵكۆڵینی رابردوو 
نییــە. ئێمە خۆشــحاڵین كە لێرەیــن، چاومان بە 
ســەرۆك نێچیرڤــان بارزانــی كــەوت، چاومــان بە 
ســەرۆكوەزیران مەســرور بارزانــی كــەوت. نانــی 
ئێوارەمــان لەگــەڵ قوباد تاڵەبانی خــوارد. هەموو 
گفتوگۆكانمان لەگەڵ هەموو ئەو بەرپرســە باڵایانە 
و ئەندامانــی پەرلەمان و پارێــزگارەكان جەختیان 
لەسەر داهاتوو بوو. شتێكی ئەوتۆ لەبارەی رابردوو 
بــاس نەكــرا، هەمووان باســی ئایندەیــان دەكرد. 
ئەوەی لە وەبەرهێن و بزنسمانەكان بیستمان ئەوە 
بوو كە حكومەت جەختی لەســەر چاكســازییە بۆ 
ئەوەی هەرێمی كوردســتانی عێراق لەلای كۆمپانیا 
سەرنجڕاكێشــتر  ئەمریكییــەكان  و  نێودەوڵەتــی 
بێــت، بۆ ئــەوەی بێنە ئێــرە و وەبەرهێنان بكەن. 
چاكســازییەكە بە ئەلیكترۆنیكردنی دامودەزگاكان 
و كاریگەركردنــی هەمــوو جومگەكانــی حكومەت 
لەخۆدەگرێــت. حوكمــی یاســا بەهێزتــر بێــت و 
سیستمی دارایی چالاكتر بێت. هەموو ئەمانە هاوكار 
دەبن بۆ ئەوەی كۆمپانیا بیانییەكان روو لێرە بكەن 
و دەســت بكەن بە وەبەرهێنان. دوای ئەم سەردان 
و كۆبوونەوانەمــان لەگــەڵ بەرپرســان و بازرگانان 
بۆمــان دەركــەوت كە نــەك تەنیا ئیــرادە، بەڵكو 
پەرۆشــی هەیە بۆ ئەنجامدانی چەند چاكسازییەك 
كە دەبنە هۆی راكێشــانی چالاكییە بازرگانییەكان 

و وەبەرهێنان. 
رووداو: ئێــوە پێشــتر بەڕێوەبــەری یاســایی 
وەزارەتــی بازرگانــی ئەمریــكا بوون بــۆ كاروباری 
نێودەوڵەتی، یاســاو رێساكانی هەرێمی كوردستان 
پەیوەســت بە وەبەرهێنان چۆن دەبینی؟ بەبڕوای 
ئێــوە حكومەتــی هەرێمــی كوردســتان لــەڕووی 
یاساییەوە دەبێ چ گۆڕانكارییەك بكات كە سەرنجی 

وەبەرهێنەرانی ئەمریكی رابكێشێ؟
ســتیڤ لوتس: پێموایە دەستەی وەبەرهێنانی 
كوردســتان كاریكــی باشــیان كــردووە، هەروەها 
یاســایەكی وەبەرهێنانــی باش هەیــە. هەندێك لە 
كەموكورتییــەكان رەنگــە لە دەرەوەی دەســەڵاتی 
ئــەوان بن وەكو كێشــەكانی پەیوەســت بە كەرتی 
بانكــی و دارایــی. بــۆ نموونــە دڵنیاییــدان بــە 
وەبەرهێنــەران كــە لەكاتــی خۆیدا مافــی خۆیان 
پێدەدرێــت. هەروەها خاڵێكی دیكە پەیوەســتە بە 
جێبەجێكردنی یاســا لەكاتــی پەیدابوونی ناكۆكی 
لەسەر بەندەكانی گرێبەستەكان. رەنگە ئەم بابەتانە 
لە دەرەوەی دەســەڵاتی دەستەی وەبەرهێنان بن، 
بەڵام لە بەرپرسانی حكومەتمان بیست كە ئیرادەی 
ئەنجامدانــی ئــەو چاكســازیەیان هەیە بــۆ ئەوەی 
ژینگــەی وەبەرهێنــان و بزنــس ئاســانتر بكەن و 

سەرنجی وەبەرهێنەرانی ئەمریكی رابكێشن.
رووداو: تــۆ شــارەزاییەكی تەواوت لە رەوشــی 
ئابووری وڵاتانی رۆژهەڵاتی نێوەڕاست هەیە و ئێستا 
بەڕێوەبەری ئەنجوومەنی هاوبەشی ئابووری ئەمریكا 
لەگەڵ وڵاتانی عێراق، میسر، قەتەر و سعودیەیت. 
هەرێمی كوردستان دەتوانێ لە پەرەپێدانی ئابووریی 
خــۆی كام وڵات وەك نموونــە و مۆدێــل لەبەرچاو 

بگرێت؟
ستیڤ لوتس: ئەمە پرسیاریكی باشە. ئێمە لەوە 
تێدەگەیــن كە هەر وڵاتێك لــە رووی خەڵكەكەی و 
كولتوورەكەیەوە جیاوازە لە وڵاتێكی دیكە، شێوازی 
بزنسیش جیاوازە. هەندێك ستانداردی نێودەوڵەتی 
هــەن ئەگەر پەیڕەو بكرێــن زۆر یارمەتیدەر دەبن. 
بۆ نموونە، پاراســتنی مافی موڵكایەتی هۆشمەند. 
بەتایبەت ئەگەر باســی تەكنەلۆژیای پێشــكەوتوو 
بكەین، یان هەموو بوارەكانی دیكە وەكو پیشەسازیی 
دەرمــان، كۆمپانیاكانــی تەكنەلۆژیــای زانیــاری، 
یان بوارەكانی دیكەی داهێنان وەكو پیشەســازیی 
فیلــم. ئەگەر بتەوێ ســەرنجی وەبەرهێنەرانی ئەو 
بوارانە رابكێشی، ئەگەر بزانن لێرە مافی پاراستنی 
موڵكایەتی هۆشمەند هەیە، ئەوە وەكو خوێنی نێو 
دەمارەكان گرنگە بۆیان. بۆیە پێویستە ئەو دڵنیاییە 
هەبێت بۆ ئەوەی بتوانن سەرنجی ئەو پیشەسازیانە 

رابكێشن و بێن لە هەرێمی كوردستان كار بكەن.
پەرەپێدانــەوە،  و  ئابــووری  لــەڕووی  رووداو: 
هەستت بە چ كەموكوڕییەك كردووە كە حكومەتی 
هەرێمی كوردســتان دەبێ كاری بە پەلەی لەســەر 

بكات بۆ چارەسەركردنی؟
ســتیڤ لوتس: من هیچ خاڵێكــی وا نابینم كە 
زۆر خــراپ بێــت. پێموایە گرنگترین شــت ئەوەیە 
ســەركردایەتییەكتان هەیە، بە تێگەیشــتنی ئێمە، 
پابەنــدە بــە ئەنجامدانــی چاكســازی. ئێمــە ئەم 
پەیامە دەبەینەوە واشنتن، بە ژوورە بازرگانییەكان 
و وەبەرهێنەرانــی رادەگەیەنیــن كــە بەرپرســانی 
حكومەتی هەرێمی كوردســتان خوازیاری كاركردنن 
لەگەڵ كۆمپانیا ئەمریكییەكان. رەنگە هەندێك لەو 
كۆمپانیایانە كاتی زۆرتریان بوێت لە چاو هەندێكی 
دیكــە. گرنگترین شــت ئەوەیە ئێــوە خاوەنی ئەو 
بەرپرســانەن كــە ئیــرادەی چاكســازییان هەیــە، 
دەرگایــان كراوەیە بــۆ قســەكردن و تاوتوێكردنی 
هەمــوو بابەتەكان لەپێناو ئاســانكاری بۆ ئێمە بۆ 
ئــەوەی وەبەرهێنــەران بهێنین و دەســت بكەن بە 

كاركردن. ئەو ئیرادەیە زۆر گرنگە بۆ ئێمە.
رووداو: هەرێمــی كوردســتان دەتوانــێ ببێتــە 
ناوەندێكــی گەورە بۆ دابینكردنــی وزە، بەتایبەتی 
گاز، بــۆ وڵاتانی ناوچەكــە، بەتایبەتی توركیا یان 
وڵاتــە ئەوروپییــەكان كــە هاوپەیمانی ســەرەكی 

ئەمریكان؟
ســتیڤ لوتــس: بەبۆچونــی مــن زۆر گرنگــە 
هیــوا و ئامانج هەبن. ئێمە هەلــی ئەوەمان هەبوو 
چاومان بە وەزیری سامانە سروشتییەكان، ئاشتی 
هەورامــی، بكەوێــت. باســی ئــەوەی كــرد كە لە 
هەرێمی كوردســتان هەلی وەبەرهێنانی زۆر هەیە، 
نــەك تەنیا لــە بواری نەوت و گاز، بەڵكو لە بواری 
سامانە كانزاییەكانیشدا. كۆمپانیای HKN چەندین 
ســاڵە لە هەرێمی كوردستان كار دەكات. نموونەی 
كۆمپانیایەكی ئەمریكییە كە ماویەكی زۆرە لێرە كار 
دەكات و بەردەوامیشە لە پابەندبوونی بە كاركردن 
لە هەرێمی كوردستان. دەمانەوێ نموونەی زۆرتری 
لــەو جۆرە ببینیــن و هەرێمی كوردســتان ببینین 

ئامانجەكانی خۆی لە بواری وزەدا بەدی بهێنێت. 

 رووداو: ویلایەتە یەكگرتووەكانی ئەمریكا چۆن 
دەتوانێ لە پێشخستنی كەرتی دارایی و بانكیی لە 
هەرێمی كوردستان هاوكاربێت، بەتایبەتی نوێنەری 
ســیتی بانك كە یەكێكە لــە گەورەترین بانكەكانی 

جیهان لەنێو شاندەكەی ئێوەدا بوو؟
ستیڤ لوتس: ئەوەی بیستوومانە و تێیدەگەین 
پێویستە جەختی زۆر بخرێتە سەر كەرتی دارایی و 
بانكی لە هەموو عێراق، بە هەرێمی كوردستانیشەوە. 
ئەنجامدانی چاكســازی لە كەرتــی دارایی و بانكیدا 
و بــە مۆدێرنكردنــی زۆر گرنگــە. رێگەیــەك بــۆ 
ئــەوە پەیڕەوكردنــە لــە سیاســەت و ســتانداردە 
نێودەوڵەتییەكانــی بواری بانكــی. بۆ ئەوەی ببنە 
بەشــێك لە كۆمەڵگەی نێودوەڵەتی كەرتی بانكی. 
ســیتیبانك چەندین ســاڵە لە عێــراق كار دەكات، 
دەتوانێ هاوكاربێت لە هاوبەشیپێكردنی ئەزموونی 
خۆی و پێشكەشكردنی راوێژ و رێنماییكردنی هەم 
بەرپرســانی حكومی، هەم خەڵك و هاوبەشەكان. 
كەرتی دارایی كاریگەری لەســەر تــەواوی ئابووری 
هەیــە. مۆدێرنكردنی سیســتمی بانكی لــە عێراق 
یەكێكــە لــە گرنگتریــن ئەو شــتانەی ئێمــە وەك 
كۆمەڵگەی وەبەرهێن و بازرگانان جەختی دەخەینە 
ســەر. خۆشحاڵین كە ســیتیبانك بەشێك بوو لە 

شاندەكەمان.
رووداو: هەنــدێ لــەو بــازرگان و كۆمپانیایانەی 
ســەردانی  بــوو  یەكەمجــار  ئێوەبــوون،  لەگــەڵ 
كوردســتانیان دەكــرد، ئایــا دوای ئــەم ســەردانە 
بڕیاریانداوە دووبارە بە مەبەستی وەبەرهێنان بێنەوە 

ئێرە؟
ئێمەیــە.  ئامانجــی  ئــەوە  لوتــس:  ســتیڤ 
تێكەڵەیەك كۆمپانیامان لەگەڵن، هەندێكیان پێشتر 
لێرەبوون، هەندیكیان پێشــتر لێرە كاریان كردووە. 
هەندێكیشیان یەكەم جاریانە سەردانی ئێرە بكەن. 

ئێمە كە گەڕاینەوە سەردانەكەمان هەڵدەسەنگێنین. 
بــۆ ئــەوەی بزانین نیازی ئــەو كۆمپانیایانە چییە، 
بەتایبەتــی ئەوانــەی یەكەمجاریان بوو ســەردانی 
ئێرە بكەن. دەبێ رەوشــەكە بخوێنینەوە، ئێمەش 
هاوكاریــان دەبین لەرێــی دابینكردنی زانیاری، یان 
ئەنجامدانی كۆبوونەوە لەگەڵیان ئەگەر پێویستیان 
بوو. پێویستە بڵێم ئێمە لێرە دەرگاكان بە رووماندا 
كراوە بــوون، خاتوو بەیان ســامی عەبدولرەحمان 
نوێنەری حكومەتی هەرێمی كوردستان لە ئەمریكا 
جەختــی لەســەر ئــەو كردووەتەوە كــە دەرگاكان 

بەرووماندا كراوەن.
هەروەهــا پێویســتە بڵێم، دوو لــە هاوكارەكانم 
كە لەم ســەردانەدا لەگەڵم بوون، یەكەمجاریان بوو 
سەردانی عێراق بكەن، پێشتر هەولێریان نەبینیبوو،. 
زۆر سەرســام بــوون. هەروەهــا هەنــدێ كاتمــان 
قۆســتەوە بــۆ ئەوەی ســەردانی چیای كــۆڕەك و 
دوكان و قەڵای هەولێر بكەین. دەبێ بڵێم وەك چۆن 
هەلــی وەبەرهێنان لە هەرێمی كوردســتان فراوانە، 
سروشتە جوانەكەشی بە هەمانشێوە. ئەوەش واتای 
ئەوەیە دەكرێ كەرتی گەشتیاری پەرەی پێ بدرێت. 
هیواداریــن بتوانین هەنــدێ كۆمپانیــای ئەمریكی 

بهێنین بۆ ئەوەی لە كەرتی گەشتیاری كار بكەن.

كەنیزەكەكانی خەلافەت..

كوڕەكەم بە 
فەیسبووكی 

داعشێك دۆزییەوە

نەوزاد مەحموود
رووداو – دهۆك

"پێویستە باش تێبگەن كە ئێوە موڵكی خۆتان 
نین. ئێوە دەســتكەوتی جەنگن و هەرچی لەگەڵ 
ئێوە دەكەیــن، ئەوە بڕیاری ئێمەیــە نەك ئێوە. 
یان دەفرۆشــرێن یان دەكرێنە دیاری و پێشكەش 
دەكرێــن بە كەســێك كــە ژیانی خــۆی تەرخان 
كردووە بۆ خزمەتی دەوڵەتی ئیســامی لە عێراق 
و شــام. كاتێكیش بڕیار دەدەن موسوڵمان ببن، 
دەبێــت جیهادی نیكاح بكەن". یەكێك لە ژنەكان 
هەڵیدایــێ: "بەڵام لــەم جێگا پیــس و پۆخڵەدا 
چۆن دەتوانین نوێژ بكەین؟" چەكدارەكە دەیزانی 
راگرتنیان لــە ژوورێكی ئاوا بۆگەنــدا، گلەییەكی 
راســت و بێ پاســاوە، بەڵام وەڵامێكــی ئامادەی 
دایەوە "نوێژكردن، خاوێن راتاندەگرێت و نزیكتان 

دەكاتەوە لە خودا".
ئەوان دوای 5 رۆژ مانەوە لەو ژێرزەمینە تاریك 
و بۆگەنــە، هاتنــە دەرەوە و تیشــكی هەتاویــان 

بینییەوە. پاشان برانە
قوتابخانەیەكی دوو نهۆمی لە رەققە كە دەرگا 
و پەنجەرە رزیوەكانی، دەیانگوت ساڵانێكی زۆرە 
مرۆڤ لێرە هەناســەی نەداوە. لەو قوتابخانەیەدا 
یەكەمین "كڕیار"ی لەیلا پەیدا بوو، بەڵام بۆ ئەوە 
نەهاتبوو كە تەنیا ئەو بكڕێت. ئەبوو عەززام دێتە 
ژوورەوە. بەنێــو ژنەكانــدا دەگــەڕێ و ورد لێیان 
دەڕوانێ. ناو، تەمەن، رەنگی پێست، باڵا، رەنگی 
چاوەكانیان تۆمار دەكات. دواتر روونیدەكاتەوە كە 
چی لەوان دەوێت "جوان خۆتان دەشۆن و خۆتان 
دەڕازێننەوە. جلوبەرگەكانتــان دەگۆڕن و ماكیاژ 
دەكــەن و زەردەخەنە دێننە ســەرلێوتان لەكاتی 
وێنەگرتندا. هەركەسێك ئەو رێنماییانە جێبەجێ 
نەكات، بە برسیكردن تاوەكو مردن سزای دەدەم". 
ئەبوو عەززام بازرگانێكە داعش دەســتی بۆ شــل 
كــردووە لــە تۆڕەكانی پەیوەندیكردنــەوە وێنە و 
وردەكارییەكانی كچان و ژنانی ئێزدی بڵاوبكاتەوە 

بۆ ئەوەی كڕیارەكانی پێ رابكێشێ.
ژنەكان بەو شێوەیەی ئەبوو عەززام دەیویست 
خۆیان رازاندبــووەوە "داوایان لە ئێمە كرد بچینە 
ژێربــار و بەرهەڵســتی نەكەیــن، چونكە گوتیان 

دەمانكوژن".

هەموو رەققە سەیری كردین

لەیــا، هەموو شــتێكی لــێ زەوتكرابوو تەنیا 
ئەوە نەبێــت زەردەخەنــە بــەڕووی كڕیارەكانیدا 
بكات تاوەكو پارەیەكی باشتر بخەنە مشتی ئەبوو 
عەززامەوە. لە گۆڕەپانێكدا كۆكرابوونەوە و دەستە 
دەســتە چەكدارەكانیان دەهێنایە تەماشاكردنیان 
"یەكێك رەش بوو، یەكێك سوور بوو، یەكێك باڵای 
كورت وەك چینییەكان، هەریەكە و لە وڵاتێكەوە 
هاتبــوو. ئێمــەش وەك ئــاژەڵ لــە بەردەمیانــدا 
دانرابووین. ئەو رۆژە هەموو داعشەكانی ناو رەققە 

هاتن و ئێمەیان بینی".
لەیــا و ژنەكانــی دیكە، پێش ئــەوەی ببرێنە 
گۆڕەپانەكــە، وێنەیــان گیرابــوو. لــەو وێنانــەدا 
پێكەنینــی درۆزنانەیان بە ڕووی كامێرادا كردبوو، 
دواتر لەنێو تۆڕە كۆمەڵایەتییەكان دەستاودەستی 
زۆری پێدەكــرا. ئەو رۆژە لەیلا، كڕیاری لێ پەیدا 

نەبوو، بــەڵام بڵاوبوونەوەی وێنــەكان بووە هۆی 
ئەوەی هەر رۆژە و چەند ژنێك كڕیاریان بۆ پەیدا 
ببــێ و بیانبەن. لەیلا دەڵێت: "هەندێكجار شــەڕ 
لە نێوان ئەبوو عەززام و كڕیارەكان دروســتدەبوو 
كە پارەیەكی كەمتریان دەدا و بیانوویان دەگرت. 
رۆژی پاشــتر، ئێوارەیــەك دوو چەكــداری داعش 
پەیــدا بــوون بە نــاوی ئەبــوو ئەنــەس و ئەبوو 
حەســەن. چەكدارەكان پرســیاری منیــان كرد و 
ئەبوو عەززام دەســتی بۆ راكێشــام، دواتر 6 ژنی 

دیكەیان داوا كرد".
لەیــا و ژنەكانیــان ســواری ئۆتۆمبیــل كرد 
و بردیانــن بــۆ جێگایەكــی تایبــەت. دواتر لەیلا 
تێگەیشــت كە دوو كڕیارەكەش بەهەمان شێوەی 
ئەبوو عەززام، كڕیار و فرۆشیاری بە كۆمەڵی كچ و 

ژنی ئێزدین و لەنێو داعشدا تەنیا كاریان ئەوەیە. 
ئۆتۆمبیلەكە ملی رێگای تەبقەی گرت. پاش دوو 
كاژێر ئەوانیان بردە نێو بارەگایەك. رۆژی پاشتر 
لەگــەڵ خۆرهەڵاتندا، ئەبوو حەســەن ســێ ژن و 
منداڵەكانیانی برد بۆ خۆی و ئەوانی دیكە مانەوە 
بۆ ئەبوو ئەنەس، ئەویش كە لیبیایی بوو، یەكێك 
لە ژنەكانی پێشكەشــی هاوڕێیەكــی خۆی كرد و 

مانەوە 3 ژن.

ژنێك دەیانفرۆشێ

 لە ماڵی ئەبوو ئەنەســدا رۆژووگرتنی رەمەزان 
ســەپێنرا بەســەریاندا. لەیلا هەوڵیــدەدا دوور لە 
چــاوی ئەوان و لــە دەرفەتەكاندا ئــاو بخۆاتەوە، 
بەڵام برسێتییەكەی پێ چارەسەر نەدەكرا و دەبوو 
لەگەڵ ئەوان ئێوارە نان بخوات "هەندێك رۆژ كاری 
قاڵبدانانــی پێدەكردین. گیراوەیەكی وەك هەویر، 
دەمانكــردە نێو قاڵبەوە". گومانێكی زۆر، لەیلای 
دڵكرمێ كردبوو لەوەی دەیكەن. چونكە دڵنیابوو 
ئەو كارە دواجار ســەری لە بۆمب و تەقەمەنی و 
هەرشــتێكەوە دەردەچێ كە بۆ كوشتنی خەڵكی 
بەكاربهێنرێ "رۆژێك گوتم من لەم كارە دەترسم و 

ناوێرم بەردەوام بم، بەڵام گوتیان دەبێ بیكەن".
ئەمیرێكی دیكە بەناوی ئەبوو حەسەن، تەمەن 
35 ساڵ، لەیلا و هودا و پاكیزەی لە ئەبوو ئەنەس 
كڕی كە لەیلا بە كەسێكی "سەرسەری و ناپاك و 
ناحاڵی" وەسفی دەكات. ماوەی 8 رۆژ لە ماڵەكەی 
ئەودا مانەوە "ســەرجێیی خــۆی لەگەڵ دەكردین 
و بــۆ دەرفەتێكیش دەگەڕا بە قازانجێكی باشــتر 

بمانفرۆشــێتەوە. وادەردەكــەوت زوو لە ئێمە تێر 
بووبێت، هەربۆیە فرۆشتینی بە ئەبوو ئەنەسێكی 
دیكــە كە لیبــی بوو. كاتێك چووینــە ماڵەكەی، 
هاوژینــە لیبییەكەی بە بینینی ئێمە چاوی چووە 

پشتی سەری".
هەڵسوكەوتی هاوژینەكەی، نیشانەی ئەوەبوون 
بتوانــێ هەندێكجار بەســەر پیاوەكەیــدا باز بدات 
"ئەرێ ئێوە شەرم ناكەن؟ ئێوە هاتوون پیاوەكەم 
لە من بستێنن؟" یەكێك لە ژنەكان وەڵامی دایەوە 
"ئەگەر ئەوەنــدە بەتەنگ ئەوەی، بۆچی ئازادمان 
ناكەیت بچینە نێو مــاڵ و منداڵی خۆمان؟". لەو 
مشــتومڕەدا ئەبــوو ئەنەس وەڵامــی دایەوە: "من 
بەپێی شــەرع هەنگاوم نــاوە و لە چوار ژن زیاتر 

ناهێنم".
لەیــا دەیبینی چۆن ماڵەكــەی ئەبوو ئەنەس 
پــڕ بــووە لە ئــاژاوە. ژنەكــەی بڕیــاری دابوو بە 
هــەر نرخێك بووە كڕیار بۆ لەیــا و دوو ژنەكەی 
دیكــە پەیدا بكات و لەكۆڵی ببنەوە، هەرچەند بۆ 
هاوژینەكــەی رووندەكــردەوە كە ئــەوان وەك تۆ 
نابنە خاتوونی ماڵ و تەنیا كار لەبەردەســتی تۆ 
دەكەن، بــەڵام ئاگری نێو دڵی هاوژینەكەی بەوە 

دانەدەمركایەوە.
ئەبــوو ئەنــەس بانگكرایــە بەرەكانی شــەڕ، 
ئــەوە هەلێكی باش بوو بۆ دایكــی ئەنەس لەیلا 
و كەنیزەكەكانی دیكە لەماڵەكەی بكاتە دەرەوە. 
دایكی ئەنەس چووە لای ئەبوو حەسەن و پێیگوت 
باشترە تۆ بیانكڕیتەوە لەوەی بیاندەمە كەسێكی 
دیكــە "ئەبوو حەســەن ئێمەی بــردە ماڵێكی بێ 
دەرگا. چــوار رۆژ تێیــدا ماینــەوە و دواتر دایكی 
ئەنــەس پەیدا بووەوە، بــەڵام بە روویەكی خۆش 
و مامەڵەیەكــی بــاش داوای كــرد جــوان خۆمان 
بشــۆین و دواتر وێنەی گرتین. لــەو چوار رۆژەدا 
ئەبوو حەســەن خەڵكی زۆر هێنابووە ســەیرمان، 
بەڵام بەهۆی لاوازیمان كەس نەیدەویستین. بیرمە 

یەكێك لە كڕیارەكان گوتی ئەوانە تووشــی سیل 
بوون و تۆش هەر پێیاندا هەڵدەدەی".

وێنەكانی دایكی ئەنەس كاری خۆیان كرد. هەر 
ئەو ئێوارەیە دوو چەكداری داعشی سعودی هاتن 
و یەكێكیان ئەوی كڕی. ژنە بەقینهاتووەكە پارەی 
خــۆی وەرگــرت و ئەوانیش بران بــۆ حەلەب. لە 
بارەگایەكی پۆشــتە و گەورەدا، پیاوە سعودیەكە 
)ســەعد( كە تەمەنی 36 ساڵ و پرچ و ریشێكی 
درێــژی هەبــوو، فەرمانــی كرد: "خۆتــان خاوێن 
دەكەنــەوە و نوێــژ دەكــەن و منداڵەكانتان فێری 

قورئانخوێندن دەكەن".

 لەیــا، بــۆ رووناكییــەك دەگــەڕا، بــەڵام بە 
ئاسمانەوە نەبوو. كوڕ و كچە زەوتكراوەكانی چۆن 
ببینێتــەوە؟ ســەعد، جلوبەرگی نوێــی لەبەركرد 
و ماكیــاژی پێكــرد. داوای كــرد دوای بكەوێ بۆ 
بارەگایەكــی دیكە. ئەوی بردە لای والیی حەلەب. 
پێیگــوت تاوەكو ســبەی لای ئــەو دەمێنێتەوە: 
"بینیم ژنێكی دیكەی ئێزدی لابوو كە خاوەنی دوو 
منداڵ بوو، بەڵام نەیهێشت قسەی لەگەڵ بكەم".

دەنگی ئەبوو شوجاعی 
فریادڕەس دێ

لەیلا، لەنێــو ژوورێكی تەنگەبــەردا كۆتوبەند 
كرابــوو كە تەنیــا دەیتوانی لــە كڵاورۆژنەكەیەوە 
ئاسمان ببینێ: "بە سەعدم گوت، چیدیكە بەرگەی 
ئــەم عەزابــە ناگرم و بمفرۆشــە. بە هەركەســم 
دەفرۆشی قیریسیا". تەلەفۆنەكەی دەرهێنا و دوای 
چەنــد خولەكێكی كەم گەڕایــەوە ژوورەوە "پاش 

سەعاتێكی دیكە كەسێك دێت و دەتبات".
دۆخــە ناهەموارەكەی لەیــا و منداڵەكەی لەو 
كردبــووە  چاوەڕوانكراوەكــەی  كەســە  ژوورەدا، 
فریشتەیەك. پیاوێكی چڵكن و ماندوو، تەمەنی 65 
ســاڵ دەبوو. رۆژگار روخســاری بە تەواوی بەلای 
پیریدا ســووڕاندبوو: "تۆ ناوت لەیلایە؟"، وەڵامی 
دایــەوە: "بەڵێ". بە ئۆتۆمبیلەكەی رێگای چوونە 
دەرەوەی حەلەبی گرت و لە گوندێك گیرسایەوە: 
"پرسیاری زۆر دەكرد لە بارەی منەوە و نەمدەوێرا 
وەڵامــی هەمووی بدەمــەوە". بەڵام پرســیارێكی 
سەیری هێنایە پێشەوە: "ماڵی باوكت پارەدارن؟ 
تۆ ژمــارەی تەلەفۆنی كەســیان دەزانی؟". لەیلا 
واقــی وڕمابوو كە پیاوەكە مۆبایلەكەی دەرهێنا و 
گوتی: "ئێســتا تەلەفۆن بۆ هەر كەسێك بكە لە 

كەسوكارت كە خۆت دەتەوێ".
ماوەی شــەو و رۆژێك لەگەڵ پیرە داعشــەكە 

مایــەوە. لەیلا، هەندێك كەیفســاز بــوو، ترس و 
دڵەڕاوكێی رۆژانی پێشــووی لە خۆی تەكاندبوو، 
چونكــە مامەڵــەی پیــاوە پیرەكە بۆ گەشــبینی 
هانیدەدا "تۆ ئەبوو شــوجاع دەناسی؟". ئەوكات 
لەیــا دەیگــوت نــا، بــەڵام رۆژانــی دواتــر بۆی 
روونبووەوە ئەوە پیاوێكی ئێزدییە كە ئازادكردنی 
دەیان كچ و ژنی ئێزدی نەخشــی دەستی ئەویان 
پێوەیــە "بە واتســئەپ وەریگرت و دایە دەســتم 
بۆئەوەی قسە لەگەڵ ئەبوو شوجاع بكەم، خوشكا 

من، ئەز ئێزدیمە و دێ تە رزگار كەم".
لەگەڵ هاوژینی پیرە داعشەكە چوونە دووكانێك 

و جلوبەرگی رەش و داپۆشــراویان كڕی. جارێكی 
دیكە لەگەڵ رزگاركەرە ئێزدییەكە قسەی كردەوە 
و پێیگــوت لە جێگایەكــی دیاریكراو عەلاگەیەكی 
ســپی لە دەســتی خۆی بــكات. فرۆشــیارەكە و 
ئەبوو شوجاع لەسەر 28 هەزار و پێنج سەد دۆلار 
رێككەوتن. بە پاســێك چوونە رەققە و لە نهۆمی 
چوارەمی ماڵێك گیرسانەوە. ژنێكی ئێزدیی تەمەن 

50 ســاڵیش لــەو ماڵەدابوو كە بــاری دەروونیی 
تەواو نەبوو. بەهەزار بەڵا و ناخۆشــی، بازگەكانی 
داعشیان تێپەڕاند. لەیلا گەڕایەوە بۆ زێدی خۆی، 
بەڵام كام زێد؟ وێرانەیەك كە هێشتا نازانێ چۆن 

سەر بەرز بكاتەوە.
 

لەفەیسبووكی داعشێكەوە: 
سڵاو دایە

چەند مانگ تێپەڕین و هێشتا لەیلا نەیدەتوانی 
چێــژی ئازادی بــكات. چۆن دەتوانــی بە دڵێكی 
دایكانــەوە چاوەڕوانــی حەوانــەوە بكــەی كــە 
هێشــتا منداڵەكانــت لە جەنگ بن! بــەردەوام لە 
رێــگای مۆبایلەكەیــەوە چــاوی دەگێڕا بــە تۆڕە 
كۆمەڵایەتییەكاندا و باری گرانی كاتەكانی لەسەر 
شانی خۆی لادەبرد. شەوێك نامەیەكی مەسنجەر 
رایچڵەكاند "سڵاو دایە" لە فەیسبووكی چەكدارێكی 
داعشــەوە كەسێك بە "دایە" بانگی دەكات. ئەوە 
چییە؟ هێشتا وەڵامی نەدابووەوە، رستەی دووەم 

شنەبایەكی فێنكی بە نێو دڵیدا كرد.
عەدنان: دایە من عەدنانم، ئەمە فەیســبووكی 
ئەو پیاوەیە و هەموو شەوێك من بۆ تۆ دەگەڕێم. 
دایە، من چەكدارم و بریندارم. دەمەوێ بگەڕێمەوە 
و رێگایەكــم دۆزیوەتــەوە، بــەڵام تــۆ دەتوانــی 

كەسێكی وریا بدۆزیتەوە دەربازم بكات؟ 
لەیلا: مــن لەدووریی ئێوە وا كوێر دەبم، هەی 
دڵ و گیانــی مــن. ئــەی هەواڵــی عەتمانی برات 

نازانی؟
عەدنان: با دوو جار بینیومە. ئەویش كراوەتە 

چەكدار. هەوڵدەدەم بیدۆزمەوە.
لەیلا: بیدۆزەرەوە. منیش لەگەڵ مامت قســە 
دەكەم بۆ ئەوەی قسەت لەگەڵ بكات و رێگەیەك 

دابنێن بۆ رزگاركردنت.
عەبدوڵڵا شریم، ئەو پیاوە ئێزدییە بوو كە توانی 
دەرچەیەك بــۆ رزگاركردنی عەدنــان بدۆزێتەوە. 
ئــەو رۆژەی عەدنانی كوڕە گەورەی گەیشــتەوە، 

یەكێك لە خۆشــترین رۆژەكانی لەیلایە. عەدنان، 
بەژێــر هەلهەلــە و ریزێكــی درێــژ لە پێشــوازیی 
كەسوكارەكەیدا كە شیرینییان بەسەریدا هەڵدەدا، 
گەیشــتەوە لای دایكــی. لە مانگەكانــی دواتردا، 
عەتمــان و حەیاتیش رزگاركران. بەڵام دوو دڵۆپ 
فرمێسك دەیانەوێ بە كوڵمە سووتاوەكانیدا شۆڕ 
ببنــەوە. ئەوانە رۆندكی بیركردنەوەن لە خەیرۆی 
هاوژینــی كــە 17 ســاڵ لەمەوبــەر زەماوەندیان 
كردبوو. ئەوان بەرلــەوەی زەماوەند بكەن، چەند 
ســاڵێك لە گوندەكەی خۆیاندا ئەڤینداری یەكدی 
بــوون. بیــری دێتەوە هەموو جارێــك پێیدەگوت 
لەیــا، من خەونــی زۆرم هەن و پێویســتیان بە 
ئارامگرتن هەیە. دەبێ بۆ ئەو خەونانە بژین و پارە 
كۆبكەینەوە و بیانهێنینەدی، بەڵام داعش هێلانەی 
ئــەو دوو ئەڤینــدارەی تێكــدا كە رۆژانــە خەیرۆ 
پووشی بۆ دەكێشا: "هەر بەهیوام نەیانكوشتبێ. 
هــەر دەڵێــم رۆژێــك دێ، وەك چــۆن عەدنان و 
منداڵەكان هاتنەوە، ئەویش دێتەوە. دەڵێم بەڵكو 
كەوتبێتە دەستی چەكدارێكی بە ویژدان، هەرچەند 

دەزانم چەكداری بە ویژدان لەوێ نییە".
ئەو رۆژەی عەدنــان گەڕایەوە، برینێكی قووڵ 
بەسەر قۆڵییەوە بوو. لە یەكێك لە نەخۆشخانەكانی 
شــاری دهۆك برینەكەیان بۆ تیمار كرد. عەدنان 
دواتر بۆ دایكی گێڕابووەوە كە ساڵانی لێكدابڕانیان 
چی بەســەر هاتووە. سەرەتا بردبوویانە فێرگەی 
قورئان و خولە شــەرعییەكان و دواتر بۆ فێرگەی 

سەربازی و راهێنان لەسەر چەك.
لە یەكێك لە شەڕەكاندا، عەدنان ناچار دەكەن، 
ئەو چەكەی راهێنانی لەســەر كردووە بەڕاســتی 
بــەكاری بهێنــێ و خەڵكی پێ بكــوژێ :"ئەویان 
بردبووە بەرەی شەڕ، ئۆتۆمبیلێكی بۆمبڕێژكراو لە 
بەردەمیانــدا تەقیبووەوە و وڕ و كاســی كردبوو. 
جارێكی دیكــە برابوونە بەرەیەكی شــەڕ، داعش 
لــەوێ شــكابوو، عەدنان كە لەو شــەڕەدا بریندار 
بووبوو، خۆی حەشاردابوو تاوەكو شەڕەكە تەواو 

بووبوو".

لە شــەڕێكی دیكەدا، عەدنان ناچار دەبێت بە 
جەستە لاوازەكەیەوە بچێتە ژێر لاشەی تێكشكاوی 
یەكێك لــە هــاوڕێ ئێزدییەكانی كە بەســەختی 
برینــدار ببوو. بــەڵام دواجار لەڕێــگای عەبدوڵڵا 
شریم رزگار كرا. ئەو پیاوەی دوای ئەبوو شوجاع، 
زۆرترین جار ناوی دەهێنرێ وەك رزگاركەری كچان 

و ژنان و منداڵانی ئێزدی.  

چەكدارێكی 
داعش گیراوەی 
تەقەمەنییەكانی 
پێ ئامادە 
دەكردین

بە رۆژوو 
بووم و بەدزی 
داعشەكانەوە 
ئاوم 
دەخواردەوە 

ئەو پیاوەی ئافرەتە ئێزدییەكانی 
رزگار دەكرد داعش پێیاندەگوت 
ئەبوو شوجاع

هاوژینی 
چەكدارێكی 
داعش ئێمەی 
فرۆشت

سەفین دزەیی: دەتوانین قەبارەی بازرگانی لەگەڵ توركیا بگەیێنینە 20 ملیار دۆلار 
رووداو - هەولێر

گوتەبێژی حكومەتی هەرێمی كوردستان دەڵێت، دەكرێت لەڕێگەی پەرەپێدان و فراوانكردن و باشتركردنی دەروازەی ئیبراهیم خەلیل یان پێشخابوور، قەبارەی 
بازرگانی لەگەڵ توركیا بگەیێنینە 20 ملیار دۆلار.

ســەفین دزەیی لە كۆنفرانســی ئابووری و بازرگانی هەرێمی كوردســتان و توركیا، گوتارێكی پێشكەشكرد و رایگەیاند: "لە سەرۆكی هەرێم رێزدار نێچیرڤان بارزانی 
بۆ توركیا و دیداری لەگەڵ بەڕێز رەجەب تەییب ئەردۆغان، باســی پەرەپێدان و فراوانكردنی ئابووری و زیادكردنی قەبارەی ئاڵۆگۆڕی بازرگانی لە سەرتاســەری عێراق 

كراوە". دزەیی گوتیشی: "قەباری بازرگانی ئەوەی لەگەڵ عێراق 10 تا 12 ملیار دۆلارە، دەرفەتی ئەوە هەیە ئەو قەبارەیە بۆ 20 ملیار دۆلار بەرزبكرێتەوە".

ئابووری

تۆمارکردنی 
کۆمپانیا تورکی و  
ئێرانییەکان کەمی 
کردووە و ئەمریکی و 
بەریتانییەکان زیادی 
کردووە 

 )فۆتۆ: رووداو(

رەوا عەبدوڵڵا
رووداو - هەولێر

ســەقامگیریی ئاسایش و باشبوونی باری دارایی 
هەرێمی كوردســتان، هەروەها كەمكردنەوەی رۆتین 
لــە تۆماركردنی كۆمپانیاكان، هــۆكار بوون لەوەی 
جارێكــی دیكە كۆمپانیا بیانییەكان روو لە هەرێمی 
كوردستان بكەنەوە. بەرپرسێكی وەزارەتی بازرگانی 
و پیشەســازی دەڵێــت: لە شــەش مانگی یەكەمی 
ئەمســاڵدا بەراود بە ســاڵی رابــردوو، تۆماركردنی 

كۆمپانیاكان زۆر زیادی كردووە.
بەپێی ئاماری بەڕێوەبەرایەتی گشــتیی تۆماری 
كۆمپانیــاكان، تاوەكــو كۆتایی مانگــی حوزەیرانی 
ئەمســاڵ 3.252 كۆمپانیــای بیانــی لــە هەرێمــی 

كوردستان تۆماركراون.
بەپێــی داتاكان، ئــەو كۆمپانیایانەی لە هەرێمی 
كوردســتان تۆماركراون سەر بە 84 وڵاتن و توركیا 
بــە تۆماركردنــی 1.421 كۆمپانیا بــە پلەی یەكەم 
دێــت، ئێران بــە 362 كۆمپانیا، ئیمــارات بە 181 
كۆمپانیــا، لوبنــان بە 178 كۆمپانیــا، بەریتانیا بە 
156 كۆمپانیــا، ئەمەریكا بە 141 كۆمپانیا، ئوردن 
بــە 109 كۆمپانیا، ئەڵمانیا بە87 كۆمپانیا، ئیتالیا 
بــە 63 كۆمپانیــا و رۆمانیــا بــە تۆماركردنــی 42 

كۆمپانیا لە پلەی دووەم تا دەیەم دێن.
بەپێــی داتــاكان، 2011 ســاڵی زێڕینی تۆماری 
كۆمپانیــا بیانییــەكان بــووە، لــەو ســاڵەدا 478 
كۆمپانیــای بیانی دامەزراون، بەڵام بەهۆی شــەڕی 
داعش و قەیرانی دارایی، پاشەكشــەیەكی گەورە لە 
تۆمــاری كۆمپانیــا بیانییەكان بینــرا، بەجۆرێك لە 
ساڵی 2017 تەنیا 22 كۆمپانیای بیانی تۆماركران .
 لە دوو ساڵ و شەش مانگی رابردووشدا بەهۆی 
لەناوبردنــی داعــش و باشــبوونی بــاری ئابــووری 
جارێكــی دیكــە كۆمپانیــا بیانییــەكان روویــان لە 
هەرێمــی كوردســتان كردووەتەوە، بــە جۆرێك لە 
ســاڵی 2018دا 34 كۆمپانیای بیانــی تۆماركراون، 
لە شــەش مانگی یەكەمی ئەمساڵیشدا 33 كۆمپانیا 

تۆماركراون.
لەو 33 كۆمپانیا بیانییەی ئەمســاڵ تۆماركراون 
7 یــان توركین، 6یان ســەنگاپووری، 4 كۆمپانیای 
بەریتانــی، 3 كۆمپانیای ئەمەریكــی، 3 كۆمپانیای 
كەنــەدی، 2 كۆمپانیای ئیماراتی و 6 كۆمپانیاكەی 
دیكــەش كۆمپانیــای ئێرانــی، ئیســپانی، ئیتاڵی، 

میسری، سعودی و ئوردنین .

ئــاراس شــێخ رەئــووف، بەڕێوەبەری گشــتیی 
تۆمــاری كۆمپانیــاكان بــە وەكالەت لــە وەزارەتی 
بازرگانی و پیشەسازی دەڵێت: "سەقامگیریی باری 
ئاسایش و باشبوونی باری دارایی هەرێمی كوردستان 
و ئاســانكاری و نەهێشــتنی رۆتین لە تۆماركردنی 
كۆمپانیــا، هۆكاری زیادبوون و گەڕانەوەی كۆمپانیا 

بیانییەكانە بۆ هەرێمی كوردستان".
لە داتای دوو ســاڵ و شــەش مانگــی رابردووی 
تۆمــاری كۆمپانیاكانــدا دەردەكەوێــت ، بەراورد بە 
ســاڵانی پێشــتر جۆرێك لەپاشەكشــێ لە تۆماری 
كۆمپانیــا توركــی و ئێرانییەكانــدا لــە هەرێمــی 
كوردســتان روویداوە، لە بەرامبەریشدا تۆماركردنی 
و  ئیماراتــی  ئەمەریكــی،  بەریتانــی،  كۆمپانیــای 
ســەنگاپووری بەدی دەكرێت. بۆ نموونە لە ســاڵی 
و 16  توركــی  كۆمپانیــای  و 2016دا 52   2015
كۆمپانیای ئێرانی لەكوردســتان تۆماركراون، بەڵام 

لە دوو ساڵی رابردوودا تەنیا 13 كۆمپانیای توركی 
و 5 كۆمپانیــای ئێرانــی تۆماركــراون، واتە تۆماری 
كۆمپانیای توركی لە دوو ساڵی رابردوودا بەراورد بە 
دوو ســاڵی پێشتر بەڕێژەی 25% و ئێرانی بەڕێژەی 
31% كەمی كردووە. لە بەرامبەریشدا 10 كۆمپانیای 
بەریتانــی، 8 كۆمپانیــای ئیماراتــی، 7 كۆمپانیای 

ئەمەریكی دامەزراون.
ئــاراس رەئــووف دەڵێــت: "هاتنــە پێشــەوەی 
كۆمپانیــا ئەمەریكی و بەریتانی و ئیماراتییەكان بۆ 
پڕكردنەوەی پێویســتییەكانی هەرێمی كوردستانە، 
چونكــە ئــەم كۆمپانیایانە زیاتر لە بــواری نەوت و 
دەرمــان و وەبەرهێنانی دارایی و بانك و راوێژكاریی 
دەكــەن.  كار  گشــتی  بازرگانیــی  و  ئەندازیــاری 
پاشەكشێی كۆمپانیا توركییەكانیش لەوانەیە بەهۆی 
جۆرێك لە تێربوونــی كۆمپانیاكان بێت، چونكە لە 
هەموو ســێكتەرەكان كاردەكــەن و نزیكەی 44%ی 

كۆمپانیا بیانییەكان توركین". 
پشكی شێری كۆمپانیا بیانییەكان بەر پارێزگای 
هەولێــر كەوتــووە، بەجۆرێــك لــە كــۆی 3،252 
كۆمپانیای تۆماركراو 2،371 كۆمپانیایان لە هەولێر 
تۆماركراون كە دەكاتە نزیكەی 73%ی كۆی كۆمپانیا 

تۆماركراوە بیانییەكان.
تەنانەت لە دوو ســاڵ و شەش مانگی رابردوودا 
 82 تۆماركــراو  بیانــی  كۆمپانیــای   89 لەكــۆی 

كۆمپانیایان لە هەولێر تۆماركراون. 
تۆمــاری  بەڕێوەبــەری  وەرتــی،  پشــتیوان 
كۆمپانیاكانــی هەولێــر، دەڵێــت: "ســەقامگیریی 
هەرێمــی  دارایــی  بــاری  باشــبوونی  و  ئاســایش 
كوردســتان، كەمكردنەوەی رۆتین لــە تۆماركردنی 
كۆمپانیــاكان هــۆكار بــوون لــەوەی جارێكی دیكە 
كۆمپانیــا بیانییــەكان روو لە هەرێمی كوردســتان 
بكەنــەوە. بۆ نموونە ســاڵی رابردوو 28 كۆمیانیای 

بیانــی لقیان لــە هەولێر تۆمار كــردووە ، بەڵام لە 
شەش مانگی یەكەمی ئەمساڵدا 33 كۆمپانیا لقیان 
تۆمار كردووە، واتە شــەش مانگی یەكەمی ئەمساڵ 
دوو بەرامبەری ســاڵی رابــردوو كۆمپانیای بیانی لە 

هەولێر تۆمار كراون".
پشــتوان وەرتــی پێیوایــە زیادبوونــی ژمارەی 
كۆمپانیــا بیانییەكان جۆرێك لە گەشــبینی وڵاتان 
هەرێمــی  ئابووریــی  بەداهاتــووی  دەگەیەنێــت 
كوردســتان، هەفتــەی رابــردوو وەفدێكــی ژووری 
بازرگانیــی ئەمەریكــی لەگەڵ چەنــد كۆمپانیایەك 
هاتنــە هەرێمی كوردســتان و چەندین یاداشــتێكی 
ژوورە  و  حكومــەت  لەگــەڵ  لێكتێگەیشــتنیان 
بازرگانییەكانــی هەرێمــی واژوو كرد بــۆ ئەوەی لە 
داهاتوودا هانی كۆمپانیاكانیان بدەن بێنە كوردستان 

و سەرمایەگوزاری بكەن.
بەپێی ئاماری فەرمانگەی لێكۆڵینەوە و زانیاری 

لە دەســتەی وەبەرهێنــان، لەئابــی 2018 تاوەكو 
كۆتایــی حوزەیرانــی 2019 دەســتەی وەبەرهێنان 
مۆڵەتــی بە 863 پرۆژە بە ســەرمایەی نزیكەی 51 

ملیار دۆلار داوە.
 كۆمپانیاكانــی 15 وڵات تەنیــا بــە 43 پــرۆژە 
بە ســەرمایەی نزیكەی 6 ملیــار و 26 ملیۆن دۆلار 

بەشدارییان لە پرۆژەكانی وەبەرهێناندا كردووە.
لــە داتاكانــدا دەردەكەوێــت لــەڕووی ژمــارەی 
پــرۆژەوە كۆمپانیا توركــی و لوبنانییەكان زۆرترین 
پرۆژەیــان وەرگرتــووە، بەڵام لەڕووی ســەرمایەوە 
كۆمپانیــا ئیماراتییەكان لە كەمترین پرۆژە زۆرترین 
ســەرمایەگوزارییان كردووە، بــۆ نموونە توركیا بە 
ســەرمایەی ملیارێــك و 237 ملیــۆن دۆلار كار لــە 
15 پــرۆژەدا دەكات، بــەڵام ئیمارات تەنیا لە ســێ 
پرۆژەدا 3 ملیار و 314 ملیۆن دۆلار سەرمایەگوزاری 

كردووە.
ئاراس شێخ رەئووف دەڵێت: "بۆ ئەوەی سەرنجی 
كۆمپانیا بیانییەكان رابكێشــین و وەبەرهێنان زیاتر 
لە كەرتی پیشەســازی و كشــتوكاڵی و گەشتیاریدا 
بكەن، دەبێت ئیمتیازات بە كۆمپانیاكان بدەین و و 
سیســتەمی بانكی كارا بێت و ناوچەی پیشەسازی 
یاســای پاراســتنی بەرهــەم و  باشــت هەبــێ و 
بەكاربەر كارابێت، هەروەها یاســاكانی وەبەرهێنان 
و گەشــەپێدانی پیشەســازی هەمــوار بكەینــەوە و 

بیگونجێنین لەگەڵ سەردەمی ئێستا".

كۆمپانیا بیانییەكان 
روو لە هەرێمی كوردستان دەكەنەوە

لە شەش مانگی رابردوودا 33 كۆمپانیای بیانی لە هەرێمی كوردستان تۆماركراون

رەوا عەبدوڵڵا
رووداو - هەولێر

 لە عێراق خواستێكی زۆر لەسەر شووشەوات و 
جوانكاریی نێوماڵ هەیە، ساڵانە بۆ وەڵامدانەوەی 
ئەم خواستە بازرگانان و كۆمپانیا بازرگانییەكان 
بایــی نزیكەی 600 ملیۆن دۆلار شووشــەوات و 

جوانكاریی نێو ماڵ هاوردە دەكەن. 
وەزارەتــی بازرگانــی و پیشەســازی، هیــچ 
ئامارێكــی نییــە لەبــارەی بــڕ و بەهــای كاڵای 
جوانكاریــی نێو مــاڵ و ئەو شووشــەواتەی كە 
بازرگانــان هــاوردەی دەكەن، چونكــە ئەوان لە 
بەخشــینی مۆڵەت ناچنە نێو وردەكاریی كاڵای 
هاوردەكراوەوە، بەڵام بەگوتەی بازرگانان، بەپێی 
خواستی بازاڕ، ساڵانە بایی نزیكەی 600 ملیۆن 
دۆلار شووشەوات و جوانكاریی نێوماڵ لە وڵاتانی 
چین، توركیــا، ئێران و ئیمارات و هەندێ وڵاتی 
دیكەوە هاوردە دەكەن. ئەم كاڵایانە بەشێكی لە 
هەرێمی كوردســتان ساغ دەكرێنەوە، بەشەكەی 

دیكەشی هەناردەی شارەكانی عێراق دەكرێت.
رێبوار خدر كە بازرگانێكی شــاری هەولێرە، 
ساڵانە بایی نزیكەی 5 ملیۆن دۆلار شووشەوات لە 
چین و توركیا، ئێران و ئیماراتەوە هاوردە دەكات 
و دەڵێت: "لە هەرێمی كوردســتان و شارەكانی 
عێراق خواستێكی زۆر لەسەر كڕینی شووشەوات 
و جوانكاریی نێوماڵ و پێویســتییەكانی مەتبەخ 
هەیــە، بۆیە كێبڕكێیەكی تونــد لەنێو بازرگانان 
هەیــە، هەر بازرگانێــك دەیەوێت لەڕێی دیزاینی 
جوانەوە سەرنجی كڕیار بۆ لای خۆی رابكێشێ".
 رێبوار خدر كە 13 ســاڵە بەم بازرگانییەوە 
خەریكە و بۆ نمایشــكردنی كاڵاكانی پێشانگەی 
تایبەتی لە بازاڕی شێخەڵای هەولێر هەیە، بەپێی 
خواســتی بازاڕ هەمــوو جۆرە كاڵایــەك هاوردە 

دەكات، بەڵام زۆرتر بە پێویستییەكانی مەتبەخ 
ناوبانگی دەركردووە، بەتایبەتیش ســێتی قاپی 
فەخفــووری، پیاڵە و پــەرداخ و مەنجەڵ. تەنیا 
ئەمســاڵ بایی 2.5 ملیــۆن دۆلار لەو كاڵایەنەی 
لە ئێــران هاوردە كردووە، لە چینیش بایی 1.5 
ملیــۆن دۆلار و لــە توركیاش بایــی 300 هەزار 

دۆلار.
رێبوار گوتی: "چین و ئێران لە پێویستییەكانی 
مەتبەخ، توركیا و ئیماراتیش لە جوانكاریی نێو 
ماڵ زۆر بەهێزن، بازرگانان ساڵانە تەنیا لە چین 
و ئێرانەوە بایی زیاتر لە 400 تاوەكو 500 ملیۆن 
دۆلار شووشــەوات و پێویســتییەكانی مەتبــەخ 

هاوردە دەكەن. لە توركیا و ئیماراتیشەوە بڕێكی 
زۆر جوانكاریــی نێومــاڵ و شووشــەوات هاوردە 
دەكرێ، بۆیە مەزەندە دەكەم ساڵانە بایی زیاتر 
لــە 600 ملیۆن دۆلار شووشــەوات و جوانكاریی 
نێوماڵ و پێویستییەكانی مەتبەخ هاوردە بكرێن".
بەهــۆی كاڵای جۆراوجۆرەوە، هەر بازرگان و 

پێشانگەیەك بووەتە بریكاری چەند كارگەیەك لە 
چین و ئێران و توركیا و بۆ راكێشانی سەرنجی 

كڕیاریش، دیزانی تایبەت بە خۆیان هەیە.
بــەم  زۆر  "خەڵكێكــی  دەڵێــت:  رێبــوار 
بازرگانییــەوە خەریكن، كۆمپانیای وا لە هەولێر 
هەیــە تەنیا لە چین ســاڵانە بایــی 50 تا 100 
ملیۆن دۆلار شووشەوات و پێویستیەكانی مەتبەخ 

هاوردە دەكات".
دیار خۆشناو، بازرگانێكی دیكەی شووشەوات 
و جوانكاریی نێوماڵە، ســاڵانە بایی یەك ملیۆن 
دۆلار كاڵای جۆراوجــۆر لــە توركیــاوە هــاوردە 
دەكات و 75%ی كاڵاكانــی بــە پێشــانگەكانی 
هەرێمی كوردستان و 25%ی بە شارەكانی عێراق 

دەفرۆشێت.
دیار خۆشــناو كــە زیاتر پیاڵە و پــەرداخ و 
جوانكاریــی ناومــاڵ هــاوردە دەكات، دەڵێــت: 
"بێجگە لە بازرگانی بچووك و خاوەن پێشانگەكان 
كــە زۆر جار خۆیان كاڵا لە توركیا دەهێنن، 25 
تاوەكــو 30 بازرگانی گــەورەش لە هەولێر هەن 
تەنیا لە توركیا كاڵا هاوردە دەكەن. بەشێوەیەكی 
گشــتی ســاڵانە بایی زیاتر لە 100 ملیۆن دۆلار 
شووشــەوات و جوانكاری و پێویستییەكانی نێو 

ماڵ لە توركیاوە هاوردە دەكرێت". 
و  شووشــەوات  فرۆشــتنی  پێشــانگەكانی 
جوانكاریــی نێو ماڵ رۆژ لــە دوای رۆژ ژمارەیان 
لەزیادبووندایــە، بەپێی ئامارێكــی نافەرمی كە 
دراوەتــە )رووداو(، تەنیــا لەنێو شــاری هەولێر 
زیاتر لە 450 پێشــانگەی تایبەت بە فرۆشــتنی 
شووشــەوات و جوانكاریــی نێــو مــاڵ هەیە، لە 
زۆربەی سوپەرماركێت و مۆڵەكانیش ئەم كاڵایانە 

دەفرۆشرێن.
ســالار جەعفــەر، خاوەنــی پێشــانگەیەكی 
شووشــەوات لــە شــاری هەولێــر كــە پێشــتر 

جوملەفرۆشی پلاستیك بووە، ئێستا شووشەوات 
لە چین و توركیا و ئێرانەوە هاوردە دەكات.

سالار دەڵێت: "هەرچەندە فرۆشی ئەمساڵمان 
بەراورد بە ســاڵی رابــردوو زۆر باش نییە، بەڵام 
لە سەرەتای ئەمساڵەوە بایی نزیكەی 200 هەزار 
دۆلار كاڵای جوانكاریــی نێوماڵم تەنیا لە توركیا 

هاوردە كردووە، بەشی زۆریشیم فرۆشتووە".
بەگوتەی بازرگانان، نزیكەی 80%ی هاوردەی 
كاڵای شووشــەوات و جوانكاریــی نێومــاڵ لــە 
عێراق چینین، بەشــەكەی دیكەی زیاتر توركی 
و ئێرانین، كەمێكیشی لە ئیماراتەوە دێت، بەڵام 
توركیــا لەڕێی دابینكردنی خەرجیی بەشــداریی 
بازرگان و خاوەن كۆمپانیاكان لە پێشــانگەكان 
لە هەوڵی راكێشانی سەرنجی بازرگاكاناندایە بۆ 
ئەوەی زۆرترین كاڵا لە توركیاوە هاوردە بكەن. 

ســالار دەڵێــت: "دیزاینــی كاڵای توركــی لە 
ئێرانی و چینی جوانترە، بەڵام نرخی بەرزە، بۆیە 
فرۆشــی وەك كاڵای چینی و ئێرانی نییە، بەڵام 
لەگەڵ ئەوەشدا كڕیاری تایبەتی هەیە و قازانجی 

لە كاڵای ئێرانی و چینی باشترە". 
 نهێنی سەركەوتنی پێشانگەكانی شووشەوات 
و جوانكاریی نێوماڵ فرۆشی كاڵاكانیانە لەرێگەی 
ئۆنلاین، ئەویش بە ســوود وەرگرتن لە نمایشی 
كاڵاكانیــان لەســەر تــۆڕە كۆمەڵایەتییــەكان و 
سپۆنســەركردنی پەیجەكانیان بۆ ئەوەی لەلای 
زۆرتریــن بەشــداربووی تــۆڕە كۆمەڵایەتییەكان 
دەربكەوێت، لەم رێگەیەوە توانیویانە دەســتیان 

بە كڕیاری دوورترین شوێن بگات.
بارەیــەوە دەڵێــت:  لــەو  ســالار جەعفــەر 
"زۆرترین فرۆشمان لە رێگەی ئۆنلاینەوەیە، لەم 
رێگەیەوە توانیومانە كاڵاكانمان بە هەموو شار و 
شــارۆچكەكانی هەرێمی كوردستان و شارەكانی 

عێراق بفرۆشین".

ساڵانە 600 ملیۆن دۆلار 
بە شووشەوات و جوانكاریی نێو ماڵ دەدرێ

450 پێشانگەی تایبەت بە فرۆشتنی شووشەوات و جوانكاری نێو ماڵ لە هەولێر هەن

توركیا و عێراق.. وزە بەیەكدی دەدەن یان 
وزەی یەكدی دەبڕن؟ 

 توركیا ساڵانە بایی 50 - 60 ملیار دۆلار نەوت و گاز لە دەرەوە دەكڕێ

 كەمیی خواست لەسەر نەوت، كاریگەریی كەمبوونەوەی نەوتی ئێرانی لەسەر بازاڕی وزە بێ بایەخ كردووە

توركیــا و عێــراق پەیوەندیی ئابــووری و ئەمنی 
بەیەكیانەوە دەبەســتێتەوە، ماوەیەكی زۆرە توركیا 
ســێ شــتی لە عێراق دەوێــت: یەكەم، ئاسایشــی 
سنوور )پرسی پەكەكە(. دووەم، ئاسایشی ئاو )ئاو 
رەگەزێكی گرنگــی وزەیە. هەڕەشــەی ئاو تەنانەت 
وجــودی عێــراق دەخاتــە مەترســییەوە، بنیاتنانی 
بەنداوی ئەلیسۆ لەلایەن توركیاوە نیوە زیاتری ئاوی 
دیجلە كەم دەكاتەوە(. پرسی سێیەمیش مەسەلەی 
نەوت و غازی سروشــتییە. هەرێمی كوردســتانیش 
بەتایبەتــی كابینــەی نــۆ لەبــەردەم ئەگــەرەكان، 
دەرفەتەكان، مەترسییەكانی ئەو فاكتانەدایە، ئەمڕۆ 
حكومەتی عێراق و توركیا و هەرێمی كوردســتانیش 

لە بەردەم خوێندنەوە و زانینی ئەم پێدراوانەدان:

یەكــەم: كاتێك لە نێوان ســاڵانی 1980 تاوەكو 
2003 ئابڵوقەی نێودەوڵەتی لەسەر حكومەتی عێراق 
بــوو، ئەمە بەرژەوەندی و ئاڵوگــۆڕە ئابوورییەكانی 
توركیاشــی خســتە مەترســییەوە، زۆر ســەرچاوە 
زیانەكانــی توركیــا بــە 54 ملیــار دۆلاری ئەوكاتە 

دەخەمڵێنن. 
دووەم: توركیا لە ژێر كاریگەریی ئێجگار گەورەی 
جیۆپۆڵەتیكدایە، زێدەڕۆیی نییە بڵێین جیۆپۆڵەتیك 
توركیای كردووە بە حاڵەتێكی تایبەت لە پەیوەندییە 
نێودەوڵەتییەكانــدا، بۆیــە زۆرجــار هــەر رووداوێك 
لەناوچەكە لە سفرەوە توركیای گەیاندووەتە لوتكە. 
بــە پێچەوانەشــەوە لــە لوتكەوە بەخێرایــی گلۆری 
كردووەتــەوە بــۆ خــواری خــوارەوە. بۆیــە زۆرجار 
وەزارەتــی دەرەوەی توركیــا ناتوانــێ پێشــبینی 
رووداوەكانــی ناوچەكــە بــكات، چونكــە یەكێك لە 
بنچینەكانی بیركردنەوە لە سیاسەتی دەرەوە پێگەی 
جوگرافی و سیاســی و جوگرافیای- ئابوورییە. واتە 
نوخبــەی سیاســی و بیركــەرەوەكان لــە توركیا لە 
"رووداو- Event" دەترسن. بۆ نموونە توركیا پارتی 
دیموكراتی كوردستان زۆر بە گرنگ دەزانێت بۆ خۆی، 
لە ڕابردووشدا پێگە و كەسێتی نێچیرڤان بارزانییان 

زۆر پــێ پەســەند بووە، لەبەر ئــەوەی وەك خۆیان 
هەندێجار نەیانشاردووەتەوە، رەنگە سبەی رووداوێك 
رووبدات پەكەكە یان هەر هێزێكی دیكە بێتە پێشەوە 
كــە دڵخــوازی ئەوان نەبێت، رەنگە باشــتریش بێت 
لەوان، بەڵام لە رووداوەكە دەترسن. هەتا ئەو رۆژەی 
بەهاری عەرەبی روویدا توركیا پێشــبینی نەكردبوو، 
روویدا و هەموو هاوكێشە ناوچەییەكانی توركیای بە 
نێگەتیڤ گــۆڕی. چونكە توركیا ئەزموونێكی زۆری 
لەگــەڵ ســەرۆكی كابینەی نــۆ )مەســرور بارزانی( 
نییە، تەنانەت لەمیش دەترســێ، بۆیە لەسەر مێزی 
بلاكجاكەكە قوتوویەكی دیكەی كردووەتەوە، ئەویش 

بە پەیوەندیی گەرموگوڕ لەگەڵ بەغدا. 
ســاڵی 2003 رژێمی ســەددام حوسێن لە عێراق 
رووخا، ســەددام حوسێن ئەگەرچی وەك توركەكان 
سوننە بوو، بەڵام گوێڕایەڵی توركیا و هیچ وڵاتێكی 
ناوچەكــە نەبوو، بەڵام بۆ توركیا رووخانی ســەددام 
كارەســاتێكی ناوچەیی بوو؟ چونكە نووری مالیكی 
هات و هەشــت ســاڵ ســەرۆكوەزیران بوو، بەهۆی 
نزیكییەكــەی لە ئێران هەمــوو خەونەكانی توركیای 
لــە عێــراق لەگۆڕنا. دوای ئــەوەش حەیدەر عەبادی 
بووە سەرۆكوەزیران و دیسان نەیهێشت خواستەكانی 

توركیا لە عێراق بەدی بێن. 

سێیەم: ئێستاش سێ سەرۆكایەتی نوێ لە عێراق 
هەیە، لەماوەی چوار مانگدا ســەرۆك كۆماری عێراق 
دوو جار سەردانی توركیای كردووە. سەرۆكوەزیرانی 
عێــراق عــادل عەبدولمەهدیــش جارێــك ســەردانی 
توركیای كــردووە، وەزیری دەرەوەی توركیا جارێك 
هاتووەتە عێراق، بڕیاریشە كۆتایی ئەمساڵ، رەجەب 
تەیب ئەردۆگان، ســەرۆككۆماری توركیا ســەردانی 
عێــراق بكات، ئەمە بۆ؟ لێكەوتەیەكی ئەمە لەســەر 
حیســابی بنكۆڵكردنی كیانی هەرێمی كوردســتانە 
لەلایەن سەرۆك كۆمارەوە، ئەوەش بڕیاری كردنەوەی 
مەرزێك "سنوورێكی وشكانی هاتوچۆیە" لە سنووری 
حكومەتــی عێراقــەوە بــۆ توركیا. بێگومــان ئەمە 
ســەرەتا لێدانە لە مــەرزی نێودەوڵەتیــی ئیبراهیم 
خەلیــل، دواجاریــش لێــدان و بەرگرتنــە بە هێڵی 
بۆڕیی نەوتی كوردستان و ئەگەری بەهێزیش ئەوەیە 
وابكەن لە قەتەرەوە بەناو خاكی عێراقدا هێڵی نەوت 
ببەنە توركیا. دیارە هەرێمی كوردســتان سنوورێكی 
جوگرافــی دیاریكــراوی بە فەرمی نووســراوی نییە، 
ئەمــەش وا دەكات بۆردومانەكانــی توركیــا و بــە 

ناحەق شەهیدكردنی خەڵكی سڤیل لە خاكی عێراقدا 
حكومەتی عێراق بەرپرس بكا لە هەڵوێست نواندن، 
گوایە خەڵكی سنووری رانیە و باڵەكایەتی و ئامێدی 

عێراقی نین؟! 

چوارەم: بەپێی دوا ئامار و زانیاری، 11 بنكەی 
ســەربازیی توركیا لە خاكی هەرێمی كوردستاندان، 
واتــە لــە خاكــی عێراقدان بــە بیانووی لێــدان لە 
پەكەكە، توركیا هەقی خۆیەتی سنوورەكانی خۆی 
بپارێــزێ و كــون و كەلەبەرەكان بگرێت، بەڵام ئەم 
ســەردانانەی سەرۆك كۆماری عێراق و گەرموگوڕی 
بەپلــەی ئیمتیاز ئەوەیە كە هــەوڵ بدەن 11 بنكە 
ســەربازییەكە بــە یاســایی بكــەن، لــە عێراقەوە 
یاســایەكی نوێی بۆ دەربكەن )ئەوەشــیان لەسەر 
حیســابی خاكی كوردستان(، ئەمەش لە كاتێكدایە 

خەڵكی بەســرە دوو ساڵە ناڕەزایەتی دەردەبڕن كە 
ئــاو و كارەبایــان نییە، كەچــی رێبەرانی عێراق لە 
هەوڵــی ئەوەدان یاســا بۆ هێزی بێگانــە دەربكەن 
لەنــاو خاكی خۆیاندا، لەكاتێكــدا 600 هەزار دۆنم 
زەوی كشــتوكاڵی بەهۆی گرتنەوەی ئاوی دیجلەوە 
بێكەڵــك بــوون و عێراق كەوتووەتە بەر مەترســی 

.)Desertification -بەبیابانبوون(
 

پێنجەم: توركیا و نەوتی كوردستان دوو بابەتی 
ســتراتیژین، بەڵام توركیا بە ڕووكەش دەیەوێ وای 
نیشــان بدات كە پرســی پەكەكە بۆ ئەو یەكەمە و 
پرســی وزە دووەمە. توركیا لە ســاڵی 2016 بایی 
60 ملیــار دۆلار نەوت و غازی سروشــتیی كڕیوە، 
بەپێی پەیمانگەی ئاماری توركی )TÜİK( ، توركیا 
بــۆ هاوردەكردنــی وزە )نــەوت و غاز( لە ســاڵی 

)2018(دا )42،99( ملیــار دۆلاری خەرج كردووە، 
ئەمەش دەكاتــە )19.2%( ی بودجەی ئەو وڵاتە. 
بەگشتی توركیا ساڵانە لە نێوان )50 - 60( ملیار 
دۆلاری پێویســتە بۆ هاوردەكردنی غازی سروشتی 
بە پلەی یەك و ئینجا نەوت لە هەریەكە لە رووسیا 
كــە )52.94%( ی پێدوایســتی غــازی توركیا پڕ 
دەكاتەوە. دوای ئەو ئێران )16.62%(ی پێداویستی 
غازی توركیا دابین دەكات )ئەمە بێجگە لە نەوتی 
خاو(، هەروەها ئازەربایجان و نەیجیریاش بەشێكن 
لــە پڕكردنــەوەی پێداویســتیەكانی وزەی توركیا. 
لــە ســاڵی )2019( دا پێشــبینی دەكرێت بڕێكی 
زۆر زیاتــر لــە بودجەی توركیا بــۆ كڕینی نەوت و 
غــاز بێت، ئەمەش لەبەرئەوەی ئەو وڵاتە خواســتە 
نێوخۆییەكانــی بــۆ ســووتەمەنی زیادی كــردووە. 
هەروەها نرخی نەوتیش بەرزبووەتەوە. لەهەمانكاتدا 

توركیا چووەتە ژێر باری ســزا ئابوورییەكانی ئێران 
لەلایــەن ئەمریكاوە، ئایا چــۆن جێگەی ئەو نەوتە 
خاوە پڕ بكاتەوە كە لە ئێرانەوە پێشــتر هاوردەی 
دەكــرد؟ ناتوانــێ لە ســعودیەوە هــاوردەی بكات 
چونكە كێشەی سیاسیی قووڵیان لە نێواندا هەیە. 
ناتوانــێ وا بە خێرایی لە قەتەرەوە هاوردەی بكات 
چونكە تێچوویەكی زۆری دەوێ. هەروەها كۆمپانیای 
تـــۆپراشی توركی كە تەواوی پاڵاوگە نەوتییەكانی 
توركیای دیزاین كردووە، پاڵاوگەكان وا دروستكراون 
كە تەنیا نەوتی قورس بپاڵێون، ئەگەر توركیا ناچار 
بكرێــت هەر جۆرێكی دیكە لە نەوت هاوردە بكات، 
دەبێت دەستكاری پاڵاوگەكانی بكات كە تێچوویەكی 
زۆری دەوێ، كەواتــە نزیكترین و گونجاوترین رێگە 
نەوتی مامناوەندی و قورسی هەرێمی كوردستانە. 

دواجــار، توركیــا وزە لە شــەرعیەتی مێژوویی 
خۆی وەردەگــرێ لە عێراق، كاتێك دوای یەكەمین 
نەخۆشــەكە  پیــاوە  میراتــی  جەنگــی جیهانــی 
"ئیمپراتۆریەتی عوســمانی" لەنێوان ئیمپریالیزمی 
بەریتانــی و فەڕەنســیدا دابــەش كــرا، ویلایەتــی 
بەســرەو بەغدا و مووســڵ پێكەوە لكێنران و لەژێر 
ئینتیدابــی بەریتانیــدا دەوڵەتــی عێراق درووســت 
بــوو. بــەڵام ئەمە بۆ توركیاش بــێ رێگری نابێت، 
كارتــی گــەورەش بەدەســت رێبەرانــی كابینــەی 
نــۆی حكومەتی هەرێمەوەیە، سیســتمی ئاكپارتی 
بەڕێبەرایەتی ئەردۆگان لە ئیتنۆ- نەیشــناڵیزمەوە 
بەرەو ئیسلامگەراییەكی دەسەڵاتخواز، بەرئەنجامی 
ئەم سیاســەتەش توركیای وا لێكردووە كە نەهێڵن 
لە هیچ شــوێنێكی دەریای ناوەڕاستدا هیچ رۆڵێكی 
هەبێــت، لە یۆنانەوە بۆ میســر و بۆ ئیســرائیل و 
بۆ قوبرس رێككەوتنی گەورە هەیە لەســەر پرسی 
هێڵەكانی وزەی دەریای ناوەڕاست، هەندێ لە تینك 
تانكەكانیان بانگەشــەی ئــەوە دەكەن كە هەرێمی 
كوردســتان و نەوت و غازەكــەی بگەیەننە دەریای 
ناوەڕاســت و بیكەنە بەشێك لەو كوتلە گەورەیەی 
وزە كە ئێســتا ئەو وڵاتانە سەرقاڵین بەبێ ئەوەی 
هێڵی نەوت و غازەكەی بە خاكی توركیادا تێپەڕبێت، 
ئەمەشیان ناوناوە ستراتیجی ئابڵوقەدانی ئەردۆگان.

* بەهــرۆز جەعفــەر، ســەرۆكی ئینســتتیوتی 
هەرێمایەتــی،  توێژینــەوەی  بــۆ  مێدیتریانەیــە 
خوێنــدكاری دكتــۆرا لــە پەیوەندییــە ئابوورییــە 

نێودەوڵەتییەكان.

بەهرۆز جەعفەر*

باشترین جێگرەوەی نەوتی ئێران بۆ توركیا 
نەوتی قورس و مامناوەندیی هەرێمی كوردستانە

پێشبینی ناكرێت ئەمساڵ نرخی نەوت بگاتە 80 دۆلار

یادگار سدیق

بــازاڕی وزە یەكێكە لەو بازاڕانەی دەكەوێتە 
ژێر كاریگەریی هۆكاری جیاواز، بەڵام هیچكات 
هێندەی ئێســتا كۆمەڵێك هــۆكار بەو راددەیە 
كاریگەرییــان لەســەر ئــەو بازاڕە نەبــووە. لە 
هــۆكارە دیارەكانیــش كە یاری بــە نرخی وزە 
دەكــەن بریتین لــە جەنگی بازرگانیــی نێوان 
وڵاتانی جیهان، كەمبوونەوەی خواســت لەسەر 
نەوتــی خــاو، گەمــارۆ ئابوورییەكانی ئەمریكا 
لەسەر ئێران و ڤەنزوێللا، هەروەها ناكۆكییەكانی 

واشنتن لەگەڵ تاران لە رۆژهەڵاتی ناوەڕاست.
ناكۆكییەكانی ئەمریــكا و ئێران یەكێكە لە 
فاكتەرە گرنگەكانی ئاراستەكردنی بازاڕی وزە، 
بەڵام ئەوەی جێی ســەرنجە، ئــەو ناكۆكییانە 
نەبوونەتە هۆی بەرزبوونەوەی نرخەكانی نەوت، 
تەنانــەت بە پێچەوانــەوە زێدەبــاری دابەزینی 
ئاســتی هەناردەی نەوتی ئێــران بۆ بازاڕەكانی 
جیهــان بە بــڕی دوو ملیۆن بەرمیــل لە دوای 
نیوەی دووەمی ساڵی رابردووەوە، نرخی نەوت 
رووی لــە دابەزین كردووە، كاتێك نرخی نەوت 
بەو هۆیەوە لە كۆتایی ئەیلولی رابردوو گەیشتە 
بەرزترین ئاستی لە چوار ساڵی رابردوودا و بۆ 

86.26 دۆلار بەرزبووەوە.
لەلایــەن  كــە  توێژینەوەیــەك  بەگوێــرەی 
)cnbc( لــە نێوان شــارەزایانی بازاڕی نەوت 
كــراوە، جیۆپۆلەتیــك تەنیا بە رێــژەی %14 
كاریگەری لەســەر ئاراســتەكردنی نرخی نەوت 
هەیە، بەڵام بە تەنیا خواســت بە رێژەی %41 
كاریگەری لەسەر نرخی نەوت دروست دەكات. 
هەروەهــا ناكۆكییــە بازرگانییەكانــی ئەمریكا 
لەگەڵ وڵاتانی دیكە بە رێژەی 18% كاریگەری 
لەسەر نرخی وزە هەیە، لە كاتێكدا لەو ماوەیەدا 
ئەمریكا و چین لە جەنگێكی بازرگانیی بەهێزدا 
بــوون، ئەمــەش كاریگەریــی ســزاكانی ســەر 
ئێرانی بۆ بازاڕی وزە ســووك كردووە. بەهۆی 
خاوبوونــەوەی گەشــەی ئابــووری، خواســتی 
جیهان لەســەر نەوتی خاو كەمی كرد، ئەمەش 
لە كاتێكدا بوو كە بەرهەمهێنانی نەوتی ئەمریكا 
زیــادی كرد و بە گوێرەی شــارەزایان بەڕێژەی 
9% كاریگــەری لەســەر نرخی نــەوت دادەنێ، 
ئــەوەش هــۆكاری ســەرەكیی كەمكردنــەوەی 
كاریگەرییەكانی كێشــەی ئێرانە لەسەر بازاڕی 

وزە.
شارەزایانی نەوت پێشبینی دەكەن لانیكەم 
تاكو شەش مانگی داهاتوو هیچ كۆبوونەوەیەكی 
ئەمریــكا  و  ئێــران  نێــوان  لــە  ئامانجــدار 
بەڕێوەنەچێــت، زیاتــر لە نیوەی شــارەزایانی 
بەشدار وای دەبینن هیچ رووبەڕووبوونەوەیەكی 
راستەوخۆ لە نێوان هەردوو وڵاتەكە روونادات، 
تەنیا بە ئامانجگرتنی هەردوولا نەبێت لە رێگە و 
شێوازی بچووك كە دەتوانیت بازاڕی وزە لە ژێر 

كاریگەری خۆی بهێڵێتەوە.
بەگوێرەی دامەزراوەكە، هەندێك پێشــبینی 
دەكــەن لــە ماوەی شــەش مانگ یــان زیاتردا 
ئەمریــكا و ئێــران دەســت بە گفتوگــۆ بكەن. 
هەندێكیش پێشبینی دەستپێكردنی دانوستاندن 
لە نێوان سێ بۆ شەش مانگ دەكەن. نزیكەی 
36%ی شــارەزایان پێشبینی هێرشی سەربازی 

ناكەن، بەڵام 18% پێشبینی شەڕ و پێكدادانی 
بچــووك دەكــەن لەســەر ئــاوەكان. 23%یش 
پێشــبینی هێرشــی مووشــەكیی ســنووردار 
دەكەن. تەنیا 9% پێشبینی هێرشی مووشەكیی 

دوورهاوێژ دەكەن.
شارەزایانی بازاڕی وزە خواست لەسەر نەوتی 
خاو بە گەورەترین كاریگەری بۆ ئاراستەكردنی 
نرخەكانی نەوت دادەنێن و دەڵێن ئاراستەكردنی 
نرخی نــەوت پەیوەندیدارە بــە بەرزبوونەوە و 
دابەزینی خواســت لەســەر نەوتی خاو. ئێستا 
خواست لەسەر نەوتی خاو بەهۆی پاشەكشەی 
گەشــەی ئابووریی گــەورە بەكاربەرانی نەوت، 
بــە تایبەت ئەمریــكا و چین و وڵاتانی ناوچەی 
یەكێتیی ئەوروپا، كەوتووەتە ژێر گوشــارەوە. 
تا دێت دامەزراوەكان ئاســتی گەشەی خواست 
لەســەر نەوتی خاو كەم دەكەنەوە. بەگوێرەی 
دوایین راپۆرتی هەریەكە لە رێكخراوی ئۆپێك و 
ئاژانسی نێودەوڵەتیی وزە كە پێداچوونەوەیان 
بۆ پێشــبینییەكانی گەشــەی خواست لەسەر 
نەوتــی خاو كردووە، پێشــبینی دەكەن رۆژانە 
1.14 ملیۆن تا 1.2 ملیۆن بەرمیل گەشەكردن 
بەخۆوە ببینێت. هاوكات سندووقی نێودەوڵەتیی 
دراویش پێشبینی بۆ گەشەی ئابووریی ئەمریكا، 
ئەوروپا، ژاپۆن و، بەگشتی جیهان دابەزاندووە. 
دامەزراوەكە پێشبینی دەكات ئابووریی جیهان 
ئەمساڵ تەنیا بەڕێژەی 3.3 گەشە بكات، ئەمە 
لە كاتێكدا لە دەستپێكی ئەمساڵ رێكخراوەكە 
پێشبینی 3.5ی كردبوو، بەڵام پێشبینی دەكات 
گەشــەی ئابووریی جیهان لە ساڵی داهاتوو بۆ 

3.6 بەرزببێتەوە.
هەرچەندە بەگوێرەی ئامارەكان هاوردەكردنی 
نەوتی خاو لەلایەن چین لە ماوەی پێنج مانگی 
یەكەمــی ئەمســاڵدا بە بــەراورد لەگەڵ هەمان 
ماوەی ســاڵی رابردوو 7.6% بــەرز بووەتەوە، 
بەڵام ئامارەكان ئاماژە بە دابەزینی بەردەوامی 
ئاســتی هاوردەكردنــی نەوت دەكــەن بەهۆی 

خاوبوونەوەی گەشــەی ئابووریی ئەو وڵاتە. بە 
گوێــرەی ئامارە فەرمییەكانی حكومەتی چین، 
تێكــڕای هاوردەكردنــی نەوت لــە مانگی ئایار 
40.23 ملیــۆن تۆن بــووە، ئەمە لەكاتێكدا لە 
نیســانی ئەمساڵ قەبارەكە 43.73 ملیۆن تۆن 
بووە، ئەوەش ئاســتی هاوردەكردنی نەوتی بۆ 

9.47 ملیۆن بەرمیلی رۆژانە دابەزاندووە. 
هاوكات لەگــەڵ بەرزبوونــەوەی بەردەوامی 
ئاســتی بەرهەمهێنانی نەوتی ئەمریــكا رۆژانە 
بۆ 12.1 ملیۆن بەرمیل كە پێشــبینی دەكرێ 
بگاتە 12.5 ملیۆن بەرمیل تا كۆتایی ئەمساڵ، 
چالاكیــی ئابووریــی ئەمریــكاش بەردەوامە لە 
دابەزین، بە گوێرەی پێنوێنی گەنجینەی فیدراڵی 
بانكــی داڵاس بۆ چالاكیی كارگەكانی ئەمریكا، 
لــە مانگــی حوزەیــران بۆ 12.1 پاشەكشــەی 
كردووە، ئەوەش نزمترین خوێندنەوەیە لە دوای 

حوزەیرانی 2016.
 

ئەمساڵ نرخی نەوت لەژێر
 80 دۆلار دەمێنێتەوە

42 ئابوورینــاس و شــرۆڤەكار لــە رۆیتەرز 
پێشبینی دەكەن نرخی نەوتی خاوی برێنت بە 
تێكڕا ئەمســاڵ لە ژێــر 70 دۆلار بمێنێتەوە و 
67.59 دۆلار بێــت بۆ هەر بەرمیلێك. هاوكات 
بەگوێــرەی پێشــبینی 52%ی شــرۆڤەكارانی 
بەشدار لە توێژنەوەیەكی سی ئێن بی سی، تا 
ئابی ئەمساڵ نرخی نەوتی خاوی برێنت لە نێوان 
ئاســتەكانی 60 بۆ 70 دۆلار بۆ هەر بەرمیلێك 
جووڵە دەكات، تەنیا 38%یان پێشبینی دەكەن 
نرخی نەوت بۆ سەرووی 70 دۆلار بەرزبێتەوە، 

بەڵام لە ژێر 80% دۆلاریش دەمێنێتەوە.
ئەگەرچــی نرخەكانــی نەوت ئێســتا لەژێر 
كاریگەریــی كەمبوونەوەی خواســت مامەڵەی 
پێوە دەكرێت، بەڵام لە هەمانكاتدا توندكردنی 
گەمارۆ ئابوورییەكانی ســەر ئێران و ڤەنزوێللا 

لەلایــەن ئەمریــكا و مەترســیی جیۆپۆڵەتیك 
دەتوانــن كاریگەرییەكانــی ســنووردار بكەن، 
بەرزبوونــەوەی  دووبــارە  ئەوەشــدا  لەگــەڵ 
گەشــەی ئابووریــی جیهان لە ســاڵی 2020 و 
هێوربوونەوەی ناكۆكییە بازرگانییەكانی نێوان 
وڵاتانــی جیهــان بە تایبەت واشــنتن و پەكین 
لــە كۆبوونەوەی ئەمجارەی گرووپی بیســت لە 
ژاپــۆن، هەروەها پێشــبینییەكان بۆ گفتوگۆی 
نێوان تاران و واشــنتن لە دوای شــەش مانگی 
داهاتوو، دەتوانێت ســاڵی داهاتوو نرخی نەوت 

لەم ئاستەی ئێستا زیاتر بەرز بكاتەوە.

ئەو هۆكارانەی ئەمساڵ نرخی نەوت ئاراستە دەكەن

لە ساڵی 2017 وە هەیە

یاری پەبجی:

پەروین چاكار، خانمە ئۆپێراخوێنی كورد بۆ )رووداو(:

هونەری

جانۆ رۆژبەیانی

تاراوگە مەرگی منداڵێكی ئێزدی لە كەنەدا هەڵمەتێكی بەدوادا دێتمیوزیكژەنێكی كورد میوزیك بۆ فیلمی هۆڵیوود دادەنێت
هیوا سەڵاح

رووداو - هەولێر
هونەرمەنــد ســالار ئازیــد، وەكو تاكە كوردێك، میوزیك بۆ فیلمی هۆڵیوود "عەلائەدین" دادەنێ و بەشــداری لە چەنــد فیلمێكی دیكەی هۆڵیوود دەكات. 

سالار ئازید، بە )رووداو(ی راگەیاند: "دوای ئەوەی ئێمە وەكو گرووپێكی میوزیك لە لەندن بانگهێشتكراین بۆ ئەوەی میوزیك بۆ بەشێك لە فیلمی عەلائەدین 
بژەنین، لەگەڵ ئەوەشــدا چەند دیمەنێكی فیلمەكە ئێمە وەكو گرووپ رۆڵمان بینیوە و گۆرانی و میوزیككمان پێشكەشــكردووە، لەگەڵ ئەوەشــدا ئێستا دووبارە 

لەگەڵ هۆڵیوود گرێبەستێكم واژۆ كردووە كە پارچە میوزیكێك بە ئامێری كەمانچە بەتەنیا بژەنم و لە نێو فیلمەكەدا بەكاردێت".

رووداو - هەولێر
هەفتەی رابردوو لە رووداوێكی هاتوچۆدا لە شاری وینیپێك لە ویلایەتی مەنتیبا لە كەنەدا منداڵێكی ئێزدی گیانی لەدەست دا، دووانی دیكەش رەوانەی 

نەخۆشخانە كران. ئۆتۆمبێلەكە تەنیا دوو كورسی هەبووە، بەڵام دایكێك و سێ منداڵی تێدا بوون. خێزانی منداڵەكە ماوەی دوو ساڵ بووە لە كەنەدا بوون 
و منداڵەكە تەمەنی پێنج ســاڵ بووە. رێكخراوەكانی پاراســتنی مافی منداڵان پێیانوایە شــارەكەیان رێوشــوێنی پێویستی نەگرتووەتەبەر بۆ هۆشیاركردنەوەی 

پەنابەرە نوێیەكان و رێنمایی تەواوی نەداوە پێیان سەبارەت بە پاراستنی گیانی منداڵان لە ئوتۆمبێلدا. ئێزدییەكان خۆشیان هەڵمەتێكیان بۆ پێدانی هۆشیاری 
بە پەنابەرە ئێزدییە نوێیەكان لەبارەی دانانی كورسی منداڵ لەناو ئۆتۆمبێل دەستپێكردووە.

13 ساڵە كار لەسەر
ئۆپێرای مەم و زین دەكەم 

رووداو: لەم سەردانەت بۆ هەولێر چ شتێك 
زیاتر سەرنجی راكێشای؟

پەروین: یەكەمجارە ســەردانی باشــووری 
كوردستان دەكەم، چەند رۆژێكە لە هەولێرم، 
بەڵام لەبــەر كاری وێنەگرتنی بەڵگەفیلمەكە 
زۆر نەگــەڕاوم، ســەردانی قــەڵای هەولێــرم 
كردووە زۆر ســەرنجڕاكێش بوو. حەز دەكەم 

زیاتر بگەڕێم و شوێنەكانی دیكەش ببینم.
رووداو: لــەم بەڵگەفیلمەدا كــە )رووداو( 
لەسەر ئێوە بەرهەمی دێنێت، زیاتر باس لە چ 

لایەنێكی ژیانی تۆ دەكرێ؟
پەرویــن: بەڵگەفیلمەكــە زیاتــر باس لە 
كارە هونەرییەكانــی من و ژیانی منداڵیی من 
تاوەكو ئێســتا دەكات، زۆر لایەنی ژیانی من 
دەخاتەڕوو، هیوادارم بەدڵی هەوادارانم بێت.

رووداو: بەنیاز نیت لەنێو ئۆپێرادا گۆرانی 
و داستانی كوردی بڵێیتەوە؟

پەرویــن: دەمێكە كار لەســەر دۆزینەوە و 
لێكۆڵینــەوە دەربارەی میوزیــك و گۆرانیی 
رەسەنی كوردی دەكەم، بۆ ئەوەی بەشێوازی 
ئۆپێرا جارێكی دیكــە گۆرانییە كوردییەكان 
تێكەڵكێش بكــەم، تاوەكــو هەموو خەڵكی 
جیهان لــە رێگەی ئۆپێراوە ئاشــنای هونەر 
و میوزیــك و داســتانە كوردییەكان ببن. من 

ئێستا دەستم بە ئۆپێرای كوردی كردووە.
رووداو: ئەو خاســیەتانە لە نێو گۆرانی و 
دەنگبێژی كوردیــدا هەیە؟ دەتوانرێ بكرێنە 

پەرویــن چاكار، خانمە ئۆپێراخوێنێكی كــوردە، دەیەوێت لە رێگەی ئۆپێراوە 
داســتانە مەزنەكانی گەلی كورد بباتە سەر ستەیج. چاكار لە ساڵی 1981 لە 
ناوچەی دێركا چیای مازی ســەر بە مێردینی باكووری كوردســتان لەدایكبووە. 
ســاڵی 1995 لە ئینســتتیوتی ئانادۆڵ، هونەری خوێندووە. ســاڵی 2003 لە 
زانكــۆی گازی ئەنقــەرە بەشــی هونەری دەنگــی خوێندووە، ســاڵی 2008 
دەچێتە كۆنســەرڤاتوار و ئۆپێرا دەخوێنێ و پلەیەكی باش بەدەســتدێنێ. بە 
مەبەســتی بەرهەمهێنانی بەڵگەفیلمێك )تۆڕی میدیایی رووداو( میوانداریی 
خانمە ئۆپێراخوێنی باكووری كوردستان، پەروین چاكاری كردووە، بۆ یەكەمجارە 
ســەردانی هەولێر دەكات. پەروین چاكار لە هەڤپەیڤینێكــدا لەگەڵ )رووداو( 

باسی پڕۆژە و چالاكییەكانی خۆی دەكات.

هەڤپەیڤین: هیوا سەڵاح
رووداو- هەولێر

ئۆپێرا؟
پەروین: بێگومان جیاوازی هەیە 
لــە نێــوان گۆرانــی و دەنگبێژی و 
ئۆپێرا، دوو شــتی جیاوازن، چونكە 
هونــەری  و  گۆرانــی  دەزانــن  وەك 
دەنگبێژی زیاتر لە نێو خەڵكی سادە 
و هەژار بــاوە، بەڵام ئۆپێرا هونەرێكی 
باڵایــە و زیاتــر خەڵكی ئەرســتۆكرات 

هۆگــری بوونە و هەر لەلایــەن ئەوانەوە 
كاری لەســەر كــراوە، بۆیە لەنێــو كورد زۆر 
گرنگــی پێنــەدراوە، مــن ئێســتا خەریكــم 
دەنگبێــژی و ئۆپێرا تێكەڵكێــش بكەم، بۆ 
ئەوەی كۆمەڵگەی كوردی تێكەڵی ئۆپێرا بێت 
و هۆگری بێت، هەڵبەتە لە نێوان دەنگبێژی 
و ئۆپێــرا خاڵی هاوبەشــیش هەیە، ئەمەش 
هاوكار دەبێت بۆ ئەوەی باشتر تێكەڵكێشی 

بكەین.
رووداو: تــۆ ئۆپێراخوێنــی، ئــەو كاتەی 
حــەز بكەی گوێ لــە گۆرانییەك بگری كامە 

هونەرمەند هەڵدەبژێری؟
پەروین: بێگومان من زۆر شەیدای دەنگبێژی 
ناوداری كورد، شاكرۆم، هەروەها زۆر هۆگری 
مرادێ كنێ دەنگبێژی باكووری كوردســتانم، 
ئــەو لاوك و مەقامانــەی ئــەم هونەرمەندانە 
دەیڵێن، هونەرێكی بەرز و رەسەنە، دەكرێت 
زیاتــر كار لەســەر بەرهەمەكانــی ئەم كەڵە 

هونەرمەندانە بكرێ.
رووداو: ماوەیەكی زۆرە باس لەوە دەكرێ 
كە پەروین چاكار پرۆژەیەكی لەســەر مەم و 
زینــی ئەحمەدی خانی هەیە، ئــەم پرۆژەیە 

بەكوێ گەیشت؟
پەرویــن: كاركردن لەســەر مــەم و زین، 
خەونی لە مێژینەی منە، ماوەی 13 ساڵە كار 
لەسەر ئۆپێرای مەم و زین دەكەم، بەشێكی 
زۆر لــە كارەكان تەواوبــوون، بەڵام چاوەڕێی 
سپۆنسەرێكم، چونكە ئەمە پڕۆژەیەكی مەزنە 
و پێویســتی بە هۆڵێكی مەزنــی تایبەت بە 

ئۆپێرایە، گرووپی میوزیك و گرووپی ســەما 
و دەیان كاری دیكە هەیە كە بەتەنیا ناتوانم 
بیكەم، بۆیە لەڕێگەی ئێــوەوە داوا لەلایەنی 
پەیوەندار لە حكومەتی هەرێمی كوردســتان 
دەكــەم هاوكاریمان بكەن بۆ ئەوەی هونەری 

كوردی زیاتر بەرز بكەینەوە، ئەگەر سپۆنسەر 
هەبێت دەســت بەم پرۆژەیــە دەكەین و مەم 
و زیــن دەكەینــە جیهانی و بەهەموو خەڵكی 

ئاشنا دەكەین.
رووداو: لە چەند وڵاتێكی ئەوروپی ئوپێرای 
كوردیت پێشــكەش كــردووە، ئەوروپییەكان 

چۆن دەڕواننە ئۆپێرای كوردی؟
پەرویــن: هەڵبەتە لە باكــووری ئیتاڵیا 
چەنــد پێكهاتەیەكــی جیــاواز هــەن، زۆر 
لە كولتــوور و فەرهەنگی كــوردی نزیكن. 
مــن لــەوێ چەنــد ئۆپێرایەكــی كوردیــم 
پێشكەشكردن، پێشوازییەكی زۆر باشیان 
لێكرد، ئەوان ئێستا حەز لە كورد و هونەری 

كوردی دەكەن.
رووداو: ئــەی كــورد چــۆن دەڕوانێتــە 

هونەری ئۆپێرا؟
پەرویــن: بەڕاســتی گەلەك بــە ئەرێنی 
پێشــوازی لــە بەرهەمەكانی مــن دەكەن، 
چونكە من گۆرانییە كوردییەكان بە تەكنیك 
و ئەدای ئۆپێرا پێشكەش دەكەم، ئەمەش 
وایكردووە لای خەڵك خۆشەویســت بێت، 
وەك چــۆن كــورد پێشــوازی لە ســتایلی 
ئەرابێســك و پۆپ و رۆك كردووەو لە نێو 
گۆرانییەكانیان جێگایان بۆ كردووتەوە، من 
لــەو باوەڕەدام ئاواش بــاوەش بۆ ئۆپێرای 
كــوردی دەكەنــەوە، بــەڵام ئەمــە كاتــی 

پێویستە.

خەریكم
 دەنگبێژی و ئۆپێرا 
تێكەڵكێش دەكەم

دەمەوێ لەڕێی 
ئۆپێراوە داستانی 
مەم و زین بە 
جیهانی بكەم

شاكاری داهاتووی
هۆڵیوود لە كوردستان دەكرێ؟

ماوەیەكــی زۆرە پێشــنیازی دامەزراندنــی 
ئۆفیسی كۆمیســیۆنی بەرهەمهێنانی فیلم لە 
كوردستان دەكەم، بۆ ئەوەی كوردستان وەك 
شوێنێك بۆ وێنەگرتنی فیلم بخاتە بەردەستی 

هۆڵیوود و ستۆدیۆ ئەوروپییەكان. 
دڵڕفێنەكانــی،  دیمەنــە  بەهــۆی 
مامەڵــەی دۆســتانەی خەڵكەكــەی، مێــژووە 
سەرنجڕاكێشــەكەی و ئەو ئازادی و ئاسایشــە 
زۆرەی لــە چاو ناوچەكانــی دیكەی رۆژهەڵاتی 
نێوەڕاست هەیەتی، كوردستان شیانی ئەوەی 

تێدایە كە ببێ بە شوێنی وێنەگرتنی فیلم.
ئەو كۆمیسیۆنە دەتوانێ سینەمای نێوخۆی 
كوردســتانیش بەهێــز بكات، ئــەوەش لەڕێی 
كاركردنی بەهرەمەندانی سینەمای كوردستان 
وەك فێرخواز یان بە گرێبەست لەگەڵ ستافی 
هۆڵیوود. ئــەم ئەزموونــە پراكتیكییە لەگەڵ 
كەسانی پڕۆفیشناڵ هاوتایە لەگەڵ ساڵانێكی 

زۆر خوێندنی ئەكادیمی لەو بوارەدا.
دامەزراندنی كۆمیســیۆنی فیلم رێگە خۆش 

سرووشتی كوردستان 
شوێنێكی بە پیتە بۆ 
بەرهەمهێنانی فیلم

لەڕووی لۆجستییەوە 
كوردستان بۆ 
فیلمەكانی هۆڵیوود 
زۆر گونجاوە

دەكات بۆ ئەوەی تواناكانی كوردستان بپشكوێن، 
چونكە رێ بە رێككەوتنی بەرهەمهێنانی هاوبەش 
لە نێوان حكومەتی هەرێمی كوردستان و وڵاتانی 
دیكــە دەدات، لــە كاتێكدا بێ ئــەم رێككەوتنە 
ناتوانــن  ئەوروپــا  ســتۆدیۆكانی  و  هوڵیــوود 

بەرهەمهێنانی خۆیان بهێننە كوردستان.
بێشــك ژمارەیەكی زۆر فیلم لەبارەی عێراق و 
سووریا دروستدەكرێن كە پەیوەندییان بە داعش 
و هاوبەشەكانی ناو هاوپەیمانێتیی نێودەوڵەتی بە 
بەشداریی كوردستانەوە دەبێ، جگە لەمە لەبارەی 
زۆر ئەكتــەری دیكەی ناوچەكەش فیلم دروســت 

دەكرێن.
واقیعەكە لەبارە بۆ تیمی هاوشــێوەی فیلمی 
"چــاك، خراپ، دزێو". ئــەو فیلمەی بناغەی زۆر 
شــاكاری كلاســیكیی هۆڵیوود بوو. وێنەگرتنی 
فیلم لە كوردســتان قازانجێكی دارایی زۆریشــی 
بەدواوەیە، لە كاتێكدا بودجەی ئەو فیلمانە لە 25 

هەتا 200 ملیۆن دۆلارە.

لەڕووی لۆجیستیكیشەوە، كوردستان سامانێك 
لە ســەرچاوەی راســتەقینەی هەیە كــە دەتوانێ 
پێشكەشی بكات، بۆ نموونە بەشداریی پێشمەرگە 
و ئــاوارەكان، دیمەن و باكگراوندی راســتەقینەی 
كەمپەكانی ئاوارە و ئەو شار و شارۆچكانەی داعش 
وێرانی كــردوون. جیا لەمە لە زۆربەی ناوچەكانی 
جیهانەوە گەشتی راستەوخۆ بۆ كوردستان دەكرێ، 
باڵەخانــەی لێیــە كە بــە ســتانداردی رۆژئاوایی 
دروستكراون، لە هەمووشی گرنگتر هاوپەیمانێتیی 
فرەلایەنــی كورد لەگەڵ ئەمریكا و وڵاتانی دیكەی 
رۆژئاوایی دەبێتە هۆكار بۆ ئەوەی پێشــوازییەكی 

گەرم لە رۆژئاواییەكان بكرێ. 
بەڵام بەرهەمهێنانی فیلم لە كوردستان نابێ لە 
بەرهەمهێنانی زەبەلاحی هۆڵیووددا قەتیس بكرێ 
كە فۆكەســی سەرەكییان لەسەر داعش و رووداوە 

جەنگییەكانە.
هەرچەندە فیلمســازانی كــورد ماوەیەكی زۆرە 
تراژیدیا و مەینەتییەكانی گەلی خۆیان كردووە بە 
فیلم، بەڵام كاتی ئەوە هاتووە رووی كامێراكانیان 
بۆ لای كولتور و فۆلكلۆری خۆیان بســووڕێنن كە 
لــە چەندین نەوەی پێشــووەوە بۆیــان بە میرات 
ماوە، لەوانەش داســتانە مێژووییەكان و فۆلكلۆرە 

رۆمانتیكەكانی رابردوو و ئێستا.
كۆنتریــن  لــە  یەكێــك  لانكــی  كوردســتان 
زۆر  ژمارەیەكــی  و  جیهانــە  شارســتانییەكانی 
شــوێنەواری كۆنی لە ئامێز گرتــووە كە مێژووی 
هەندێكیان بۆ چاخی نیاندێرتاڵەكان لە 40 هەزار 

ساڵی رابردوو دەگەڕێتەوە.
جوانیی سروشتی كوردستانیش سنوور ناناسێ، 

بە تایبەتی لە بەهاراندا، كاتێك بەفر بە لوتكەی 
چیاكانــەوە ماوە، دۆڵــەكان دڵڕفێنن، تاڤگەكان 
كــە لە بەفری تواوەی چیاكانەوە دروســت دەبن 
و ئاوەكەیــان تێكــەڵ بە خوڕەی ئــاوی رووبار و 
چەمەكان دەبێ، زنجیرەی گردەكان و پێدەشــتە 
بەرینــەكان كە گوڵ و شــكۆفە رەنگاوڕەنگەكان 

دایانپۆشیون.
ئینجــا ئەمە خــۆری زێڕینی كوردستانیشــی 
بێنــە ســەر كە لە كۆنــەوە رێــزی لێدەنرێ و لە 
هەموو شتێكی كوردستاندا بەرجەستە بووە، هەر 
لــە ئاڵای نەتەوەیی كوردەوە بیگرە هەتا دەگاتە 

شێوەی پەرستگاكانی ئێزدی.
ســێرگێی بۆدرۆڤ، دەرهێنەری رووســی، لە 
كاتی ســەردانی بۆ كوردســتان لەگەڵ شاندێكی 
هۆڵیوود، رۆژی كوردســتان وەك "گەنجینەیەك 
بەدەســت فۆتۆگرافــەری فیلمەكانەوە" وەســف 

دەكات.
كاتێك لــە 2001 خەریكی وێنەگرتنی فیلمی 
ژیان بووم، ئامێر و كەرەســتەی فیلم، بەتایبەتی 
كەرەســتەی رووناكی لە هەرێمی كوردستان زۆر 

كــەم بــوو. بۆیە تەنیا پشــتمان بــە رووناكیی 
خۆر بەســت، ئەوەش تیشكێكی زێڕینی بەسەر 
هەموو فیلمەكــەدا باراند و گەرمییەكی زۆری بە 

دیمەنەكان بەخشی.
ئەم جوانییە سروشــتییە كوردستان دەكاتە 
شوێنێكی بە پیت بۆ بەرهەمهێنانی فیلم، چونكە 
رووی كامێــرا بۆ هــەر لایەك بســووڕێنین، ئەو 
وێنەیەی كە دەســتماندەكەوێت نوێ و دڵڕفێنە 

وەك شنەبای بەرەبەیان.
لــەو وتــارەی كە پێشــتر لەســەر مێــژووی 
سینەمای كوردستان نووسیم و لە )رووداو( بڵاوم 
كردەوە، پێشبینی ئەوەم كرد كە بەرهەمهێنەرانی 
یاریــی ڤیدیۆیــی لە داهاتوویەكی نزیكدا ســوود 
لــە پاڵەوانــە ئافرەتــە كــوردەكان وەردەگــرن. 
بیرمــان نەچێت، كۆمپانیای ئینفینیتی وارد، بۆ 
بەرهەمهێنانی یاریــی ڤیدیۆیی، لە دوایین یاریی 
 Call to Duty: Modern( خۆیــدا بــە نــاوی

Wafare( رێك ئەو كارەی كردووە. 
جاكــوب میكنۆف، دەرهێنەر لــە كۆمپانیای 
)ئینفینیتــی وارد( لــە هەڤپەیڤینێكــدا لەگــەڵ 
رۆژنامــەی )واشــنتن پۆســت(ی ئەمریكی دان 
بەوەدا دەنێ كە ئیلهامی لە شــەڕڤانە ئافرەكانی 
یەكینەكانی پاراستنی ژنان )یەپەژە( وەرگرتووە 
كە لە عێراق و ســووریا لەدژی داعش شــەڕیان 
كردووە، لەگەڵ ئەوەشدا یارییەكە هیچ ئاماژەیەك 
بــە كــورد نــادات. رووداوەكانی ئــەو یارییە لە 
وڵاتێــك بــە نــاوی ئورزیكســتان روودەدەن كە 
دیــارە ناوەكــەی تێكەڵەیەكــە لــە نــاوی وڵاتە 
جیــاوازە موســوڵمانەكان. وەك دەیڤید رۆمانۆ، 

گۆشەنووســی )رووداو( ئامــاژەی بۆ دەكات، 
كاراكتــەرە كوردەكــەی یارییەكــەش ناوێكــی 

عەرەبی هەیە: فەرەح كەریم!
ئەگــەری روودانی ئەم بەهەڵــە نواندنە زۆر 
كەمتــر دەبــووەوە ئەگەر كوردێك لــە بۆردی 
راوێژكارانــی كۆمپانیای ئینفینتی وارد بووایە. 
ئەمــە دەكــرێ وانەیــەك بێ بۆ پیشەســازیی 
فیلمی كوردی كە لە گەشەســەندندایە. ئەگەر 
ئۆفیسی كۆمیسیۆنی فیلمی كوردی هەبووایە، 
دەكرا گەرەنتی ئەوە بكەین كە كورد وەك خۆی 

پیشان بدرێ.
دەبێ شارەزایانی كورد لە بوارەكانی مێژوو، 
كولتوور و سیاســەت وەك راوێژكار لە ســێتی 
بەرهەمهێنانی فیلمەكاندا سوودیان لێوەربگیرێ، 
بــۆ ئەوەی دڵنیابین لەوەی كورد و رۆڵی كورد 
لە شــەڕی دژی تیرۆریســتاندا دروست پیشان 

دەدرێ و لە بەهاكەی كەم ناكرێتەوە.
ئۆفیســی كۆمیســیۆنی فیلمی كوردستان 
رێخۆشــكەر دەبــێ بــۆ ئــەوەی كوردســتان 
بەشــێوەیەكی واقیعبینانــە ببــێ بە شــوێنی 
وێنەگرتنــی هەمــوو رووداوێــك، لــە چیرۆكە 
هەنووكەییەكانی و وێرانی و ئازایەتییەوە بیگرە 
هەتــا داســتانە مێژووییەكان كە لە شــێوەی 
شــاكارە پڕداهاتەكانــی هۆڵیوود یــان فیلمی 
بەهرەمەندە خۆماڵییــەكان بەرهەم بهێنرێن و 
لە هەموو جیهان نمایش بكرێن. لە هەمووشی 
گرنگتر ئۆفیســی فیلمی كوردســتان دەرفەتی 
ئەوە دەڕەخســێنێ كە كوردســتان بە هەموو 
جوانیەكانییەوە بە دروســتی و وردی پیشــان 

بدرێ.

كاتی ئەوە هاتووە 
دەرهێنەرانی كورد 
داستانە مێژوویی و 
رۆمانتیكەكانی كورد 
بكەنە فیلم

محەممەد ساڵح
رووداو - هەولێر

ژمارەیەك یاریزانی كوردی یاریی پەبجی مۆبایل 
كە بە "كورد ســكواد" ناســراون، گەیشــتوونەتە 
یارییەكانــی پێــش كۆتایی پەبجی كــە بڕیارە لە 
بەرلین بەڕێوەبچێ، بەڵام كونسوڵخانەی ئەڵمانیا 
لە هەولێر كێشەی بۆ دروستكردوون و ئامادە نییە 

چاوپێكەوتنی ڤیزایان لەگەڵ بكات.
كێبڕكێیــی كلوبــی پەبجــی مۆبایلــی كــراوە 
ناســراو بــەPMCO( ( لــە رۆژی 26ی تەمووز لە 
ئەڵمانیــا بەڕێوەدەچێ. ئەندامانی كورد ســكواد 
داوای چاوپێكەوتنــی خێرایان لە كونســوڵخانەی 
ئەڵمانیــا لە هەولێر كــردووە، تاوەكو بە زووترین 
كات ڤیــزای ئەڵمانیــا وەربگرن، بــەڵام دامەزراوە 
دیپلۆماسییەكەی ئەڵمانیا پێیگوتوون، مەبەستی 
ئەوان بۆ گەشت لەگەڵ ئەو پێوەرانەدا یەكناگرێتەوە 
كە بۆ وەرگرتنی وادەی چاوپێكەوتنی دەمودەستی 

ڤیزا پێویستن.
كورد سكواد )یان تیمی كورد( زیاتر لە هەزار 
یاریچی پەبجــی مۆبایلی هەیە و لە ئاداری 2018 
دامەزراوە. لە راگەیێندراوێكدا كە لەســەر پەیجی 
خۆیان لە تۆڕی كۆمەڵایەتیی فەیســبووك بڵاویان 
كردووەتــەوە، داوا لــە لایەنــە پەیوەندیــدارەكان 
دەكەن یارمەتییان بدەن بۆ چارەســەركردنی ئەو 

كێشەیە.
كێبڕكێــی )PMCO( بــە چەنــد قۆناغێــك 
بەڕێوەدەچــێ، كۆی خەڵاتەكانی هەتا دوو ملیۆن 
دۆلار دەچــێ. ســەرەتای مانگی رابــردوو، كورد 
ســكواد توانی لــە نێــوان 16 تیمــی رۆژهەڵاتی 
نێوەڕاســتدا پلــەی دووەم بەدەســتبهێنێ و بەو 
جۆرەش گەیشــتە یارییەكانی پێــش كۆتایی كە 

بڕیــارە 26ی ئــەم مانگە لە بەرلیــن بەڕێوەبچێ. 
هەر تیمێك قۆناغی پێش كۆتایی ببڕێ، لە رۆژانی 
27 و 28 تەمــووز لــە یارییەكانــی كۆتایــی ئەو 

پاڵەوانێتییە بەشداری دەكات.
ئــاری خەلیل، تەمەن 24 ســاڵ، یاریچییەكی 
پلەبەرزی كورد ســكوادە و شەیدای یاریی پەبجی 
مۆبایلە. خەڵكێكی زۆری كورد فۆڵۆی یارییەكانی 
دیكــەن كــە بەشــێوەی راســتەوخۆ لــە تــۆڕە 

كۆمەڵایەتییەكان پەخشیان دەكات.
ئــاری كە خوێندكاری ئایتی )IT( و دەرچووی 
كۆلێژی ئیشكە، بە )رووداو(ی گوت: "من هەر لە 
منداڵییەوە یاریی كۆمپیوتەری دەكەم، بەڵام تەنیا 
چوار ساڵ دەبێ ناوبانگم دەركردووە. لەو رۆژەوەی 
ئەو یارییە دەرچووە من دەستم پێكردووە". یاری 
پەبجی لە ســاڵی 2017 وە هەیــە، بەڵام پەبجی 

مۆبایل لە 2018 بڵاوبووەتەوە.
توانیویانــە  هاوتیمــی  چــوار  و  خەلیــل 
بلیتــی بەشــداری لــە پاڵەوانێتییەكــەی بەرلین 
بەدەستبێنن كە خەرجییەكانی لەلایەن رێكخەرانی 
پاڵەوانێتییەكەوە دەدرێ، بەڵام ئەگەر نەتوانن لە 
كاتی خۆیدا ڤیزا وەربگرن، ئەوە لە بەشداری لەو 
پاڵەوانێتییە بێبەش دەبن. بلیتەكان بۆ رۆژی 17ی 

ئەم مانگە بڕدراون.
بەپێی ئیمەیڵێكی كونسوڵخانەی ئەڵمانیا كە 
)رووداو( چــاوی بە كۆپییەكی كەوتووە، داواكەی 
كورد سكواد دەكەوێتە خانەی ئەو جۆرە ڤیزایانەی 
كە پێویستیان بە چاوپێكەوتنی خێرا هەیە، بەڵام 
هــەر بەپێــی ئیمەیڵەكــە داواكەی ئــەوان لەگەڵ 
پێوەرەكانــی چاوپێكەوتنی خێــرا یەكناگرێتەوە. 
ئەگەر چاوپێكەوتنی تیمی كورد سكواد دوابكەوێ، 
ناتوانن لە كێبڕكێی پێش كۆتایی بەشداری بكەن.
بەگوتەی خەلیل، بەرپرسان و هەوادارانی كورد 

ســكواد لە كوردســتان داوایان لە كونسوڵخانەی 
ئەڵمانیا لە هەولێر كردووە بە بڕیارەكەیاندا بچنەوە 
و چاوپێكەوتنــی خێــرا لەگەڵ تیمەكــەدا بكەن. 
تەنانــەت رێكخرانی پاڵەوانییەكەش بەنیازن بێنە 
ناو كێشــەكەوە بۆ ئەوەی تیمی كورد سكواد لەو 

كێبڕكێیە بێبەش نەبێ.
خەلیــل دەڵێ: "ئەگەر بەرپرســانی حكومەتی 
هەرێمی كوردستان نەتوانن ئەوە بكەن، ئیدی كێ 
دەتوانێ ئەو كارە بكات؟ ئەگەر دوای چوار مانگ 
هەوڵی بێوچان نەتوانین بچینە ئەو پاڵەوانێتییەوە، 

ئەوە بە تەواوەتی واز لە یاریی پەبجی دەهێنم".
دەسەڵاتی ئایینی پارێزگای سلێمانی لە مانگی 
تشــرینی یەكەمــی 2018 فەتوایەكیــان لە دژی 
پەبجــی دەركرد و رایانگەیاند كە ئەو یارییە كاتی 
گەنجان بەفیڕۆ دەدات. ئەوكات عیرفان رەشــید، 
ســەرۆكی لیژنەی فەتوای سلێمانی بە )رووداو(ی 
گــوت: "بڕیارمان دا كە كاركردن لەســەر پەبجی 
حەرامــە". چونكە دەبێتە هۆی ئەوەی خەڵكێكی 
زۆر خــووی پێوەبگــرن و كاتــی خۆیانی لەســەر 

بەفیڕۆ بدەن.

لــە مانگــی نیســانی ئەمســاڵیش پەرلەمانی 
عێراق دەنگیان لەســەر قەدەغەكردنی هەموو ئەو 
یارییە ڤیدیۆییانە دا كە "هەڕەشــە لە ئاسایشــی 

كۆمەڵایەتی، ئەخلاقی و پەروەردەیی" دەكەن.
ســاڵی رابــردوو بەرهەمهێنەرانــی یارییەكــە 
رایانگەیانــد كــە ژمــارەی بەكارهێنەرانی پەبجی 
لــە هەموو جیهانــدا 400 ملیۆنــی تێپەڕاندووە و 
مانگانــە 227 ملیۆن كەس یارییەكە دەكەن و 50 
ملیۆن كۆپــی یارییەكەی بۆ كۆمپیوتەر و ئێكس 
بۆكس فرۆشتووە. كۆمپانیاكە ئاماژەی بۆ ئەوەش 

رووداو - ستۆكهۆڵم 

پرۆژە یاسایەك كە رێگری لە بەشوودانی منداڵان 
دەكات و منداڵ لە هەڕەشەی باوان دەپارێزێ، ئێستا 
لە پەرلەمانی ســوێد كاری لەســەر دەكــرێ. پرۆژە 
یاســاكە بووەتــە رۆژەڤــی ئــەو وڵاتە و بەشــێك لە 
چالاكڤانان پشتگیریی دەكەن، بەڵام نیگەرانی لەلای 

هەندێك خێزانی كۆچبەریش دروستكردووە.
بەپێی پرۆژە یاساكە، بوون یان نەبوونی بەڵگە بۆ 
ســكاڵای منداڵان و هەرزەكاران لەسەر دایك و باوك 
پێویســت نییە، دەوڵەت سەرپشــك دەكرێت لەوەی 
رێگری لە گەشــتی ئەو خێزانانە بــكات بۆ دەرەوەی 
سوێد كە گومانی بەشوودانی منداڵەكانیان لێ دەكات.
شــڤان ئامێدی لە رێكخــراوی داكۆكی لە خێزانە 
بیانییەكان دەڵێت: "ئەم یاســایە رێگە بۆ كەسانێك 
خــۆش دەكات دژایەتی كەس و خێزانە پەنابەرەكان 
بكەن و كاریگەریشــی لەســەر تێكچوونی شــیرازەی 

خێزان هەیە".
شــڤان پێیوایە لەگەڵ ئەو دەرفەتانەی لە ســوید 
بۆ پەنابەر هەیە، بەڵام مامەڵەی دامەزراوەكان لەگەڵ 
خێزانی بیانی لە ئاستێكی باشدا نییە "تەنانەت ئەمە 
بۆچوونی سوێدییەكانیشە". گوتیشی "یاساكە دەبێتە 
گەورەترین لەمپەر لەبەردەم شــیاندن و تێكەڵبوونی 
خێزانی بیانی بە كۆمەڵگەی ســوێدی كە گەورەترین 

خەمی ئەم وڵاتەیە".
لەگــەڵ ئەوەی شــڤان نكۆڵی لە دیــاردەی بەزۆر 
بەشــوودانی كچانی منداڵ و هــەرزەكار ناكات، بەڵام 
پێیوایە ئەوە پێویستی بەو یاسا توندە نییە "یاساكە 
زۆر توندە و لاستیكیشە، ئێمە وەك كۆمەڵگەی بیانی 
لە سوێد، پێویستمان بە هۆشیاریی زیاتر هەیە، نەك 

رێكاری توند".
ســیڤان كە ناوی خوازراوی ژنە كوردێكی دێرینی 
ســوێدە و منداڵەكانی لەوێ گــەورە بوون و خاوەنی 
دوو كچ و كوڕێكە، خۆی و بنەماڵەكەی بە كۆنەپەرێز 
نازانێت، بەڵام كێشەی زۆری لەگەڵ كچەكانی هەیە.

یاساكە بەلای سیڤانەوە جێگەی ترس و نیگەرانییە 
"ژینگەی سوێد لەبارە بۆ ئەوەی منداڵ تووشی جۆرێك 

لە یاخیبوونی نادروســت بــكات بەرامبەر بە دایك و 
بــاوك، واتە هاوكار نییە بەشــێوەیەكی هاوڕێیانە تۆ 

رێگری لە منداڵەكەت بكەی نەكەوێتە هەڵەوە".
ســیڤان ترســی هەیە لەوەی كچەكانی سوود لەم 
یاسایە وەربگرن بۆ دژایەتیكردنی: "هەرگیز دەخالەت 
لــە ژیانــی داهاتووی كچەكانــم ناكەم، بــەڵام ئەوان 
وەك پێویســت لــە من ناگــەن و ئەم یاســایە زیاتر 
دوورماندەخاتــەوە لەیەك، ترســم هەیــە ئەم هاوینە 
لەگەڵم نەیەنەوە بۆ كوردســتان. تەنیا لەبەر ئەوەی 
تاقەتی كوردستانیان نییە، رەنگە شكاتم لێ بكەن".

مێدیاكانی ســوێد بە گەرمی لەم پرسەیان روانی 
و چەندین بابەتیان لەبارەیــەوە بڵاوكردەوە. رادیۆی 
فەرمیی دەوڵەتی ســوێد لەوبارەیەوە قســەی لەگەڵ 
هەرســێ ژنە چالاكڤانی كوردی سوێد سارا محەممەد 

و بەیان ناســیح و هەڵاڵە رافع كرد كە ســارا و بەیان 
لەگەڵــی بــوون و هەڵاڵەش پێیوابوو پرۆژە یاســاكە 
كەموكــووڕی هەیــە: "دەرفەت بــۆ دژایەتی خێزانی 

پەنابەر خۆش دەكات".
ســارا محەممــەد بــۆ رادیۆكــە گوتــی: "كچان و 
منداڵان بەزۆر دەبرێنەوە و بەشوو دەدرێن و خەتەنە 
دەكرێن، بۆیە ئێمە پێشــوازی لە دەرچوونی یاساكە 
دەكەین". ئەو پێیوایە دەبێت یاســاكە توندتر بێت و 
كچانی سەرووی 18 ساڵیش بگرێتەوە، چونكە پێشتر 

كەیسی لەو شێوەیە هەبووە.
بەیان ناسیح لە هەمان روانگەوە كە خۆی بەشێك 
بــووە لــە خاوەنی پێشــنیارەكان، پێیوایە یاســاكە 
گرنگــە: "زۆرجــار دایك و باوك و كەســوكار هەموو 
رێگەیەكیــان دۆزیوەتەوە بــۆ رفاندنی منداڵەكانیان، 

یاســاكە رێگە لەوە دەگرێت". بەڵام دەشڵێت "دەبێ 
مافــی ئەو منداڵانە لە ســەفەر پارێــزراو بێت كە لە 
خێزانــەكان دوورخراونەتــەوە و لەلایەن دەوڵەت یان 

خێزانێكی دیكەوە چاودێری و بەخێودەكرێن".
بــەڵام مەلیحە رۆژبەیانی رەخنــەی توند لەو ژنە 
چالاكڤانانە دەگرێ كــە بەرگری لەو پرۆژەیە دەكەن 
و دەڵێت: "ئەوانەی بەناوی چالاكڤان قســە دەكەن، 
لەســەر حسابی دژایەتی خێزانە كوردەكان نان پەیدا 
دەكەن، بەداخەوە دەســتی ئەم كوردانە لە یاساكەدا 

هەیە".
ئەو پێیوایە لەبری یاســای لەو شێوەیە، باشترە 
خەڵك بە ئاگا بهێننەوە "باشــتر بــوو ئەو رێكخراوە 
كوردییانە لەبری پێشــوازی لەم یاسایە و پێشنیاری 
لەو شــێوەیە، دایك و بــاوكان لەلایەك و منداڵەكان 

لەلایەكــی دیكــە بە ئــاگا بهێننەوە لەوەی تووشــی 
كێشــەی لەو شــێوەیە نەبن، نەك دوای رووداوەكان 

پێیان پێبكەنن و مووچەی لەسەر وەربگرن".
ئەحمەد سادق رایەكی پێچەوانەی هەیە و دەڵێت: 
"ئەمانە جێگەی دەستخۆشــین و دەبێت بوێربین لە 
دەستخســتنە سەر كێشەكان". نابێت لە سوێد بژین 
و بە عەقڵی شوێنێكی دیكە بیر بكەینەوە". ئەحمەد 

بە شێوەی رفاندن منداڵەكانی لێ دوورخراونەتەوە.

منداڵان بۆ مەبەستی جیاجیا 
دەڕفێنرێن

ئەحمەد ســادق هێشتا ئیقامەی وەرنەگرتبوو كە 
لە ســوێد لە ژنەكەی جیابووەوە، پاشان لارای كچی 
برایەوە بۆ كوردستان كە ئەو بە رفاندن ناوی دەبات. 
ئەحمــەد دەڵێــت: "دوای ئــەوەی لە هاوســەرەكەم 
جیابوومەوە، كەســوكاری هاوسەرەكەم كچەكەمیان 
بە فێڵ بردەوە و ئێســتا لە كوردستان گەورە بووە، 
بەزۆر بەشــوودرا بە ئامۆزایەكی خۆی، لەبەر ئەوەی 
ئیقامەی نەبــوو، نەمتوانی بیهێنمــەوە. ئەگەر لێرە 

بووایە لانیكەم ئێستا قوتابی زانكۆ بوو، بەڵام لەوێ 
نەخوێندەوارە. تەنانەت منیش ناناسێ".

بردنــەوەی منــداڵ بــۆ كوردســتان و بــە زۆر 
بەشــوودانیان دیاردەیەكی باوی نێو تاراوگەنشینانی 
ســوێدە. بەپێــی بەدواداچوونــی )رووداو(، تەنانەت 
هەندێــك لەو منداڵانــە بۆ خەتەنەكــردن براونەتەوە 

كوردستان.
بەپێی ئەو زانیاریانــەی )رووداو( لە رێكخراوێكی 
بواری منداڵە رفێنراوەكان لە فینلاند دەســتیكەوت، 
تەنیا لە ســاڵێكدا 4 منداڵ لە فینلاند و 3 لە ســوێد 
و 2 لە ئوســترالیا بۆ كوردســتان براونەتەوە، چەند 

حاڵەتێكی دیكەش لە ئەڵمانیا و بەریتانیا هەبووە. 
بەپێی راپرســییەكی ئەنجوومەنی گەنجانی سوێد 
)كــە دامەزراوەیەكــی دەوڵەتیــی ســوێدە( و چەند 
ســاڵێك لەمەوپێــش كــرا، 77  %ی منداڵانی كوردی 
ســوێد ترســی ئەوەیان هەبووە بەمەبەســتی بەزۆر 
بەشــوودان، یان بۆ مەبەســتی دیكە بــۆ وڵاتەكەیان 

بەزۆر بهێنرێنەوە.
لەڕێگەی رێكخراوێكی دیكەوە كە ئەویش لە سوێدە 
)رووداو( زانیویەتــی كەیســێكی زۆری هێنانــەوەی 
منداڵان لە وڵاتانی ئەوروپا بۆ كوردستان بەمەبەستی 
خەتەنەكردن هەبووە كە ئەمە بەپێی یاساكانی سوێد 

قەدەغەیە.
سەهەند كەمال لە رێكخراوی )KYEO( رایگەیاند 
"هاوشــێوەی بەزۆر بردنەوەی كچان بۆ بەشــوودان، 
حاڵەتی بردنــەوەی منداڵ بــۆ خەتەنەكردن هەیە و 

دەیان كەیسی لەو شێوەیەمان لایە". 
یەكەمیــن یاســا بــۆ قەدەغەكردنــی هێنانەوەی 
بــەزۆری منداڵ بۆ مەبەســتی بەشــوودان لە ســاڵی 
2014 لە ســوێد دەرچوو كــە چەند خێزانێكی كورد 

بەو هۆیەوە تووشی سزای توند بوون.
ئێستا بەپێی ئەو یاسا نوێیە، لە حاڵێكدا ئەگەر 
منداڵەكە ســكاڵای هەبوو، یان پۆلیس لە فڕۆكەخانە 
و هەر شــوێنێكی دیكە گومانی بۆ دروســتبوو، ئەوە 
گەشــت لەو خێزانــە قەدەغە دەكرێــت و رووبەڕووی 

سزاش دەبنەوە.

تیمە كوردییەكەی پەبجی
كێشەی ڤیزایان بۆ دروست دەبێ

رەنگە لە كێبڕكێیەكی جیهانی بێبەش ببن

كورد سكواد زیاتر لە هەزار یاریزانی هەیە

بۆ رێگری لە بەزۆر بەشوودانی منداڵان

لە سوێد رێوشوێنی گەشتكردنی 
خێزانی بۆ دەرەوە توند دەكرێ

ئافرەتێكی كورد

ئەم یاسایە كە 
بەداخەوە دەستی 
كوردی تێدایە، 
منداڵان تووشی 
هەڵە دەكات

لە ساڵی 2018 كەوتە سەر مۆبایل

400 ملیۆن كەس ئەو یارییە دەكەن

50 ملیۆن كۆپی یارییەكە فرۆشراوە
رۆژانە 87 ملیۆن كەس ئەو یارییە لەسەر 

كۆمپیوتەر و ئێكیس بۆكس دەكەن

مانگانە 22 ملیۆن كەس یاریی پەبجی دەكەن

كردووە كە رۆژانە زیاتر لە 87 ملیۆن كەس لەسەر 
كۆمپیوتەر و ئێكس بۆكس ئەو یارییە دەكەن.

)رووداو( پەیوەندی بە كونسوڵخانەی ئەڵمانیا 
لــە هەولێر كــرد، تاوەكــو لەبــارەی مەرجەكانی 
چاوپێكەوتنــی خێرای ڤیــزا زانیــاری وەربگرێ، 
بــەڵام هەتا كاتی ئامادەكردنــی ئەم راپۆرتە هیچ 

وەڵامێكیان نەبووە.
رێســای تونــدی ڤیــزای وڵاتانــی رۆژئاوایــی 
بەربەســتێكی گەورەی بەردەم ئەو كوردانەیە كە 
ویســتوویانە بــۆ خوێندن یان بەشــداری لە بۆنە 

نێودەوڵەتییەكاندا بچنە دەرەوەی وڵات.
بەمدواییــە ئەمریكا ڤیزای نــەدا بە جوبرەئیل 
كوردســتان  باشــووری  فیلمســازی  ئەبوبەكــر، 
كــە بەنیــاز بوو لەگــەڵ فیلمی "ئایلان" لە ســێ 

فێستیڤاڵی جیا بەشداری بكات.

تەنیا لە ساڵێكدا 4 منداڵ لە فینلاند و 3 لە سوێد و 2 لە ئوسترالیا بۆ كوردستان براونەتەوە



12
ژمارە ) 560 ( - دووشەممە  2019/7/1

لە كەلار ژنێك خۆی سووتاندژنان
رووداو – هەولێر

رۆژی 2019/6/28 ژنێكی 26 ساڵ كە خاوەنی سێ منداڵە بەهۆی كێشەیەكی كۆمەڵایەتی خۆی سووتاند. پۆلیسی گەرمیان رایگەیاند: "ژنەكە هێنراوەتە نەخۆشخانەی 
نەخۆشخانەی فریاكەوتنی شەهید هەژار و بەشێكی جەستەی سووتاوە، بەهۆی زۆری رێگەی سووتانەكەی رەوانەی نەخۆشخانەی سلێمانی كراوە". پۆلیسی گەرمیان ئاماژەی 

بەوەش كرد: "ژنەكە لەدایكبووی ساڵی 1993یە و خاوەنی سێ منداڵە، دانیشتووی شارۆچكەی رزگاری سەر بە كەلارە، لە وتەكانیدا بۆ پۆلیس گوتوویەتی بەهۆی كێشەیەكی 
كۆمەڵایەتییەوە خۆی سووتاندووە و بە بڕیاری دادوەر و بەپێی ماددەی 408 بڕگەی 31 هاوژینەكەی و زاوایەكیان راگیراون".

لە ترسی ئەو 
باندە خۆمان 
شاردووەتەوە 

باوكی كچەکە

تریسكە شێرزاد
رووداو - هەولێر

)ب( بــە بەرچــاوی منداڵەكانیــەوە بەردەبێتە 
گیانی ژنەكەی و دەیخنكێنێ، پاشان بە منداڵەكانی 
دەڵێــت دایكتان خەوتــووە، دەســتی منداڵەكانی 
دەگــرێ و دەچێتە ماڵی خاڵی. بەڵام دواتر پۆلیس 

دەستگیری دەكەن.
رۆژی 2019/6/9 ئافرەتێكی تەمەن 34 ســاڵ، 
بە ناوی ســوعاد رەمــەزان، دانیشــتووی گەڕەكی 
عەباســیەی قەزای زاخۆ كە دایكی دوو منداڵ بوو، 

لەلایەن هاوژینەكەیەوە خنكێنرا.
عەقید ســەعد عەبدوڵڵا، بەڕێوەبەری پۆلیســی 
قــەزای زاخۆ بە )رووداو(ی راگەیاند: "دوای ئەوەی 
لەلایــەن مەفرەزەیەكی پۆلیســەوە لــە رووداوێكی 
كوشــتن ئــاگادار كرامەوە، خۆم چووم بۆ شــوێنی 
رووداوەكــە. تەرمەكــە لە هۆڵــی ماڵەكە كەوتبوو، 
ماڵەكە هەمووی شــێوابوو، پێدەچوو ژن و پیاوەكە 

پێشتر بەشەڕ هاتبن".
عەقید سەعد وای بۆ دەچێ ئافرەتەكە ویستبێتی 
لە دەســت مێردەكــەی هەڵبێ، بــەڵام نەیتوانیوە، 
دواجار هاوســەرەكەی خنكاندوویەتی. ئەو دەڵێت: 
"پیاوەكەمــان لــە ماڵــی خاڵــی دەســتگیر كرد، 
منداڵەكانیشــی لەگەڵ خــۆی بردبوو، پێیگوتبوون 

دایكتان خەوتووە".
ســەبارەت بە هۆكاری خنكاندنی سوعاد، )ب( 
لە ئیفادەكەیدا بۆ پۆلیس دانی بە تاوانەكەیدا ناوە 

و گوتوویەتی "بوو بە شەڕمان، منیش خنكاندم".
ئەو پیــاوە لەلایــەن كەســوكاری ئافرەتەكەوە 
سكاڵای لەسەر تۆمار كراوە و بەپێی ماددەی 406 
لە یاســای ســزادانی عێراقی بەندكراوە، دەگوترێ 
نەخۆشــیی دەروونــی هەیــە، بۆیــە دادوەر داوای 
كردووە پزیشك پشكنینی بۆ بكات بۆ ئەوەی بزانن 

نەخۆشە یان نا. 
كەســوكاری ســوعاد داوا دەكەن مێردەكەی بە 
توندترین شێوە ســزا بدرێ، بەڵام جارێ دەیانەوێ 

بزانن بۆچی سوعادی خنكاندووە.
جومعــە رەمەزان كە بــرای ســوعادە، دەڵێت: 
"خوشــكەكەم 10 ســاڵ زیاتــر بوو هاوســەرگیری 
لەگــەڵ )ب( كردبــوو، هیچ كێشــەیەكیان نەبوو، 
زاواكەمان ئیقامەی بەریتانیای هەبوو، ماوەیەك بوو 
گەڕابــووەوە، بەنیاز بــوو منداڵەكانی لەگەڵ خۆی 
ببــات بۆ ئەوێ، هەمــوو كارەكانی تــەواو كردبوو، 
پاســپۆرتی بــۆ دەرهێنابــوون، رەزامەندیی بردنی 

منداڵەكانی لە بەریتانیا وەرگرتبوو".
 وەك جومعە باســی دەكات، ئەو ماوەی دوایی 
هەمیشــە كێشەیان لەســەر ئیقامەكە هەبوو، )ب( 
دەیگــوت زۆری هەوڵداوە، بــەڵام تەنیا توانیویەتی 
ئیقامە بۆ منداڵەكانی وەربگرێ، بەڵێنی بە سوعاد 
دابــوو، هــەر كات رەزامەندیــی ئەویــش هاتــەوە 

بگەڕێتەوە لەدوای ئەویش.
جومعە باسی كێشەی نێوان سوعاد و مێردەكەی 
دەكات و دەڵێــت: "ســوعاد داوای لــە )ب( دەكرد 
ئارام بگرێ تاوەكو ئیقامەكەی ئەویش دەردەچێ و 

ژنەكەی خۆی لە پێش
چاوی منداڵەكانی دەخنكێنێ

بكوژەكە ئیقامەی بەریتانیای هەیە

دواتر بەیەكەوە سەفەر بكەن، بەڵام مێردەكەی زوو 
زوو دەچووە دەرەوە، ئەوەش گومانی لەلای سوعاد 
دروستكردبوو. ئێمەش گومانمان بۆ دروست بووبوو 

كە لە دەرەوە هاوسەرگیری كردبێت". 
جومعــە گوتیشــی: "ئێمــە لەوبارەیــەوە هیــچ 
بەڵگەیەكمــان نەبوو، بەڵام كارەكانی ســوعاد زۆر 

دواكەوتن، بۆیە گومانمان بۆ دروست بوو". 
جومعە باسی رۆژی خنكاندنی خوشكەكەی كرد 
و گوتی: "ســەعات 12ی نیوەڕۆ لەلایەن پۆلیسەوە 
پەیوەندیمان پێوەكرا كە خوشــكەكەم خنكێنراوە، 
بەڵام باوەڕم نەكرد تا ئەو كاتەی چوومە نەخۆشخانە 
و پزیشكەكان پێیانگوتین كە خەریكی پشكنینن بۆ 

ئــەوی بزانن چۆن خنكێنــراوە، دواتر دەركەوت كە 
سوعادی بە دەست خنكاندووە".

جومعە پرســیاری لە منداڵە حەوت ساڵانەكەی 
ســوعاد كردووە كە رووداوەكە چۆن بووە؟ ئەویش 
پێیگوتــووە "باوكــم لە دایكمــی دا، دایكم خەوت. 
پاشــان باوكم گوتی: دایكتــان خەوتووە، با بچینە 
ماڵــی خاڵم. منداڵەكان ئێســتاش هــەر دەگرین و 
دەڵێــن دایكمان بۆ خەوتــووە؟ دەمانەوێ بچینەوە 

لای دایكمان".
جومعــە رەتیكردەوە )ب( نەخۆشــیی دەروونی 
هەبێ و گوتی: "شتی وا نییە، ئەگەر وابووایە سوعاد 
و ئێمەش دەمانزانی. دوای پرسەكە بۆمان دەركەوت 

كە )ب( بەنیاز بووە منداڵەكانی لەگەڵ خۆی بباتە 
بەریتانیا و سوعاد لە كوردستان بەجێبێڵێ". 

گوتیشــی: "پێدەچێ ئەو رۆژەش هەر لەســەر 
ئەوە بەشەڕهاتبن. ئەوەش ئەو گومانە زیاتر دەكات 
كە )ب( لە دەرەوە بە نهێنی هاوســەرگیری لەگەڵ 

ژنێكی دیكە كردبێ".
جومعە چاوەڕێیە كەیسی خوشكەكەی لە دادگا 
یەكلایی ببێتەوە و )ب(یش ســزایەكی توند بدرێ، 

چونكە پێیوایە بەبێ هۆ سوعادی خنكاندووە.

تریسكە شێرزاد
رووداو - هەولێر

ئەو ســێ كەســەی دەســتدرێژییان كردە ســەر 
کچێکی 7 ســاڵان لە هەولێــر بەکەفالەت ئازاد کران، 
دواتر یەکێک لەوان کە خوشکەزای زڕدایکەکەی بووە، 
دەســتگیرکرایەوە بەڵام ئەوانی دیکە هێشتا ئازادن و 
دەستگیر نەکراونەتەوە. باوکی کچەکە دەڵێت 5 کەس 
دەستیان لە تاوانەکەدا هەبووە. دوای ئازادکردنیشیان 
زڕدایکەکە و دوو کەســی دیکە هەڵیانکوتاوەتە سەر 

ماڵیان و ویستوویانە کچەکەی بڕفێنن.
)ل.لوقمان(، تەمەن 7 ساڵان، رۆژی 2019/4/3 
لەکاتی گەڕانەوەی لە قوتابخانە لەلایەن سێ کەسەوە 
دەڕفێنرێ، دوای ئەوەی بێهۆشی دەکەن، دەستدرێژی 

دەکەنەسەر و بەجێیدێڵن.
)ل( پێشــتر چۆنیەتی رفاندنەکــەی بۆ )رووداو( 
گێڕابــووەوە و گوتبووی: "لە قوتابخانە دەگەڕامەوە. 
)ئی( کە کوڕی خوشکی زڕدایکمە، لەگەڵ دوو کەسی 
دیکە گوتیان لەگەڵمان وەرە دەتبەینەوە بۆ ماڵەوە، 
بــەڵام لەنێو ئۆتۆمبێلەکە چەقۆیان خســتە ســەرم، 
بــەزۆر دوو حەبیان دەرخــوارد دام، دواتر ژنێک منی 
لەژێر ئۆتۆمبێلێک دۆزییەوە و بردمی بۆ لای پوورم".
)ل( دوای رووداوەکــە دەچێتــەوە لای زڕدایکی و 
پێیدەڵێــت )ئی( وای بەســەرهێناوە، بەڵام دەڵێت: 
"لێیــدام و داخــی کردم و گوتی ئەگەر باســی بکەی 
باوکت دەتکوژێت". پێشتریش بەشێوەیەکی دڕندانە 

ئەشکەنجەی دەدات و داخی دەکات.
)لوقمــان(، باوکــی )ل( دەڵێت: "ســاڵی 2010 
لەگــەڵ )م( هاوســەرگیریم کرد و تەنیــا ئەو کچەم 
لێی بوو، بەڵام دەســتی لەگەڵ دراوسێیەکی خۆمان 
تێکەڵ کرد، کە پێمزانی تەڵاقم دا، هەر ئەو دراوسێیە 
مارەی کردەوە و چوون بۆ ســلێمانی. ســاڵی 2016 
هاوســەرگیریم لەگــەڵ )ر.ع( کــرد و کچێکم لەویش 

هەیە".
باوکــی )ل( باســی بارودۆخی کچەکــەی دەکات 
لــە دوای رووداوەکــە و دەڵــێ: "تاوەکــو چــوار رۆژ 
تەندروســتی کچەکــەم ناجێگیر بــوو، دوای ئەوەی 
پشــکنینی پزیشــکیمان بۆ کرد، پزیشــکەکە گوتی 
دەســتدرێژی کراوەتە ســەری، بۆیە ســکاڵام لەسەر 
5 کــەس تۆمار کرد، کە یەکیــان هاوژینەکەم بوو". 

تۆمەتبارەکانی دیکە بریتین لە خوشکی )ر( بەناوی 
)ك.ع( و )ئی(ی كوڕی. هەروەها دوو كەســی دیكە 
كە لەگەڵ )ئی( کچەکەیان رفاندووە و دەستدرێژییان 

کردووەتە سەری.
بەگوتــەی یەکێک لە پوورەکانــی، )ل( پەردەی 
کچێنــی لەدەســتداوە، )کاڵــێ ئـــا( بــە )رووداو(
ی راگەیانــد: "دوای پشــکنین، پزیشــکەکە گوتــی 
دەســتدرێژی کراوەتە ســەری و پەردەی کچێنیشــی 
لەدەســتداوە. دواتر کە بردمەوە بۆ ماڵەوە شــۆردم، 
شــوێنی ئەشکەنجەدان و داخکردن بە سمت و ران و 
جەستەیەوە دیار بوو. )ل( پێیگوتم کە زڕدایکەکەی 

وای لێكردووە".
باوکــی )ل( دەڵێت: "ئەو کاتانەی من لە ماڵەوە 
نەبــووم، زڕدایکەکــەی زۆر لەگەڵــی خــراپ بووە و 
ماڵــەوەی کردووە بە زیندان. مــن دەمدیت کچەکەم 
رەنــگ زەرد و لاواز دەبێــت، لــە زڕدایکەکەی تووڕە 
دەبووم و قسەم پێدەگوت، بەڵام ئەو نکۆڵی لێدەکرد 

و دەیگوت کچەکە درۆ دەکات".
باوکی )ل( سکاڵا لەسەر پێنج کەس تۆمار دەکات 
و بەپێی ماددەی 393 دەستگیر دەکرێن. کەسوکاری 
)ل( چــاوەڕێ بوون تۆمەتبارەکان ســزایەکی قورس 
بدرێــن، بەڵام بــە کەفالەت ئازاد کــران. باوکی )ل( 
دەڵــێ: "ئەو پێنج کەســەی ســکاڵام لەدژیان هەبوو 
و  هاوژینەکــەم  زوو  هــەر  بــەڵام  دەســتگیرکران، 
خوشــکەکەی ئازاد کران، لە مانگی رەمەزاندا لەگەڵ 
خوشکی و خوشکەزایەکی هەڵیانکوتایە سەر ماڵمان 
و دەگای حەوشــەیان شــکاند، دەیانویست کچەکەم 
ببەن، پەیوەندیمان بە پۆلیســی فریاکەوتنەوە کرد. 

بەڵام نەهاتن".

لەبــارەی دەســتدرێژیکارەکەش، لوقمــان گوتی: 
"رۆژی 2019/6/17 بەبــێ ئــاگاداری و رەزامەنــدی 
ئێمــە، دادوەر هەرســێ تۆمەتبارەکــەی بە کەفالەت 
ئازاد کرد، لەکاتێکدا ئەوانە بەشێوەیەکی زۆر دڕندانە 
دەستدرێژییان کردووە سەر کچەکەم. ئەوانە باندێکی 
مەترســیدارن کە ئێســتا هەڕەشەن بۆ ســەر ژیانی 
ئێمــە و بەتایبەتیش )ل(ی کچــم، دڵنیاین بکەوێتە 
بەردەســتیان دەیکــوژن و لەنێــوی دەبــەن، بۆیــە 

شاردوومانەتەوە و هەر رۆژە لە شوێنێکین".
)ل.لوقمــان( قوتابــی پۆلــی 2ـی بنەڕەتییــە، 
بەگوتــەی بەڕێوەبــەری قوتابخانەکــەی، زیاتر لە 7 
جار پۆلیس و ئاسایشیان ئاگادارکردووەتەوە کە سێ 
هەرزەکار گێچەڵ بە قوتابییەکان دەکەن، بەڵام کەس 

بەهانایانەوە نەهاتووە.
رۆژی 2019/6/23 کەسوکاری )ل( لەگەڵ چەند 
پارێــزەر و چالاکوانێکــی کۆمەڵی مــەدەی لەبەردەم 
ئەنجوومەنــی دادوەری گردبوونــەوە و داوایــان کرد 
بەزووترین کات تۆمەتبارانی دەســتدرێژیکردنە سەر 

کچەکە دەستگیر بکرێنەوە.
رێبین سەباح، پارێزەری خۆبەخشی کەیسی کچەکە 
گوتی: "تۆمەتبارەکان دەبێت بەپێی ماددەی 393 لە 
یاسای سزادانی عێراقی دەستگیر بکرێن، بەپێی ئەو 
ماددەیە، ئەگەر تۆمەتبارەکان تەمەنیان لە خوار 20 
ســاڵی بێت، ســزاکەیان تاوەکو زیندانی هەتاهەتایی 
دەڕوات، ئەگــەر لەســەرووی ئەو تەمەنەشــەوە بن، 

سزای لەسێدارەدانیش دەیانگرێتەوە".
دۆســیەی )ل( دۆســیەیەکی ئاڵــۆزە و لەبارەی 
دەستگیرکردنی تۆمەتبارەکانیش رێبین سەباح دەڵێ: 
"دۆســیەکەی )ل( زیاتــر لــە 120 لاپەڕەیــە و زۆر 
ئاڵۆزە، ئێستا دۆسیەکە لە بنکەی پۆلیسی راستییە 
لە هەولێر، دوای ئەو گردبوونەوەیەی کردمان، ســێ 
لە تۆماتبارەکان دەستگیرکرانەوە، کە زڕدایکی )ل( 
و خوشــکی زڕدایکەکەی و )ئی( خوشکەزای بوون، 
بــەڵام دوو تۆمەتبارەکــەی دیکــە کە لەگــەڵ )ئی( 
دەســتدرێژییان کردبــووە ســەر )ل( و باوکــی )ل( 
ســکاڵای لەســەر تۆمارکردبوون و بە کەفالەت ئازاد 

کرابوون، هێشتا دەستگیر نەکراونەوە".

تریسكە شێرزاد
رووداو - هەولێر

ئیمــان لــە ترســی مێردەكــەی ماڵەوە 
جێدەهێڵێ و دەچێتە كەركووك، وا مانگێك 
بەسەر رۆیشتنیدا تێپەڕیوە و كەس نازانێت 
لــە كوێیە. كەســوكارەكەی دەڵێن: "ســێ 

مانگە دووگیانە".
ســاڵ،   17 تەمــەن  كەمــال،  ئیمــان 
دانیشتووی گەڕەكی جمهووریی شارۆچكەی 
دووزخورماتــووە و هەشــت مانگە شــووی 
كــردووە. دوای ئــەوەی لەگەڵ خەســووی 
بووە بە دەمەقاڵەیان، خەســووی تەلەفۆنی 
بــۆ مێردەكەی كردووە، ئەویش لە ترســی 
مێردەكەی بەیانیی رۆژی 2019/6/1 لە ماڵ 

دەرچووە و تا ئێستا نەگەڕاوەتەوە.
لوقمــان كە مامی ئیمانە، بە )رووداو(ی 
گوت "ئیمان هەشت مانگە شووی كردووە، 
سەرەتا هیچ كێشەیەكی نەبوو، بەڵام دوای 
تێپەڕبوونــی چەند مانگێك كێشــە كەوتە 
نێــوان ئیمان و مێردەكــەی. چەند جارێك 
تــۆرا و هاتــەوە ماڵی باوكی، بــەڵام دواتر 
كێشــەكەیان چارەسەر كرد و گەڕایەوە لای 

مێردەكەی".
ئیمان لەســەر قســەی كەســوكارەكەی 
دەگەڕێتەوە لای مێردەكەی، بەڵام زۆر نابات 
ئەمجارەیان كێشە دەكەوێتە نێوان ئیمان و 
خەســووی، باوكی ئیمان هۆشداری دەداتە 

كچەكــەی ئەگــەر ئەمجارە تــۆرا نەیەتەوە 
ماڵەكەی.

لوقمان دەڵێت: "دوای ئەوەی باوكی ئەو 
قســەیەی كــرد، ئیمان ترســا، بۆیە ئەگەر 
لەگەڵ ماڵی خەســووی یاخــود مێردەكەی 
هەر كێشەیەكی هەبووایە نەدەهاتەوە ماڵی 

باوكی".
بە گوتــەی مامی، ئیمان دووگیان بووە، 
بۆیــە بەمدواییــە لــە ترســی تەڵاقــدان و 
بردنــی منداڵەكەی، زۆر شــتی لــە مێرد و 
خەســووی قبووڵ كردووە. لوقمان دەڵێت: 
"دوایینجــار كــە ئیمــان لەگەڵ خەســووی 
بووەتە دەمەقاڵەیان، خەســووی تەلەفۆنی 
بۆ كوڕەكەی كردووە و پێیگوتووە دیســان 
ئیمان كێشەی ناوەتەوە. ئەویش گوتوویەتی 
تا من دەگەڕێمەوە ئیمان لەو ماڵە نەمێنێ".
دوای ئەو قسەیە ئیمان لە ماڵ دەردەچێ 
و ناگەڕێتەوە و كەسوكارەكەی تا ئێستاش 
نازانــن رووی لە كوێ كردووە. مامی ئیمان 
دەڵێت: "ئیمــان كاتێك لە ماڵەوە دەچێتە 
دەرەوە، خەســووی دووبــارە تەلەفــۆن بۆ 
كوڕەكەی دەكات و دەڵێت بە كەســوكاری 
ئیمــان بڵێ كە كچەكەیــان لە ماڵ چووەتە 
دەرەوە بــا ئــاگادار بــن. كاتێــك ئــەوان 
پەیوەندییــان بــە باوكییەوە كــرد، باوكی 
تەلەفۆنــی بــۆ من كرد بۆ ئــەوەی بەدوایدا 

بگەڕێین".
لوقمان دەســتدەكات بە گــەڕان بەدوای 

ئیماندا، زۆر شــوێن بەدوایدا گەڕان سوودی 
نەبوو، دواتر دەچن بۆ گەراجی تاكسییەكانی 
كەركــووك، لــەوێ وێنەی ئیمان پێشــانی 
شــوفێرەكانی گەراجەكە دەدەن. یەكێك لە 
شــوفێرەكان دەڵێت لەگەڵ ئــەو چووە بۆ 

كەركووك.
یونس محەممەد، شوفێری ئەو تەكسییەی 
كە ئیمانی بردووە بۆ كەركووك، باسی ئەو 
رۆژەی بــۆ )رووداو( كــرد و گوتــی: "ئــەو 
ئافرەتــە لەگەڵ من هات بــۆ كەركووك. لە 
رێگا دەســتی بــە گریان كــرد و گوتی من 
دووگیانــم، مێردەكــەم زۆر خراپە لەگەڵم و 
دەڵێت منداڵەكــەت لێدەبەم. ئەمڕۆ لەگەڵ 
خەســووم بووە دەمەقاڵەمان، خەسووم بە 
مێردەكەمی گــوت. ئەویش گوتی تادێمەوە 
لەو ماڵە نەمێنێ، منیش لە ترسان هەڵاتم".
شوفێری تەكسییەكە لە ئیمان دەپرسێت 
بــۆ كــوێ دەچیــت، ئەویش دەڵێــت بمبە 
نێو بــازاڕی كەركــووك، ئەڵقــەی پەنجەم 
دەفرۆشم بۆ ئەوەی كرێیەكەت بدەمێ، بەڵام 
یونس كرێــی لێوەرنەگرتووە و لە نێو بازاڕ 

جێیهێشتووە.
لوقمان دەڵێت لەو رۆژەوەی ئیمان ونبووە 
لە بنكەی پۆلیســی قــەزای دووزخورماتوو 
ســكاڵایان تۆمار كــردووە، بــەڵام مانگێك 
تێپەڕیوە و تا ئێستا چارەنووسی دیار نییە. 
ئــەو لە رێگــەی )رووداو(ـــەوە داوا دەكات 
هەر كەسێك زانیارییەكی لەبارەی ئیمانەوە 
هەبــێ، پەیوەنــدی بەو ژمــارە تەلەفۆنەوە 

بكات: 07708569995.
 موئەیەد لەتیف، مێردی ئیمان قسەكانی 
مامی ئیمان رەتدەكاتەوە و دەڵێت: "راستە 
لەگەڵ ئیمان پێشتر كێشەمان هەبوو، بەڵام 
كێشەكەمان چارەســەر كرد، ئەو قسەیەی 
گوایە مــن گوتوومە تا دێمــەوە ئیمان لەو 
ماڵە نەمێنێ، راست نییە". موئەیەد دەڵێت 
ژنەكەی ســێ مانگە دووگیانــە، لەو رۆژەی 
ونبــووە، ئــەو بەدوایدا دەگــەڕێ، بەڵام تا 

ئێستا نازانێ چی بەسەر هاتووە. 
عەقیــد حوســێن عەلــی، بەڕێوەبــەری 
پۆلیسی قەزای دووزخورماتوو بە )رووداو(
ی گوت: "كەسوكاری ئەو ئافرەتە سكاڵایان 
تۆمار كردووە. شــوفێری تاكسییەكەش لە 
پێــش دادگا شــایەدی داوە كە ئــەو ژنەی 
بردووەتــە كەركووك. بەڵام تا ئێســتا هیچ 
چارەنووســی  لەبــارەی  ســەرەداوێكمان 

دەستنەكەوتووە".

ئافرەتێكی دووگیان 
مانگێكە شوێنبزرە

ئیمان لەلای شوفێری تاكسییەك گوتوویەتی لە ترسی مێردەكەی هەڵاتووە

 )فۆتۆ: رووداو(

دوو لە تۆمەتبارانی 
کەیسی کچە حەوت 

ساڵانەکە هێشتا نەگیراون

گردبوونەوەی ژمارەیەک چالاکڤان لە دژی بە کەفالەت ئازادکردنی ئەو 3 کەسەی دەستدرێژیان کردبووە سەر کچە 7 ساڵانەکە

پیاوێك دەستگیركرا كە فێڵی لە پەككەوتەكان كردووەکۆمەڵایەتی

رووداو - كەلار
پۆلیسی گەرمیان پیاوێكی دەستگیركرد كە بەبیانووی وەرگرتنی زەكات فێڵی لە خەڵكی پەككەوتە كردووە. پۆلیسی گەرمیان رایگەیاند: "لە مانگی رەمەزان چەند هاوڵاتییەك 

سكاڵایان لە دژی پیاوێك تۆماركرد كە بەناوی پێدانی زەكات و یارمەتیدانی هەژاران فێڵی لە كەسانی پەككەوتە كردووە و پارەیەكی زۆری لێ دزیون". پۆلیسی نەهێشتنی تاوان لە 
گەرمیان رۆژی 2019/6/30 تۆمەتبار )ا.ا.ع(ـیان دەستگیركردووە كە دانیشتووی سلێمانییە، دوای لێكۆڵینەوە دانی بە تاوانەكەدا ناوە. ئێستا تۆمەتبار بە بڕیاری دادوەر و بەپێی 

ماددەی )446( لە یاسای سزادانی عێراقی بەندكراوە.

تریسكە شێرزاد
رووداو - هەولێر

بــە تووڕەییەوە  فەرهــاد 
لە مــاڵ دەچێتــە دەرەوە بۆ 
ئــەوەی بزانێــت بۆچــی بــرا 
گەورەكــەی رازی نەبــووە ئەو 
قــەرزە وەربگرێتــەوە كە لەلای 
ناسراوێكی خۆیان بووە. لە ماڵی 
براكەی دەبێتە دەمەقاڵەیان و چەند 
گوللەیەك دەتەقێنێ، براكەشی تەقە 

لە فەرهاد دەكات و دەیكوژێ.
 ئێــوارەی رۆژی 2019/6/22 
پیاوێكی تەمەن 31 ساڵ، بەناوی 
فەرهــاد یوســف، دانیشــتووی 
گوندی شــیوی ســاماڵی سەر 
بــە قــەزای كۆیــە، لەلایــەن 
براكەیــەوە تەقــەی لێكرا و 
برینــدار كــرا، پاشــان تــا 
نەخۆشــخانە  گەیەنرایە 

گیانی دەرچوو.

عەقیــد عەلی عەبدوڵڵا، بەڕێوەبەری بنكەی 
پۆلیســی قەزای كۆیە بە )رووداو(ی راگەیاند: 
"دوای ئەوەی لەلایەن نەخۆشخانەی كۆیە ئاگادار 
كراینەوە كە تەرمێك لە نەخۆشخانەیە، پۆلیس 
گەیشتنە نەخۆشخانە و پەڕاوی لێكۆڵینەوەیان 
كردەوە، تەرمەكەیان رەوانەی پزیشكی دادوەری 
كرد بۆ پشكنین. پاشان ئیفادەی كەسوكاریان 

وەرگرت".
كەسوكاری فەرهاد لە ئیفادەیاندا بۆ پۆلیس 
دەڵێن: "هۆكاری شــەڕی نێوان فەرهاد و )ئە(
ی برای لەســەر پووش و پــاوان نەبووە )وەك 
هەندێك میدیا بڵاویان كردەوە(، بەڵكو لەســەر 

بڕە پارەیەكی قەرز بووە".
وەك كەســوكاری فەرهــاد باســی دەكەن، 
پیاوێــك كــە لە گوندێكــی دراوســێیان بووە، 
هەندێــك پارەیان قــەرزدار بــووە، فەرهادیش 
لەگــەڵ برایەكی دیكــەی چووبــوون قەرزەكە 
وەربگرنەوە، پیاوە قەرزدارەكە پەیوەندی بە برا 
گەورەكەی فەرهــادەوە كردووە كە ئایا پارەكە 
بداتە دوو برایەكەی یاخود نا؟ ئەویش گوتبووی 
نەخێر، خۆم دێم وەریدەگرمەوە. فەرهاد لەسەر 

ئەمــە بــە تووڕەییەوە چووە بــۆ ماڵی براكەی 
و پێیگوتووە بۆچی نەتهێشــتووە من قەرزەكە 
وەربگرمەوە. لەسەر ئەوە بووەتە دەمەقاڵەیان 
و فەرهــاد تــووڕە بــووە و چەنــد گوللەیەكی 
تەقاندووە، پاشــان )ئە( چووەتــە ژوورەوە و 

چەكی هێناوە و تەقەی كردووە.
پۆلیس هاوژینی )ئە(ی دەســتگیر كردووە 
بۆ ئەوەی بزانن هۆكاری ئەو شــەڕە چی بووە، 
چونكــە لە كاتــی شــەڕەكە تەنیا ئــەو لەوێ 
بــووە. عەقیــد عەلــی گوتــی: "هاوژینی )ئە( 
لــە ئیفادەكەیــدا دەڵێت فەرهــاد هاتە ماڵمان 
و هــاواری كرد و بانگــی مێردەكەمی كرد، من 
لــە دوای ئــەو چوومــە دەرەوە، فەرهــاد هەر 
هــاواری دە‌كــرد، پاشــان تەقەی كــرد، بەڵام 
مێردەكــەم بەرنەكەوت و چــووە ژوورەوە. لەو 
كاتــەدا گوللەیەكی پێكەوت، بەڵام من نەمدیت 
مێردەكەم تەقە بكات، فەرهاد كەوتە سەر زەوی 

و مێردەكەشم بە چەكەوە رۆیشت".
بەڕێوەبەری پۆلیســی كۆیە رەتیكردەوە كە 
هاوژینی )ئە( دەستی لە رووداوەكەدا هەبووبێ 
و گوتی "ئەو تەنیا بۆ لێكۆڵینەوە دەستبەسەر 

كــراوە، چونكە لە كاتی رووداوەكە لەوێ بووە، 
دوای ئــەوەی لێكۆڵینــەوە تــەواو بــوو، ئازاد 

دەكرێ".
لە دوای رووداوەكە هاوژینی فەرهاد سكاڵای 
لەســەر )ئــە( تۆمار كردووە، بەڵام تا ئێســتا 

دەستگیر نەكراوە. 
عەقید عەلی دەڵێت: ")ئە( دوای رووداوەكە 
هەڵاتــووە و تــا ئێســتا دەســتگیر نەكــراوە، 
بــەڵام زانیاریمان داوەتــە بنكەكانی پۆلیس و 
بازگەكان هەر كاتێك زانیارییەكیان هەبوو، یان 

دەستگیریان كرد، ئاگادارمان بكەنەوە".
كەســوكاری  بــە  پەیوەنــدی  )رووداو( 
فەرهــادەوە كــرد، بــەڵام ئامادە نەبــوون هیچ 
قســەیەك لەســەر ئەو رووداوە بكــەن. ئەوان 
گوتیان ئەوە كێشەیەكی خێزانییە و هەر لەنێو 

خێزانەكەشیان چارەسەری دەكەن. 
دایــك و براكانی فەرهاد ئامادەنین ســكاڵا 
لەســەر )ئە( تۆمار بكــەن و دەڵێن كوڕێكیان 
لەدەســتداوە و نایانەوێ كوڕەكەی دیكەشیان 
بكەوێتە زیندان، بەڵام هاوژینی فەرهاد قبووڵی 
ناكات خوێنی فەرهاد بەفیڕۆ بڕوات و دەیەوێ 

بكوژەكەی ســزا بدرێ، لــە دوای رووداوەكەش 
چووەتەوە ماڵی باوكی.

راگەیاندنــی  بەرپرســی  عەلــی،  هــاوكار 
تەندروســتی گشــتیی كۆیە دەڵێت ئەوكاتەی 
فەرهاد گەیەنراوەتە نەخۆشخانەكەیان لە ژیاندا 
نەمابوو، دوای پشــكنین دەركــەوت گوللەیەك 
بەر سەری كەوتووە. هەر ئەوكات هاوژینەكەی 
سكاڵای لەسەر برای فەرهاد تۆمار كرد و گوتی 

)ئە( مێردەكەمی كوشت.
هەر لەوبارەوە حاتەم عەبدوڵڵا، بەرپرســی 
ناوچــەی پارتی لــە دێگەڵە كــە رووداوەكە لە 
ســنووری ئــەوان بــووە، دەڵێت ئــەوان وەكو 
ناوچــە بەدواداچوونیان بــۆ رووداوەكە كردووە 
و كێشــەكە لەســەر قەرز بووە. قەرزیان لەلای 
كەســێك بووە، فەرهاد ویستوویەتی قەرزەكە 
وەربگرێتــەوە، بــەڵام )ئــە( كە برا گــەورەی 
بــووە، پێی ناخــۆش بووە كە فەرهــاد چووە 
بۆ وەرگرتنەوەی قەرزەكە، ئیدی لەســەر ئەوە 

بووەتە شەڕیان".

برا بچووكەكەی خۆی دەكوژێ و هەڵدێ

كێشەی فەرهاد و برا گەورەكەی لەسەر وەرگرتنەوەی قەرز بووە

سروە ئەحمەد
رووداو - شارەزوور

برای هاوكار دەیویست خۆی لەو كێشەیە 
بباتە دەرەوە كە بەهۆی كوشتنی كەسێكەوە 
تووشی بنەماڵەكەیان هاتبوو، ئەو دەیویست 
بگەڕێتەوە زێدی خۆی، بەڵام هاوكاری برای 
رێگریــی لێكــرد لە ترســی ئــەوەی نەبادا 
بەدەســتی دوژمنەكانیان بكــوژرێ، كەچی 

هاوكار خۆی لەلایەن براكەیەوە كوژرا.
شەوی 2019/6/27 گەنجێكی تەمەن 30 
ساڵ بەناوی )هاوكار.ع.ف( كە خێزاندارە و 
باوكی چــوار منداڵ بوو، لەلایــەن برایەكی 
خۆیەوە كوژرا. هــاوكار لە هەڵەبجەی تازە 

دادەنیشــت، بــەڵام بەهــۆی دوژمندارییەوە 
هەڵەبجەی تازەیان جێهێشتبوو.

مانگێــك لەمەوبــەر ئامۆزایەكــی هاوكار 
كــە تــازە لــە زینــدان هاتبــووە دەرەوە، 
لەنێــو بــازاڕی هەڵەبجەییــەكان لە شــاری 
سلێمانی تەقەی لە ئەفسەرێكی پێشمەرگە 
بەنــاوی عەلــی محەممەد كرد و كوشــتی. 
بەو هۆیــەوە بنەماڵەی هــاوكار ناچاربوون 
شوێنی نیشــتەجێبوونی خۆیان جێبهێڵن و 
بچنە گوندی كانی كەوەی ســەر بە ناحیەی 

وارماوە.
ســەرچاوەیەكی ئــاگادار بــە )رووداو(ی 
گوت: "ئەو كەســەی عەلی كوشت ئامۆزای 
هــاوكار بوو. بەو هۆیــەوە ئەوان هەڵاتبوون 

و گەڕابوونــەوە گوندەكەی خۆیان، برایەكی 
هــاوكار دەیویســت بگەڕێتــەوە هەڵەبجەی 
تازە، بەڵام هاوكار لە ترسی ئەوەی براكەی 
لەلایــەن كەســوكاری عەلییــەوە بكوژرێ، 
رێگری لێكردبوو، ئەویش چەند فیشەكێكی 
تەقانــدووە و یەكێكیــان بە ســەری هاوكار 

كەوتووە".
ئــەو ئامۆزایــەی هــاوكار بۆیــە عەلــی 
كوشــتبوو، چونكــە پێشــتر بــە چەقۆ لە 
كەســێكی داوە و دەســتگیركراوە و عەلــی 
شــایەتیی لەســەر داوە، بۆیــە كاتێــك لە 
زیندان هاتووەتە دەرەوە، عەلی كوشتووە.

كەســێكی نزیــك لــە بنەماڵــەی هاوكار 
گوتــی: "ماڵی هــاوكار هیچ كێشــەیەكیان 

لەگەڵ بنەماڵەی عەلیدا نەبووە، بەڵام بەهۆی 
كوژرانــی عەلی لەلایەن ئامۆزایەكیانەوە، لە 

ترسی تۆڵەكردنەوە هەڵاتبوون".
رائیــد ســەركەوت ئەحمەد، بەرپرســی 
پۆلیســی  پەیوەندییەكانــی  و  راگەیانــدن 
ســلێمانی بــە )رووداو(ی راگەیانــد :"دوای 
ئەوەی پۆلیســی وارماوە گەیشــتنە شوێنی 
رووداوەكــە، بریندارەكەیــان گواســتەوە بۆ 
نەخۆشــخانەی شــەهید رەئوف بەگ، بەڵام 

لەوێ گیانی دەرچوو".
ئێســتا بكوژەكــەی بەپێــی مــادە 406 
لە یاســای ســزادانی عێراقی دۆســیەی بۆ 
كراوەتەوە. رائید سەركەوت دەڵێت: "چەند 
سەعاتێك دوای رووداوەكە توانیمان بكوژەكە 

دەستگیر بكەین، دەستیش بەسەر 
ئەو چەكەدا گیراوە كە تاوانەكەی 

پێكراوە".
هــۆكاری  بــە  ســەبارەت 
رائید سەركەوت  كوشتنەكەش، 
لــە  "تۆمەتبارەكــە  گوتــی: 
ئیفادەیــدا دەڵێــت هــاوكاری 
بــرام پێیگوتم مەچۆ دەرەوە، 
منیــش گوتم دەچم، لەســەر 
دەمەقاڵیمان،  بــووە  ئــەوە 
چەنــد گوللەیەكــم تەقاند و 
یەكێك لــە گوللــەكان بەر 

هاوكار كەوت."

باوكی چوار منداڵ لەلایەن 
براكەیەوە دەكوژرێ

رووداو - هەولێر

كاتێك ئۆتۆمبێلێكی پۆلیس بە تەنیشــت 
ناحیــەی  بــە  ســەر  قەرەوەیســی  گونــدی 
قەرەهەنجیردا تێدەپەڕن، دەبینن ئۆتۆمبێلێك 
وەســتاوە و كەســیش دیــار نییــە. كــە لــە 
ئۆتۆمبێلەكە نزیك دەبنــەوە، دەبینن تەرمی 
پیاوێكــی تێدایــە. دواتــر دەردەكــەوێ ئــەو 
كەســە پێشــمەرگەی هێزی كۆمانــدۆ بووە، 
دوای ئەوەی ئەشــكەنجەیەكی زۆر دراوە، دوو 

گوللەی لێدراوە.
ئێوارەی رۆژی 2019/6/28 تەرمی عەباس 
محەممــەد وەزیر، تەمەن 36 ســاڵ، لە نزیك 
گوندی قەرەوەیســی لە نێــو ئۆتۆمبێلەكەیدا 
دۆزرایــەوە. عەبــاس كە دانیشــتووی قەزای 
چەمچەمــاڵ بــوو، خێزانــدارە و باوكی پێنج 

منداڵە.
پۆلیســی  بنكــەی  لــە  ســەرچاوەیەك 
قەرەهەنجیــر بــە )رووداو(ی گــوت: "دوای 
ئــەوەی ئۆتۆمبێلێكــی پۆلیس بەو شــوێنەدا 
تێپــەڕ دەبــن، دەبینــن ئۆتۆمبێلێــك لــەوێ 
وەســتاوە، لێــی نزیــك دەبنەوە بــۆ ئەوەی 
بزانــن چــی دەكات لــەوێ. دەبینــن پیاوێك 
ســەری بەسەر ســوكانی ئۆتۆمبێلەكەدا شۆڕ 
كردووەتەوە و دوو گوللەشــی لێدراوە، پاشان 
پەیوەندی بە كەســوكاری پیاوە كوژراوەكەوە 

دەكەن".
بەپێی قســەی ئەو ســەرچاوەیە، پێدەچێ 
ئــەو پیــاوە لە شــوێنێكی دیكــە كوژرابێت، 
لــێ  تەرمەكەیــان  شــوێنەی  لــەو  چونكــە 
دۆزیوەتــەوە چەنــد دووكانێكــی لێیە و هیچ 
كەســێك لەوێ گوێی لە دەنگی تەقە نەبووە. 

دەشڵێت دواوەی ئۆتۆمبێلەكە هەمووی خوێن 
بــوو، پێدەچــێ لــە دواوە كوژرابێ، پاشــان 

تەرمەكەیان هێنابێتە پێشەوە.
عەلــی محەممەد لە یەكەم رۆژی پرســەی 

براكــەی بــە )رووداو(ی گوت كــە پۆلیس بە 
تەلەفــۆن لــە كوژرانــی براكــەی ئاگاداریــان 

كردووەتەوە.
عەباس بــە دوو گوللە كوژراوە، یەكێك لە 

گوللەكان لە سەری دراوە، ئەوەی دیكەشیان 
لــە ســینگی. پۆلیــس پــاش ئــەوەی لەنێو 
مۆبایلەكەی گەڕاون، ژمــارە تەلەفۆنی عەلی 
برایــان دۆزیوەتــەوە و پەیوەندییــان پێــوە 

كردووە.
عەلــی گوتــی: "پێــش رووداوەكانی 16ی 
ئۆكتۆبــەر لەگەڵ براكــەم لە ناحیەی لەیلانی 
سەر بە شاری كەركووك دادەنیشتین، براكەم 

لەگەڵ هێزێكــی كۆماندۆ بوو لــە كەركووك، 
دوای 16ی ئۆكتۆبەر كەركووكیان جێهێشت و 
بارەگایان لە چەمچەماڵ بوو، بۆیە ناچار بوو 

ماڵەكەی بباتە چەمچەماڵ". 
عەلی رەتیكردەوە براكەی كێشــەی لەگەڵ 
كەســدا هەبووبێ و گوتی: "هیچ كێشــەیەكی 
نەبــووە، بــە تایبەتی كێشــەی كۆمەڵایەتی، 
بەدڵنیاییــەوە ئەگــەر كێشــەیەكی هەبووایە 
لەلای ئێمە باسی دەكرد، بۆیە ئێستا ناتوانین 

كەس تۆمەتبار بكەین".
ئــەو رۆژەی عەبــاس كــوژراوە لــە دەوام 
نەبووە، دوایین كەســیش كە قســەی لەگەڵ 
كردووە هاوژینەكەی بووە. بەڵام عەلی دەڵێت 
هاوژینەكــەی لــەو رۆژەوەی هەواڵــی مەرگی 
عەباســی زانیوە، باری دەروونیی تێكچووە و 

هیچ قسەیەك ناكات و بەردەوام دەگری.
عەلــی دەڵێت: "بەگوێرەی ئەو زانیاریانەی 
پۆلیس بە ئێمەی داوە، ئەو كەســانە پێشتر 
عەباسیان كوشتووە، پاشان خستوویانەتە نێو 
ئۆتۆمبێلەكەی و دەرگایان لەسەر داخستووە". 
عەلی پێیوایە براكەی لە ژێر چاودێریدا بووە، 
كاتێــك لە مــاڵ دەرچــووە دوای كەوتوون و 
كە زانیویانە كەسی لەگەڵ نییە، كوشتوویانە.
هاوڕێیەكــی عەبــاس كە نەیویســت ناوی 
ئاشــكرا بكرێت بە )رووداو(ی گوت: "عەباس 
هــەر كێشــەیەكی هەبووایە لەلای من باســی 
دەكــرد، شــەوی پێش ئــەوەی بكــوژرێ، تا 
نزیكەی ســەعات 11:30ی شەو پێكەوە یاری 
پەبجیمــان كــرد، من خەوم هات و رۆیشــتم. 
رۆژی دواتــر هەواڵــی كوژرانــی ئــەوم لــە 
فەیســبووك خوێندەوە، تووشی شۆك بووم، 
چونكە عەباس كەسێكی زۆر بێ كێشە بوو".

تەرمی عەباس لەنێو ئۆتۆمبێلەكەیدا دۆزرایەوە

تا ئێستا نازانرێ كێ عەباسی كوشتووە

چه‌نێك خزمه‌تی داری په‌ڵكم* كرد
له‌كۆتاییدا هه‌ر بۆ خه‌ڵكم كرد

))فۆلكلۆری گه‌رمیان((

)ئه‌م نووسینه‌ ته‌نیا پاژێكه‌ له‌ مه‌له‌فی سیاسی 
د. به‌رهــه‌م و مه‌له‌فه‌كانی تریشــی ئاماده‌ كراون 
و پاژپاژ بڵاوده‌كرێنه‌وه‌ و هه‌ر هه‌مووشــی پێكه‌وه‌ 
ره‌وانه‌ی )په‌رله‌مانی كوردستان( و )ئه‌نجوومه‌نی 

نوێنه‌رانی عیراق( ده‌كرێن.

پرسیار

ئایا د.به‌رهه‌م ئه‌حمه‌د ساڵح، كه‌ ئێستا جێگری 
دووه‌می سكرتێری گشتی )ی. ن. ك( و سه‌رۆك 
كۆماری عیراقه‌، ده‌ستی له‌چمكی كه‌وای بێگه‌ردی 
بزاڤی )هاوپه‌یمانی بۆ دیموكراتی و دادپه‌روه‌ری( 
بــه‌رداوه‌ و بــۆ بــن ســاباتی ســه‌وزی یه‌كێتــی 
گه‌ڕاوه‌تــه‌وه‌، یان ئه‌و هێشــتا هه‌ر به‌ خشــكه‌یی 
په‌یڕه‌وی لە به‌رنامه‌ی )هاوپه‌یمانی بۆ دیموكراتی 
و دادپه‌روه‌ری( ده‌كات و هه‌ر به‌ڕووكه‌ش خۆی به‌ 

یه‌كێتی ده‌زانێت؟

پێش ئه‌وه‌ی وەڵامی ئه‌م پرســیاره‌ بدرێته‌وه‌، 
ده‌مــه‌وێ بــه‌ راشــكاوانه‌ ئــه‌وه‌ بنووســم: ئــه‌م 
نووســینه‌ شــیكاریه‌ ســه‌باره‌ت به‌ )دیارده‌(یه‌ك 
نووسراوه‌ و په‌یوه‌ندی به‌تاوڵ و هۆبه‌ی ته‌كتولات 
و فراكسیۆنســازی و ده‌ســتبادان و ملجه‌ڕاندنــی 
یه‌كتره‌وه‌ نییه‌. باڵباڵێن و ده‌ســته‌گه‌ری له‌ســه‌ر 
بنه‌مــای پارێــزگاری لە ده‌ســه‌ڵات و به‌رژه‌وه‌ندی 
دانــراوه‌، نــه‌ك ململانێی فیكــری و ئایدیۆلۆژی و 

چاره‌نووسی گه‌لی كوردستان.
ئامانجی سه‌ره‌كی ئه‌م نووسینه‌ لێدوانه‌ له‌سه‌ر 
)دیارده‌(یه‌كــی سیاســی سه‌رســووڕهێنه‌ر، هه‌ر 
زۆر دووره‌ لــه‌ ژیاننامه‌ و بیۆگرافی كه‌ســایه‌تییه‌ 
سیاســییه‌كان. ته‌نیا بڕگه‌یه‌كی زه‌مه‌نی له‌به‌رچاو 
گیــراوه‌ و به‌شــه‌كانی تری قۆناخه‌كه‌ پشــتگوێ 
خراون‌. ئه‌م جۆره‌ نووسینه‌ له‌جیهانی رۆژنامه‌گه‌ریی 
وڵاتانی ئه‌وروپادا هه‌ر زۆر ئاسایی و رێگه‌پێدراوه‌. 
دیــارده‌ی ســتایش و داشــۆری رۆژهه‌ڵاتی به‌هیچ 
شێوه‌یه‌ك به‌رچاو ناكه‌وێت و كه‌سیش ئاماده‌ نییه‌ 

ئه‌و جۆره‌ گوتاره‌ به‌تاڵانه‌ بخوێنێته‌وه‌.

رێبازی  بــه‌  بــڕوای  ئایــا د.به‌رهه‌م 
یه‌كێتی هه‌یه‌؟

من له‌ لێكۆڵینه‌وه‌كانی پێشوودا )ئایا یه‌كێتی 
بیری هه‌یه‌؟( ده‌رباره‌ی بیری یه‌كێتی و سۆسیال 
ــــ دیموكرات و لیبراڵیزمی نــوێ، چه‌ند دێڕێكم 
بــۆ ئه‌م بابه‌تــه‌ ته‌رخان كردووه‌ و پێویســت به‌ 
دووباره‌كردنــه‌وه‌ نــاكات. بــه‌ڵام مــن له‌به‌ر دڵی 
به‌شــێك له‌ خوێنه‌رانی ئازیز، هه‌ر زۆر به‌كورتی؛ 
دووســێ دێڕ له‌سه‌ر پێناســه‌ی لیبراڵیزمی نوێ 

ده‌نووسم.
یه‌كێتــی، به‌گوێــره‌ی په‌یــڕه‌و و پرۆگرامــی 
ســێیه‌مین كۆنگره‌ بێت: رێكخراوێكی سۆســیال 
ــ دیموكرات و ماركسیه‌. سكرتێری گشتیی ئه‌م 
حزبه‌، جێگری ســه‌رۆكی )Si( بوو. راســته‌ ی. 
ن. ك هه‌ر له‌سه‌ره‌تاوه‌ رێگری نه‌كردووه‌ له‌هاتنه‌ 
ناوه‌وه‌ی شێخ و مه‌لا و ئاغا و سۆفی و ده‌روێش، 
به‌ڵام بۆ ئه‌ندامێتی )م.س( و سه‌ركردایه‌تی هه‌ر 
ئه‌وكاته‌ش نیشــانه‌ی پرسیاری له‌ســه‌ر داده‌نرا! 
شێخ و مه‌لا و ئاغا و سه‌رۆك هۆز، نه‌یانده‌توانی 
نیشانه‌ی پرسیار بخه‌نه‌ سه‌ر ئایدیۆلۆژیای یه‌كێتی 

و كۆمه‌ڵه‌!
تێزه‌كانــی د. به‌رهه‌م، بــه‌ بیر و ئایدیۆلۆژیا، 
رێــك پێچه‌وانه‌ی بیر و ئایدیۆلۆژیــا و په‌یڕه‌و و 
پرۆگرامی یه‌كێتییه‌! راسته‌ له‌ناو )ی.ن.ك( كه‌س 
له‌ســه‌ر بیروبــاوه‌ڕ دادگایی نه‌كــراوه‌، به‌ڵام ئه‌م 
جێگری دووه‌می‌ سكرتێری گشتی و كه‌سایه‌تیی 

ژماره‌ یەکی حزبه‌كه‌یه‌. 
ئه‌و بــڕاوی به‌ په‌یڕه‌و و پرۆگرامی )ی.ن.ك( 
نییه‌، كه‌ســێك به‌هیچ شێوه‌یه‌ك بڕوای به‌ كرۆك 

و رێبــازی حزبێــك نه‌بێــت و هه‌زار جنێویشــی 
بــه‌و حزبــه‌ دابێت، خێره‌ ئێســتا لــه‌ لووتكه‌ی 
هه‌ره‌مه‌كه‌یه ‌و هه‌ر ده‌بێ كه‌ســایه‌تی ژماره‌ یه‌ك 
بێت و پاچ و خاكه‌نازی وێرانكردنی حزبه‌كه‌شــی 

له‌سه‌رشان دانابێت‌؟
د. به‌رهــه‌م یه‌كێكــه‌ له‌وانــه‌ی بــڕوای بــه‌ 
)لیبراڵیزمــی نوێ( هه‌یه‌ و هــه‌ر له‌یه‌كه‌م رۆژی 
گه‌ڕانــه‌وه‌ی بــۆ ئه‌م خــاك و نیشــتمانه‌ كار بۆ 
بره‌ودان به‌م رێبازه‌ فیكری و ئه‌خلاقیه‌ ده‌كات و 
ئه‌مه‌ش له ‌ره‌فتار و هه‌ڵســوكه‌وتی ئه‌ودا ره‌نگی 

داوه‌ته‌وه‌.
جیاوازیی نێوان )لیبراڵیــزم( و )لیبراڵیزمی 
نــوێ( ئه‌وه‌یــه‌: لیبراڵیزم: رێبازێكی سیاســی، 
ئابووری، كۆمه‌ڵایه‌تیه:‌ بــڕوای به‌ بازاڕی ئازاد و 
مافی مرۆڤ و دادپه‌روه‌ریی كۆمه‌ڵایه‌تی و ئازادیی 

تاك و ئازادیی بازرگانی و .. تاد. هه‌یه‌.
سیاســی،  رێبازێكــی  نــوێ:  لیبراڵیزمــی 
كۆمه‌ڵایه‌تــی، ئابــووری و ئه‌خلاقیــی نوێیــه‌، 
بــڕوای به‌ هیچ به‌هایه‌كی سیاســی و ئه‌خلاقی و 
كۆمه‌ڵایه‌تــی نییــه‌. ته‌نیا بڕوای به‌ ســه‌روه‌ت و 
ســامان و پاره‌ كۆكردنه‌وه‌ هه‌یــه‌ )تاڵان و بڕۆ، 
ســه‌رانه‌، به‌كارهێنانــی ده‌ســه‌ڵات بــۆ گیرفان 
پڕكردن و ده‌ســت تێكه‌ڵاوكردن له‌كاری بازرگانی 
و... تاد.( نه‌ حزب لای گرنگه‌، نه‌ مافی مرۆڤ، 
نــه‌ دادپه‌روه‌ریــی كۆمه‌ڵایه‌تی و نه‌ ناســنامه‌ی 

نه‌ته‌وه‌یی... تاد.
ئــه‌م دوو )دیــد( و تێڕوانیــن و جیهانبینی و 
تێگه‌یشــتنه‌، پێچه‌وانه‌ی یه‌كترن و دژی یه‌كترن 
و هیچ رایه‌ڵێكــی هاوبه‌ش له‌نێوان هه‌ردووكیاندا 
نییــه‌. دۆناڵد ترامپ ده‌زانێ بۆ نابێته‌ ســه‌رۆكی 
حزبێكی سۆسیال ــ دیموكرات. جیمی كۆربن له‌ 
بەریتانیا ناتوانێت ببێته‌ ده‌مڕاســتی پارێزگاران 
یان هه‌ر حزبێكی راستڕه‌و. ته‌نیا له‌ناو )ی.ن.ك( 
ده‌رگا بۆ باخچه‌یه‌ك خراوه‌ته‌ سه‌رپشت، هه‌موو 
گوڵــه‌كان ده‌توانن بپشــكوێن. با لــه‌ كۆنگره‌ی 

داهاتــوودا له‌به‌ر خاتری د.به‌رهه‌م و هاویده‌كانی 
په‌یڕه‌و و پرۆگرام بگۆڕن و فه‌لسه‌فه‌یه‌كی جیاواز 

بۆ خۆیان هه‌ڵبژێرن.

ناوه‌ندی بڕیار و باڵی زۆرینه‌

هه‌رچی خوتبه‌ و گوتار و لێدوان و گفتوگۆی 
تەلەفزیۆنیی د.به‌رهه‌م هه‌یه‌، له‌كاتی بانگه‌شه‌ی 
هه‌ڵبژاردنی 2018/5/12 بۆ ئه‌نجوومه‌نی نوێنه‌رانی 
به‌غــدا و راگه‌یاندنــی لیســتی )هاوپه‌یمانــی بۆ 
دیموكراتی و دادپه‌روه‌ری(، ئه‌وه‌ من لای خۆمه‌وه‌ 
به‌ردێكی زلی له‌سه‌ر داده‌نێم. تا ئه‌مڕۆش له‌سه‌ر 
تۆڕه‌ كۆمه‌ڵایه‌تییه‌كان گوتار و قسه‌ شیرینه‌كانی 
ئه‌و به‌سه‌ركردایه‌تی )ی.ن.ك( نه‌سڕاوه‌ته‌وه‌. ئه‌و 
هه‌رچی له ‌فه‌رهه‌نگی سیاســی داشۆری سیاسی 
و ناسیاسی به‌رده‌ستی ده‌كه‌وت، به‌ ته‌پڵه‌سه‌ری 
ســه‌رانی یه‌كـــێتیدا ده‌كێشــا، ئۆباڵی به‌گه‌ردنم 
قسووری نه‌كرد و دایك ڕۆڕۆی بۆ نه‌كات. ئێستا 
كه‌ســێك به‌ناوی خۆیه‌وه‌، هه‌مان قسه‌كانی ئه‌و 
به‌رامبه‌ر ســه‌ركردایه‌تی یه‌كێتی بكاته‌وه‌، ره‌نگه‌ 
جه‌نابیان به‌ له‌شــكری میرزا و قه‌ڵەمبه‌ده‌ستانی 
خۆی بڵێت: له‌هه‌ر چــوار لاوه‌ په‌لاماری بده‌ن و 

په‌تپه‌تێنی دونیای وه‌سه‌ر بهێنن!
من نامــه‌وێ لێره‌دا له‌ســه‌ر )هاوپه‌یمانی بۆ 
دیموكراتــی و دادپــه‌روه‌ری( بنووســم، چونكــه‌ 
ئــه‌وه‌ چه‌ند نامه‌یه‌كی دكتــۆرای ده‌وێت و كاری 
ئه‌م نووســینه‌ ســاده‌یه‌ نییه‌! ناوهێنان ته‌نیا بۆ 
وه‌بیرهێنانه‌وه‌یه‌، ئه‌گه‌ر وه‌بیرهێنانه‌وه‌ سوودێكی 
مابێــت. لای پاژێك له‌ســه‌رانی )باڵــی زۆرینه‌( 
لیســتی هاوپه‌یمانــی و باڵــی ناوه‌نــدی بڕیــار، 
دوودیوی یه‌ك دراون: كاری یه‌كتر به‌ خشــكه‌یی 

ته‌واو ده‌كه‌ن.
هه‌ركه‌ لیســتی هاوپه‌یمانــی راگه‌یێنرا، گوڵه‌ 
ژاكاوه‌كانی گۆشه‌یه‌كی باخ و چه‌مه‌نی )ناوه‌ندی 
بڕیــار(، بارانــی ره‌حمــه‌ت به‌ســه‌ریدا بــاری و 
ســه‌رله‌نوێ بووژایه‌وه‌ و له‌ هه‌ر چوار لاوه‌ گوڵ و 
وه‌نه‌وه‌شه‌ باری. سه‌رانی )ناوه‌ندی بڕیار( رۆژانه‌ 
پێیه‌كیان لای بــاره‌گای هاوپه‌یمانی و پێیەكه‌ی 
تریــان له‌ ماڵ و باخ و ســه‌یرانگاكانی ده‌ره‌وه‌ی 
شار بوو. برا و كوڕ و خزم و خۆیش و یاوه‌رانیان 
پاڵیــان بــه‌ د.به‌رهه‌مه‌وه‌ دا! ئه‌مه‌یه‌ فرمســێك 
هه‌ڵوه‌راندن به‌ســه‌ر ته‌رمی ساردوسڕی یه‌كێتی 

ناو یه‌كێتی!
تاكتیكــی ئه‌و قۆناخه‌یان به‌م شــێوه‌یه‌ بوو: 
ئه‌گــه‌ر هاوپه‌یمانــی )40( كورســی هێنا، ئه‌وه‌ 
ئه‌مان به‌لێشاو بۆ لای شۆڕه‌ سوارانی هاوپه‌یمانی 
ده‌ڕۆن و یه‌كێتی هه‌ڵده‌وشێته‌وه‌. به‌ پێچه‌وانه‌وه‌، 
ئه‌گه‌ر هاوپه‌یمانی له‌هه‌ڵبژاردندا شكســتی هێنا، 
ئه‌وه‌ ئه‌مــان به‌كه‌رناڤاڵێكی گه‌وره‌وه‌، د.به‌رهه‌م 
بــۆ ریزه‌كانی یه‌كێتی ده‌هێننه‌وه‌. ئه‌م ته‌كتیكه‌، 

ته‌كتیكێكی زیره‌كانه‌ بوو، ئه‌م سه‌ركرده ‌و كادرانه‌ 
پله ‌و پۆست و ئیمتیازاتی حزبی خۆیان نه‌دۆڕاند 
و ده‌زگاكانــی خۆیان كــرده‌ ئامرازێك بۆ ئه‌وه‌ی 
هاوپه‌یمانی زۆرتریــن ده‌نگ بدوورێته‌وه‌ و رۆژانه‌ 
كۆسپیان بۆ چالاكیی )ی.ن.ك( دروست ده‌كرد، 
به‌ مه‌به‌ستی ئه‌وه‌ی یه‌كێتی بدۆڕێت و هاوپه‌یمانی 

براوه‌ی هه‌ڵبژاردنه‌كان بێت.
ئه‌ندامێكــی )م.س( له‌ ته‌لاری هونه‌ر و چه‌ند 
شوێنێكی تر و له‌به‌رده‌م كه‌ناڵه‌ ئاسمانییه‌كاندا، 
به‌ده‌نگێكی زوڵاڵ گوتی: )هه‌ر كه‌ســێك له‌ هه‌ر 
پلــه‌ و پایەیه‌كــدا بێت و له‌ســه‌ر هه‌ر لیســتێك 
خــۆی كاندید كردبێت، جگه‌ له‌ لیســتی )162( 
بێبه‌ریه‌ له‌ لیســتی )ی.ن.ك( و ئــه‌م ده‌ربڕینه‌ 

ده‌نگدانه‌وه‌یه‌كی باشی هه‌بوو...

وێنای خۆی و وێنای ئه‌وه‌كان

پاش نه‌خۆشكه‌وتنی مام جه‌لال به‌ ماوه‌یه‌كی 
زۆر كورت، سه‌ردانی د.به‌رهه‌مم له‌ ماڵه‌كه‌ی خۆی 
كرد و هه‌ر به‌ڕاستیش له‌دڵه‌وه‌ حه‌زم ده‌كرد ئه‌و 

سه‌ركه‌وتن وه‌ده‌ستبهێنێت. ئه‌و گوتی:
)كاك نه‌وشــیروان باشــی كرد، كادری نوێی 
هێنایــه‌ پێشــه‌وه ‌و ســه‌ركرده‌ كۆنه‌كانــی لــه 
لووتكه‌ی ‌به‌رپرسیارێتی دوورخسته‌وه‌ و هیچیان 
به‌ده‌ســت نییه‌.. تاد( ئینجــا یه‌ك به‌ یه‌ك ناوی 
ســه‌ركرده‌كانی یه‌كێتــی هێنــا )....( و )....( 
گوتــی: )ئــه‌م ســه‌ركردانه‌ یه‌كی بیســت ســی 
ســاڵه‌ ئه‌ندامی ســه‌ركردایه‌تین و هیــچ توانایان 

نه‌ماوه‌ و ده‌بێ دووربخرێنه‌وه ‌و گه‌نجان جێگایان 
بگرنــه‌وه‌..( من گوتم: )لادانی ئه‌م ســه‌ركردانه‌ 
ئاســان نییه‌ و به‌تایبه‌تی ژماره‌یه‌ك له‌سه‌ركرده‌ 
دیــاره‌كان! ئه‌و هێزی به‌ده‌ســته‌وه‌یه‌ و ئه‌م كاره‌ 
له‌م قۆناخه‌دا ئاســان نییه‌..( رۆژگار سه‌لماندی 
ئــه‌و پیاوی رۆژانی ســه‌خت و ئاڵنــگاری نه‌بوو. 
دوو ته‌قه‌ی لێنه‌كرا. هاته‌ به‌رده‌م حوســێنییه‌كه‌ 
و بــه‌زاری شــیرینی خۆی گوتــی: )من ئه‌م پله‌ 
و پۆســته‌ی هه‌مه‌ به‌ خۆمی ڕه‌وا نابینم.. تاد(. 
پێیوابوو هه‌ر یه‌كســه‌ر خۆپیشاندن و مانگرتن و 

قوڕپێوانی سه‌رانسه‌ری ڕووده‌دات!
ســاڵی 2014 ســه‌رله‌نوێ من و شێخ میقداد 
ســه‌ردانمان كرد و من پێمگــوت: )تۆ خۆت بۆ 
ســه‌رۆك كۆمــار كاندیــد كــردووه‌، دڵنیابه به‌م 

شێوه‌ی تۆ كاری بۆ ده‌كه‌یت‌ ده‌رناچیت: یه‌كێتی 
ســێ كاندیدی هه‌یه‌. ئه‌مه‌ سه‌رلێشێوان دروست 
ده‌كات. با كۆنفرانســێك بكرێــت له‌ 900 كادری 
پێشــكه‌وتووی یه‌كێتی، ره‌نگه‌ 800 كادر ده‌نگ 

به‌تۆ بده‌ن.. تاد( ئه‌و گوتی:
)مامۆستا جه‌عفه‌ر! تۆ ئه‌مه‌ نازانیت! ئه‌مه‌ به‌ 
تەوافق ئه‌كرێت!( شیكارییه‌كانی هه‌ڵه‌ ده‌رچوون 
و ئیــدی منیــش بڕیارم دا قســه‌ی خێر بۆ هیچ 
كه‌ســێك نه‌كه‌م و كاره‌كه‌م راده‌ســتی ره‌شه‌بای 

رێكه‌وت كرد.

جه‌ماوه‌ر و هه‌ڵبژاردنی 12/5/2018
د.به‌رهــه‌م زۆر بــڕوای به‌خــۆی بــوو، بڕوای 
به‌نزیكتریــن هاودیدی خۆیشــی نه‌بــوو. هه‌ڵه‌ی 

به‌دوای هه‌ڵه‌دا ده‌كرد و ئه‌مه‌ جه‌ماوه‌ری یه‌كێتی 
لێــی ته‌كانده‌وه‌! ئــه‌و پێیوابوو )جه‌مــاوه‌ر( له‌ 
یه‌كێتــی تــۆراوه‌ و به‌هــۆی ئــه‌وه‌وه‌ جه‌مــاوه‌ر 
ده‌نگیــان بــه‌ یه‌كێتــی داوه‌. ئه‌م ئه‌گــه‌ر خۆی 
كاندید بــكات، لافاوی ده‌نگه‌كان بۆ ســه‌ر ناوی 
ئــه‌و ده‌چێت. ئه‌وه‌نده‌ ده‌نگ ده‌هێنێت كورســی 
ســه‌رۆك كۆمــار به‌بــێ ركابه‌ر بۆ ئــه‌م ده‌بێت. 
كورسی سه‌رۆك كۆماری ده‌ستەبه‌ر كرد، ئه‌وكاته‌ 
هاوپه‌یمانــی و ناوه‌نــدی بڕیــار یه‌كده‌گرنــه‌وه‌ و 
یه‌كێتی ده‌پلیشێنێته‌وه ‌و ده‌بێته‌ ئاردی ناو دڕك!
مــن هــه‌ر زۆرم بــه‌لاوه‌ ســه‌یره‌، ئــه‌م پیاوه‌ 
ماوه‌یــه‌ك ئه‌ندامــی م.س و جێگری ســكرتێری 
گشتی و سه‌رۆك وه‌زیران بوو، كه‌چی نه‌یتوانیبوو 
وەره‌قه‌كانی ده‌ســتی یه‌كێتــی له‌بن چاویلكه‌وه،‌ 
بــه‌ وردی بخوێنێتــه‌وه‌. ته‌نانه‌ت ئــه‌و په‌یامه‌ی 
له‌ولاوه‌ بۆی ره‌وانه‌ كرابوو: )دووبه‌ره‌كی نانه‌وه‌! 
لاوازكردنــی یه‌كێتی لای ئێمه‌ به‌ هێڵی ســوور و 
ســنووربه‌زاندن داده‌نرێت..( ئه‌مه‌ هه‌ڕه‌شــه‌یه‌ و 
چاوســووركردنه‌وه‌یه‌ و ده‌بــێ مــرۆڤ په‌یامه‌كه‌ 

به‌جوانی تێبگات!
ئه‌و گره‌وی له‌ســه‌ر )جه‌ماوه‌ر( و كه‌سایه‌تی 
خۆی و سندوقی ده‌نگدان کردبوو، كه‌ نائومێدی 
ناكه‌ن. شه‌وی 2018/5/12 سه‌تڵێك ئاوی سارد 
سارد، له‌ خه‌ونێكی زۆر خۆش به‌ئاگای هێنایه‌وه‌.
ئه‌و لــه‌م هه‌ڵبژاردنه‌دا دۆڕاوتریــن دۆڕاو بوو. 
ئه‌گــه‌ر ژمــاره‌ی كورســی بــه‌ پێــوه‌ر دابنرێت: 
شاســوار عه‌بدولواحید له‌ ماوه‌ی دوو سێ مانگی 
كاری سیاســیدا، رێك دوو ئه‌وه‌نده‌ی ئه‌و ده‌نگی 
هێنــا. خوای گــه‌وره‌ به‌زه‌یی به‌ عه‌بــدی خۆیدا 
دێته‌وه ‌و شاســوار داوای نه‌كــرد ببێته‌ ئه‌ندامی 
)ی.ن.ك(، ئه‌گینــا دوو ئه‌وه‌نــده‌ی د.به‌رهــه‌م 

پۆستی پێشكه‌ش ده‌كرا!

هه‌لێكی زێڕین

له‌ماوه‌ی نێوان )2012 تا 2018( د.به‌رهه‌م 
ســه‌ره‌تا له‌لایــه‌ن خه‌ڵكه‌وه‌ جێــگای هیوابوو، 
بازه‌كه‌ خه‌ریك بوو له‌سه‌ر سه‌ری ده‌نیشته‌وه‌، 
ئه‌و هه‌ستی پێنه‌كرد و بازی داماوی هه‌ڵفڕاند. 
به‌ڵام نه‌یتوانی وه‌كو ســه‌ركرده‌یه‌كی سیاســی 
جیــڕ و كۆڵنــه‌ده‌ر خــۆی رابگرێــت و وه‌كــو 
بلدۆزه‌ر، كۆســپ و مۆسپ هه‌مووی رابماڵێت. 
هێرۆخــان ســه‌د ئه‌وه‌نــده‌ی ئه‌و لــه ‌تاكتیكی 
سیاســی كارامه‌تــر و خۆڕاگرتــر بــوو. هــه‌ر 
پــاش چوار پێنج مانگ د.به‌رهــه‌م قوفڵ بوو، 
ده‌ســتێكی كه‌وتــه‌ ئه‌ملا و ده‌ســتێكی كه‌وته‌ 

ئه‌ولا.
پاش 5/12 به‌هۆی باری ته‌ندروســتییه‌وه‌، 
هێرۆخان كه‌متر به‌شداری كۆبوونه‌وەی‌ ده‌كرد. 
باڵــی )زۆرینــه‌( بــه‌ره‌ بــه‌ره‌ درز و كه‌لێنــی 
تێكــه‌وت. نه‌یانتوانی یه‌كڕیزیی خۆیان بپارێزن 
و درێــژه‌ بــه‌ تاكتیكــی پێشــوو بــده‌ن. یه‌ك 
دوانێكیان، پاش قۆناخی دڕدۆنگی و ســه‌نگه‌ر 
له‌یه‌ك گرتن، ده‌ستیان شل كرده‌وه ‌و ده‌ستیان 
خسته‌ سه‌ر شــانی گرووپێك له‌ شۆڕه‌سوارانی 

)ناوه‌ندی بڕیار( و باڵی زۆرینه‌یان داته‌پاند.
)ی.ن.ك(  ســه‌ركرده‌كانی  لــه‌  به‌شــێك 
بــۆ ســیناریۆكانی هه‌ڵبژاردنــی 2018/9/30 
ی په‌رله‌مانــی كوردســتان، بــه‌دوای قازێكــدا 
ده‌گــه‌ڕان هێلكــه‌ی زێڕیــان بۆ بــكات! چاوی 
ته‌ماعیــان بڕیبووه‌ ده‌نگه‌كانــی هاوپه‌یمانی و 

بێلایه‌نكردنی د.به‌رهه‌م.
د. به‌رهــه‌م به‌ڵێنــی ئــه‌وه‌ی پێدرابوو، بۆ 
ســه‌رۆك كۆمار كاندید بكرێــت، به‌ مه‌رجێك: 
ئه‌گــه‌ر هاوپه‌یمانی بــۆ هه‌ڵبژاردنی په‌رله‌مانی 
كوردستان به‌شداری نه‌كات. ئه‌و له‌گه‌ڵ پاژێك 
له‌ هه‌ڤاڵانی ناوه‌ندی بڕیار و به‌شــێك له‌ باڵی 
زۆرینه‌ له‌ســه‌ر ماره‌یی و شیربایی رێكکه‌وتن و 
هاوپه‌یمانیی داماو به‌بێ ئه‌وه‌ی به‌خۆیان بزانن 

به‌شوودران. 
كۆبوونــه‌وه‌ی رۆژی 2018/9/22 ته‌قــه‌ی 
تێكــه‌وت، كاتێك به‌شــێك لــه‌ هه‌ڤاڵانی باڵی 
)ناوه‌نــدی بڕیــار( ویســتیان د.به‌رهه‌م به‌هه‌ر 
شــێوه‌یه‌ك بێت وه‌كو تاكه‌ پاڵێــوراو ره‌وانه‌ی 

سه‌ر شانۆ بكرێت.
ئه‌ندامێكی م.س بۆی گێڕامه‌وه‌:

))ده‌ســته‌یه‌ك له‌ شۆڕه‌ســوارانی ناوه‌ندی 
بڕیــار پێیــان له‌ســه‌ر ئــه‌وه‌ داگــرت: ده‌بــێ 
هاوپه‌یمانــی  ســه‌رۆكی  وه‌كــو  د.به‌رهــه‌م 
بمێنێتــه‌وه‌ و كاندیدی هاوبه‌شــی هه‌موو هێزه‌ 
كوردستانییه‌كان بێت. به‌بێ ئه‌وه‌ی بگه‌ڕێته‌وه‌ 
بــۆ ناو یه‌كێتی یان بڕیاری هه‌ڵوه‌شــاندنه‌وه‌ی 
چه‌نــد  بێــت.  به‌ده‌ســته‌وه‌  هاوپه‌یمانــی 
ئه‌ندامێكــی مه‌كته‌بــی سیاســی داوایــان كرد 
كاره‌كــه‌ به‌شــێوه‌یه‌كی حزبی‌ به‌ڕێــوه‌ بچێت! 
پێشــنیاره‌كه‌ی ئه‌وان به‌م شــێوه‌یه‌ بوو‌: ئێوه‌ 
هــه‌ر بــه‌ تۆپــزی د.به‌رهــه‌م ده‌ســه‌پێنن، با 
لــه‌ ســه‌رۆكایه‌تی هاوپه‌یمانــی ده‌ســت له‌كار 
بكێشــێته‌وه‌ و به‌ نووســراو داوای گه‌ڕانه‌وه‌ بۆ 
ناو )ی.ن.ك( پێشكه‌ش بكات! پێداگری ئه‌وان 
ناچاریــان ده‌كات د. به‌رهــه‌م، هاودیده‌كانــی 
خــۆی له‌ بیابانــی ته‌نیایی جێبهێڵێت و حه‌وت 

به‌رد به‌ پشتیاندا بدات..((

چاوه‌ڕوانی و ده‌سكه‌وت

1. هاوپه‌یمانی بۆ دیموكراتی و دادپه‌روه‌ری 
پاش سه‌نگه‌ر گواستنه‌وه‌ی سه‌رۆكه‌كه‌ی خۆی 

هه‌ڵنه‌وه‌شانده‌‌وه‌. ئه‌وان وه‌كو هێزێكی سیاسی 
چالاكیی خۆیان ده‌كــه‌ن. ژماره‌یه‌كی زۆر كه‌م 

له ‌هاودیده‌كان ره‌دووی دكتۆر كه‌وتن.
2. ســاده‌ترین رێزی بۆ هاودیده‌كانی خۆی 
دانه‌نــا، ئیــدی نــه‌ كۆنفرانس و نــه‌ پلینۆمی 
ماڵئاوایــی. هــه‌ر ئــه‌و رۆژه‌ی ســه‌ركرده‌كانی 
ناوه‌نــدی بڕیــار كه‌وتنــه‌ بــرۆ هه‌ڵته‌كانــدن، 
به‌گه‌رمــی بانگه‌شــیان بۆ كرد، نــه‌ پرس و نه‌ 
ماڵئاوایــی و نــه‌ داوای لێبــووردن، بــه‌ چه‌ند 

ده‌قیقه‌یه‌ك هه‌مووی بڕایه‌وه‌.
3. هاتنــه‌وه‌ی د.به‌رهه‌م، لــه‌ڕووی ژماره‌ی 
ده‌نگــده‌ره‌وه‌ هیــچ ســوودێكی نه‌گه‌یانــد و له 
‌زۆربــه‌ی شــوێنه‌كان لیســتی )ی.ن.ك( بــه‌ 
هــه‌زاران ده‌نــگ لــەوەی هەڵبژاردنــی‌ 5/12 

كه‌متری هێنا.
4. هاتنه‌وه‌ی د.به‌رهــه‌م ریزه‌كانی یه‌كێتی 
تووشــی  دڵســۆز  كادری  ســه‌دان  و  تێكــدا 

نائومێدی و دڵشكان بوون.
5. هاوپه‌یمانــی دوو ئه‌ندامــی هه‌یــه‌ لــه‌ 
ئه‌نجوومه‌نــی نوێنه‌رانــی عێراق. ئــه‌م دووانه‌ 
هه‌رچه‌نــد ســه‌ر بــه‌ د.به‌رهه‌من، بــه‌ڵام هیچ 
په‌یوه‌ندیــان به‌ فراكســیۆنی یه‌كێتیه‌وه‌ نییه‌ و 

ته‌نیا دكتۆر به‌ به‌رپرسی خۆیان ده‌زانن.
6. هــه‌ر كه‌ســێك دوو هه‌فتــه‌ نه‌بووبێتــه‌ 
هاوپه‌یمانی، له‌ناو راوێژكارانی سه‌رۆك كۆماردا 
ناوی نییه‌. ره‌نگه‌ یه‌ك دوو كه‌سێك، كه‌ وه‌كو 
پێشــمه‌رجی ره‌زامه‌ندی ده‌ربڕین بۆ دانانی ئه‌و 

به‌ سه‌رۆك كۆمار، دانرابن.
7. پرســیاری كۆتایــی و بنچینه‌یی ئه‌وه‌یه‌: 
مــاوه‌ی ده‌ مانگی رابردوو ســه‌رۆك كۆمار چی 

بۆ كه‌ركووك و شه‌نگال كردووه‌؟
ئایا ده‌توانێت پووشێك له‌سه‌ر پووشێك بۆ 

كورد دابنێت؟
ئه‌گه‌ر ناتوانێت ئه‌م هه‌موو به‌زم و ره‌زمه‌ی 

بۆ چی بوو؟

ئه‌و بووه‌ سه‌رۆك كۆمار و یه‌كێتی 
زیانی قورسی به‌ركه‌وت

1. په‌یوه‌ندیــی نێــوان یه‌كێتــی و هێــزه‌ 
كوردستانییه‌كانی تر بۆ ناو دۆڵی به‌سته‌ڵه‌ك و 
سه‌هۆڵبه‌ندان هه‌ڵخلیسكا: به‌تایبه‌تی گومان و 
دڕدۆنگی و خه‌ره‌ندێكی قووڵ له‌نێوان هه‌ردوولا 

دروست بووه‌. 
چه‌نــد  له‌نێــوان   2019/10/2 پێــش   .2
كه‌ســێكی ســه‌ر بــه‌ یه‌كێتی، به‌بێ ئــاگاداری 
)م.س( و )ســه‌ركردایه‌تی( له‌گه‌ڵ )م.س( ی 
پارتی رێكکه‌وتنامه‌یه‌كی زاره‌كی، نه‌نووســراو، 
كرا. ســه‌رۆك كۆمار بۆ پارتــی، به‌رامبه‌ر به‌م 
پۆســتانه‌‌: چوار وه‌زاره‌تــی حكومه‌تی به‌غدا و 
چه‌نــد بریــكاری وه‌زیر و به‌ڕێوه‌به‌ری گشــتی 
و دوو ســاڵ ســه‌رۆكی ئه‌نجوومه‌نــی وه‌زیران 
بــۆ یه‌كێتی و دوو ســاڵ بۆ پارتــی. له‌ به‌غدا 
له‌دواچركه‌كانی ده‌نگــدان، ژماره‌یه‌ك ئه‌ندامی 

)م.س( و )سه‌ركردایه‌تی( پاشگه‌ز بوونه‌وه‌.
3. د. به‌رهــه‌م هاتــه‌وه‌ و بــووه‌ ســه‌رۆك 
كۆمار. ئه‌ی ده‌ســكه‌وتی یه‌كێتــی له‌م هه‌موو 
بێنه‌و به‌رده‌و سه‌رئێشــه‌یه‌ چی بوو؟ ئه‌و بووه‌ 
ســه‌رۆك كۆمار و به‌فڕۆكه‌ ســه‌ردان ده‌كات و 

فه‌رشی سووری بۆ داده‌خرێت؟
یه‌كێتی خۆی خستووەته‌ بیرێكه‌وه‌ نازانێت 

چۆن ده‌ربچێت!

 ئه‌نجامگیری

ئــه‌م شــیكاریه‌ خێرایــه‌، به‌ڕوونــی ئــه‌وه‌ 
ده‌رده‌خــات: د.به‌رهــه‌م نــه‌ له‌مبــه‌ره‌ و نــه‌ 
له‌وبــه‌ره‌: نــه‌ بڕوای بــه‌ یه‌كێتــی و خه‌بات و 
مێــژووی ئــه‌م حزبــه‌ هه‌یــه‌، نــه‌ بــڕوای بــه‌ 
هاوپه‌یمانی هه‌یه‌، كــه‌ خۆی دامه‌زرێنه‌ریه‌تی. 
ئــه‌و جێگری ســكرتێری گشــتی یه‌كێتی بوو، 
لێی هه‌ڵگه‌ڕایه‌وه‌ و به‌ ره‌گ و ریشــه‌یاندا هاته‌ 
خــواره‌وه‌. ئه‌و ئه‌گــه‌ر بڕوای بــه‌ هاوپه‌یمانی 
هه‌بووایــه‌ جێینه‌ده‌هێشــتن. واتــه‌: هه‌ردووی 
ته‌نیــا وه‌كو ئامراز به‌كارهێناوه‌ و له‌گه‌ڵ كه‌س 
راســتگۆ نه‌بــووه‌. گه‌مه‌ی سیاســی و تاكتیك 
و سیاســه‌تبازی لــه‌ رۆژهه‌ڵاتــدا تــا راده‌یه‌ك 
چاوپۆشــی لێده‌كرێت. به‌ڵام ئه‌وه‌ی د.به‌رهه‌م 
به‌رامبه‌ر یه‌كێتی و هاوپه‌یمانی و پارتی كردی، 

گه‌وره‌ترین گاڵته‌جاڕیی ئه‌م سه‌رده‌مه‌یه‌!
مرۆڤێــك بــه‌م شــێوه‌یه‌ به‌شــداری گه‌مــه‌ 
سیاســیه‌ پێچاوپێچــه‌كان بێت: شــایانی ئه‌وه‌ 
نییــه‌ به‌نــاوی كــورده‌وه‌، ســه‌رۆك كۆمــاری 
عیراق بێت. ســه‌رۆك كۆمــار ده‌بێت له ‌هه‌موو 
روویەكه‌وه‌ به‌روێنه**‌ )قدوە‌(ی نه‌وه‌ی ئه‌مڕۆ 
و داهاتــووی گه‌لانی عیراق بێــت و نابێت ئه‌م 

هه‌موو پرسیاره‌ی له‌سه‌ربێت.

*. داری په‌ڵــك: دارێكــه‌ نــه‌ بــه‌ری هه‌یه‌ 
و نه‌ ســێبه‌ر، نــه‌ به‌كه‌ڵكــی داره‌ڕا دێت و نه‌ 
ســووتاندن و نــه‌ ئاگركردنــه‌وه‌ و نــه‌ ئــاژه‌ڵ 

ده‌توانێت گه‌ڵاكه‌ی بخوات...
** به‌روێنه‌: كاوه‌ جــه‌لال له‌ ئه‌ڵمانییه‌وه‌ 
وه‌ریگرتووه‌ Vorbild، ئه‌م وشه‌یه‌ له ‌دوو بڕگه‌ 

پێكهاتووه‌ )Vor( به‌ر )Bild( واته‌: وێنه‌.

د.به‌رهه‌م ساڵح له‌نێوان یه‌كێتی و هاوپه‌یمانیدا

مامۆستا جه‌عفه‌ر

"باڵباڵێن و ده‌سته‌گه‌ری له‌سه‌ر 
بنه‌مای پارێزگاری لە ده‌سه‌ڵات و 
به‌رژه‌وه‌ندی دانراوه"‌

"تێزه‌كانی د.به‌رهه‌م، به‌ بیر و 
ئایدیۆلۆژیا، رێك پێچه‌وانه‌ی بیر و 
ئایدیۆلۆژیا و په‌یڕه‌و و پرۆگرامی 
یه‌كێتییه"

"ئه‌وه‌ی د.به‌رهه‌م به‌رامبه‌ر یه‌كێتی و 
هاوپه‌یمانی و پارتی كردی، گه‌وره‌ترین 
گاڵته‌جاڕیی ئه‌م سه‌رده‌مه‌یه"

شێرپەنجە بەسرەی هەراسان كردووە
رووداو - هەولێر

ســەرەتای ئــەم مانگە، زەهرە بجــاری، جێگری 
پارێزگاری بەسرە رایگەیاند كە نەخۆشیی شێرپەنجە 
بــەرز  پارێزگاكەیــان  لــە  بەرچــاو  بەشــێوەیەكی 
بووەتەوە. هۆكارەكەشی بۆ پیسبوونی ژینگە بەهۆی 
بەرهەمهێنانی نەوت و تیشــكی یۆرانیۆم گەڕاندەوە. 
شارەزایەك هۆشداری دەدات "هیرۆشیمایەكی نوێ" 

بەڕێوەیە.
ماڵپەڕی )ئەلمۆنیتەر( بە پشتبەستن بە داتاكانی 
كۆمیســیۆنی بــاڵای مافەكانــی مــرۆڤ لــە عێراق، 
ئاشكرای دەكات كە مانگانە 800 كەیسی نەخۆشیی 
شــێرپەنجە لە پارێزگای بەســرە تۆمــار دەكرێن و 
هۆكارەكانیشی زۆرن، لەوانە: "ئەو هۆكارانەی ژینگە 
پیس دەكەن" وەك ئەو گازانەی لە سووتاندنی نەوت 
بــەرز دەبنەوە كە هەوا و ئــاو و خاكی پارێزگاكەی 
پیــس كردووە، جیا لەوەش "لێكەوتەكانی جەنگ"ی 
هەشــت ســاڵەی نێوان ئێــران و عێراق هێشــتا لە 

ژینگەی پارێزگاكەدا كاریگەرن.
فالــح خەزعەلــی، ئەندامی پەرلەمــان عێراق، لە 
دانیشــتنی 20ی ئایاری رابــردوودا ئاماژەی بۆ ئەوە 
كرد: "ئاو، هەوا و خاكی پارێزگای بەســرە هەمووی 
پیس بووە. 18 شوێن هەیە كە مادەی تیشكدانەوەی 
ئەتۆمی لێیە و هێشــتا چارەسەر نەكراون، هەروەها 
بــە بەرهەمهێنانــی نەوتیــش  گازی پەیوەندیــدار 
چارەسەر نەكراوە. جیا لەمە پاشماوەكانی جەنگ لە 
كەناری رووباری شەتولعەرەب هەن و ئاوی ناوەندی 

بەسرەش پیس بووە".
كۆتایی ســاڵی رابردوو جەواد عەلی، ژینگەناسی 
عێراقی و ئەندامی كۆمەڵگای شاهانەی فیزیاناسانی 
ئینگلتــەرا، لــە بابەتێكــدا لــە ماڵپــەڕی )كاونتەر 
پانــچ( دۆخی بەســرەی بە "هێرۆشــیمایەكی نوێ" 
وەســفكرد. توێژەرە عێراقییەكــە جەخت دەكاتەوە 
لەوەی "لێكۆڵینەوەكانی ئێمە دەریانخستووە ٪40ی 
دانیشــتووانی دەوروبەری بەسرە تووشی شێرپەنجە 
دەبن". هۆكاری ســەرەكیی ئەمەشــی بۆ تۆزی ئەو 

یۆرانیۆمــە گەڕاندووەتــەوە كە ئەمریــكا و بەریتانیا 
لە كاتی شــەڕی یەكەمی كەنداو لە 1991 بەكاریان 

هێناون و هێشتا هەر لەناوچەكە ماون.
زەهرە بجاری بە ماڵپەڕی )ئەلمەعلومە(ی عێراقی 
راگەیاندووە "ناوچەكانی دەوروبەری شەتولعەرەب و 
زوبێر و ناوەندی بەسرە بەرزترین رێژەی تووشبوون 
بە شێرپەنجەیان لەسەر ئاستی عێراق تۆمار كردووە". 
بەگوێــرەی ئەو داتایانەی دەســت )ئەلمۆنیتەر( 
كەوتوون، تۆماركردنی شــێرپەنجە لە ساڵانی نێوان 
2015 بــۆ 2017 لــە نێوان 400 بــۆ 500 حاڵەتی 
نوێ لە یەك مانگدا بووە، بەڵام ئەو رێژەیە لە ساڵی 

2018 نزیكەی 200% بەرزبووەتەوە. 
پارێزگای بەسرە نزیكەی سێ ملیۆن دانیشتووی 
هەیــە. راپۆرتەكەی )ئەلمۆنیتەر( ئامــاژە بۆ ئەوە 
دەكات ئەگەر 800 كەیســی نوێی شێرپەنجە تۆمار 
بكرێــن، ئــەوە ســاڵانە لە هــەر 100 هــەزار كەس 
320 كەســیان تووشــی شــێرپەنجە دەبن. ســاڵی 
 )WHO( رابــردوو رێكخراوی تەندروســتی جیهانی
لــە راپۆرتێكــدا رایگەیانــد كــە رێژەی شــێرپەنجە 
لــە رۆژهەڵاتــی نێوەڕاســت بەرزبووەتــەوە. دوای 
بڵاوبوونــەوەی راپۆرتەكــە، دینــا مایرد، ســەرۆكی 
یەكێتی چاودێریی نێودەوڵەتیی شێرپەنجە راگەیاند 

كــە لە ســاڵی 2012ەوە 555 هــەزار حاڵەتی نوێی 
شــێرپەنجە و 330 هــەزار حاڵەتــی مــردن بەهۆی 
شــێرپەنجە لە رۆژهەڵاتی نێوەڕاست تۆمار كراون و 
چــاوڕێ دەكەن لە ســاڵی 2030 ئــەو ژمارەیە دوو 

بەرامبەر بێ.
مەهدی تەمیمی، ســەرۆكی كۆمیســیۆنی باڵای 
مافەكانی مرۆڤ بە ماڵپەڕەكەی راگەیاندووە "زیاتر 
لە ٪90ی تووشــبووانی شێرپەنجە دەمرن. پێشتر 
حكومــەت ئامــادە نەبوو ئاماژە بۆ ئەو كێشــەیە و 
رێژەكــەی بــكات، بەڵام ئێســتا چیــدی ناكرێ ئەو 

كارەساتە بشارنەوە".

ســاڵی رابــردوو ســەرۆكی یەكێتیــی چاودێریی 
نێودەوڵەتیی شــێرپەنجە ئامــاژەی بۆ ئەوە كردبوو 
كە ٪70ی تووشــبووانی شــێرپەنجە لە رۆژهەڵاتی 
نێوەڕاست بەهۆی ئەو نەخۆشــییەوە دەمرن، ئەوە 

"پێویستی بە چارەسەری زانستی هەیە".
بــە گوتــەی تەمیمــی "دەرمــان هەیــە، بــەڵام 
بەدەستهێنانی ئاسان نییە. لە زۆربەی حاڵەتەكاندا 
وەك پێویست دەرمان بۆ هەموو نەخۆشەكان نییە، 
زۆر جــار كەموكووڕی هەیە و ئەوەش رێگرە لەوەی 
خەڵكی تووشبووی شــێرپەنجە چارەسەر وەربگرن 

و ناچاریان دەكات وەرگرتنی چارەسەر دوابخەن".
ئیكۆلۆجیستێك لە ناوەندی شێرپەنجەی بەسرە، 
بە مەرجی ئاشــكرا نەكردنی نــاوی بە راپۆرتەكەی 
راگەیاندووە "وەزارەتی تەندروستیی لە بەغدا بەپێی 
ئەو خشتە كاتییەی دەمانەوێ دەرمانەكان نانێرێ. 
زۆربوونــی حاڵەتەكانی شــێرپەنجەش بووەتە هۆی 

ئەوەی بەكارهێنانی دەرمان بەرز ببێتەوە".
بەگوێرەی )ئەلمۆنیتەر(، لە بەســرە تەنیا یەك 
ســەنتەری شێرپەنجە هەیە. هەرچەندە سەنتەرەكە 
400 قەرەوێڵەییــە، بەڵام تەنیــا 200 قەرەوێڵەیان 
بۆ ئەوە دەبێ بەكاربهێنرێ. باڵەخانەی سەنتەرەكە 
كۆنە، كێشــەی شــێ و خزمەتگوزاریــی هەیە و لە 
ســەرووی هەموو ئەوانەشــەوە بە دەســت نەبوونی 
ستافی شارەزاوە دەناڵێنێ. سەنتەری شێرپەنجەی 
بەسرە رۆژانە 120 بۆ 150 نەخۆش رووی تێدەكات. 
ئەوە جگە لەو نەخۆشــانەی لە شــەوانی پێشــتردا 

لە ســەنتەرەكە خەوێنراون. لە زۆربەی حاڵەتەكاندا 
ســەنتەرەكە ســیخناخە لــە نەخــۆش و ئــەوەش 
نەخۆشەكان ناچار دەكات لە رێڕەوی سەنتەرەكەدا 

بخەون.
ســەفا بەنــدەر، ئەندامــی لیژنەی تەندروســتی 
لــە پەرلەمانی عێراق ئاماژەی بۆ ئــەوە كردووە كە 
ســەنتەرەكە ساڵانە چارەســەر پێشكەش بە 2500 
نەخۆش دەكات. مانگی ئایاری ئەمساڵ عەبد عەون 
عەبادی، ئەندامی پەرلەمانی عێراق، لە كۆنفراسێكی 
میدیاییدا رایگەیاند: "زیاتر لە 24 هەزار تووشبووی 

شێرپەنجە لە پارێزگای بەسرە هەن".
ئیكۆلۆجیســتی ســەنتەرەكە بــۆ راپۆرتەكــەی 
ئاشــكرا كــردووە كە ســەنتەرەكەیان سیســتەمی 
گەڕانــی پێشــوەخت بەدوای خانەی شــێرپەنجەیی 
نییە، ئەوەش هۆكارێكە بــۆ بەرزبوونەوەی ژمارەی 
تووشبووان. ئیكۆلۆجیســتەكە دەڵێ: "سەنتەرەكە 
لەگــەڵ پێــوەرە پێویســتەكاندا یــەك ناگرێتەوە، 
بێكەڵكە و لــەڕووی خزمەتگوزارییەوە كەموكووڕی 

تێدایە".
ناوەڕاســتی مانگی ئایاری ئەمساڵ، تووشبووان 
و خێزانی تووشبووانی شێرپەنجە خۆپیشاندانێكیان 
لەبەردەم باڵەخانەی پارێزگای بەســرە رێكخســت. 
كۆمەڵــگای مەدەنــی پارێزگاكــەش هەڵمەتێكیــان 
بەنــاوی "تەحــەدات دەكــەم رزگام بكەیــت" بــۆ 
پشــتگیری لە تووشبووانی شێرپەنجە دەستپێكرد. 
بەگوێرەی ئەلمۆنیتەر حكومەت بەڵێنی چارەسەری 
رەوشــەكەی پێداون، بەڵام لەسەر ئەرزی واقیع هیچ 

نەگۆڕاوە.
بەسرە 85%ی سەرچاوەی بودجەی عێراق دابین 
دەكات، بــەو حاڵەشــەوە وەك زۆربەی پارێزگاكانی 
باشووری عێراق بەدەست كەمیی خزمەتگوزارییەوە 
دەناڵێنێ، لەوانەش كەمی و پیسیی ئاوی خواردنەوە 
و كەمیــی كارەبا. كێشــەی تەندروســتی لایەنێكی 
نوێی كێشــەكانی ئەو پارێزگایەیە كە ساڵی رابردوو 
خۆپیشــاندانی بەرفراوانــی لەدژی حكومــەت تێدا 

بەڕێوەچوو.

رۆژانە 27 كەس تووشی شێرپەنجە دەبن

كواڵیتی كۆنترۆڵی دەرمان

ئەوە بازرگانییەكی 
ناشەرعییە و 
لێپرسینەوە لەگەڵ 
كۆمپانیاكە دەكەین

شكار ئەحمەد
رووداو - هەولێر

خاوەنــی كــۆگا و دەرمانخانــەكان دەڵێــن ئــەو 
كۆمپانیایەی بریكاری هێنانی دەرمانی ئەسپرینە بۆ 
كوردستان، بە دوو مەرج دەرمانەكەیان پێدەفرۆشێ: 
یەكێكیان ئەوەیە پارەی دەرمانەكە بە كاش بدەن و 
دووەمیش ئەوەیە كە لەگەڵ ئەسپرینەكە دەرمانێكی 
دیكــەش بكــڕن، ئــەوان مەرجــی دووەمیــان قبوڵ 
نەكــردووە و بەو هۆیەشــەوە دەرمانی ئەســپرین لە 

دەرمانخانەكاندا زۆر كەم بووە.
خاوەن كۆگایەكی گەورەی دەرمان لە هەولێر كە 
نەیویســت ناوی بڵاوبكرێتەوە، بە )رووداو(ی گوت: 
"نزیكــەی دوو مانگە دەرمانەكە لە بــازاڕدا نەماوە، 
دەرمانەكــە هــی كۆمپانیــای )بایــار(ی ئەڵمانییە 
و دابەشــكەری ســەرەكی لــە هەرێمی كوردســتان 
كۆمپانیای )شەمس ســورەیا(یە. نزیكەی مانگێكە 
دەرمانەكەی هێناوە، بەڵام رایگرتووە و دەڵێت بە دوو 
مەرج دەیدەم بە كۆگا و دەرمانخانەكان. یەكەمیان بە 
پارەی كاش و مەرجی دووەمیش دەبێت خاوەن كۆگا 
و دەرمانخانــەكان لەگــەڵ هەر پاكەتێك لە دەرمانی 

ئەسپرین، پاكەتێك دەرمانی گەدەش بكڕن".
خاوەن كۆگاكە لەبــارەی مەرجی دووەم دەڵێت: 
"لە هیچ شوێنێكی دونیادا ئەمە نەبووە، وەكو ئەوە 
وایە بچیتە لای بەقاڵێك و داوای تەماتە بكەی، بڵێ 
ئەگەر خەیاریشــم لێنەكڕی تەماتەكەت پێنافرۆشم، 
دەرمانیش وەكو خواردن نییە، ئەگەر پێویستت پێی 

نەبێت ناتوانی بەكاریبێنی".
خاوەن كــۆگا و دەرمانخانەكانی هەولێر بڕیاریان 
داوە مەرجــی كۆمپانیاكە قبوڵ نەكەن و دەرمانەكە 
نەكــڕن، خــاوەن دەرمانخانەیــەك بــە )رووداو(ی 
راگەیاند: "ئەم كارەی كۆمپانیاكە دوورە لە ئەخلاقی 
كاری پزیشكی و بازرگانیش، بۆیە ئێمە بڕیارمانداوە 
بەو مەرجەی كۆمپانیاكە رازی نەبین و دەرمانەكەیان 

لێنەكڕین".

لە كوردســتان داواكارییەكی زۆر لەسەر دەرمانی 
ئەســپرین هەیە، ئەوانەی نەخۆشــیی دڵیان هەیە، 
یاخود تووشی جەڵتەی دڵ و مێشك بوون، دەبێ بە 

بەردەوامی ئەو دەرمانە بەكاربێنن.
سەرۆكی ســەندیكای دەرمانســازانی كوردستان 
دەڵێ ئەوان ئاگاداری ئەو بابەتە نین و داوا لە خاوەن 
كــۆگا و دەرمانخانەكان دەكات ســكاڵا تۆمار بكەن، 

بۆ ئەوەی بەدواداچوون بكەن. دكتۆر ئەمیر شــیت، 
سەرۆكی ســەندیكای دەرمانســازانی كوردستان بە 
)رووداو(ی راگەیاند: "هیچ زانیارییەكمان بەدەســت 
نەگەیشــتووە، بەڵام بەدواداچــوون دەكەین و ئەگەر 
خــاوەن كۆگا و دەرمانخانەكان ســكاڵا تۆمار بكەن، 
ئێمە دەتوانین قســە لەگــەڵ خاوەنــی كۆمپانیاكە 

بكەین".
سەرۆكی ســەندیكای دەرمانســازان رەتیكردەوە 
كــە ئــەوان بتوانن ئیجرائات لەگــەڵ ئەو كۆمپانیایە 
بكەن و گوتی "وەزارەتی تەندروستی مۆڵەت دەداتە 
كۆمپانیاكان، تەنیا وەزارەتی تەندروستی و كواڵیتی 
كۆنتڕۆڵ دەتوانن رێكاری یاسای بەرامبەر كۆمپانیاكە 

بگرنەبەر".
عیسا عەبدولڕەحمان، گوتەبێژی بەڕێوەبەرایەتی 
كواڵیتی كۆنترۆڵی دەرمان، ئەو كارەی كۆمپانیاكەی 
بە "نایاســایی" ناوبرد و گوتــی: "ئەو كارە دەچێتە 
چوارچێوەی بازرگانییەكی نایاسایی و ناشەرعی، بۆیە 
ئێمە لەڕێگەی كۆگا و دەرمانخانەكان بەدواداچوون بۆ 
ئــەم بابەتە دەكەین، ئەگەر كۆمپانیاكە كارێكی وای 
كردبێت بەدڵنیاییەوە لێپرسینەوەی لەگەڵ دەكەین و 
رێكاری یاساییش لەدژی دەگرینەبەر، ناشبێت بەهیچ 

جۆرێك ئەم جۆرە مامەڵەیە دووبارە ببێتەوە".
كۆمپانیای شەمس سورەیا كە بریكاری سەرەكی 
هاوردەكردنی ئەســپرینە، قســەیەكی دیكەی هەیە. 
دكتۆر بڕیار حەمەد كە مۆڵەتی كۆمپانیاكە لەســەر 
ناوی ئەوە، دەڵێت: "ماوەیەك بوو دەرمانی ئەسپرین 
لە بازاڕ نەبوو، ئێستا خواستێكی زۆری لەسەرە، بۆیە 
كۆمپانیای شــەمس سورەیا ئۆفەرێكی هەیە، ئەگەر 
خــاوەن كۆگا و دەرمانخانەكان 100 پارچە دەرمانی 
ئەســپرین بكــڕن و 20 پارچــە دەرمانــی )رەنــی( 
تایبەت بە نەخۆشــیی گەدەشــی لەگەڵ ببەن، %8 
داشكاندنیان بۆ دەكات. ئۆفەرەكەش ناچاری نییە و 
دەتوانن بەبێ ئەو دەرمانەش ئەســپرین بكڕن، بەڵام 

ئەوكاتە داشكاندنیان بۆ ناكرێ".
دكتــۆ بڕیــار دەڵێــت زۆر كۆمپانیــا "بازرگانیی 
نایاسایی و ناشەرعی" دەكەن: "لە سەرەتای مانگی 
رەمــەزان چەنــد كۆمپانیایەك دەرمانێكــی دیكەی 
گەدەیــان بەناوی )لیبراكس( هێنابوو كە خواســتی 
لەسەر بوو، بەو مەرجە بە كۆگا و دەرمانخانەكانیان 
دەفرۆشــت چەنــد جــۆرە دەرمانێكی هیندیشــیان 
لێبكڕن كە خواستیان لەسەر نییە و زۆر بە كەمی لە 

دەرمانخانەكان دەفرۆشرێن". 
گوتیشــی: "ئێســتا زۆربــەی كۆمپانیــاكان ئەو 
بازرگانییــە دەكــەن كــە بازرگانییەكــی ناشــارعی 
و نایاســاییە، لەگــەڵ دەرمانێكــی بــاش كــۆگا و 
دەرمانخانــەكان ناچار دەكەن دەرمانی خراپیشــیان 

لێ بكڕن".

ئەسپرین كێشە 
دەخاتە نێوان بریكارێك و 

كۆگاكانی دەرمان

ئەو ڤیتامینانەی 
بۆ نینۆكەكان پێویستن

 رووداو - هەولێر

نینۆكەكان بەشــێكی گرنگی تەندروســتی 
پێكدەهێنــن، هــەر گۆڕانكارییــەك لــە رەنگ 
و شــێوەیان لەوانەیــە دەرخــەری گرفتێكــی 
تەندروســتی بێت. هەندێكجار كەمیی هەندێ 
لە ڤیتامینە گرنگەكان هۆكارن بۆ زوو شكانی 
نینۆكــەكان، گۆڕانی رەنگ و شــێوەیان، بۆیە 
بەردەوام دەبێت گرنگی بدرێت بە خواردنی ئەو 
خۆراكانەی بەم ڤیتامین و كانزایانەی خوارەوە 

دەوڵەمەندن:
كالیسیۆم

جگە لەوەی ئێسك و ددانەكان پتەودەكات 
و مەترسی شكانیان كەمدەكاتەوە لەهەمانكاتدا 
بۆ ســەلامەت مانــەوەی نینۆكــەكان گرنگە، 
بۆیە رۆژانە بایەخبدە بە خواردنی ســەرچاوە 
دەوڵەمەندەكانی كالیســیۆم لەوانەش شــیر و 
بەرهەمەكانی دیكەی شیرمەنییەكان، كاڵەك و 

شەربەتی فرێشی پرتەقاڵ.
ئاسن

ســوور،  گۆشــتی  تــاڵ،  چوكلێتــی 
پاقلەمەنییــەكان ســەرچاوەی دەوڵەمەنــدی 
ئاسنن. ئاسن ڤیتامین نییە، بەڵكو كانزایەكی 
پێوستی جەستەیە، هۆكاری سەرەكی گۆڕانی 
نائاســایی رەنــگ و شــێوەی نینۆكــەكان لە 
خانمانــدا دەگەڕێتــەوە بــۆ كەمی ئاســن لە 

جەستەدا.
B12 ڤیتامین

یارمەتــی هەڵمژینی ئاســن دەدات لەلایەن 
ریخۆڵــەوە، هەروەها ئەم ڤیتامینە پێویســتە 
بۆ دروســتبوونی خڕۆكە ســپییەكانی خوێن، 
كەمبوونــەوەی ئەم ڤیتامینــەش دەبێتەهۆی 
شــین هەڵگەڕانــی نینۆكــەكان، ســەرچاوە 
دەوڵەمەنــدەكان بــەم ڤیتامینــەش بریتیــن 
لــە ماســی ســەلەمون، هێلكــە و بەرهەمــە 

شیرەمەنییەكان.
 B9 ڤیتامین

یارمەتیــدەرە بــۆ دروســتبوونی خڕۆكــە 
سوورەكانی خوێن، كە دەبێتە هۆی گەیشتنی 
بڕێكی باشــتری ئۆكســجین بۆ نینۆكەكان كە 
ئەمەش بەشــێوەیەكی ناڕاستەوخۆ كاردەكاتە 
سەر تەندروستیی نینۆكەكان، بەڵام بەگشتی 
بۆ زوو درێژبوونەوەیان پێویستە. سەرچاوەكانی 
دەوڵەمەند بەم ڤیتامینەش بریتین لە: سپێناخ، 

پاقڵە و نیسك.
A ڤیتامین

ئــەم ڤیتامینــە گرنگــە بــۆ دابەشــبوونی 
خانەكان، كەمی ئــەم ڤیتامینەش هۆكارە بۆ 
تەنكبوونــی نینۆكەكان، زوو شــكان و رەنگ 
گۆڕانیــان. ماســی و هێلكــە بــەو ڤیتامینــە 

دەوڵەمەندن.

پەرلەمانتارێكی بەسرە:

زیاتر لە 24 هەزار تووشبووی 
شێرپەنجە لە پارێزگای بەسرە هەن

 مانگانە 800 كەیسی نەخۆشیی شێرپەنجە لە پارێزگای بەسرە تۆمار دەكرێن

ئەگەر عێراق 
ناچار بكرێ لە 

نێوان ئەمریكا و 
ئێراندا لایەنێك 

هەڵبژێرێ، 
زەرەرمەندەكە 

واشنتن دەبێ

 هێرشی ئەسەد بۆ سەر ئیدلب قوربانییەكی زۆر و دەستكەوتێكی كەمی هەبووە

رووداو - هەولێر

حكومەتــی ســعودیە بیــر لــەوە دەكاتــەوە بۆ 
جێبەجێكردنــی پلانــی "روئیای 2030" پشــت بە 
پارەی نێوخۆ ببەســتێ و واز لە تموحی راكێشانی 
وەبەرهێنانــی گــەورەی بیانی بهێنــێ. یەكێك لەو 
ســەرچاوانەش كە ریــاز بۆ پڕكردنەوەی بۆشــایی 
وەبەرهێنانــی بیانــی بیــری لێدەكاتەوە ســندوقی 
وەبەرهێنانی گشــتییە كە بــۆ نەوەكانی داهاتووی 

سعودیە دانراوە.
پلانــی "روئیــای 2030" بــە دەستپێشــخەریی 
محەممەد بن سەلمان، شازادەی جێنشینی سعودیە، 
نــاوزەد دەكــرێ، ئامانجیــش لێــی كەمكردنەوەی 
دەســەڵاتی نەوتــە بەســەر ئابووریــی ســعودیە و 
دامەزراندنــی چوارچێوەیەكــی نوێــی ئابوورییە بۆ 
ســعودیە كــە توانای دروســتكردنی داهات و هەلی 
كاری لەسەر ئاستێكی بەرفراوانتری ئابووری هەبێ.

پلانەكە ســێ پڕۆژەی زەبەلاح لە خۆدەگرێ كە 
یەكەمیان دروستكردنی زۆنێكی ئابوورییە لە باكووری 
رۆژئــاوای ســعودیە بەنــاوی )NOEM( ، پڕۆژەی 
دووەمیان پاركێكی ســەرگەرمییە لە دەرەوەی ریاز 
بەناوی قدیــە كە رووبەرەكەی دوو هێندەی "دیزنی 
وۆرڵد"ی ئەمریكییە، پڕۆژەی سێیەمیان ناوچەیەكی 
گەشــتیاریی گەورەیە لە كەنارەكانی دەریای سوور 

كە 90 دوورگە لەخۆدەگرێ.
پڕۆژەكانــدا  راگەیاندنــی  بەســەر  ســاڵ  دوو 
تێپەدەپــەڕێ و بەگوێــرەی راپۆرتێكــی ئاژانســی 
)رۆیتــەرز(ی بەریتانــی، تەنیــا پــڕۆژەی پاركــی 
سەرگەرمیی قدیە توانیویەتی كۆمپانیایەكی ئەمریكی 
بە ناوی )سیكس فلاگز( راكێشێ، بەشدارینەكردنی 
كۆمپانیــا و وەبەرهێنــەرە بیانییــەكان مەترســی 
ئەوەی دروســتكردووە كە پڕۆژەكان دوابكەون یان 
قەبارەكەیان بچووكتر بكرێتەوە، لە كاتێكدا پێناچێ 
ســندوقی وەبەرهێنانی گشتی توانای ئەوەی هەبێ 
بەو خشــتە كاتییــەی بۆیان دانــاوە هەموو پارەی 

پێویست بۆ پڕۆژەكان دابین بكات.
یەكەمــی  قۆناغــی  راپۆرتەكــە،  بەگوێــرەی 
پڕۆژەكەی ســەر دەریای ســوور دەبێ هەتا 2022 
تەواو بووبێ، بەشی یەكەمی پڕۆژەكەی قدیەش لە 
هەمان ســاڵ دەستبەكار دەبێ، لە كاتێكدا قۆناغی 
یەكەمی پڕۆژەكەی باكووری رۆژئاوای ســعودیە لە 

2025 تەواو دەبێ.
بەشــێكی زۆر لە چالاكییەكانی ســندوقەكە لە 

دەرەوەی ســعودیەن، بەرپرسانی سندوقەكەش بە 
ئاژانســە بەریتانییەكەیان راگەیانــدووە كە بەنیازن 
هەتا كۆتایی ســاڵی داهاتوو ٪25ی سامانەكەی لە 
دەرەوەی ســعودیە بخاتــە كار و هەتــا 2030 ئەو 
رێژەیە بگەیەننە ٪50، ئاماژەیان بۆ ئەوەش كردووە 
كە پێشكەوتنی باشیان لە دابینكردنی پارەی پڕۆژە 

نێوخۆییەكان دەستەبەر كردووە.
لــە  گــەورەی  ســندوقە ســعودیەكە پشــكی 
كۆمپانیاكانــی وەك ئوبــەر و تێســا كڕیــوە، لــە 
پڕۆژەیەكی بلاكستۆنی ئەمریكیدا نزیكەی 40 ملیار 
دۆلار وەبەرهێنانــی هەیــە و 45 ملیــار دۆلاریشــی 
بــۆ پڕۆژەیەكی تەكنەلۆجیی ســۆفتبانكی ژاپۆنی 

تەرخــان كردووە و بەنیازە لە پڕۆژەی دووەمی ئەو 
كۆمپانیا ژاپۆنییەدا وەبەرهێنان بكات. ئێستا ٪15ی 
سامانی سندوقەكە بۆ وەبەرهێنانی دەرەكی دەچێ 
و چاوەڕێ دەكرێ گوشــاری پــڕۆژە نێوخۆییەكان 

بەشداری سعودیە لە دەرەوەی وڵات كەمبكاتەوە.
پــڕۆژەی  ســعودی،  بەرپرســانی  بەگوتــەی 
دۆلارە،  ملیــار   500 بــە  پێویســتی   )NOEM(
پڕۆژەكەی سەر دەریای سووریش 2.5 ملیار دۆلاری 
تێدەچێ و پڕۆژەكەی قدیەش 8 ملیار دۆلار لەسەر 

حكومەتی ریاز دەكەوێ.
خــۆی  ســاڵ،   33 تەمــەن  ســەلمان،  بــن 
سەرپەرشــتیاری ســندوقی وەبەرهێنانی گشــتییە 
و بەرپرســی ســەرەكیی سیاســەتەكانی دارایــی، 
ئەمنی و وزەی سعودیەشــە. شــارەزایان پێیانوایە 

ســندوقەكە رۆڵــی ســەرەكی لــە جێبەجێكردنــی 
پڕۆژەكانی شــازادەی جێنێشــیندا دەبێ. ســیریل 
ئورفەر، بەرپرسی پێشووی وەبەرهێنانی دەرەكیی 
ســندوقەكە، لە لێدوانێكــدا بۆ )رۆیتــەرز( دەڵێ: 
"دواجار خاوەن و بڕیاردەر حكومەتی ســعودیەیە، 
ســندوقی وەبەرهێنانــی گشــتیش ئامرازێكــە بــۆ 

چاودێریكردنی جێبەجێبوونی ئەو پڕۆژانە".
كۆمپانیای پەرەپێدانی دەریای سوور كە بڕیارە 
كەرتی گەشتیاریی ســعودیە ببووژێنێتەوە، لەگەڵ 
بانكــەكان لــە گفتوگۆدایە، بەڵام دوو ســەرچاوەی 
بانكی بــە ئاژانســە بەریتانییەكەیــان راگەیاندووە 
كــە هەتا ئێســتا تەنیــا پەیوەندی بە قــەرزدەرە 

نێوخۆییەكانــەوە كراوە. كۆمپانیــای وەبەرهێنانی 
قدیەش بە درێژایی یەك ســاڵی رابــردوو خەریكی 

دانوستاندن لەگەڵ وەبەرهێنەران بووە.
ریچارد برانســن، ملیــاردەری بەریتانی، یەكێك 
لەوانە بوو كە بەنیاز بوو لە پڕۆژە گەشتیارییەكانی 
سەر دەریای سووردا وەبەرهێنان بكات، بەڵام دوای 
رووداوی كوژرانی جەمال خاشقچی، رۆژنامەنووس و 
بەرپرسی پێشووی حكومەتی ریاز، لە كونسوڵخانەی 
ئیستەنبوڵ لە 2018، بەشداری خۆی لەو پڕۆژەیەدا 
هەڵپەســارد و هەڵوێستەكەشــی هەتا ئێستا وەك 

خۆی ماوە.
سندوقی وەبەرهێنانی گشتیی سعودیە خاوەنی 
نزیكەی 300 ملیار دۆلار ســەرمایەیە، بەو پێیەش 
ســامانی ســندوقەكە لە 2015 وە بە رێــژەی دوو 

هێندە زیادی كردووە. رێژەی وەبەرهێنانی دەرەكیی 
ئەو سندوقەش لە چاو چوار ساڵی رابردوو بە رێژەی 

زیاتر لە حەوت بەرامبەر بەرزبووەتەوە.
یەكێــك لــە تموحەكانی شــازادەی جێنیشــین 
ئەوەیــە ســندوقەكەی حكومەتی ســعودیە بكاتە 
گەورەتریــن ســندوقی حكومی لــە جیهاندا، حاڵی 
حازر سندقە ســعودیەكە ٪30ی سندوقی سامانی 
نەرویــج، ســامانی هەیــە كە گەورەترین ســندوقی 
حكومییە لە هەموو جیهاندا و هەموو سەرمایەكەی 

بۆ وەبەرهێنانی دەرەكی تەرخانكراوە.
خەڵكانــی ئــاگاداری كاروباری ســندوقەكە بە 
ئاژانســی )رۆیتەرز(یــان راگەیانــدووە كــە بەهۆی 
خەرجیی زۆری حكومــەت لە 2019 و كورتهێنانی 
بودجە، ســندوقەكە ئەســتەمە بتوانێ بەپێی پلان 

وەبەرهێنانی دەرەكی بكات.
گوتەبێــژی پــڕۆژەی )NOEM( رایگەیانــدووە 
پــارەی پڕۆژەكە لەلایــەن ســندوقی وەبەرهێنانی 
دەرەكی، وەزارەتی دارایی، وەبەرهێنەرانی سعودی، 
بانكە نێودەوڵەتییــەكان و پرۆگرامی وەبەرهێنانی 
هاوبەش دابین دەكــرێ. راوێژكارێكی پڕۆژەكانیش 
دەڵێ: "سندوقی وەبەرهێنانی گشتی پێویستی بە 

وەبەرهێنەری زۆر دەبێ".
سەرچاوەیەكی ئاگادار بە ئاژانسە بەریتانییەكەی 
گوتووە كۆمپانیای سۆفتبانك بەنیازە لە پڕۆژەكاندا 
بەشــداری بــكات، بەڵام هەتا ئێســتا بەڵێنی هیچ 
پارەیەكی نەداوە. ســێ سەرۆك بانكیش ئاماژە بۆ 
ئــەوە دەكەن كــە وەبەرهێنانی بیانــی دواكەوتووە 
لەبەر ئەوەی وردەكاریی پێویست لەبارەی پاراستنی 

سامانی وەبەرهێنەرەكان نەخراوەتەڕوو. 
پلانــی روئیــای 2030 جەوهــەری خەونــی بن 
ســەلمان بۆ داهاتــووی ســعودیە لەخۆدەگرێ كە 
بەشــێوەیەكی گشــتی تەنیا پڕۆژەیەكــی ئابووری 
نییە، بەڵكو پەیوەندی بە رێكخستنەوەی پێكهاتەی 
كۆمەڵایەتی و كولتووری و سیاسی سعودیەوە هەیە.
دەرەوەی  پەیوەندییەكانــی  ناوەنــدی  وەك 
یەكێتیی ئەوروپا )ECFR( لە راپۆرتێكی هەفتەی 
رابردوویاندا ئاماژەی بۆ دەكەن، ئەو پلانە سەرەتای 
ناســیۆنالیزمێكی نوێیە لە ســعودیە كە سیاسەتی 
نێوخۆیی و باڵانسی باوی هێز لە نێوان كۆنزەرڤاتیڤە 
ئاینییەكان و ریفۆرمخوازەكان لە سعودیە دەگۆڕێ. 
هــەر بۆیــەش ســیمای سیاســی، كولتــووری و 
كۆمەڵایەتیی داهاتووی ســعودیە بەستراوەتەوە بە 

ئاستی سەركەوتنی ئەو پڕۆژەیەوە.

كۆتایی مانگی ئایار سێ كۆبوونەوەی لوتكە 
لــە مەككە بەڕێوەچــوون، لــەو كۆبوونەوانەدا 
ســعودییەكان بۆیان دەركــەوت هەموو وڵاتانی 
ناوچەكــە هەمــان روانگەیان بەرامبــەر ئێران 
نییە. وەك شارەزایەكی پەیمانگای رۆژهەڵاتی 

نێوەڕاســت )MEI( دەڵێت، هەڵوێستی عێراق 
لە هەموویان زیاتر بەرچاو بوو، ئەو راستییەی 
دەرخست كە بەغدا بەرگەی گوشارەكانی تاران 

ناگرێ.
لە یەكێك لەو كۆبوونەوانەدا، بەرهەم ساڵح، 
ســەرۆككۆماری عێراق گوتی: "ئێمە نامانەوێ 
ئاسایشــی ئێران بكرێتە ئامانــج"، ئاماژەی بۆ 

ئەوەش كرد كە جەنگی نێوان ئێران و ئەمریكا 
لێكەوتەی گەورەی بۆ عێراق و هەموو ناوچەی 

رۆژهەڵاتی نێوەڕاست دەبێ.
ئالێكس وەتەنخــاه، لێكۆڵەر لە پەیمانگای 
رۆژهەڵاتی نێوەڕاست، لە راپۆرتێكدا لە گۆڤاری 
)فۆریــن ئەفەیرز( دەڵێت، پەیامەكەی بەرهەم 
ســاڵح ئــەوەی بیری ســعودییەكان و ئەمریكا 

هێنایەوە كە بەغدا لەبەردەم گوشــاری ئێراندا 
یەكجار لاوازە، ئێران سەرمایەگوزاریی سیاسی 
و ئابووریــی قووڵــی لە عێراق كــردووە. دوای 
سەپاندنی سزاكانی ئەمریكاش عێراق بووە بە 

رێڕەوی بازرگانیی ئێران.
سزاكانی ئەمریكا لەدژی ئێران هەمەلایەنەن 
و سەختترین سزان كە كۆماری ئیسلامی ئێران 

لە مێژووی چل ساڵەی خۆیدا ئەزموونی كردبێ. 
ســزاكان دوای ئــەوە توندبــوون كــە ئەمریكا 
تاكلایەنە لە رێككەوتنــە ئەتۆمییەكەی نێوان 
ئێران و كۆمەڵەی 5+1 كشاوە. ئەوروپییەكان، 
چین و رووسیا لەگەڵ ئێران لە رێككەوتنەكەدا 
ماونەتەوە، بەڵام هیچكامیان نەیانتوانیوە كاناڵی 

بازرگانی لەگەڵ ئێران بەكراوەیی بهێڵنەوە.
رۆژهەڵاتــی  پەیمانــگای  لێكۆڵەرەكــەی 
نێوەڕاســت دەڵێت بەهۆی سزاكانەوە قەبارەی 
بازرگانیــی نێــوان ئێــران و ئەوروپییەكان لە 
سەرەتای 2018 بۆ سەرەتای 2019 بە رێژەی 
نزیكــەی ٪83 دابەزیــوە، هۆكاری ســەرەكیی 
ئەوەش وەســتانی هەنــاردەی نەوتی ئێران بۆ 
وڵاتانی ئەوروپا بووە. ئەو خەســارەش تارانی 
ناچار كردووە پشت بە وڵاتانی دراوسێ ببەستێ 
بۆ ســووككردنی باری ســزاكان لەسەر خۆی، 

لەوانەش عێراق، توركیا و ئەفغانستان.
رێكخــراوی پەرەپێدانــی بازرگانیــی ئێران 
ســەر بە وەزارەتــی ناوخــۆ، رایگەیاندووە كە 
باشترین بژارەی بەردەم ئێران بۆ سووككردنی 
باری ســزاكان ئەوەیە بازرگانی لەگەڵ وڵاتانی 
دراوسێدا بەهێز بكرێ، لە جیاتی ئەوەی بایەخ 
بە بازرگانی لەگەڵ وڵاتانی دوورەدەست بدرێ.

ژمارەیەكــی زۆر لــە بەرپرســانی حكومەت 
و پەرلەمانــی عێــراق پەیوەندیــی نزیــك و 
لەمێژینەیــان لەگەڵ ئێراندا هەیە، هەر ئەوەش 
یارمەتیدەرە بۆ ئەوەی دەرگای عێراق بەڕووی 
كاڵا ئێرانییەكاندا كراوە بێ. عێراق گەورەترین 
بــازاڕی كاڵا نانەوتییەكانــی ئێرانــە، قەبارەی 
بازرگانیی ســاڵانەی نێوان ئەو دوو وڵاتە خۆی 
لــە 12 ملیــار دۆلار دەدات و هــەردوو وڵات 
دەیانەوێ ئاڵوگــۆڕی بازرگانیی نێوانیان هەتا 

20 ملیار دۆلار لە ساڵێكدا بەرز بكەنەوە. 

وەتەنخــاه دەڵێــت، ســەرەڕای دەســەڵاتە 
سیاسی و ئابوورییە زۆرەكەی ئێران لە عێراق، 
هەموو شــتەكان لە بەغدا بەدڵی ئێران ناڕۆن. 
وەك چــۆن عێراقییــەكان ئامــادە نین لەگەڵ 
ئێرانییەكاندا كار لەســەر كێڵگە هاوبەشەكانی 
نــەوت بكەن، هەروەها كاتێك بەرهەمی نەوتی 
ئێــران لــە 2.5 ملیــۆن بەرمیلــەوە بــۆ خوار 
یــەك ملیــۆن دابــەزی، حكومەتی عێــراق بۆ 
پڕكردنەوەی بۆشــاییەكە بەرهەمی رۆژانەی بە 

بڕی 250 هەزار بەرمیل بەرز كردەوە.
لە ســەردەمی ســزاكانی ئیدارەی پێشووی 
ئەمریــكادا، ئیمــارات و بەتایبەتــی دوبــەی 
رۆڵــی كەناڵــی ئاڵوگــۆڕی بازرگانــی بۆ كاڵا 
ئێرانییــەكان دەگێــڕا. ئێســتا دوبــەی لە ژێر 
گوشاری ئەمریكییەكاندا وازی لەو رۆڵە هێناوە. 
بەگوێرەی راپۆرتەكەی )فۆرین ئەفەیرز(، ئێران 
چاوی لە عێراق و هەتا رادەیەك عومانە تاوەكو 

ئەو رۆڵەی جارانی ئیماراتی بۆ بگێڕن.
حەســەن روحانی، ســەرۆككۆماری ئێران، 
لــە مانگــی ئــاداردا ســەردانی بەغــدای كرد، 
نێــوان  لــە  رێككەوتنــی   22 گەشــتەكەی 
هــەردوو وڵاتدا بەدواوە بــوو. روحانی لە كاتی 
سەردانەكەی لەگەڵ ئایەتوڵڵا عەلی سیستانی، 
مەرجەعــی شــیعەكانی عێراقیش كۆبــووەوە، 
لــە كاتێكدا سیســتانی زۆر بە دەگمەن لەگەڵ 

سەركردە سیاسییە بیانییەكان كۆدەبێتەوە. 
ئالێكس وەتەنخاه پێیوایــە رێككەوتنەكان 
و دیــدار لەگەڵ سیاســتانی پەیامێــك بوو بۆ 
واشنتن و هاوپەیمانەكانی لە كەنداو كە "ئێران 

لە عێراقدا دەمێنێتەوە".
بەڵام ئێــران ركابەرێكی گەورەش لە عێراق 
دەبینێ. لە دوو ســاڵی رابردوودا سعودییەكان 
رایانگەیاندووە كە ئامادەن لە ئاوەدانكردنەوەی 

بەغدا ئێران هەڵدەبژێرێ یان ئەمریكا؟
عێــراق و دروســتكردنەوەی ژێرخانــی ئــەو 
وڵاتەدا بەشــدار بن. بــە بۆچوونی لێكۆڵەرە 
ئێرانــی ـ ئەمریكییەكە، ئێران هەســتی بەو 
مەترســییە كردووە، بۆیەش میدیاكانی ئەو 
وڵاتە فۆكەســیان لەســەر دەستپێشخەرییە 
ئابوورییەكانــی ریــازە لــە عێــراق، یەكێك 
لەوانەش پێشــانگای بیناسازیی هەولێر، كە 
400 كۆمپانیا لە 30 وڵاتەوە تێیدا بەشــدار 

بوون و 22 كۆمپانیایان سعودی بوون.
كــە  دەبینــن  وەهــای  ئێرانییــەكان   
سعودیەكان خۆیان یەكلاكردووەتەوە لەوەی 
"باشــترین رێگا بۆ ركابەری لەگەڵ ئێران لە 
عێراق لە بوارەكانی ئاســایش و سیاســەتدا 
نییە، بەڵكو لە گۆڕەپانی ئابوورییە كە تێیدا 
سعودییەكان هەم زیاتریان هەیە بیبەخشن و 

هەم دەستیشیان كراوەترە".
حكومەتی بەغدا خوازیارە دوای ساڵانێكی 
زۆر پەیوەندییەكــی باشــی لەگــەڵ وڵاتانی 
عەرەبیــدا هەبــێ و پەیوەندییە باشــەكانی 
لەگەڵ ئەمریكادا بپارێزێ. ئەوەش لە كاتێكدا 
بەگوێــرەی راپۆرتەكــە ئێــران بەهێزتریــن 
ئەكتەری دەرەكییە لە عێراق و ئەمریكا دوای 

ئەو دێ.
بەبۆچوونی وەتەنخاه، گەشــتەكانی ئەم 
دواییــەی عــادل عەبدولمەهدی بۆ میســر و 
ئوردن پێش گەشتی ئێران دەرخەری ئەوەن 
كە "عێراقییەكان دەیانەوێ پەیوەندییەكانیان 
لەگەڵ جیهانی عەرەبیدا ئاســایی بكەنەوە، 
بۆیە تاران دەبێ وریا بێ لەوەی چ داوایەك لە 
عێراق دەكات"، چونكە دەشێ عێراق متمانەی 
هاوبەشە عێراقییەكانی لەدەستبدات، ئەگەر 
بەغــدا وەك جێبەجێــكاری ئەجێندای ئێران 

سەیر بكرێ.

زۆر  ژمارەیەكــی  ئەمریــكا  ســزاكانی 
وڵاتــی تووشــی كێشــە كــردووە، لەوانەش 
ئەوروپییــەكان، توركیا و چیــن، بەڵام هیچ 
وڵاتێكی ســێیەم هێندەی عێراق بەهۆی ئەو 
سزایانەوە كاریگەر نەبووە. وەتەنخاه پێیوایە 
"دەبــێ بەرامبــەر باڵانســی هێــز لــە بەغدا 
بەرچاوی روون بێ و بەچاوی كەمەوە سەیری 
ئــەو هاوپەیمانانە نەكات كە ئێران لە 2003 
وە لە عێراق بۆ خۆی دروستیكردوون، چونكە 
ئەگــەر عێراق ناچار بكرێ لە نێوان ئەمریكا 
و ئێرانــدا لایەنێك هەڵبژێرێ، زەرەرمەندەكە 

واشنتن دەبێ".
ئێران و عێراق لە مانگی ئادار لەسەر ئەوە 
رێككەوتن كە ئاڵۆگــۆڕی بازرگانی نێوانیان 
بــە دۆلار نەبێ، بۆیەش ئاڵوێرە داراییەكانی 
نێوان ئەو دوو وڵاتە ناچێتە ناو سیســتەمی 
دارایــی جیهانییەوە و مەترســیی ئەوە كەم 
دەبێتەوە سزاكانی ئەمریكا عێراق بگرێتەوە.

ئالێكس وەتەنخــاه پێیوایە لە خراپترین 
حاڵەتی گوشارەكانی كۆشكی سپیدا، ئێران 
و عێــراق كاناڵی نــوێ دەدۆزنەوە بۆ ئەوەی 
پــەرە بە مامەڵــە بازرگانییەكانــی نێوانیان 
بدەن، ئەمەش ئەگەر ســزای ئەمریكا لەسەر 
عێراقــی بــەدواوە نەبــێ، مەترســی ئەوەی 
لێدەكرێ ئەمریكا پشتیوانییەكانی بۆ عێراق 
بوەستێنێ "ئەوەش هەموو ئەو شتانە لەناو 
دەبات كە ئەمریكا لە 2003ەوە هەوڵیان بۆ 
دەدات". بۆیــە ئەمریكا نابێ عێراق تووشــی 
دۆخێك بكات كە تێیدا هیچ بژارەیەكی باشتر 
لەوەی بەدەســتەوە نەمێنێ كە "هاودەستی 
ئێران بێ". چونكە ئەوە عێراق لاوازتر دەكات 
و زیــان بــە بەرژەوەندییــە درێژخایەنەكانی 
ئەمریكا لە رۆژهەڵاتی نێوەڕاست دەگەیەنێ.

‘‘

‘‘‘‘ رووداو - هەولێر

هەفتــەی رابــردوو وۆركشــۆپێكی دوو رۆژە بە 
ناونیشــانی "ئاشــتی بــۆ كامەرانی" لــە بەحرەین 
بەڕێوەچــوو كــە تێیــدا پلانێكــی ئەمریكــی بــە 
هەمان ناو بۆ چارەســەری كێشــەی ئیســرائیل و 
فەڵەســتینییەكان خرایەڕوو. لەو بۆنەیەدا هیچكام 
لــە لایەنەكانی كێشــەكە ئامادە نەبــوون، لایەنی 
سیاســیی پلانەكە دیار نەبوو، لە سەرووی هەموو 
ئەوانەشەوە عەرەبەكان ئامادە نەبوون هیچ لەسەر 
ئیســرائیل بڵێن، لە كاتێكدا پێدەچێ "چارەسەری 
یەك دەوڵەتی" ئامانجی سەرەكیی پلانەكەی ئێستا 

بێ.
جارد كۆشنەر، زاوا و راوێژكاری باڵای كۆشكی 
ســپی بــۆ كاروبــاری فەڵەســتین و ئیســرائیل، 
سەرۆكایەتی شاندی ئەمریكی دەكرد كە هیواخواز 
بوون وڵاتان و وەبەرهێنەرانی عەرەب پشتگیری لە 
پرۆگرامێكی 10 ســاڵەی 50 ملیــار دۆلاری بكەن 
بــۆ بووژاندنەوەی ئابووریی فەڵەســتین و وڵاتانی 

دەوروبەری.
كۆشــنەر لــە بەشــێك لــە گوتاری خۆیــدا بۆ 
ئامادەبووان گوتی: "ســەختە خەڵكێك بگەڕێنەوە 
دواوە و جارێكــی دیكــە بە چاویلكــە نەریتییەكە 
ســەیری شــەڕەكە بكەن". كە لە گۆشەنیگایەكی 

سیاسی و ئەمنییەوە لە كێشەكان دەڕوانن.
لایەنی سیاســیی پلانەكەی ئیدارەی ئەمریكی 
هەتا ئێستا ئاشــكرا نەكراوە و دیاریش نییە كەی 

دەخرێتــەڕوو، بۆیــە دیار نییــە زاواكــەی دۆناڵد 
ترەمپ، ســەرۆكی ئەمریكا چۆن كۆمەڵێك كێشە 
چارەسەر دەكات كە ماهییەتێكی تەواو سیاسییان 
هەیە و شكستی بە پلانی ئاشتیی چەندین ئیدارەی 
ئەمریكی هێناوە، لەوانەش كێشــەی سنوورەكان، 
ئاســایش، پەنابەران و ئۆرشەلیم و لە هەمووشیان 

گرنگتر پرسی دامەزراندنی دەوڵەتی فەڵەستین.
ئیــدارەی واشــنتن هەتــا ئێســتا چەندینجــار 
پلانەكــەی  سیاســیی  دیــوی  ئاشــكراكردنی 
دواخستووە، دوایین جاریشیان بەهۆی ئەوەوە بوو 
كە ئیسرائیلییەكان نەیانتوانی حكومەت پێكبهێنن و 
هەڵبژاردنێكی دیكەیان بۆ مانگی ئەیلوولی ئەمساڵ 
دانــا، بۆیە چاوەڕێ دەكرێ هەتا مانگی تشــرینی 
دووەمیش هیچكەس نەزانێ لایەنی سیاسیی پلانی 

ئاشتیی ئیدارەی ترەمپ چییە.
لە كۆنفرانســەكەدا بەرپرسانی سیاسی وڵاتانی 
عەرەبی بەشــدار نەبــوون، زۆربــەی دەوڵەتەكانی 
ناوچەكــە بەرپرســانی دارایی یان كاربەدەســتانی 
پلەمامناوەندیــان ناردبــوو. حكومەتی ئیســرائیل 
بانگهێشــتی بۆنەكــە نەكرابــوو، بەڵام بزنســمانە 
ئیسرائیلییەكان لە مەنامە بوون و لەگەڵ بەرپرسانی 
عەرەبــی دەمەتەقێیان دەكرد، فەڵەســتینییەكان 
پلانەكــەی ئیدارەی ترەمپیــان رەتكردبووەوە و لە 
ســاڵی 2017 و دوای ناســاندنی ئورشــەلیم وەك 
پایتەختی ئیســرائیل، چیدی ئامادەنەبوون لەسەر 
چارەسەری قەیرانی فەڵەستین و ئیسرائیلییەكان 

قسە لەگەڵ ئیدارەی ئەمریكی بكەن. 

بەگوێرەی راپۆرتێكی )وۆڵ ســتریت جورناڵ(
ی ئەمریكــی، وڵاتانــی عەرەبیــی بەشــدار لــە 
كۆبوونــەوە دوو رۆژییەكە خۆیان لە باســكردن لە 
هەنگاوەكانی ئیســرائیل بۆ بەزاندنی ناوچە كێشە 
لەسەرەكان دەپاراست، بەڵام زۆربەیان كۆك بوون 
لەســەر ئەوەی ناكرێ بێ ئاشكراكردنی چارەسەرە 

سیاسییەكان هەنگاوە ئابوورییەكان بهاوێژرێن.
بەرەو چارەسەری یەك دەوڵەتی

ئیــدارەی ئێســتای ئەمریــكا رەتیكردووەتەوە 
دەوڵەتــی"  دوو  "چارەســەری  دەســتەواژەی 
بەكاربهێنــێ، نەك لەبــەر ئــەوەی پێیانوابێت لە 
خۆیــدا جێبەجێ ناكرێ، بەڵكــو لەبەر ئەوەی لای 
لایەنەكان ناكۆكەكان مانا و دەلالەتی جیاوازی هەیە 
و كێشەی لە بن نەهاتوو دروستدەكات. چارەسەری 
دوو دەوڵەتــی ئاماژەیە بە چارەســەرێك كە تێیدا 
دەوڵەتی سەربەخۆی فەڵەستینی لە پاڵ دەوڵەتی 

ئیسرائیل دابمەزرێ.
رایان بۆڵ، شڕۆڤەكاری رۆژهەڵاتی نێوەڕاست لە 
ناوەندی )ستراتفۆر(ی ئەمریكی، پێیوایە هەرچەند 
پاكێجەكــەی ئەمریكا ئاماژە بە چارەســەری یەك 
دەوڵەتی و دوو دەوڵەتی نادات، بەڵام هەنگاوەكان 
لــەوە دەچــن "لــە كۆتاییــدا چارەســەری یــەك 
دەوڵەتییان لێبكەوێتەوە". كە تێیدا تەنیا ئیسرائیل 

وەك لایەنی خاوەن سەروەری دەمێنێتەوە.
پلانەكــەی ئەمریــكا داوای لادانــی بەربەســتە 
وڵاتانــی  و  فەڵەســتین  نێــوان  بازرگانییەكانــی 

لــە  پشــتگیری  هەروەهــا  دەكات،  دەوروبــەری 
پەرەپێدانــی پــەروەردە و كەرتــی گەشــتیاری و 

باشتركردنی دۆخی خاڵی سنوورییەكان دەكات.
كۆبوونەوەكــەی هەفتــەی رابردوو 102 ســاڵ 
دوای راگەیەندراوی بەلفۆر دێ كە تێیدا حكومەتی 
بەریتانیا پشتگیری خۆی بۆ دامەزراندنی دەوڵەتێكی 
ئیســرائیلی لەسەر خاكی فەڵەستین دەربڕی. بۆڵ 
پێیوایە وەك چۆن پلانەكەی بەلفۆر لەسەر پلانێكی 
خولیایی و ناتەواو بوو كە لەســەر پاشــماوەكانی 
ئیمراتۆرییەتی عوســمانی بونیاتنرابــوو، ئاوهاش 
پلانەكەی ترەمپیش خولیایی و ناتەواوە و لەســەر 
پاشماوەكانی پڕۆســەی ئاشتیی ئوسلۆ لە 1993 

دامەزراوە.
ســەركەوتووترین  بــە  ئۆســڵۆ  رێككەوتنــی 
هەوڵی لێكنزیكبوونەوەی دەســەڵاتی ئیســرائیلی 
و فەڵەســتینی دادەنرێ كە تێیدا یاسر عەرەفات، 
ســەرۆكی كۆچكردووی دەسەڵاتی فەڵەستین دانی 
بە مافی بوونی ئیســرائیلدا نا و ئیســحاق رابین، 
ســەرۆكوەزیرانی ئەو كاتی ئیسرائیلیش قەبووڵی 
كرد لە بەرامبەر بەدەستهێنانی ئاشتیدا وڵاتەكەی 
بەرەبــەرە لەو ناوچانە بكشــێتەوە كــە بە خاكی 
فەڵەستین دەناسرێن. رابین لەسەر ئەو رێككەوتنە 
تیرۆر كرا و عەرەفات نەیتوانی لەگەڵ یەهود باراك 
بەهیچ رێككەوتنێك بگات و رێككەوتنی ئۆسلۆ لە 

ساڵی 2000 لە كەمپ دەیڤید كۆتایی هات.
لە چەند دەیەی رابردوودا ئیســرائیل تەكتیكی 
خاك لەبەرامبەر ئاشــتی لەگــەڵ وڵاتانی عەرەبی 

بەكارهێناوە، وەك چــۆن لە 1979 رێككەوتنێكی 
لەو جۆرەی لەگەڵ میسر كرد. پلانەكەی ئەمجارەی 
ترەمپ لەوە دەچێ جێهێشــتنی ئــەو قۆناغە بێ، 
لە كاتێكدا فەڵەستینییەكان لە ناو خۆیان ناكۆكی 

گەورەیــان هەیــە، وڵاتانــی ناوچەكــە روانگــەی 
جیاوازییــان بۆ كێشــەكە هەیــە و تەكتیكی خاك 
لە بەرامبەر ئاشــتی لایەنگری زۆری لە ئیســرائیل 

نەماوە.

بۆڵ پێیوایە ســتراتیژی ئیــدارەی ئەمریكی بۆ 
چارەســەری كێشــەكە رەنگدانەوەی پێگەی دۆزی 
فەڵەســتینە لە رۆژهەڵاتی نێوەڕاست و جیهان بە 
گشتی. چونكە ئەگەر ســەردەمانێك دامەزراندنی 

دەوڵەتــی فەڵەســتینی ســەرچاوەیەكی گەورەی 
مەشــروعییەتی نێوخۆیــی ســەركردە عەرەبەكان 
بووبێ و هەڕەشــەی ئیســرائیل بیانوویەك بووبێ 
بۆ بێدەنگكردنی ناڕەزایەتی ناوخۆی، ئەوە ئێستا 
"بەدێوكردنی ئیســرائیل" لە پێناو هێوركردنەوەی 
دانیشــتووانی وڵاتانی عەرەبی ئەو هێزەی جارانی 

لەدەستداوە، بەتایبەتی لای توێژی گەنج.
لە چەند ساڵی رابردوودا وڵاتانی عەرەبی ناچار 
بوونە ئــاوڕ لە دۆخی نێوخــۆی وڵاتەكانی خۆیان 
بدەنەوە و بیر لە بەرژەوەندیی و گەشــەی خۆیان 
بكەنەوە. بەپێی راپۆرتەكەی )ستراتفۆر( هەندێك 
لەو وڵاتانەی جاران بە گڕوتینەوە باسی چارەسەری 
دوو دەوڵەتییان دەكرد ئێستا رێككەوتنیان لەگەڵ 
ئیســرائیل هەیە و بۆ پاراستنی دۆخی ئابووری و 
ئەمنی خۆیان پێویســتیان بە پشتگیری ئەمریكا 
هەیــە، نموونەی ئەو وڵاتانەش ئوردن و میســرە. 
ئــەوە جگە لــەوەی نفــووزی ئێران لــە ناوچەكە 
ئیسرائیل و وڵاتانی كەنداوی لێك نزیككردووەتەوە.
پلانەكەی ترەمپ بەشێكی زۆر لە كەرتی رۆژئاوا 
و دۆڵی رووباری ئوردن بە ئیســرائیل دەبەخشێ. 
بۆڵ پێیوایە ئەو پلانە ئەگەر ســەر بگرێ كۆتایی 
بــە خەونــی دەوڵەتــی فەڵەســتینی دەهێنــێ، 
فەڵەستنییەكانی دانیشتووی ئەو ناوچانە تووشی 
چارەنووســێكی نادیــار دەكات و خەونی پەنابەرە 
فەڵەســتینییەكانی نیشــتەجێی وڵاتانی ناوچەكە 
بۆ گەڕانەوە بۆ دەوڵەتی ســەربەخۆی فەڵەستینی 

كۆتایی پێدەهێنێ.

ترەمپ كۆتایی بە خەونی دەوڵەتی فەڵەسـتین دەهێنێ
لە بەحرەین وڵاتانی عەرەبی لە ئاست ئیسرائیل بێدەنگ بوون

پلانەكەی بن سەلمان 
لە وەبەرهێنانی دەرەكی 

نائومێد دەبێ

پلانی روئیای 2030 تەنیا پڕۆژەیەكی 
ئابووری نییە، بەڵكو پێكهاتەی 

كۆمەڵایەتی و كولتووری و سیاسیی 
سعودیەش رێكدەخاتەوە

رووداو - هەولێر

ئایــارەوە  مانگــی  یەكەمــی  لــە هەفتــەی 
هێزەكانی رژێمی ســووریا دەستیان بە هێرشی 
زەمینی كردووە بۆ كۆنترۆڵكردنەوەی پارێزگای 
ئیدلب. بەپێی راپۆرتێكی پەیمانگەی واشــنتن، 
وێرانكارییەكــی سیســتەماتیك لــەو پارێزگایە 
دەســتیپێكردووە و هێزەكانی رژێم لە ئێستاوە 
ئامــادەكاری دەكەن بۆ گۆڕینــی دیموگرافیای 

ناوچەكە.

كوژراوی زۆر و دەستكەوتی كەم

بەپێــی راپۆرتێكــی روانگــەی ســووری بۆ 
مافەكانی مرۆڤ، هێزەكانی بەشــار ئەســەد لە 
كۆتایی نیسانەوە 600 چەكداریان لێ كوژراوە. 
بەشــی زۆری كوژراوانیش لــەو چەكدارانەن كە 
پێشتر لەگەڵ ئۆپۆزیسیۆن بوون و دواتر بوون 
بە بەشــێك لە هێزەكانی رژێم. عەلەوییەكانیش 

كوژراوی زۆریان لەو شــەڕەدا داوە، هەركام لە 
لازقیــە و تەرتــووس نزیكــەی 80 تەرمیان بۆ 

چووەتەوە.
راپۆرتەكــەی پەیمانگــەی واشــنتن جەخت 
لــەوە دەكاتــەوە كە لــەو ماوەیــەدا گرتنەوەی 
قەڵای مەزیق گەورەترین دەستكەوتی هێزەكانی 
لایەنگری ئەســەد بووە، هاوكاتیش هێرشەكان 
بۆ ســەر شــاخی كابانی لە باكــووری رۆژئاوای 
ئیدلــب بەردەوامــە. ئــەو شــاخە لەلایەكــەوە 
بەسەر شــاری جسر ئەلشــوغوردا دەڕوانێ كە 
ناوچەیەكــی شــاخاوییە و ئیدلب بــە پارێزگای 
لازقییەوە دەبەســتێتەوە و هەڕەشــە لە بنكەی 

ئاسمانیی رووسیا لە حمێمیم دەكات.
زیانەكانــی ئۆپۆزیســیۆن لــە دوو مانگــی 
رابــردوودا بەرچــاو بــوون. بەپێــی راپۆرتێكی 
روانگەی ســووری، لەو شەڕانەدا زیاتر لە 800 
چەكداری ئۆپۆزیســیۆن كوژراون و هەزارانیش 
ناوچەكــە  نەخۆشــخانەكانی  بــوون.  برینــدار 
بەشــێوەیەكی بەرنامــە بۆداڕێــژراو تێكدراون، 

بۆیە ئەو ژمــارە زۆرەی برینــدار بارگرانییەكی 
زۆر لەسەر ئۆپۆزیسیۆن دروستدەكەن.

راپۆرتەكە ئەوەش دەخاتەڕوو كە توركیا بە 
)TOW( رەزامەندیی ئەمریكا مووشەكی جۆری
ی بــە هەردوو گروپــی جەیش ئەلعزە و بەرەی 
رزگاریی نیشــتمانی داوە، ئەوەش پێشــڕەویی 

هێزەكانی رژێمی راگرتووە.

تێكدانی بە بەرنامەی پارێزگاكە

راپۆرتەكەی پەیمانگەی واشــنتن ئاشــكرای 
دەكات كە لە چەنــد هەفتەی رابردوودا ٪60ی 
ناوچەكــەی ئیدلــب كەوتوونەتــە بەر هێرشــی 
ئاسمانیی قورس، بەڵام قورسایی بۆردومانەكان 
لە دیوی باشــووری دووســایدی نێــوان حەلەب 
و لازقییــە بــووە، ئامانجەكانیش ســەربازی و 

مەدەنی بوون.
هێــزی ئاســمانیی رووســیا و ســووریا بــە 
بەرەكانــی  لــە  دوور  ناوچەكانــی  خەســتی 

پێشەوەی شەڕی نێوان ئۆپۆزیسیۆن و رژێمیان 
بۆردومان كردووە. بەرپرسانی هەردوو لایەنیش 
دەڵێن ئامانج لەو هێرشانە پچڕاندنی هێڵەكانی 
لۆجیستیكە كە بەدەست ئۆپۆزیسیۆنەوە ماون، 
بەڵام راپۆرتەكەی پەیمانگەی واشــنتن دەڵێت 
ئامانج لــەو هەڵمەتە ناچاركردنــی هاووڵاتیانی 
مەدەنییە بۆ ئەوەی بەرەو سنوورەكانی توركیا 

رابكەن.
فابریــس بلانــش، شــارەزای فەرەنســی لە 
پەیمانگــەی واشــنتن، پێیوایــە "ئامانــج لــەو 
هێرشــانە ئەوەیــە نەهێڵن لە زۆنی دەســەڵاتی 
ئۆپۆزیسیۆندا ژیانی ئاسایی هەبێ، لە شەڕێكی 
نێوخۆی وەك ئەوەی سووریادا، زۆربەی خەڵك 
بەرەو ئــەو لایەنە دەچن كــە دەتوانێ زیاترین 
ترس دروســت بكات، نەك ئەو هێزەی دۆزێكی 
رەوای هەیــە. هــەر ئــەوەش هۆكار بــووە كە 
لــە چەند ســاڵی رابردوودا خەڵكــی پارێزگاكە 
پشــتیان لە ئۆپۆزیســیۆنی میانــڕەو كردووە و 

لەگەڵ هەیئەی تەحریری شام كەوتوون.

ناوەڕاســتی مانگی رابردوو، ئۆفیسی نەتەوە 
یەكگرتووەكان بۆ كاروباری مرۆیی لە راپۆرتێك 
بۆ ئەنجوومەنی ئاسایش رایگەیاند لە سەرەتای 
مانگــی ئایــارەوە نزیــك 330 هــەزار كەس لە 
پارێزگاكــە ماڵ و حاڵی خۆیان جێهێشــتووە و 
هاتوونەتە ئەو كەمپانەی لە نزیك سنوورەكانی 
توركیا دروســتكراون. ئەو ناوچانە هەتا ئێستا 
بۆردومان نەكــراون و رێكخراوە ناحكومییەكان 
بــە ئاســانی دەتوانــن هاریكاریــی مرۆییان بۆ 

بگوازنەوە.
بلانــش پێیوایــە رێكخــراوە ناحكومییەكان 
و نەتــەوە یەكگرتووەكان بێ ئــەوەی بیانەوێ 
ئامانجەكەی رووســیا و سووریا جێبەجێدەكەن 

كە بەتاڵكردنی دیوی باشووری ئیدلبە.

گۆڕینی دیموگرافیای ئیدلب

بەدەســت  پارێزگایــە  دواییــن  ئیدلــب 
ئۆپۆزیســیۆنی عەرەبــی ســوننەوە مابێ، ئەو 

پارێزگایــە ســەدان هەزار ئــاوارەی ناوچەكانی 
دیكەی سووریاشــی تێدایە كە لە چەند ســاڵی 
ئۆپۆزیســیۆن  شكســتی  بەهــۆی  رابــردوودا 
بەرامبــەر رژێم ناچار بــوون ناوچەكانی خۆیان 

جێبهێڵن.
راپۆرتەكەی پەیمانگــە ئەمریكییەكە ئاماژە 
بــۆ ئــەوە دەكات ئامانجــی ئەســەد ئەوەیــە 
ئەگــەری ســەرهەڵدانەوەی گروپە ســوننەكان 
بــۆ چەندیــن دەیەی دیكــە پووچــەڵ بكاتەوە 
"ئــەم ئامانجــە وەهــا دەخــوازێ دیموگرافیای 
ئەو ناوچانــە رێكبخرێنەوە". لــە كاتێكدا رژێم 
رایگەیاندووە پڕۆسەی ئاشتەوایی سەدان هەزار 
ئــاوارەی ئۆپۆزیســیۆن لە ئیدلــب ناگرێتەوە و 
داوای كــردووە وڵات جێبهێڵــن، وەك چۆن ئەو 
پڕۆسەیە بەشێكی زۆر لە خەڵكی پارێزگاكەش 
ناگرێتــەوە كە پشــتگیرییان لە ئۆپۆزیســیۆن 

كردووە.
بلانــش پێیوایە ئەگەر ئەســەد لەســەر ئەو 
بیركردنەوەیــەی ئێســتای بــەردەوام بێ، ئەوە 

"رەنگە ئیدلب چارەك بۆ نیوەی دانیشــتووانی 
خۆی لە دەست بدات، بەڵام ئەگەری ئەوە هەیە 
ئەم هەڕەشەیە دانیشتووانی رەسەنی پارێزگاكە 
ناچــار بكات لایەنی ئەســەد بگرن، بە تایبەتی 
لە كاتێكدا كە هەڕەشــەی ســزای بــە كۆمەڵی 
خەڵكــی پارێزگاكە لــە ئارادایــە". حاڵی حازر 
زیاتر لە 2.5 ملیۆن كەس لە پارێزگاكە دەژین.
نیگەرانییــە  راپۆرتەكــە  بەگوێــرەی 
دیموگرافییەكان تەنیا لە ئاستە سیاسییەكەیدا 
نەماوە، بەڵكو لە ناو كۆمەڵگاكانی ناوچەكەش 
رەنگدانــەوەی هەبــووە، بە تایبەتــی لە چەند 
ســاڵی رابردوودا ژمارەی ســوننەكان لە دیوی 
باشــووری ئیدلب بەخێراییەكی بەرچاو گەشەی 
كردووە، ئەوەش شــار و شــارۆچكە مەســیحی 
و عەلەوییەكانــی نزیك لــەو ناوچانەی نیگەران 

كردووە.
بەشــێك لــەو گۆڕانــە دیموگرافییانە پێش 
بــۆ  روویانــداوە،   2011 ســەرهەڵدانەكانی 
نموونــە لــە شــاری مەحــرەدە لــە باكــووری 

پارێــزگای  دراوســێی  و  حەمــا  پارێــزگای 
ئیدلب، نیوەی دانیشــتووانی مەســیحی بوون، 
ئــەو ژمارەیــە لــە 2004 بــۆ ٪20 دابەزیوە و 
ژمارەی دانیشــتووە موسوڵمانەكانیش بۆ 80٪ 
بــەرز بووەتــەوە. بلانش پێیوایــە رژێم هەوڵی 
گۆڕینی دیموگرافیــای ئەو ناوچانە لە قازانجی 
عەلەوییــەكان، مەســیحییەكان و موســوڵمانە 
ئامانجــەش  ئــەو  بــۆ  دەدات،  وەفــادارەكان 
پشــت بە نیگەرانی مەســیحی و عەلەوییەكان 

دەبەستێ.
شــارەزا فەرەنســییەكە بــە دووری نازانــێ 
رووســیا و ســووریا هەمــان تەكتیــك كــە بۆ 
گرتنەوەی رۆژهەڵاتی حەلەب بەكاریان هێنا، لە 
ئیدلبیش تاقیبكەنەوە. سوپا و هێزی ئاسمانیی 
ســووریا ماوەی سێ ســاڵ رۆژهەڵاتی حەلەبی 
كوتــا، ئــەو هەڵمەتــە ژمــارەی دانیشــتووانی 
مەدەنــی ناوچەكــەی لە 1.5 ملیــۆن كەس بۆ 
100 هــەزار كەس كەمكردەوە، لەو كاتەدا بوو 

كە هێرشە هەمەلایەنە دەستی پێكرد. 

گۆڕینی دیمۆگرافیا... ئامانجە درێژخایەنەكـەی ئەسەد لە ئیدلب

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

توانــای  بەگشــتی،  نەتــەوە  وەك  كــورد 
بیركردنەوەمــان لــە داهاتــوو لاوازە. نوخبــە و 
حیزبە سیاســییەكانیش كە پێویســت بوو پلان 
و ســتراتیجی دوورمــەودا دابڕێــژن و ئاراســتەی 
كۆمەڵگــە بەو ئاقارە بــەرن، ئەوانیش هەر لەناو 
ئەوەنــدەی  دەخولێنــەوە.  رابــردوودا  بازنــەی 
دامــەزراوە و ناوەندی یادەوەریمان هەن بۆ تۆمار 
و هەڵســەنگاندنی رابردوو، یەك لە ســەتی ئەوە 
دەزگای ستراتیجیمان نییە بۆ داهاتوو بیربكاتەوە. 
هەربۆیە ئەو قسەیە دروستە كە توركەكان دەڵێن: 
خۆزگەمان بە عەقڵی كورد، لە دوای رووداوەكان. 
لەبــەر ئــەوەی خۆمــان ســتراتیجیانە بیــر 
ناكەینەوە و بە پلانی ستراتیجی كار ناكەین، بۆیە 
توانای خوێندنەوە و هەڵســەنگاندنی ستراتیجی 
نەیارەكانیشــمان نییــە، وا دەزانیــن ئەوانیــش 

وەك ئێمــە هــەر مامەڵــە لەگــەڵ رۆژ دەكــەن. 
بۆیــە زۆرجار تووشــی هەڵەی گــەورە دەبین لە 
جــۆری مامەڵەكردنمان لەگــەڵ رووداوەكان، بەو 
هۆیانەشەوە هەمیشە قوربانی و باجێكی زۆرمان 
بەخشیوە. ئێمە لە مێژوویەكی دوورەوە بەو جۆرە 
هاتووین و پێدەچێ بــۆ داهاتوویەكی دوورتریش 

وا بمێنینەوە.
لــە عێراقــدا، ســاڵی 1963 تــا 1991 پێنج 
جار میللەتەكەمان جینۆســاید كراوە، )پاكتاوی 
رەگەزیــی كــوردە فەیلییــەكان، كۆمەڵكوژیــی 
بارزانییــەكان، ئەنفــال و هەڵەبجــە(. ناتوانیــن 
ئەمــە وەك خــۆی بخوێنینەوە و بیبەســتینەوە 
بەو ســتراتیجەوە كــە دەوڵەتی عێراقی لەســەر 
دامــەزراوە. خۆمان دەخەینە بەردەم پرســیار و 
لۆمەی ئەوەی )ئەگەر كورد شۆڕشــی نەكردایە، 

ئــەو رووداوانە روویاننەدەدا(. ناپرســین ئەی لە 
بنەڕەتدا شۆڕشی كورد بۆ هەڵگیرسا؟ 

 توركیا لەشــكری هێناوەتە ســەر باشــووری 
رۆژ جوگرافیــای  دوای  لــە  رۆژ  و  كوردســتان 
داگیركارییەكــەی فــراوان دەكاتــەوە، زۆر كەس 
دەڵێن كێشــەكە وجودی پەكەكەیە لەو ناوچانە. 
لــە خۆمان ناپرســین ئەی لــە بنەڕەتدا پەكەكە 
بۆچی هەیە؟ یان داگیركردنی عەفرین لە رۆژئاوای 
كوردســتان لەلایــەن توركیاوە دەبەســتنەوە بە 
وابەســتەیی كــوردی رۆژئاوا بــە پەكەكەوە. یان 
خەڵكانێكــی كورتبیــن داگیركردنــی كەركووك 
بــە  و جینۆســایدی خورماتــوو دەبەســتنەوە 
)ریفراندۆمــەوە(. ئەمــە نیشــانەی ئەوەیە كورد 
میللەتێكــە توانــای خوێندنــەوەی ســتراتیجی 
دەوڵەتە داگیركەرەكانی نییە، لەبەر ئەوە هەمیشە 
پاساو بۆ رەفتارە داگیركارییەكانیان دەهێنینەوە 
و ئۆباڵەكەشی دەخەینە ئەستۆی كورد خۆیەوە.

هەرێمی كوردستان وەك دیفاكتۆ و دەرئەنجامی 
شــەڕی كەنداو، بەهــۆی مانەوەی ســەدام وەك 
هەڕەشە و مەترسییەك لە ناوچەكە، قبووڵ كرا. 
وەك پێویستییەكیش بۆ سیاسەتی نێودەوڵەتی 
لــە راگرتنــی هاوســەنگی و جوگرافیایــەك بــۆ 
قۆناغەكانــی داهاتــووی سیاســەتی ئەمریــكا، 
هەرێمی كوردستان سەرباری ئەوەی لە ناوخۆشدا 
چەند ســاڵێك خەریكی شــەڕی براكوژی بووین، 
بــەڵام بەپێوە راگیراین. پەیڕەوكردنی جۆرێك لە 
سیاسەتی دروستكردنی بەرژەوەندی بۆ هەریەك 
لــە ئێــران و توركیا، هەروەها دەســتەبەركردنی 
ســەقامگیری لەناوخــۆی وڵاتەكانیــان بەهــۆی 
هەرێمەوە، ئەوەی لێكەوتەوە كە ئەم جوگرافیایە 

لــە دەرەوەی دەســەڵاتی عێــراق قبــووڵ بكەن. 
هەروەها بەهۆی دەستپێكردنی پرۆسەی ئاشتی لە 
توركیا وەك پێویستییەكی سەقامگیریی ناوخۆیی، 
كورد لە باكووری كوردستانیش زۆر چوونە پێش. 
شانبەشــانی ئــەوەش بەهــۆی دەســتپێكردنی 
بەهاری عەرەبی و دواتریش ســەرهەڵدانی داعش 
لــە ســووریا و عێــراق و بەســتنەوەی كــورد بە 
ســەقامگیریی جیهانییــەوە، كورد لــە رۆژئاوای 
كوردســتانیش بناغــەی خۆبەڕێوەبەرێتییەكیان 
دانــا. ئەم دوو پێشــهاتە بوونە هــۆی باڵاكردنی 
كــورد و كێشــەكەی، بە ئەندازەیــەك كە دەبێت 
جیهان وەك چارەسەرێك بۆ كێشەی كورد بیر لە 

هەڵوەشانەوەی سایكس پیكۆ بكاتەوە. 
ئەم باڵاكردنەی كورد لە ناوچەكە، هەڵوەستەی 
بەریتانیای وەك داڕێژەر و ئەندازیاری نەخشــەی 
ناوچەكە و وڵاتانی سەردەســتەی بەدوای خۆیدا 
هێنا. هەریەك لە توركیا و ئێران بە نوێنەرایەتی 
ســووریا و عێراقیش، ســەرباری بوونی كێشە و 
ناكۆكیی زۆر لە نێوان خۆیان، سەرەڕای جیاوازیی 
ستراتیجیان و مەترسیی هەریەكیان لە هەژموونی 
ئەویتر، كێشە و ململانێكانی خۆیان هەڵپەسارد 
و كەوتنە داڕشتنی پلانی هاوبەش بۆ رێگری لەو 
باڵاكردنەی كــورد و بچووككردنەوە و لەقاڵبدانی 
لە هەموو پارچەكانی كوردســتان. لە دوو ساڵی 
رابردوودا دیدارەكانی نێوان خامنەیی و ئەردۆگان، 
كۆبوونەوەی چەندبارەی سوپاســالاری هەردوولا، 
كۆبوونەوەی بەردەوامی دەزگا هەواڵگرییەكانیان، 
دواتریش كۆبوونەوەی ســێ قۆڵی و چوار قۆڵیی 
وڵاتانــی داگیركــەری كوردســتان، هەمــووی بۆ 

داڕشتنی پلان و نەخشەی لێدان لە كورد بوو. 

ئۆكەی و چاوپۆشــیی توركیا وەك پشتكردنە 
)پارتی( لە داگیركردنی كەركووك لەلایەن ئێران و 
عێراقەوە بە رەزامەندیی بەریتانیا بۆ بێدەنگكردنی 
ئەمریكا و ئەوروپا. ئۆكەی و چاوپۆشــیی ئێران 
و سووریا وەك پشــتكردنە )پەكەكە و پەیەدە( 
لــە داگیركردنــی عەفریــن لەلایــەن توركیــاوە. 
لەشكركێشــیی توركیــا بــە رووكەش بــۆ لێدان 
لــە پەكەكە لــە قووڵایی هەرێمی كوردســتان بە 
بەرچــاوی بەغــداوە، بردنی حەشــدی شــەعبی 
بەناو خاكی ئێراندا لە ســنووری عارەبســتانەوە 
تــا ناوچــەی ســێ ســنوور لــە پشــتی حاجی 
ئۆمەرانــەوە بۆ قەندیل، هەمــوو ئاماژەی بوونی 
هەماهەنگیــی زۆر گــەورەن لەنێــوان هــەر چوار 
دەوڵەتە داگیركەرەكەی كوردستان و ئامانجەكەش 
چوونەوە ســەر ئەو ســتراتیجەیە كە نابێت رێگە 
بە باڵاكردنی كورد بدرێت لەژێر هەر ناوێكدابێت.

ئــەو  دەگوزەرێــت،  ئێســتا  ئــەوەی  بۆیــە 
هەرێمــی  نــاو  بــۆ  توركیــا  لەشكركێشــییەی 
كوردســتان و دواتر بۆ قەندیل، بێدەنگیی بەغدا 
لە پێشێلكردنی ســەروەریی خاكەكەی، ئاسایی 
نییە. پێویستە بە یادی خوێنەرانی بهێنمەوە یەك 
رۆژ دوای داگیركردنــی كەركــووك، واتا لە 17ی 
ئۆكتۆبــەر، كە بەهــۆی بەرژەوەندیی ئابووری لە 
كەرتی نەوت، بێدەنگیی توركیا لە داگیركردنەوەی 
كەركووك وەك شــۆكێك وابــوو، عەبادی گوتی 
ئێمە و توركیا هەماهەنگیمان هەیە بۆ نەهێشتنی 
تیــرۆر لە هەر شــوێنێك بێت و لە داهاتووشــدا 

پێكەوە لەناویاندەبەین. 
چەندبارەبوونــەوەی دیداری لوتكەی توركیا و 
عێراق و كۆبوونەوە نهێنییەكانی دەزگا سەربازی 

و هەواڵگرییەكانیــان لــە شــەش حــەوت مانگی 
رابردوو، هەروەها لەهەمان ئاستدا لە نێوان عێراق 
و ئێران، دەبێت گەلی كورد بزانن تەنها بۆ پەكەكە 
نییە، پەكەكە تەنیا پاساوەكەیە. ئەگینا پلان و 
بەرنامەكە بۆ پەكەكە و بۆ بزووتنەوەی كوردییە 
لە كوردستان، بۆ لەقاڵبدانی هەرێمی كوردستان 
و بچووككردنەوەیەتی لەم قۆناغەدا، پێكەوە ئەم 
پەلامارانــەی توركیا و گوشــارەكان لە بەغدا بۆ 
ئەوەی نەوت لەدەستی هەرێم دەربێنن، كە هەرێم 
چەند داهاتی دەستكەوتووە لە نەوت، لەوە زیاتر 
وەك ئامرازێــك بــۆ دروســتكردنی بەرژەوەندیی 
دەوڵەتان لە كوردستان بەكاری بردووە، هەروەها 
هەوڵی دوو لایەنەی عێراق و توركیا بۆ كردنەوەی 
دەروازەی تــری پەیوەندیــی ئابــووری كــە لــە 
دەرەوەی دەسەڵاتی هەرێمی كوردستان عێراق و 
توركیا پێكەوە ببەستێتەوە، ئامانجگەلێكی روونن 
بۆ لەقاڵبدانی هەرێمی كوردستان و لە داهاتووشدا 

بۆ نەهێشتنی قەوارە دەستوورییەكەی.
بۆیە پێویســتە هــەر كوردێك كــە لە خەمی 
ئایندەی نەتەوەكەیەتی، لەوە بەئاگابێت پیلانێكی 
گــەورەی هەرێمایەتــی لــەدژی كــورد لەئارادایە 
و لــە هــەر جێگەیەك ئەم پیلانــە رابگیرێت، لە 
بەرژەوەندیــی كــوردە. ئەمــەش بــەو مانایــەی 
دەبــێ بێگوێدانە ئایدیۆلۆجیا و بیری سیاســی، 
یەكهەڵوێست و بە یەكگرتوویی بەگژیدا بچینەوە. 
رەنگە بۆ هەلومەرجێكی وەك ئێستاش باشترین 
ناوەنــد و گۆڕەپــان بەكاربردنــی ناوەندەكانــی 
ئەوروپــا بێــت كــە رەوەنــدی كــوردی پێكەوە 
بــۆ بەئاگاهێنانــەوەی جیهان لــەم پیلانگێڕییە 

خۆپیشاندنی گەورە رێكبخەن. 

ئامانجی توركیا تەنیا 
پەكەكەیە؟

به‌ڕێوه‌بچــێ. ئه‌و هه‌واڵه‌ ژاروژه‌نگی خســتووەته‌ 
ناو ڕای گشــتیی ڕۆژهه‌ڵاتەوە. كۆماری ئیسلامی 
ده‌یــه‌وێ به‌ ڕێگه‌دان به‌ به‌ڕێوه‌چوونی ئه‌و جۆره‌ 
چالاكییــه‌ پڕده‌نــگ و هه‌رایانــه‌ چ په‌یامێــك به‌ 
ده‌وروبه‌ر به‌گشتی و، به‌ خودی كورد به‌تایبه‌تی 
بدات؟ كۆماری ئیســامی چی لــه‌ كۆنگره‌یه‌كی 
ئــاوا ده‌ماشــێته‌وه‌ و به‌دوای چ ده‌ســتكه‌وتێكی 
كۆنكرێته‌وه‌یه‌؟ ئه‌و پرســیارانه‌ و گه‌لێ ئه‌مما و 
ئه‌گه‌ری دیكه‌ی له‌و شێوه‌،‌ پشت به‌و پێشگریمانه 
ساده‌‌یه‌ ده‌به‌ستێ كه‌ بڵێین؛ هه‌رچی له‌ ڕۆژهه‌ڵات 
ده‌كــرێ پــان و به‌رنامــه‌ی زانایانــه‌ی كۆماری 
ئیســامییه‌ و هه‌موو ئه‌وانه‌ی له‌وێ كاردروستی 
بۆ ئه‌و جموجووڵــه‌ فه‌رهه‌نگییانه‌ ده‌كه‌ن، ته‌نیا 
كۆمه‌ڵــێ كارڕێكخه‌ری بێ ئێراده‌ی گوێله‌مســتی 
كۆماری ئیسلامین. له‌جێدا ئه‌وه‌ حاشاهه‌ڵنه‌گره‌ 
كه‌ حاكمــی موتڵه‌قی ئێران هه‌ركه‌س و لایه‌نێك 
بــێ، حاكمــی ڕه‌هــای ڕۆژهه‌ڵاتــی كوردســتان 
ئیداره‌ی ئیتلاعات و ناوه‌نده‌ ئه‌منییه‌كانی كۆماری 
ئیســامین. ده‌ستووری نه‌نووســراوه‌ ئه‌وه‌یه‌ كه‌ 
هه‌مــوو جووڵه‌یه‌كی بــواری كارگێــڕی و هه‌موو 
بڕیاره‌ هه‌ســتیاره‌كان له ‌ژێــر چاوه‌دێری و دوای‌ 
ته‌ئیدیان له‌لایه‌ن ناوه‌نده‌ ئه‌منییه‌كانه‌وه‌ ده‌چنه‌ 

بواری جێبه‌جێكردنه‌وه‌. ئه‌مه‌ ڕاســتییه‌كه‌، به‌ڵام 
هه‌موو ڕاستییه‌كه‌ ئه‌مه‌ نییه‌‌. 

ڕاســتییه‌كی تــر ئه‌وه‌یــه‌ كــه‌ لــه‌ ناوه‌نــده‌ 
ئاكادیمییه‌كانی ڕۆژهه‌ڵاتی كوردســتاندا بزاڤێكی 
كولتــووری و ڕۆشــنبیریی به‌هێــز له‌ئارادایــه‌. 
چه‌قــی ئه‌م چالاكییانه‌ له‌ پارێزگای كوردســتان 
و له‌ شــاری ســنه‌ و به‌ دیاریكــراوی له‌ زانكۆی 
كوردســتاندا جێگیــره‌. ته‌بارێــك توێژینــه‌وه‌ و 
چالاكیی كوردستانناسی و خوێندنی باڵای زمانی 
كــورد، ئه‌گه‌ر بــه‌ ئیزنی ناوه‌نــده‌ ئه‌منییه‌كانی 
كۆماری ئیسلامیش به‌ڕێوه‌ بچن، به‌ڵام به‌ ئیراده‌ی 
به‌شێكی به‌رچاو له‌ زانا و ئاكادێمیسیه‌نه‌ به‌توانا و 
دڵسۆزه‌كانی كوردستان جێبه‌جێ ده‌بن. ده‌كرێ 
له‌ســه‌ر چۆنایه‌تی و چه‌ندایه‌تیی ئه‌و چالاكییانه‌ 
هه‌ر جــۆره‌ بۆچوونێكمــان هه‌بێ، به‌ڵام حاشــا 
له‌ بایه‌خی ســتراتیژیكی ئــه‌و جۆره‌ چالاكییانه‌، 
هیچ نه‌بێ له‌ ڕوانگه‌ی په‌ره‌ســه‌ندنی كولتووریی 
كوردســتانه‌وه‌ ناكرێ. ئه‌م ئاڕاسته‌ زانستییه‌ له‌ 
خزمه‌ت به‌ چاند و كولتووری كوردی، درێژه‌یه‌كی 
سروشتی و بگره‌ هێمای هه‌نگاوێك پێشڤه‌چوونه‌ 
لــه‌و ڕه‌وته‌ خۆبه‌خش و نه‌ریتییــه‌ی خزمه‌ت به‌ 
كولتوور و ئه‌ده‌بی كوردی‌ كه‌ پێشتر، زۆرتر وه‌ك 
هه‌وڵێكی تاكه‌كه‌ســی له‌ كوردســتاندا باو بووه‌. 
له‌م ڕوانگه‌یه‌وه‌ ده‌شــێ به‌ڕێوه‌چوونی كۆنگره‌ی 

ناودارانــی كــورد له‌لایه‌ن زانكۆی كوردســتان له‌ 
ســنه‌، نــه‌ك وه‌ك پیلانێكی زانایانــه‌ی كۆماری 
ئیســامی، به‌ڵكــو ڕێــك بــه‌ پێچه‌وانــه‌وه‌، به‌ 
یه‌كێك لــه‌و هه‌وڵانه‌ی چالاكــه‌ ئاكادێمیكه‌كانی 
زانكۆی كوردســتان بزانین كه‌ دواجار توانیویانه‌ 
كاربه‌ده‌ستانی حكومه‌تیش قانع به‌ پاڵپشتیكردن 
یان هیچ نه‌بێ ڕێلێنه‌گرتنــی بكه‌ن. به‌بڕوای من 

ئه‌مه‌ ژیرانه‌ترین گریمانه‌یه‌.
هــه‌م چالاكــه‌ فه‌رهه‌نگییه‌كانــی كــورد لــه‌ 
ڕۆژهــه‌ڵات، هــه‌م ناوه‌نــده‌ بڕیاربه‌ده‌ســته‌كانی 
كۆماری ئیسلامی له‌ ڕۆژهه‌ڵات، خه‌ریكی قومارێكن 
له‌گــه‌ڵ یه‌كتــر: به‌ڕێوه‌به‌رانــی ئــه‌و چالاكییانه‌ 
ده‌یانه‌وێ خزمه‌تێكی گه‌وره‌ به‌ بزاڤی كولتووریی 
كورد له‌ ڕۆژهه‌ڵات بكه‌ن و شایسته‌یی نه‌ته‌وه‌یی 
كورد بــه‌ چاوی ده‌ســه‌ڵاتدارانی ئێراندا بده‌نه‌وه‌ 
و هــاوكات وا لــه‌ حاكمانــی مه‌مله‌كه‌ت بگه‌یه‌نن 
كــه‌ ئه‌مه‌ به ‌قازانجــی هه‌موو لایه‌كــه‌ و دواجار 
سومعه‌ی كۆماری ئیسلامیشی پێ به‌رزده‌بێته‌وه‌‌. 
حاكمانی مه‌مله‌كه‌تیش ڕێ به‌ چالاكیی سنووردار 
و چاوه‌دێریكــراوی ئه‌وتــۆ ده‌ده‌ن بــۆ ئــه‌وه‌ی 
لــه‌ لایه‌كه‌وه‌ ئــه‌و په‌یامه‌ پۆزه‌تیڤــه‌ به‌ خه‌ڵكی 
كوردســتان بده‌ن كه‌ كۆماری ئیسلامی به‌چاوی 
ڕێــزه‌وه‌ ســه‌یری كه‌ســایه‌تی و زاناكانــی كورد 
ده‌كا و، هــاوكات ئه‌و په‌یامه‌ ئاوه‌كییه‌ به‌ دنیای 
ده‌وروبه‌ریــش بــده‌ن كه؛‌ نه‌ كۆماری ئیســامی 
كێشه‌ی له‌گه‌ڵ كورد هه‌یه‌ و نه‌ كوردیش له‌ ئێراندا 
كێشــه‌ی هه‌یه‌‌! له‌ هه‌مووشــی لۆژیكیتر ئه‌وه‌یه‌ 
كه‌ كۆماری ئیســامی بیــه‌وێ له‌ڕێی ڕێزگرتن له‌ 
''ناودارانــی كورد''ه‌وه‌، دڵی كــورد به‌لای خۆیدا 
ڕابكێشــێ. له‌هه‌رحاڵدا یه‌ك شت ڕوونه‌: ئه‌وه‌ی 
له‌ ئارادایه‌ دان- و- ستانی دوولایه‌نه‌یه‌‌ و، هه‌ردوو 
لایه‌نی گه‌مه‌كه‌ش ده‌ســتیان له‌سه‌ر دڵیانه‌ بزانن 
له‌م قوماره‌ ڕیســكاوییه‌دا قازانج سه‌ری مایه‌یان 

لێ‌ نه‌خوات! 
یــه‌ك شــتی تریش كه‌ حاشــای لــێ ناكرێ، 
ئه‌وه‌یــه‌ كه‌ كۆماری ئیســامی زۆر به‌ ڕوونی له‌ 

دینامیزمی پرســی كورد گه‌یشــتووه‌ و بۆ خۆی 
چــاك ده‌زانێ قه‌رزێكی گه‌وره‌ی كوردی له‌ ئێران 
به‌لاوه‌یه‌. كۆماری ئیسلامی ئه‌وه‌نده‌ خومار نییه‌ 
نه‌زانێ پرسی كورد یانی چی و سنووره‌كانی ئه‌و 
پرســه‌ تاكوێ ده‌كشێن. خۆلێگێلكردنی كۆماری 
ئیســامی له‌ ڕووكاری ئه‌و پرســه‌ له‌ نه‌زانییه‌وه‌ 
نییــه‌. گرفتــی كۆمــاری ئیســامی ئه‌وه‌یــه‌ كه‌ 
زه‌رفیه‌تێكــی ئایدیۆلۆژیكی ســنوورداری هه‌یه و 

له‌و چوارچێوه‌یه‌شــدا پاڕادایمی مێژوویی زاڵ بۆ 
چاره‌سه‌ری پرسی كورد پاڕادایمێكی ئه‌منییه‌ نه‌ك 
ماف- ته‌وه‌ر. زاڵبوونی تێڕوانینی ئه‌منیه‌تی وای 
كردووه‌ كۆماری ئیســامی له‌خشپه‌ی مارومێروو 
بســڵه‌مێته‌وه‌. ئه‌قڵیه‌تی كۆماری ئیســامی به‌و 
شێوه‌یه‌یه‌ كه‌ به‌جێی ئه‌وه‌ی بڵێ ''چۆن زۆرترین 
ماف بــۆ كه‌مه‌نه‌ته‌وه‌كانی ئێران دابین بكه‌ین تا 
كه‌مترین گله‌ییان هه‌بێ'' ده‌پرسن ''چۆن كه‌مترین 
مافیان پێ ببه‌خشــین تا كه‌مترین ژانه‌ســه‌رمان 
بۆ دروســت بكه‌ن''! ئاشكراشــه‌ ڕێــكاری یه‌كه‌م 
پێویستی به‌ كرانه‌وه‌ی دێمۆكراتیك و گه‌شه‌پێدانی 
حاكمیه‌تی یاسا هه‌یه‌، له‌ كاتێكدا ڕێكاری دووهه‌م 
- كه‌ تائێستاش ڕێكاری زاڵه‌- ته‌نیا هه‌وڵێكه‌ بۆ 
دیزه‌به‌ده‌رخۆنه‌كردنی كێشــه‌كان‌ به‌دوو شــێواز: 

''حیله‌ی شه‌رعی'' و سه‌ركوتی بێڕه‌حمانه‌. 
هێندێ هێما و نیشانه‌ وای ده‌رده‌خه‌ن كۆماری 

ئیســامی، له‌ نێوان ئه‌و دوو ڕێكاره‌ی سه‌ره‌وه‌دا 
به‌دوای ڕێكارێكی ســێهه‌مدا بگه‌ڕێ، ڕێكارێ كه‌ 
له‌لایه‌كه‌وه‌ وه‌ڵامدانه‌وه‌یه‌كی لانیكه‌م بێ به‌ ویسته‌ 
مێژووییه‌كانی كورد له‌ ئێراندا )به ‌له‌به‌رچاوگرتنی 
ڕه‌وتی ڕووله‌هه‌ڵكشانی بزووتنه‌وه‌ی مافخوازانه‌ی 
كورد لــه‌ چوارپارچه‌ی كوردســتان( و له‌لایه‌كی 
و  ئه‌كتیڤتربــوون  هــۆی  نه‌بێتــه‌  تریشــه‌وه‌، 
قووڵتربوونه‌وەی‌ كه‌لێنه‌ ئێتنیكییه‌كانی ناوخۆی 

ئێران. ئێمه‌ كه‌ له‌ گۆشه‌نیگای كوردییه‌وه‌ سه‌یری 
ڕووكاری پرســه‌كه‌ ده‌كه‌ین، كێشه‌یه‌كی ساده‌ و 
مافێكــی ڕوون و ڕه‌وای لێزه‌وتكــراو ده‌بینیــن و 
به‌س. به‌ڵام ئه‌گه‌ر ســاته‌وه‌ختێ له‌ گۆشه‌نیگای 
كۆمــاری ئیســامییه‌وه‌ ســه‌یری هه‌مــان پرس 
بكه‌ین، كێشــه‌یه‌كی یه‌كجار ئاڵــۆز و كۆمه‌ڵێك 
داوای كه‌ڵه‌كه‌بووی لێڵ و ترسناك دێنه‌ به‌رچاو. 
ده‌مــه‌وێ بڵێم، بێ ئیراده‌یی كۆماری ئیســامی 
بــۆ هه‌ڵهێنانــه‌وه‌ی هه‌نگاوی جددی بــه‌ ئاقاری 
چاره‌سه‌رێكی هیچ نه‌بێ لانیكه‌می كێشه‌ی كورد 
له‌ ئێراندا، پێش ئه‌وه‌ی ڕیشه‌ی له‌ ئاڵۆزیی پرسی 
مافخوازیــی كورد یان هه‌ر كه‌مه‌نه‌ته‌وه‌یه‌كی تردا 
بێت، ڕیشه‌ی له‌ گرفتی ئه‌و گۆشه‌نیگایه‌دایه‌ كه‌ 
كۆماری ئیســامی لێیه‌وه‌ ده‌ڕوانێتــه‌ دنیا. ئه‌و 
گۆشــه‌نیگایه‌ش پێش ئه‌وه‌ی به‌رهه‌می كۆماری 
ئیســامی خۆی بێت، میراتێكی به‌جێماوی سه‌د 

ساڵه‌یه‌ له‌ شكستی پڕۆژه‌ی ده‌وڵه‌ت نه‌ته‌وه‌سازی 
بــه ‌له‌به‌رچاوگرتنــی سروشــتی  ئێرانــدا،  لــه‌ 
ڕه‌نگاوڕه‌نــگ و موزایكــی كولتووری و ئێتنیكیی 

ئێران. 
له‌و ناوه‌دا پرسیار ئه‌وه‌یه‌ كه‌ كوردی ڕۆژهه‌ڵات 
چــۆن مامه‌ڵه‌ له‌گه‌ڵ ئه‌و واقیعــه‌ هه‌نووكه‌ییه‌ی 
ســه‌ره‌وه‌‌ بكا؟‌ ڕه‌نگه‌ ئه‌م وتاره‌ جێی كردنه‌وه‌ی 
هه‌مه‌لایه‌نــه‌ی ئه‌و بابه‌ته‌ نه‌بێ. به‌ڵام ســه‌باره‌ت 
بــه‌ بۆنه‌ی نووســینی ئــه‌م بابه‌ته‌ و به‌شــداریی 
كه‌ســایه‌تی و بــژارده‌ كــورده‌كان لــه‌ كۆنگره‌ی 
ناودارانــی كــورد لــه‌ ڕۆژهه‌ڵاتــی كوردســتان، 
بۆچوونــی مــن ئه‌وه‌یه‌ كــه‌ كورد نابــێ چاو له‌ 
كۆماری ئیسلامی بكا. كۆماری ئیسلامی به‌ئاشكرا 
دیــاره‌ ده‌سته‌وســتانه‌ و گیــرۆده‌ی قه‌یرانێكــی 
پاڕادیگماتیكــه‌. له‌به‌رامبه‌ردا، كورد پێویســتی 
به‌ ســتراتیژێكی كولتووریــی ڕوون و چالاكانه‌ و 
چاونه‌ترســانه‌ هه‌یه‌. چه‌كی كولتــوور -كولتوور 
بــه‌ مانایه‌كی فراوان و فره‌ئاســت- به‌هێزترین و 
شارســتانیانه‌ترین چه‌كــه‌ كــه‌ كــورد توانایی و 
زه‌رفیه‌تێكــی ئینســانیی باڵای بــۆ په‌ره‌پێدانی 
هه‌یه‌. ته‌نیا له‌ بواری خه‌باتێكی كولتوورییشدایه‌ 
كه‌ هه‌ر پارچه‌یه‌كی كوردستان ده‌توانێ مه‌كینه‌ی 
چوارپارچــه‌ له‌خــۆی ببه‌ســتێ! ئه‌مــه‌ به‌مانای 
داشكاندنی خه‌باتی نه‌ته‌وه‌یی كورد بۆ خه‌باتێكی 
كولتووری نییه‌، به‌ڵكو به‌ مانای كه‌ڵكوه‌رگرتنی 
هه‌ره‌بــاش )ئۆپتیمــاڵ( لــه‌ به‌هێزتریــن چه‌كی 
به‌رده‌سته‌. خه‌باتێكی شێلگیرانه‌ی ئه‌وتۆ ده‌توانێ 
وێنایه‌كی به‌بڕشتتر، كاریگه‌رتر و حاشاهه‌ڵنه‌گرتر 
له‌ كه‌ســایه‌تیی نه‌ته‌وه‌یی ئێمه‌ بخه‌مڵێنێ. هه‌ر 
ئه‌مــه‌ش ده‌توانێ‌ زه‌مینه‌یه‌كی ئاشــتیخوازانه‌ و 
پایه‌دار بۆ دانوســتانێكی سیاســیی به‌رابه‌رانه‌تر 
و به‌رهه‌مدارتــر لــه‌ نێــوان كــورد و نه‌ته‌وه‌كانی 
دەوروبه‌ریدا بڕه‌خسێنێ. ناشێ تاهه‌تایه‌ ڕۆژهه‌ڵات 
گیــرۆده‌ی خه‌باتێكی كاردانه‌وه‌یــی بكرێ و، له‌ 
قاوغی به‌رخۆدانكارانــه‌ی قوربانییه‌كی لانه‌وازدا، 

هه‌ر خه‌ریكی لستنه‌وه‌ی برینه‌كانی بێت! 

رۆژهه‌ڵاتی ناوداران! 

دەبێ پیرۆزبایی 
لە ئاکپارتی بکەین

 پارتــی داد و گەشــەپێدان لــە هەڵبژاردنــی 
شــارەوانیی  گــەورە  ســەرۆکایەتی  دووبــارەی 
ئیســتەنبوڵ تووشــی شکســتێکی قورس بوو. 
ئەکــرەم ئیمامئۆغڵــو، کاندیــدای پارتــی گەلی 
کۆمــاری )جەهەپە( بــە جیاوازیــی 775 هەزار 
دەنگ بەســەر بینالــی یڵدرم، ســەرۆکوەزیرانی 

پێشوودا سەرکەوت. 
دۆڕانەکــە بــۆ ئاکپارتــی تــاڵ بــوو، چونکە 
چەندین ساڵ لەمەوبەر ئەردۆغان خۆی گوتبووی 

“هەر کەســێک ئیســتەنبوڵ بەرێتەوە، تورکیای 
بردووەتەوە”. لایەنگرانی ئۆپۆزیسیۆن جەژنیانە، 
جەماوەری ئەو پارتە هیوادارن شکستی ئاکپارتی 
لــە گــەورە شــارەوانیی ئیســتەنبوڵ پەیامێکی 
پۆزەتیڤ و دڵخۆشــکەر بێ و رێگە خۆش بکات 
بۆ ئەوەی کۆتایی بە نزیکەی دوو دەیە هەژموونی 
ئاکپارتی بهێنێ. راستیتان دەوێ نووسەری ئەم 
گۆشەیە چاوەڕێی نەدەکرد ئەردۆغان و پارتەکەی 
رێگە بدەن ئۆپۆزیسیۆن لە ئیستەنبوڵ بیباتەوە. 

هــەر دووبارەکردنەوەی هەڵبژاردنی ئیســتەنبوڵ 
خــۆی کارێکی نامەشــرووع و بەهۆی گوشــاری 
سەرۆک ئەردۆغان لەســەر دەستەی هەڵبژاردنی 
تورکیا بوو، بۆ ئەوەی سەرکەوتنەکەی پێشتری 
جەهەپــە لە هەڵبژاردنی ئادار پووچەڵ بکەنەوە. 
مــن بۆ گۆشــەیەکەی رۆژی 10ی نیســانی خۆم 
لە ماڵپەڕی )رووداو( ئەو ناونیشــانەم هەڵبژارد: 
“تورکــەکان دەتوانــن دەنــگ بــدەن ـ مــادام 

دەنگەکەیان بۆ ئاکپارتی بێ”. 
لــە گۆشــەی نیســاندا نووســیم: “کەمپینی 
هەڵبژاردنــەکان هەمــوو کات پــڕە لــە هــەرا و 
تووڕەیــی، ئەگەرچــی ئــەو هەرایــە ئامــاژە بۆ 
هیچ شــتێکیش نەکات... بەهــۆی هەموو کارە 
نایاســاییەکان، میدیای ژێردەستی حکومەت کە 
دەکرێ بڵێین هیچ دەرفەتێک بە ئۆپۆزیســیۆن 
نــادات، جووڵاندنــی هێزێکــی زۆری ئەمنــی بۆ 
دروســتکردنی کاریگــەری لەســەر ناوچەکانــی 
دەنگــدان )کــە هێــزە ئەمنییەکانیــش دەنگی 
تێــدا دەدەن( و هەمــوو مانۆڕەکانــی دیکــە، 
سەرکەوتنی ئۆپۆزیسیۆن موعجیزەیەکی بچووکە، 
موعجیزەیــەک کە لــە کاتــی دووبارەکردنەوەی 
هەڵبژاردنەکان لە حوزەیران رێگەی بەردەوامیی 

پێنادرێ”. 
ئێســتا کــە هەڵبژاردنەکــە ســەرکەوتنێکی 

یەکلاکــەرەوەی ئۆپۆزیســیۆنی لێکەوتووەتەوە، 
من بە دڵێکی خۆشەوە دان بە هەڵەکەی خۆمدا 
دەنێم. دیموکراســی هێشتاش لە تورکیا ترپەی 
دێ. هیوادارم لە داهاتووشدا ئاوها هەڵە دەربچم، 
لەوانەش لە هەڵبژاردنی پەرلەمانیی تورکیادا کە 

زۆر لە هەڵبژاردنە خۆجێییەکان گرنگترە. 
هەرچەنــدە دامەزراوەکانــی تورکیا لەلایەن 
بەڕێــز ئەردۆغانــەوە لــە جەوهــەری خۆیــان 
بەتاڵکراونەتەوە، هەرچەند حکومەتی ئاکپارتی 
٪95ی میدیــای تورکیــای کۆنتڕۆڵ کــردووە، 
دامــەزراوە  ســەربەخۆیی  ئــەوەی  ســەرەڕای 
بەتاڵکراونەتــەوە،  تورکیــا  دادوەرییەکانــی 
ئەگەرچــی ســەدان هــەزار دژبــەری سیاســی 
دەستبەســەر و بەندکــراون، بــەڵام هێشــتاش 

سێبەری دیموکراسی بەسەر تورکیاوە ماوە. 
بــۆ ئەوەیــان دەبــێ پیرۆزبایــی لــە بەڕێز 
ئەردۆغــان و پارتەکەی بکرێ. زۆر راشــکاوانە 
بڵێم، ئاکپارتی لێگەڕا ئۆپۆزسیۆن سەرکەوتنێکی 
گرنگ بەدەستبهێنێ و بەهۆی ئەمەوە داهاتووی 
تورکیــا پڕشــنگدارتر دەبــێ. کەمێــک دوای 
راگەیاندنــی ئەنجامی بەرایــی هەڵبژاردنەکان، 
ئەردۆغان و یڵدرم شکســتەکەیان قەبووڵ کرد. 
ئەردۆغان لە تویتەری خۆی نووسی: “پیرۆزبایی 
لە ئەکرەم ئیمام ئۆغڵو دەکەم کە بەپێی ئەنجامە 

بەراییەکان سەرکەوتنی بەدەستهێناوە”. 
ئێســتا حکومەتەکەی ئاکپارتــی دەبێ بیر 
لە چاککردنەوەی سیســتەمی یاســایی تورکیا 
و کۆتاییهێنان بەو یاســایانە بکاتەوە کە بۆنی 
پێشــێلکاریی سیاســییان لێــدێ، هاوکاتیــش 
بیــر لــەو رۆژە بکەنــەوە کــە رەنگــە ئــەوان 
چیــدی دەســەڵاتداری وڵات نەبن. بــۆ ئەوەی 
سیســتەمێکی دیموکراتیکــی هەڵبــژاردن بــە 
تەندروستی بمێنێتەوە، ئۆپۆزیسیۆن پێویستی 
بە گەرەنتییە کە رووبەڕووی تۆقاندنی نەگونجاو 

نابێتەوە. 
ئاکپارتــی پێــش هەمــوو شــتێک دەبــێ 
یاســا تەمومژاوییــەکان بــۆ بەرەنگاربوونەوەی 
“بڵاوکردنەوەی پڕوپاگەندی تیرۆریستی” لە کۆڵ 
بکاتەوە. ئەردۆغان ئەو یاسایانەی بەکارهێناون 
بۆ بەندکردنی سەدان هەزار دژبەر. ئەگەر بێینە 
ســەر باســی کوردیش، ئەوە هەزاران کەسیان 
لەســەر داوای کۆتاییهێنان بە هێرشەکانی سەر 
عەفریــن لە ســووریا بەندکــراون، لــە کاتێکدا 
بانگەشــەی  دادوەرییــەکان  و  ئەمنــی  دەزگا 
ئەوە دەکــەن کە ئەو کوردانــە، بانگەوازەکەی 
عەبدوڵڵا ئۆجەلان، ســەرۆکی پارتی کرێکارانی 
کوردستانیان دووبارە کردووەتەوە و لەوێشەوە 
“پڕوپاگەندەی تیرۆریستییان بڵاوکردووەتەوە”. 

چەند رۆژێکی کەم پێش دەنگدانەکەی 23ی 
حوزەیــران لە ئیســتەنبوڵ، میدیــای نزیک لە 
حکومەتی تورکیا و بەرپرسانی باڵای حکومەت 
باســی نامەیەکیــان دەکــرد کــە ئۆجــەلان لە 
گرتووخانەوە نووسیویەتی و داوای لە لایەنگرە 
زۆرینە کوردەکانی کــردووە لە هەڵبژاردنەکەی 
ئیســتەنبوڵدا لای هیــچ کــەس نەگــرن. ئەوە 
پێچەوانەی بەیاننامەی سەلاحەددین دەمیرتاش، 
هاوسەرۆکی پێشووی پارتی دیموکراتیکی گەلان 
بوو. دەمیرتــاش داوای لــە لایەنگرانی کردبوو 

دەنگ بە بەربژێرەکەی جەهەپە بدەن. 
پێدەچــێ بە ئامــاژەدان بــە بەیاننامەکەی 
ئۆجــەلان لە پێنــاو بەهێزکردنی وێنەی خۆیان 
ئاکپارتیــش  و  ئەردۆغــان  ئیســتەنبوڵ،  لــە 
تاوانبــار بن بــە “بڵاوکردنــەوەی پڕوپاگەندەی 
تیرۆریســتی”، وەک هەموو ئەوانەی لەسەر ئەم 
تاوانە بەندکراون. بۆیەش ئێســتا دەتوانن یاسا 
جێبەجێ بکەن و خۆیان دەستگیر بکەن، یانیش 
با ئەو یاســایە هەڵوەشــێننەوە و ئەو بێهەژمار 

بەندکراوە سیاسییەی تورکیا ئازاد بکەن. 
ئەگــەر ئاکپارتی رێگــەی دووەم بگرێتەبەر، 
ئەو حزبە لە کاتی ئۆپۆزیسیۆنبووندا رۆژگارێکی 
ئاسوودەتری دەبێ، هەڵبەت ئەگەر ئەو رۆژە بێ 

کە ئاکپارتی تێیدا ئۆپۆزیسیۆن بێ. 

رێبوار كەریمی
 rebwar.karimi@hotmail.com

"ناشێ تاهه‌تایه‌ ڕۆژهه‌ڵات گیرۆده‌ی 
خه‌باتێكی كاردانه‌وه‌یی بكرێ و، له‌ قاوغی 

به‌رخۆدانكارانه‌ی قوربانییه‌كی لانه‌وازدا، هه‌ر 
خه‌ریكی لستنه‌وه‌ی برینه‌كانی بێت"

دەیڤید رۆمانۆ*

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

رێبوار كەریم وەلی
 rebwar@rudaw.net

 hemen@rudaw.net

هێمن عەبدوڵڵا

ئەردۆغان چی دەكات؟

ئیتیفاقی ئیستانبوڵ

منداڵێك عەرشی 
تونێلی رۆژئاڤائەردۆغانی هەژاند

هاوپه‌یمانــی  ئه‌وروپایــی  وڵاتانــی 
ئه‌مریــكا كه‌وتوونه‌تــه‌ گفتوگۆ له‌ســه‌ر 
پێشــنیازێكی ئه‌مریكی بۆ جێگیركردنی 
هێــزی هاوبه‌شــی ســه‌قامگیری- پارێز 
لــه‌ باكــووری ســووریا )كــه‌ رۆژئاوای 
كوردســتانیش ده‌گرێتــه‌وه‌ و به‌ده‌ســت 
كورده‌وه‌یــه‌(. ئــه‌و وڵاتانــه‌ هــه‌م وه‌ك 
ئه‌ندامــی ناتــۆ و هــه‌م وه‌ك ئه‌ندامــی 
هاوپه‌یمانیــی نێوده‌وڵه‌تی له‌دژی داعش 
و هــه‌م چه‌ند دانه‌یه‌كیان‌ وه‌ك ده‌وڵه‌تی 
هاوسۆز له‌گه‌ڵ كوردی رۆژئاوا، دوودڵن 
له‌ رازیبوون به‌و پێشــنیازه‌ی ئه‌مریكا و 
ده‌ڵێــن كاتی خۆی له‌ڕێگــه‌ی تویتێكی 
تره‌مپــه‌وه‌ زانیویانه‌ ئه‌مریــكا ده‌یه‌وێت 
له‌و ناوچانه‌ بكشــێته‌وه‌، بۆیه‌ ئێستاش 
متمانه‌یــان بــه‌ پلانه‌كانــی ئه‌مریــكا له‌ 
ناوچه‌كــه‌ نییــه‌، بــه‌ڵام ناشیشــارنه‌وه‌ 
كه‌ دڵخۆشــن بەوەی ئه‌مریــكا ده‌یه‌وێ 
هاوپه‌یمانه‌كانــی لــه‌و ناوچه‌یه‌ له ‌دژی 

ئه‌سه‌د و هێزه‌كانی دیكه‌ بپارێزێ.

ئــه‌وه‌ی كــه‌ دیاره‌، لــه ‌كۆتاییدا ئه‌و 
وڵاته‌ ئه‌وروپییانــه‌ رازی ده‌بن و له‌گه‌ڵ 
ئه‌مریــكا هێــز لــه‌و ناوچانــه‌ داده‌نێن. 
هه‌روه‌هــا ئه‌وه‌ش روونه‌ كه‌ شــه‌ڕه‌‌كانی 
نێــو ســووریا ئه‌مســاڵ تــه‌واو نابــن و 
چــاوه‌ڕوان ده‌كــرێ له‌ هه‌ندێــك ناوچه‌ 
ئاڵۆزتریــش ببــن. بۆنموونه‌ لــه‌ ئیدلب 
چــاوه‌ڕوان ده‌كرێ توركیــا و هێزه‌كانی 
ســه‌ر بــه‌ توركیــا جووڵــه‌ی زۆرتریان 
هه‌بێ و ئه‌مه‌ش پێچه‌وانه‌ی ئه‌و پلانه‌یه‌ 
كــه‌ دیمه‌شــق، بــه‌ هاوكاریی مۆســكۆ 
و تــاران بــۆ كۆنترۆڵكردنــه‌وه‌ی ئــه‌و 
ناوچانه‌ و گێڕانه‌وه‌ی ســوپای ســووریا 
بــۆی دایاننــاوه‌. ئه‌مــه‌ ره‌نگــه‌ ببێتــه‌ 
هــۆی دروســتبوونی پێكدادانــی هێــزه‌ 
پرۆكســییه‌كانیان و ته‌نانه‌ت تێكچوونی 
و  توركیــا  نێــوان  په‌یوه‌ندییه‌كانــی 
ئێرانیش. ‌چاوه‌ڕوان ده‌كرێ ئیسرائیلیش 
ئه‌مســاڵه‌وه‌  دووه‌مــی  نیــوه‌ی  لــه‌ 
په‌لاماره‌كانی بۆ سه‌ر به‌رژه‌وه‌ندییه‌كانی 
ئێــران لــه‌ ســووریا چڕتــر بكاتــه‌وه‌. 
ئه‌مریكاش به‌ پاســاوی به‌هێزبوونه‌وه‌ی 
داعش لــه‌ هه‌ندێك ناوچه‌ی ســووریا و 
به‌تایبه‌تیش له‌ هێڵه‌كانی ته‌ماس له‌گه‌ڵ 
باكووری سووریا و رۆژئاوای كوردستان، 
ره‌نگه‌ هێرشــه‌ ئاســمانییه‌كانی بۆ ئه‌و 
شوێنانه‌ی به‌ده‌ست سوپای سووریاوه‌ن، 

بــه‌ڵام هێــز و راوێــژكاری ئێرانیی لێن، 
چڕتر بكاته‌وه‌. 

لــه‌و نێوانه‌دا رۆژئاوای كوردســتان و 
ئیداره‌كه‌ی شانســی ئه‌وه‌یــان هه‌یه‌ كه‌ 
كاتێكی دیكه‌ی زیادكراو وه‌رده‌گرن هه‌م 
بۆ دانوســتاندن له‌گه‌ڵ دیمه‌شــق و هه‌م 
بۆ پێگه‌یه‌ك له‌ سووریای ئاینده‌دا )كه‌ 
زۆر دووره‌ جارێ ئه‌و سووریای ئاینده‌یه‌ 
دروستبێت(. ئه‌و كاته‌ درێژكراوه‌یه‌ دیار 
نییه‌ تا كه‌یه‌، بۆیه‌ نابێ كوردی رۆژئاوای 
كوردستان ده‌ستیان بخه‌نه‌ ژێر سه‌ریان 
و بێخــه‌م لێــی بنــوون. به‌تایبه‌تیــش 
په‌كه‌كــه‌ ده‌بێ په‌ندی لــه‌ رووداوه‌كانی 
مــاوه‌ی رابردوو وه‌رگرتبــێ و بزانێ له‌و 
زۆنه‌دا ئه‌مریكا و هاوپه‌یمانه‌كانی كاتین 
و ئه‌وانــه‌ی ده‌مێننــه‌وه‌ ئه‌وانــه‌ن كه‌ له‌ 
بۆیــه‌  له‌گه‌ڵیــان ده‌ژیــن.  ناوچه‌كــه‌دا 
وه‌كچۆن قۆستنه‌وه‌ی هه‌موو ده‌رفه‌تێك 
بۆ ده‌ســتپێكردنی دانوســتاندن له‌گه‌ڵ 
دیمه‌شق له‌سه‌ر مافه‌كانی كوردی رۆژئاوا 
پێویستییه‌ و شه‌رمیشی ناوێ كه‌ بكرێ، 
ئاواش ره‌واندنه‌وه‌ی هه‌ڕه‌شــه‌ی توركیا 
له‌سه‌ر ســنووره‌كان و دروستكردنه‌وه‌ی 
ئــه‌و په‌یوه‌ندییانــه‌ی ســه‌ره‌تا هه‌بوون 
و دواتــر تێكــدران، به‌شــێكی دیكــه‌ی 
قۆستنه‌وه‌ی ده‌رفه‌ته‌ و شه‌رمیشی تێدا 
نییــه ئه‌گــه‌ر بكــرێ‌. به‌شــێكی گرنگی 
ئه‌مــه‌ش بــه‌وه‌ ده‌بێــت كــه‌ نێوماڵــی 
كوردســتان  رۆژئــاوای  په‌رتــه‌وازه‌ی 
یه‌كبخرێتــه‌وه‌ و ئــه‌و ئیداره‌یــه‌ی كــه‌ 
هه‌یــه‌ بــۆ هه‌مووان بێت و به‌هاوبه‌شــی 
به‌ڕێوه‌ببردرێــت، تــا توركیاش بیانووی 

هه‌ڕه‌شه‌ی كه‌متر بێت.

شانسێكی دیكه‌ی زێڕین كه‌ له‌م كاته‌ 
زیادكــراوه‌دا كــوردی رۆژئــاوا هه‌یه‌تی، 
بوونی نێچیرڤان بارزانییه‌ به‌‌ ســه‌رۆكی 
هه‌رێمی كوردســتان. ئه‌و پێشینه‌یه‌كی 
هه‌یه‌ لــه‌ لێكنزیككردنــه‌وه‌ی په‌كه‌كه‌ و 
ئه‌نقه‌ره‌ و جووڵاندنی پرۆســه‌ی ئاشتی 
لــه‌ باكــووری كوردســتان و توركیــا. 
لــه‌ مــاوه‌ی رابردووشــدا هانــی كوردی 
رۆژئاوای دا كه‌ له‌گه‌ڵ دیمه‌شــق بكه‌ونه‌ 
گفتوگــۆ. بۆیــه‌ ده‌توانێ لــه‌م ماوه‌یه‌دا 
رۆڵی هه‌بێ و هاوكار بێت بۆ ده‌رچوونی 
رۆژئاڤــا له‌و تونێله‌ی هێشــتا دیوه‌كه‌ی 

دیكه‌ی دیار نییه‌.  

ئیمامئۆغڵــو،  ئەكــرەم  ســەركەوتنی 
نەبــوو  میللــەت  هاوپەیمانیــی  بەرهەمــی 
هاوپەیمانییەكــی  بگــرە  تەنهــا،  بــە 
رانەگەیەندراوی دیكە بوو بە ناوی ئیتیفاقی 
ئیســتانبوڵ لــە دژی ئاكەپــە و مەهەپــە. 

ئیســتانبوڵ  ئیتیفاقــی  كارەكتەرەكانــی 
)جەهەپــە، هەدەپە و ئیی پارتی( خاوەنی 
روانــگای چــەپ و بنچینــەی نەتەوەییــن، 
بەڵام رەنگبێ بەرفراوانترین و كاریگەرترین 
هاوپەیمانــی بووبن لــە دژی ئاكەپە لە 20 

ساڵی رابردوودا.
ئاكەپە هەمیشە سوودی لە پەرتەوازەیی 
ئۆپۆزیسیۆن بینیوە و كاری لەسەر تێكدانی 
بــەرەی بەرامبــەری خۆی كردووە. ئێســتا 
كە ئاكەپــە لەگەڵ مەهەپــەدا گەڕاوەتەوە 
ســەر ئەســڵی نەتەوەپەرســتیی خــۆی و 
قەبارەكەی بچووك دەبێتەوە )بەتایبەتیش 
كە بڕیــارە تا پاییزی ئەمســاڵ دوو حزبی 
لێ جــودا ببنەوە( شانســی بەرفراوانبوون 
و درووســتكردنی دیــدگای بنچینەیــی بــۆ 
لەســەرووی  و  كێشــەكان  چارەســەری 
و  دیموكراســیكردن  بــە  هەمووشــیانەوە 
پارســتنی مافــی پێكهاتــەكان لــە رێگەی 

دەستوورەوە، گەلێك بەهێزە. 
مێژووی سیاســیی توركیا نیشان دەدات 
كــە زۆربەی حزبــەكان )جگە لە جەهەپە، 
مەهەپــە(  راددەیەكیــش  تــا  و  هەدەپــە 
حزبــە نوێیــەكان دوای لەدەســتدان یــان 
كەمبوونــەوەی قەبارەیــان پارچــە پارچە 
دەبــن. لە چەند دەیەی رابردوودا، چەندین 
حزب كە حكومەتیشیان بەدەستەوە بووە، 
دوای دۆڕانــدن لــە هەڵبژاردن، ناویشــیان 
نەمــاوە و چوونەتە مێــژووەوە. ئاكەپەش 
ئەگــەر  مەترســییەدایە  ئــەو  لەبــەردەم 
ئیتیفاقــی ئیســتانبوڵ ببــێ بــە ئیتیفاقی 

توركیا.

تارمایی جەنگ لە کەنداو

لــە  ئەمەریــکا  کشــانەوەی  پــاش 
ڕێککەوتننامــەی ئەتۆمــی لــە 8ی ئایــاری 
2018، گەڕێکــی نــوێ لــە ململانێــی چــل 
ساڵەی نێوان ئێران و ئەمەریکا دەستیپێکرد 
و دۆخەکــە بەپێــی هەڵســوکەوتی هەردوو 
لایەنــی کێشــەکە و ئاخاوتنی بەرپرســانی 
نشــێو  و  هــەوراز  ڕۆژانــە  وڵات،  هــەردوو 
بەخۆیەوە دەبینــێ. ترامپ وەک کاراکتەری 
یەکەم و کاریگەر لەم کێشەیە، بەگرتنەبەری 
سیاســەتی گــورز و گێــزەر و بــە گوێرەی 
ســتراتیژی وڵاتەکەی، دۆخەکە توند و شــل 
دەکاتەوە. بەشێک لە چاودێران و شارەزایان 
بــاس لــەوە دەکەن کــە جەنگی ســێیەمی 
کەنداو بەڕێوەیە و ئارایشتە سەربازییەکانی 
ناوچەکە، ئارایشتێکی جەنگییە زیاتر لەوەی 
کــە مانۆڕێکــی ســەربازیی هەڕەشــەئامێز 
بێــت بۆ ترســاندن و ســڵەمینەوەی لایەنی 
بەرامبــەر. ئەمەریــکا ئامادەیی ســەربازیی 

خــۆی لە ناوچەکە زیاتر کــردووە و ژمارەی 
دیپلۆماتە ناپێویســتەکانی خــۆی لە عێراق 
کەمکردووەتــەوە و لە ئامادەباشــیدایە و لە 
هەمــان کاتدا وا خەریکە نەخشــە جەنگییە 

کۆنەکان دەخاتەوە سەر مێز.
لــە بەرامبــەردا، ئێرانیش سیاســەتی نە 
جەنــگ نە گفتوگۆی گرتووەتەبەر و ڕێبەری 
کۆماری ئیسلامی ئایەتوڵڵا خامنەیی گوتی: 
"ئیمــام گفتوگۆی لەگــەڵ ئەمەریکا قەدەغە 
کرد و منیش قەدەغەی دەکەم". لە ڕوانگەی 
بەشــێک لە سیستەمی فەرمانڕەوا لە ئێران، 
کێشــەی ئێران لەگەڵ ئەمەریکا کێشەیەکی 
ئایدیۆلــۆژی و بنچینەییــە کــە لــە ڕێگەی 
گفتوگــۆ و سازشــەوە چارەســەر نابێــت. 
پرسیارەکە ئەوەیە، دوو دەوڵەت کە کێشە و 
گرفت لە نێوانیاندا هەبێت، ئەگەر لە ڕێگەی 
گفتوگۆوە کێشــەکانیان چارەســەر نەکەن، 
ئاخۆ بە کردەوە بەرەو جەنگ هەنگاو نانێن؟ 

سیاسەتی نە جەنگ نە گفتوگۆ ڕەنگە تەنیا 
بــۆ ماوەیەکــی زەمەنیی کورت بــڕ بکات و 
لــە ئەگــەری توندتربوونــەوەی گرژییەکاندا 
ئیدی ناتوانێت کارایی هەبێت. لە سەردەمی 
جەنگی ســاردی نێوان ڕٶژئاوا و ڕۆژهەڵاتدا، 
لــە خراپتریــن دۆخدا، دەرگــەی گفتوگۆ لە 
نێوان ئەمەریکا و یەکێتیی سۆڤیەتی جاران 

و هاوپەیمانەکانیان دانەخرا. 
لــە دۆخی ناســەقامگیری نــە جەنگ نە 
گفتوگــۆدا، هەنــدێ جــار تەنانــەت ئەگەر 
لایەنەکانی کێشــەکەش نەیانەوێت، لەوانەیە 
بــە پێچەوانــەی خواســتی ئــەوان بەهــۆی 
هەڵەیــەک لــە لێکدانــەوە و حیســاباتەکان 
یاخود بە بڵێســەیەک، ئاگری جەنگ خۆش 

ببێت. 
6.56%ی  ئامــارەکان  بەگوێــرەی 
ســەرچاوەکانی نەوتی جیهان لە ڕۆژهەڵاتی 
ناوەڕاستدایە، هەربۆیە ڕۆژهەڵاتی ناوەڕاست 
بە گشــتی و ناوچەی کەنداو بە تایبەتی، بە 
یەکێــک لەو ناوچانە دادەنرێت کە هەمیشــە 
بارگاوییە بە جەنگ و ئاژاوە و گرژی. ئەگەر 
ســەیرێکی مێژووی 70 ساڵی ڕابردووی ئەم 
ناوچەیــە بکەیــن، دەبینیــن هەر 10 ســاڵ 
جارێــک یــەک یــا دوو جەنگی گــەورە لەم 
ناوچەیە ڕوویانداوە. لە ساڵی 1961 جەنگی 
کورد-عێــراق و لــە ســاڵی 1967 جەنگــی 
عەرەب-ئیســرائیل، لە ساڵی 1973 جەنگی 
ئۆکتۆبــەری نێوان عەرەب- ئیســرائیل و لە 
ســاڵی 1975 جەنگی ناوخۆیــی لوبنان، لە 
1980 جەنگی هەشــت ساڵەی ئێران- عێراق 

و لە ســاڵی 1984 جەنگی کورد-تورکیا، لە 
1990 جەنگی عێراق- کوەیت و ساڵی 1991 
جەنگــی عێــراق- ئەمەریکا کە بــە جەنگی 
دووەمی کەنداو ناســراوە، لە ســاڵی 2003 
جەنگی عێــراق- ئەمەریــکا، 2011 جەنگی 
ناوخۆیی ســووریا، 2014 جەنگی داعش لە 
عێــراق و ســووریا و ســاڵی 2015 جەنگی 
ناوخۆیی یەمــەن و هاوپەیمانیی عەرەبی بە 
فەرماندەیی ســعودیە. پرســیارەکە ئەوەیە 
ئایــا ئێســتا ناوچەکــە بە جەنگێکــی دیکە 
ئاوســە و بــەرەو جەنگی ســێیەمی کەنداو 

هەنگاو دەنێت یان نا؟ 
ســەرچاوەی بەشــێکی زۆری جەنگەکان 
لــە جیهانــدا ئابوورییە، هــەروەک فردریک 
باتیستا ئابووریزانی فەرەنسی دەڵێت: "ئەو 
ســنوورەی کــە کاڵاکان پێیدا تێپــەڕ نەبن، 
ســەربازەکان پێیدا تێدەپــەڕن". یەکێک لە 
هۆکارە سەرەکییەکانی کشانەوەی ئەمەریکا 
لــە ڕێککەوتننامــەی ئەتۆمی ئــەوە بوو کە 
ئەمەریکا پــاش ڕێککەوتنی لەگــەڵ ئێران، 
لــەڕووی ئابوورییــەوە هیــچ قازانجی نەکرد 
و ئــەوە کۆمپانیا ئەورووپییــەکان بوون کە 
گەڕانەوە بازاڕی ئێران و لەڕووی ئابوورییەوە 
ســوودمەند بوون، هەربۆیــە ئەورووپییەکان 
تاکــوو ئێســتاش هــەوڵ دەدەن بە چنگ و 
ددان ئــەو ڕێککەوتنــە بپارێــزن و ئەمەریکا 
بگەڕێننــەوە ســەر مێزی گفتوگــۆ. عەباس 
عەراقچــی جێگری وەزیــری دەرەوەی ئێران 
لــە وتەیەکیدا لە ڤیەننا ئەمەی پشتڕاســت 
کردەوە و گوتی کە جەنگی ئەمەریکا لەگەڵ 

ئێران ئابوورییە نەک سەربازی.
لە دۆخی ئێســتادا، دۆناڵــد ترامپ لەبەر 
دوو هــۆکار خــۆی لــە جەنــگ دەبوێرێــت، 
یەکەم: ســتراتیژی گشــتی و ڕاگەیەندراوی 
ترامــپ ئەوەیــە کــە ئەمەریــکا نەچێتە ناو 
هیچ جەنگێکی نوێوە و پێشــتر ڕەخنەی لە 
جەنگــی ئەمەریکا لە عێراق و ئەفغانســتان 
و لیبیــا گرتووە، هەرچەند ئــەم تێزە لەناو 
هەردوو حیزبی کۆماری و دیموکرات نەیاری 
هەیــە، بەڵام ترامپ بە توندی پێی لەســەر 

دادەگرێت. 
دووەم: دەرئەنجامــی جەنگ لەگەڵ ئێران 
ناڕوون و نادیارە و لەوانەیە ئەنجامی ترسناک 
و نەخــوازراوی بــەدواوە بێــت. لــە دۆخــی 
ئێســتادا کە ئەمەریــکا بــەرەو هەڵبژاردنی 
ســەرۆکایەتی هەنگاو دەنێــت، ترامپ هەوڵ 
دەدات دەســت بــەو خۆشەویســتیە بــەرزە 
جەماوەرییــەی خۆیــەوە بگرێــت، هەربۆیە 
ئەســتەمە ڕیســکێکی لــەو جۆرە بــکات و 
خــۆی لە قــەرەی جەنگێکی نــوێ بدات کە 
حەســەن ڕوحانی لە چەنــد ڕۆژی رابردوودا 
وەکو سەدام حوســێن بە دایکی جەنگەکان 

ناوی برد. 
 B( هەرچەنــدە جۆن بۆڵتــن و تیمی بی
Team( جەخت لەســەر جەنــگ دەکەنەوە، 
بەڵام لە دۆخی ئێستادا ئەگەرێکی کەم هەیە 
ترامپ دەستپێشــخەری بۆ هەڵگیرســاندنی 
جەنــگ بکات و لە خراپتریــن حاڵەتدا و لە 
ئەگەری ئیستفزازکردنی ئەمەریکا لە گورزی 
ســەربازیی ســنووردار تێناپەڕێــت، بــەڵام 

ئەمــەش واتای ئەوە نییە کە بژارەی جەنگ 
بۆ هەمیشە بەلاوە نراوە، هەروەک ترامپ بۆ 
خۆی گوتی بژارەی جەنگ هەمیشــە لەسەر 

مێزە.
 هەربۆیــە، دەتوانین بێژیــن لە دۆخێکی 
ناســەقامگیری لەم جۆرەدا، هەردوو لایەنی 
کێشــەکە یاری بــە کات دەکــەن. ئەمەریکا 
دەیەوێــت دەســت بــە ســزاکانەوە بگرێــت 
لــە دژی ئێــران و قۆنــاغ بە قۆنــاغ زیاتر و 
توندتری بکات بۆ ئەوەی کاریگەرییان باشتر 
و زیاتــر بەدەربکەوێــت و ئێران ناچار بکات 
ملکەچــی داواکانی بێت، بەڵام هەتا کۆتایی 
هەڵبژاردنی سەرۆکایەتی ئەمەریکا لە ساڵی 
2020 هیــچ هەنگاوێکــی ســەربازیی گەورە 
نانێت. لە هەمــان کاتدا، ئێرانیش دەیەوێت 
بــە جۆرێک لە جۆرەکان یاری بە کات بکات 
هەتــا هەڵبژاردنی ســەرۆکایەتی ئەمەریکا و 
ئۆمێدی خۆیان لەســەر ئــەوە هەڵچنیوە کە 
ترامپ بۆ جاری دووەم کلیلی کۆشکی سپی 
وەرنەگرێتەوە و، لە ئەگەری هاتنەسەرکاری 
دیموکراتــەکان ئیــدی قۆناغێکــی نــوێ لە 
سیاســەتی ئەمەریــکا دەســتپێدەکات کــە 
ئەگەری ڕوودانــی جەنگ کەم دەکاتەوە. لە 
دۆخێکی لــەم جۆرەدا، ئێرانییــەکان پێیان 
خــراپ نییــە هەنــدێ کــرداری ســەربازیی 
بەرژەوەندییەکانــی  دژی  ناڕاســتەوخۆ 
ئەمەریکا ئەنجام بدەن کە ترامپ پەلکێشــی 
پەرچەکردارێکــی نەخــوازراوی وا بکاتەوە، 
کاریگەریــی نەرێنی لەســەر خۆشەویســتی 

ترامپ و ئەنجامەکانی هەڵبژاردن هەبێت. 

دووبارەكردنەوەی هەڵبژاردنەكانی 31ی 
ئــاداری گەورە شــارەوانیی ئیســتانبوڵ لە 
23ی حوزەیران و ئەو شكستە دراماتیكییەی 
كــە حزبەكەی ئەردۆغان تووشــی بوو، بە 
لەبەرچاوگرتنــی ئەوەی كە چەندین گەورە 
شــاری وەكو ئیزمیر، ئانكارا و ئەنتاڵیاشی 

لەدەســتدا، ســەرەتای كۆتایــی حزبەكەی 
ئەردۆغانــە. منداڵێك، )بــەركای گەزگین( 
دوای ئــەوەی دامەزراوەی باڵای هەڵبژاردن 
دووبارەكردنــەوەی  بڕیــاری  توركیــا  لــە 
هاتــە  دا،  ئیســتانبوڵی  هەڵبژاردنەكانــی 
پێــش پاســەكەی ئەكــرەم ئیمامئۆغڵــو و 

هاواری كرد: "كاك ئەكرەم، هەموو شتێك 
زۆر جــوان دەبــێ"، ئــەو رســتەیە بوو بە 
دروشمێكی سەرتاسەری و سۆشیالمیدیای 
تەنییەوە. بوو بــە دەربڕینێك دژی حزبی 
حاكم و هێندە كاریگەر بوو كە حزبی حاكم 
)ئاكەپە( نەیانزانی بۆ هەڵمەتی دووبارەی 
بــەرز  لــەدژ  دروشــمێكی  چ  هەڵبــژاردن 
بكەنــەوە! تەنانەت ویســتیان لاساییشــی 
بكەنــەوە و وشــەی )زۆر(ەكەیان دەرهێنا 
و دەیانگوت: "هەموو شتێك جوان دەبێ"! 

دوایی بۆیان نەچووە سەر و گۆڕییان.
دروشــمی منداڵێــك قەدەری شــارێكی 
گۆڕی، بەڵام هەڵوێستی نەگۆڕی HDPیش 
لە دەنگدان لــەدژی ئەردۆغان، كۆتایی بە 
24 ساڵ حوكمڕانیی نەپساوەی ئەردۆغان 
و حزبەكــەی هێنــا كە بە هیچ شــێوەیەك 
ئامادە نەبوون ئەو شــارە رادەســتی هیچ 
لایەنێكــی دیكە بكەن. 48 ســەعات پێش 
هەڵبژاردنەكان ئاكەپە هەموو هەوڵێكی دا 
و نامەیەكی ئۆجەلانی لە ئاژانسی رەسمیی 
دەوڵەتــەوە بڵاوكردەوە كــە داوای دەكرد 

كورد بێلایەن بن، بەوەشــەوە نەوەســتا و 
عوســمان ئۆجەلانــی برایان هێنایە ســەر 
تەلەڤزیۆنــی TRT Kurdi و ناڕاســتەخۆ 
داوای كــرد ئەگــەر دەنــگ بــە ئاكەپەش 
نادەن، دژی نەوەســتن! قسەكانی هەردوو 
ئۆجەلانی برا، نەك هەر ســوودیان نەبوو، 
نــاو  نەتەوەپەرســتەكانی  وایكــرد  بگــرە 
ئاكەپــە و مەهەپە، لــە دژی دووفاقییەتی 
سیاســەتی هاوپەیمانیــی )جمهــور( بێنە 
لــە  داوای  ئاكەپــە  دوێنــێ  تــا  دەنــگ. 
هەدەپــە دەكــرد لە بن عەبــای پەكەكە و 
ئۆجــەلان بێنــەدەر و سیاســەت بكــەن، 
كەچی چەند ســەعاتێك بەر لە هەڵبژاردن 
داوای دەكــرد هەدەپــە واز لــە سیاســەت 
بێنــێ و بە قســەی ئۆجەلانــەكان بكات! 
دروشــمی تیرۆریزەكردنــی كێشــەی كورد 
لــە توركیــا و بەكارهێنانی وەكو هەڵمەتی 
پڕوپاگەندەی هەڵبژاردن بۆ ئاكەپە كۆتایی 
هاتووە و ســەرەتای سەردەمێكی نوێیە لە 
هاوپەیمانیی هەدەپە بۆ ســنوورداركردنی 

دەسەڵاتی ئەردۆغان.

باری نالەباری ئابووری و ســەرگەردانیی 
سیاســەتی دەرەوەی توركیــا و، هــاوكات 
كێشمەكێشــی دەســەڵات لەنــاو ئەوانــەی 
رۆژانێك ئاكەپەیــان دامەزراند، ئەردۆغانی 
قەیرانســازی  گۆشــەیەكەوە.  خســتووەتە 
و هەڵبژاردنــی یــەك بــەدوای یەكدا لە 17 
ســاڵی رابردوو خاڵــی بەهێــزی ئەردۆغان 
بوون، بەڵام هەڵبژاردنی ئیستانبوڵ نیشانی 

دا كە كارتەكانی دەستی ئەردۆغان خەریكە 
كۆتاییــان دێت و بــۆ یەكەمجار لە مێژووی 
ئاكەپــەدا، ئێــوارەی 23ی حوزەیران تەنها 
هەڵبژاردنێــك بــوو كە ئەردۆغــان نەچووە 
ســەر تارمە و نەعرەی سەركەوتنی لێنەدا. 
هەڵبــژاردن  دووبارەكردنــەوەی  ئەڵبەتــە 
بــەو ئامانجــە بــوو كــە بیبەنــەوە، بەڵام 
دۆڕاندنەكــەی خۆیــان وا وێنــا كــرد كــە 

دیموكراســی لــە توركیــا بردوویەتیــەوە. 
چونكــە لەوەتــەی سیســتەمی فرەحزبــی 
لەسەرەتای پەنجاكانەوە هەیە و هەڵبژاردن 
دەكــرێ، هیــچ كاتێك بەقــەدەر ئەو چەند 
مانگــە دامــەزراوەی بــاڵای هەڵبــژاردن لە 
توركیا شەرعییەتی خۆی لەدەست نەدابوو. 
حزبــە توركــەكان كــە هەمیشــە غەدریان 
لــە كورد كــردووە، قەت باســی تەزویریان 
نەدەكــرد، نــەوەكا بیانــوو بدەنە دەســت 
كورد، بۆیە هەمیشــە مەدح و ســەنای ئەو 
دامەزراوەیەیان دەكرد. لە ماوەی رابردوودا 
ئەردۆغان بە توندترین شێوە پەلاماری ئەو 
دامەزراوەیەی دا و تەنانەت بە دز، حیلەباز 
و ساختەكار تۆمەتباری كردن. ئەو ئەنجامە 
هەوڵێك بوو بــۆ گەڕاندنەوەی ئیعتیبار بۆ 
ئــەو دامەزراوەیە. چونكە وڵاتانی ئەوروپی 
پێشوەختە لەو باوەڕەدا بوون كە ئەردۆغان 

بــە فێــڵ دەیباتــەوە، بــەڵام ئەردۆغان بۆ 
پاراستنی شــەرعییەتی خۆی، ئیستانبوڵی 

پێشكەشی ئۆپۆزیسیۆن كرد.
لــە  پیرۆزبایــی  ئەردۆغــان  ئەگەرچــی 
ســەرۆكی نوێــی شــارەكە كرد، بــەڵام بە 
لەبەرچاوگرتنی ئەو هەمــوو بەرژەوەندی و 
رانتەی كە لە 24 ساڵی رابردوودا بۆ ئاكەپە 
هاتووەتەكایــەوە، ئاســتەمە رێگــە بــدات 

سەرۆكی نوێ وا بە ئاسانی حوكم بكات.
ئێســتا ئەردۆغان )چونكــە ئەمجارەیان 
پڕوپاگەنــدەش  هەڵمەتــی  لــە  خــۆی 
بەدوورگــرت( لە هەوڵــی ئەوەدایە كە بڵێت 
ئەوە دۆڕانی حزبەكەی بووە نەك هی خۆی 
و خەتاكــە بخاتە ئەســتۆی ئــەوان. خۆی 
وەكو مەرجەعێك لێ بكات و لە حزبەكەشی 
دوور بكەوێتەوە، لەوەشیاندا تەنها چاوی لە 

دووبارە هەڵبژاردنەوەیەتی لە 2023.

ئازاد وەڵەدبەگی

